[image: image117.png]* X
* **
* *

* *
K g K

European

Commission
]




Obrazovanje i osposobljavanje 
Građansko obrazovanje u školama u Evropi
2017.g.
Eurydice izvještaj
Ovaj dokument objavila je Izvršna agencija za obrazovanje, audiovizuelne djelatnosti i kulturu (EACEA, Analiza politike u oblasti obrazovanja i mladih).

	Molimo vas da ovu publikaciju navodite kao:

Evropska komisija /EACEA/Eurydice, 2017. Građansko obrazovanje u školama u Evropi – 2017.g. Izvještaj Eurydice. Luksemburg: Kancelarija za publikacije Evropske unije.


	Štampana verzija
	EC-06-17-161-EN-C
	ISBN 978-92-9492-615-9
	doi:10.2797/612559

	PDF 
	EC-06-17-161-EN-N
	ISBN 978-92-9492-614-2
	doi:10.2797/536166

	EPUB
	EC-06-17-161-EN-E
	ISBN 978-92-9492-622-7
	doi:10.2797/449741


Tekst kompletiran u oktobru 2017.g.
© Agencija za obrazovanje, audiovizuelne djelatnosti i kulturu, 2017.g.
Reprodukovanje je dozvoljeno pod uslovom da je naveden izvor.

Naslovna strana: 123RF/Kitsana Baitoey.

Agencija za obrazovanje, audiovizuelne djelatnosti i kulturu 

Analiza politike u oblasti obrazovanja i mladih 

Avenue du Bourget 1 (J-70 – Unit A7) 

BE-1049 Brussels

Tel. +32 2 299 50 58

Fax +32 2 292 19 71

E-mail: eacea-eurydice@ec.europa.eu
Website: http://ec.europa.eu/eurydice
Sadržaj

Tabela sa slikama
5
Šifre, skraćenice i akronimi
7
Rezime
9
Uvod
17
Politički kontekst
17
Konceptualni okvir
18
Ciljevi i sadržaj
25
Opseg

27
Metodologija
27
Poglavlje 1: Organizacija i sadržaj nastavnog plana i programa
29
A. Organizacija
29
1.1. Pristupi građanskom obrazovanju u nacionalnim nastavnim planovima i programima                                                    30
1.2. Vrijeme trajanja nastave
38
1.3. Nastavni planovi i programi građanskog obrazovanja za IVET u školama
41
Rezime     
43
B. Sadržaj
45
1.4. Sadržaj nastavnog plana i programa opšti ciljevi, specifični ciljevi i ishodi učenja
45
1.5. Sadržaj nastavnog plana i programa
47
Rezime    
68
Studija slučaja 1: Reforma nastavnog plana i programa građanskog obrazovanja u Austriji
69
Poglavje 2: Podučavanje, učenje i aktivno učešće
75
2.1. Pregled istraživačke literature
75
2.2. Učenje građanstva u učionici
80
2.3. Učenje građanstva izvan nastavnog plana i programa
89
2.4. Učešće u upravljanju školama s ciljem pružanja podrške građanskom obrazovanju
94
Rezime

101
Studija slučaja 2: Generator građanskog obrazovanja za škole u flamanskoj zajednici Belgije
103
Poglavlje 3: Ocjenjivane učenika i evaluacija škole
109
3.1. Pregled istraživačke literature 
109
3.2. Zvanične smjernice za ocjenjivanje učenika
113
3.3. Nacionalni testovi
118
3.4. Eksterna evaluacija škole
123
Rezime

127
Studija slučaja 3: Izrada alata za ocjenu socijalnih i građanskih kompetencija u Estoniji
129
Poglavlje 4: Obrazovanje nastavnika, stručno usavršavanje i podrška
133
4.1. Pregled istraživačke literature 
134
4.2. Nacionalne politike o inicijalnom obrazovanju nastavnika
138
1. 4.3. Kontinuirano stručno usavršavanje
148
4.4. Druge mjere podrške za nastavnike i direktore škola
154
Rezime

157
Studija slučaja 4: Obrazovanje i osposobljavanje nastavnika u Francuskoj
159
Bibliografija
165
Glosar
175
Zahvalnost
181


Tabela slika
Uvod
17
Slika 1:
Tipologija pristupa građanskom obrazovanju
24
Slika 2:
  Konceptualni okvir: ciljevi i sredstva građanskog obrazovanja u školi                                                            24
Poglavlje 1: Organizacija i sadržaj nastavnog plana i programa
29
Slika 1.1:
Pristupi građanskom obrazovanju prema nacionalnim planovima i programima za osnovno i srednje obrazovanje (ISCED 1-3), 2016/17
30
Slika 1.2:
Građansko obrazovanje predaje se kao obavezan poseban predmet ili integrisan u druge obavezne predmete, u skladu sa nacionalnim planovima i programima za osnovno i opšte srednje obrazovanje (ISCED 1-3), 2016/17
34
Slika 1.3:
Obavezni predmeti koji integrišu građansko obrazovanje prema nacionalnim nastavnim planovima i programima za osnovno i opšte srednje obrazovanje (ISCED nivo 1-3), 2016/17. godina
36
Slika 1.4:
Preporučeni minimum broja sati obavezne nastave građanskog obrazovanja kao posebnog predmeta tokom zamišljene godine na nivou osnovnog i srednjeg obrazovanja (ISCED nivoi 1-3), 2016/17
38
Slika 1.5:
Razlike između opšteg srednjeg obrazovanja i IVET-a u školama u pristupima građansko obrazovanju kako je precizirano nacionalnim planovima i programima, 2016/17. godina
41
Slika 1.6:
Priroda okvira nacionalnog plana i programa za građansko obrazovanje: opšti ciljevi, specifični ciljevi i/ili ishodi učenja na nivou osnovnog, opšteg srednjeg obrazovanja i IVET-a u školama (ISCED nivoi 1-3), 2016/17. godine
46
Slika 1.7:
Oblasti kompetencija građanskog obrazovanja i konkretne kompetencije građanskog obrazovanja
48
Slika 1.8:
Učestalost pojavljivanja kompetencija građanskog obrazovanja u nacionalnim nastavnim planovima i programima za građansko obrazovanje prema oblastima kompetencija na nivou osnovne i opšte srednje škole i u IVET-u u školama (ISCED nivoi 1-3), 2016/17
50
Slika 1.9:
Udio oblasti građanskih kompetencija u nacionalnim nastavnim planovima i programima građanskog obrazovanja na nivou osnovnog, opšteg srednjeg obrazovanja i IVET-a u školama (ISCED nivoi 1-3), 2016/17. godina
51
Slika 1.10:
Učestalost kompetencija vezanih za "efektivnu i konstruktivnu interakciju sa drugima u nacionalnim nastavnm planovima i programima za građansko obrazovanje na nivou osnovnog, opšteg srednjeg obrazovanja i IVET-a u školama (ISCED nivoi 1-3), 2016/17. godine
54
Slika 1.11:
Učestalost kompetencija vezanih za "kritičko razmišljanje" u nacionalnim nastavnim planovima i programima za građansko obrazovanje na nivou osnovne, opšte srednje škole i IVET-a u školama (ISCED nivoi 1-3), 2016/17.g.55
Slika 1.12:
Učestalost kompetencija građanskog obrazovanja vezanih za "djelovanje na društveno odgovoran način" u nacionalnim nastavnim planovima i programima građanskog obrazovanja na nivou osnovnog, opšteg srednjeg obrazovanja i IVET-a u školama (ISCED nivoi 1-3), 2016/17. godina
56
Slika 1.13:
Učestalost građanskih kompetencija vezanih za "demokratsko djelovanje" u nacionalnim planovima i programima građanskog obrazovanja na nivou osnovne, opšte srednje škole i IVET-a u školama (ISCED nivoi 1-3), 2016/17. g.
57
Slika 1.14:
Distribucija kompetencija vezanih za efektivnu i konstruktivnu interakciju sa drugima u nacionalnim nastavnim planovima i programima građanskog obrazovanja na nivou osnovne, opšte srednje škole i IVETa u školama po zemljama (ISCED nivoi 1-3), 2016/17.g.
59
Slika 1.15:
Distribucija kompetencija po zemljama vezanih za "kritičko razmišljanje" u nacionalnim planovima i programima građanskog obrazovanja na nivou osnovnog, opšteg srednjoškolskog obrazovanja i IVET-a u školama (ISCED nivoi 1-3), 2016/17.g.
62
Slika 1.16:
Distribucija po zemljama kompetencija vezanih za "ponašanje na društveno odgovoran način" u nacionalnim planovima i programima građanskog obrazovanja na nivou osnovnog, opšteg srednjeg obrazovanja i IVET-a u školama (ISCED nivoi 1-3), 2016/17.g.
63
Slika 1.17:
Distribucija kompetencija po zemljama vezanih za "demokratsko djelovanje" u nastavnim planovima i programima na nivou osnovnog, opšteg srednjeg obrazovanja i IVET-a u školama (ISCED nivoi 1-3), 2016/17 g.
66
Poglavlje 2: Podučavanje, učenje i aktivno učešće
75
Slika 2.1:
Materijali sa smjernicama za građansko obrazovanje koje izdaju organi vlasti na najvišem nivou za osnovno, opšte srednje obrazovanje i IVET u školama (ISCED nivoi 1-3), 2016/17.g.
80
Slika 2.2a:
Preporuke sa najvišeg nivoa za vannastavne aktivnosti u osnovnom i nižem srednjem obrazovanju (ISCED 1-2), 2016/17
89
Slika 2.2b:
Preporuke sa najvišeg nivoa za vannastavne aktivnosti na višem srednjem (ISCED 3) i IVET u školama, 2016/17
89
Slika 2.3:
Nacionalni programi koji podržavaju vannastavne aktivnosti u osnovnom, opštem sredjem obrazovanju i IVET-u u školama (ISCED nivoi 1-3), 2016/17.g.
94
Slika 2.4:
Angažovanje učenika u učeničkim savjetima u skladu sa regulativama i preporukama sa najvišeg nivoa na nivou osnovnog, opšteg srednjeg obrazovanja i IVET-a u školama (ISCED nivoi 1-3), 2016/17.g.
95
Slika 2.5:
Angažovanje roditelja u školskim Upravnim odborima na nivou osnovnog, opšteg srednjeg obrazovanja i IVET-a u školama (ISCED nivoi 1-3), 2016/17.g.
99
Poglavlje 3: Ocjenjivanje učenika i evaluacija škola
109
Slika 3.1:
Smjernice za ocjenjivanje u učionici iz građanskog obrazovanja na nivou osnovnog, opšteg srednjeg obrazovanja i IVET-a u školama (ISCED nivoi 1-3), 2016/17.g.
114
Slika 3.2:
Preporučene metode i komponente ocjenjivanja u učionici iz građanskog obrazovanja, u skladu sa službenim smjernicama za osnovno, opšte srednje obrazovanje i IVET u školama (ISCED nivoi 1-3), 2016/17.g.
117
Slika 3.3:
Nacionalni testovi iz građanskog obrazovanja: glavni cilj i uključeni nivoi obrazovanja, osnovno, opšte srednje obrazovanje i IVET-a u školama (ISCED nivoi 1-3), 2016/17.g.
119
Slika 3.4:
Aspekti građanskog obrazovanja uključeni u eksterne evaluacije škola u skladu sa regulativama i preporukama sa najvišeg nivoa, u osnovnom, opštem srednjem obrazovanju i IVET-u u školama (ISCED nivoi 1-3), 2016/17.g.
125
Poglavlje 4: Obrazovanje nastavnika, stručno usavršavanje i podrška
133
Slika 4.1:
Nastavnici koji su uopšteno nadležni za podučavanje građanskog obrazovanja u opštem srednjem obrazovanju i u IVET.u u školama (ISCED nivoi 2-3), 2016/17g.
139
Slika 4.2a:
Regulativa ili preporuke sa najvišeg nivoa vezane za razvoj kompetencija za podučavanje građanskog obrazovanja tokom ION ( budući specijalizovani i polu-specijalizovani nastavnici u opštem srednjem obrazovanju i IVET-u školama (ISCED nivoi 2-3), 2016/17.g.
142
Slika 4.2b:
Regulativa ili preporuke sa najvišeg nivoa o razvoju kompetencija za podučavanje građanskog obrazovanja za vrijeme ION – svi budući nastavnici na nivou osnovne i opšte srednje škole i u IVET-u u školama (ISCED nivoi 1-3), 2016/17 g.
143
Slika 4.3:
Aktivnosti KSU koje organizuju ili podržavaju najviši nivoi vlasti nadležni za obrazovanje kako bi pomogli nastavnicima da razviju kompetencije potrebne za pružanje građanskog obrazovanja, 2016/17.g.
149
Slika 4.4:
Aktivnosti KSU koje organizuju ili podržavaju najviši nivoi vlasti nadležni za obrazovanje kako bi pomogli direktorima škola da razviju kompetencije potrebne za sprovođenje građanskog obrazovanja, 2016/17.g., 2016/17
152
Slika 4.5:
Koordinaciona tijela za KSU na najvišem nivou, uključujući građansko obrazovanje, 2016/17
153
Slika 4.6:
Drugi oblici podrške koje pružaju organi vlasti na najvišem nivou  nastavnicima i direktorima škola u implementaciji građanskog obrazovanja, 2016/17 g.
155


šifre, skraćenice i akronimi
Šifrarnik zemalja
	EU/EU-28
	Evropska unija
	NL
	Holandija

	
	
	AT
	Austrija

	BE
	Belgija
	PL
	Poljska

	BE fr
	Belgija – francuska zajednica
	PT
	Portugalija

	BE de
	Belgija – njemačka zajednica
	RO
	Rumunija

	BE nl
	Belgija – flamanska zajednica
	SI
	Slovenija

	BG
	Bugarska
	SK
	Slovačka

	CZ
	Češka Republika
	FI
	Finska

	DK
	Danska
	SE
	Švedska

	DE
	Njemačka
	UK
	Ujedinjeno Kraljevstvo

	EE
	Estonija
	UK-ENG
	Engleska

	IE
	Irska
	UK-WLS
	Vels

	EL
	Grčka
	UK-NIR
	Sjeverna Irska 

	ES
	Španija
	UK-SCT
	Škotska 

	FR
	Francuska
	EFTA/EEA i zemlje kandidati

	HR
	Hrvatska
	BA
	Bosna i Hercegovina

	IT
	Italija
	FY*
	Bivša Jugoslovenska Republika Makedonija

	CY
	Kipar
	IS
	Island

	LV
	Letonija
	LI
	Lihtenštajn

	LT
	Litvanija
	ME
	Crna Gora

	LU
	Luksemburg
	NO
	Norveška

	HU
	Mađarska
	RS
	Srbija

	MT
	Malta
	TR
	Turska


FY*: Šifra preporučena od strane pravne službe Savjeta Evropske unije
Statističke šifre
	:
	Podaci nisu dostupni
	(–)
	Nije primjenjivo


Skraćenice i akronimi
	CoE
	Savjet Evrope
	ISCED 
	Međunarodna standardna klasifikacija obrazovanja 

	CPD
	Kontinuirano stručno usavršavanje
	ITE
	Inicijalno obrazovanje nastavnika

	EACEA
	Agencija za obrazovanje, audiovizuelne djelatnosti i kulturu
	IVET
	Inicijalno stručno obrazovanje i osposobljavanje

	ICCS
	Međunarodno građansko obrazovanje
	UNESCO
	Organizacija Ujedinjenih naroda za obrazovanje, nauku i kulturu

	IEA
	Međunarodna asocijacija za evaluaciju obrazovnih postignuća
	
	


REZIME
Građansko obrazovanje u ovom izvještaju podrazumijeva predmetnu oblast koja se promoviše u školama u cilju njegovanja harmoničnog suživota i uzajamno korisnog razvoja pojedinaca i zajednica u kojima oni žive. U demokratskim društvima građansko obrazovanje pruža podršku učenicima da postanu aktivni, informisani i odgovorni građani koji su spremni i sposobni da preuzmu odgovornost za sebe i za svoje zajednice na lokalnom, regionalnom, nacionalnom i međunarodnom nivou.

Da bi se ovi ciljevi postigli, građansko obrazovanje treba da pomogne učenicima da razviju znanja, vještine, stavove i vrijednosti u četiri široke oblasti kompetencija (
):

1) efikasna i konstruktivna interakcija sa drugima;   
2) kritičko razmišljanje;

3) djelovanje na društveno odgovoran način; i
4) demokratsko djelovanje.

Građansko obrazovanje ne uključuje samo podučavanje i učenje relevantnih tema u učionici, već i praktična iskustva stečena kroz aktivnosti u školi i širem društvu, koja su osmišljena tako da pripremaju učenike za ulogu koju imaju kao građani.

Nastavnici i rukovodioci škola igraju ključnu ulogu u ovom procesu učenja. Obuka i podrška koja im se pruža stoga je od suštinskog značaja za efikasno sprovođenje građanskog obrazovanja.

Konceptualni okvir: ciljevi i sredstva građanskog obrazovanja u školi

Opšta svrha ovog izvještaja je da pruži trenutnu i sveobuhvatnu sliku nacionalnih politika u oblasti građanskog obrazovanja u školama širom Evrope, u trenutku kada se od sistema obrazovanja i vaspitanja sve više zahtijeva da promovišu ovu oblast učenja.

Ovaj izvještaj sadrži četiri poglavlja, od kojih se svako bavi različitim aspektima građanskog obrazovanja: 1. Organizacija i sadržaj kurikuluma; 2. Nastava, učenje i aktivno učešće; 3. Ocjenjivanje učenika i evaluacija škole; i 4. Obrazovanje nastavnika, stručno usavršavanje i podrška. Poglavlja prate četiri studije slučaja o političkim inicijativama pokrenutim u skorije vrijeme u oblasti građanskog obrazovanja u Belgiji (flamanska zajednica), Estoniji, Francuskoj i Austriji.

Izvještaj je zasnovan na kvalitativnim podacima Eurydice mreže o relevantnim službenim propisima i preporukama i dopunjen je nalazima iz akademske literature. Ne analizira se sprovođenje propisa i preporuka, te stoga i ne ispituje kako se građansko obrazovanje sprovodi u praksi na nivou škole. Podaci za studije slučaja prikupljeni su putem intervjua sa ključnim akterima uključenim u te političke inicijative.

Opšti nalazi
Analiza u ovom izvještaju pokazuje da u većini evropskih zemalja nacionalni nastavni planovi i programi imaju tendenciju da budu širokog obima i obuhvataju većinu kompetencija vezanih za demokratsko i društveno odgovorno djelovanje, kritičko razmišljanje i međusobne interakcije. Takođe, gotovo svugdje su uvedeni propisi koji promovišu učešće učenika i roditelja u upravljanju školama, posebno u opštem srednjem obrazovanju. Pored toga, većina zemalja obezbjeđuje nastavnicima materijale sa smjernicama i druge vrste resursa kako bi podržale nastavu i učenje građanskog obrazovanja u učionici.

Međutim, u drugim oblastima postoje značajne razlike između politika zemalja koje mogu uticati na implementaciju građanskog obrazovanja u školama. Uprkos napretku ostvarenom u posljednjih nekoliko godina, gotovo polovina zemalja još uvijek nema propise ili preporuke za razvoj kompetencija za građansko obrazovanje kod budućih nastavnika kroz inicijalno obrazovanje nastavnika (ION). Pored toga, iako većina organa vlasti nadležnih za prosvjetu organizuje ili podržava mogućnosti kontinuiranog stručnog usavršavanja nastavnika (KSU) u ovoj oblasti učenja, za direktore škola slične mogućnosti su prilično ograničene.

Organi vlasti nadležni za prosvjetu takođe nisu sistematski izdali smjernice za nastavnike o tome kako ocjenjivati učenike iz građanskog obrazovanja. U nešto malo više od trećine obrazovnih sistema ne postoje propisi na centralnom nivou ili preporuke o odgovarajućim metodama za ocjenjivanje u učionici za ovu oblast učenja.

Izvještaj konačno pokazuje i to da organi vlasti nadležni za prosvjetu manje pažnje posvećuju građanskom obrazovanju u inicijalnom stručnom obrazovanju u školi (IVET) u poređenju sa opštim obrazovanjem. Ovo podrazumijeva manji broj pristupa nastavnom planu i programu koji se koriste za podučavanje ove oblasti učenja, manje materijala sa smjernicama za nastavnike i manje preporuka u vezi sa učešćem učenika u školskim savjetima ili zastupljenosti roditelja u upravnim odborima škola.

Bez obzira na navedene razlike, čini se da je građansko obrazovanje pitanje koje je trenutno u centru pažnje u nizu zemalja širom Evrope. Nekoliko zemalja je nedavno povećalo broj časova nastave obaveznog građanskog obrazovanja u opštem obrazovanju.Poseban obavezni predmet zaista je uveden u Belgiji (francuska zajednica), dok su Grčka i Finska povećale broj razreda u kojima se predaje poseban obavezni predmet. U nekoliko zemalja u kojima je kurikulum građanstvog  obrazovanja revidiran posljednjih godina, druge srodne reforme ili su već uvedene ili su trenutno u toku. Ovo podrazumijeva reforme u oblastima učešća učenika (Francuska i Finska), uvođenje specijalizacije nastavnika za građansko obrazovanje (francuska zajednica Belgije, Danska, Irska i Luksemburg) i pružanje smjernica i materijala za podršku (Francuska, Italija, Kipar i Luksemburg). U dva od ovih obrazovnih sistema - francuske zajednice Belgije i Francuske – ove promjene su se dešavale u kontekstu njihovih važećih strategija na najvišem nivou posvećenih promociji građanskog obrazovanja u školama (vidite Aneks1 dostupan samo onlajn).

Na kraju, ali ne i najmanje važno, ova tema ostaje prioritet na evropskom nivou, posebno kroz rad Radne grupe Evropske komisije za obrazovanje i obuku 2020. o „Podsticanju građanstva i zajedničkih vrijednosti slobode, tolerancije i nediskriminacije kroz obrazovanje“. Ove reforme i događaji koji su u toku će nastaviti da oblikuju građansko obrazovanje u školama u Evropi i stoga će zahtijevati dodatne analize kako bi se procijenio njihov uticaj u narednim godinama.
Glavni tematski rezultati
· Sadržina nastavnog plana i programa je višedimenzionalna, sadržajna i prilagođena svakom obrazovnom nivou
Građansko obrazovanje je dio  nacionalnih nastavnih planova i programa za opšte obrazovanje u svim zemljama. Studija je potvrdila da je građansko obrazovanje daleko više od jednostavnog podučavanja učenika o ustavnoj strukturi jedne zemlje. Sve zemlje imaju ambiciozne nastavne planove i programe kako bi razvile niz kompetencija vezanih za efektivnu i konstruktivnu interakciju sa drugima, djelovanje na društveno odgovoran način, demokratsko djelovanje i kritičko razmišljanje.

U većini zemalja nastavni planovi i programi na svim nivoima obrazovanja uključuju sadržaje koji se odnose na ličnu odgovornost, saradnju i komunikaciju. Što se tiče kompetencije „kritičkog razmišljanja“, većina zemalja koje su istraživane promovišu „donošenje sudova“ od strane učenika,  na svim nivoima. Druge kompetencije, kao što je „kreativnost“, vjerovatnije će se predavati na nivou osnovnog i nižeg srednjeg obrazovanja, dok se vještine postavljanja pitanja i analitičke vještine obično razvijaju u višim razredima srednjih škola. Interesantno je da se velika većina zemalja bavi poštovanjem - bilo da se radi o poštovanju različitih mišljenja i uvjerenja uopšte ili drugih kultura i religija ili posebno ljudskih prava. Iako su ljudska prava tema koja se obrađuje na svim obrazovnim nivoima, većina nastavnih planova i programa za građansko obrazovanje teži da podstakne osjećaj pripadnosti široj zajednici uglavnom tokom osnovne škole. Važno je istaći da su učešće, poštovanje demokratije i pravila i poznavanje političkih institucija, među najčešće navođenim izričito političkim kompetencijama.
Sve u svemu, kompetencije vezane za lični razvoj učenika i interpersonalne interakcije se uglavnom promovišu u osnovnim školama. Kritičko razmišljanje, s druge strane, obično se razvija u nižim razredima srednje škole, dok se u višim razredima srednje škole uči kako djelovati demokratski. 

· Većina zemalja koristi specifične ciljeve kako bi izrazila ciljeve nastavnog plana i programa
Organi vlasti na najvišem nivou nadležni za prosvjetu imaju različita sredstva na raspolaganju da izlože ciljeve nastavnog plana i programa koji treba da posluže kao smjernice za škole i nastavnike. Oni se mogu opredijeliti za opšte ciljeve, koji nude samo opšte smjernice, ili mogu izabrati da pruže detaljnije smjernice objavljivanjem specifičnih ciljeva i / ili ishoda učenja. Izvještaj pokazuje da se većina evropskih zemalja ne ograničava na opšte ciljeve, već da oni objavljuju i specifične ciljeve (30 od 42 obrazovna sistema) ili ishode učenja (28). Ne manje od 19 evropskih zemalja kombinuju sva tri tipa smjernica za nastavni plan i program: opšti ciljevi, specifični ciljevi i ishodi učenja (vidite Sliku 1.6).
· Građansko obrazovanje obično je integrisano u druge predmete
U evropskim zemljama se u opštem obrazovanju koriste tri glavna pristupa za integrisanje građanskog obrazovanja u nastavni plan i program: to može biti poseban predmet, integrisan u šire obavezne predmete ili područja učenja, kao što su društvene nauke ili izučavanje jezika, ili može biti cilj  u više nastavnih planova i programa kroskurikularni cilj koji treba da ispune svi nastavnici. Većina obrazovnih sistema koriste integrisani ili kroskurikularni pristup, a mnogi koriste oba na svim nivoima opšteg obrazovanja (vidjeti sliku 1.1). To podrazumijeva da se očekuje da je značajan dio nastavnika uključen u građansko obrazovanje. Građansko obrazovanje se rjeđe nudi kao obavezni poseban predmet, i kada se koristi ovaj pristup, to je češće na nivou srednje škole.
· Kada se građansko obrazovanje nudi kao poseban predmet, među zemljama postoje značajne razlike u trajanju ove nastave 
Naglasak na građanskom obrazovanju kao obaveznom posebnom predmetu u opštem obrazovanju značajno varira u 20 obrazovnih sistema (vidite sliku 1.2). Najduži periodi trajanja mogu se naći u Estoniji, Francuskoj, Slovačkoj i Finskoj, gdje se građansko obrazovanje kao poseban predmet podučava u svakom razredu najmanje sedam školskih godina, a najviše 12 godina. Kao druga krajnost, obavezni predmeti u Hrvatskoj, na Kipru i Turskoj nude se samo u jednom razredu opšteg obrazovanja. Te značajne razlike zauzvrat se odražavaju na preporuke o prosječnom vremenu nastave tokom čitavog perioda opšteg obrazovanja, koji se kreće od šest sati u Hrvatskoj do 72 sata u Francuskoj (vidite sliku 1.4).
· Skoro svuda postoje preporuke za učešće učenika i roditelja u upravljanju školama
Učenički savjeti su važni kanali kroz koje se svim učenicima može pružiti praktično iskustvo demokratskog procesa od najranijih faza obrazovanja. Oni takođe mogu biti kanali kroz koje oni koji su uključeni mogu da steknu transverzalne vještine, kao što su timski rad, samoefikasnost i samouverenje koje mogu pomoći da naprave razliku u svijetu oko njih.Što više, uključivanje roditelja u rad škole može pomoći u razvijanju demokratske i inkluzivne cjelokupne školske kulture koja promoviše osjećaj podijeljene odgovornosti.
Širom evropskih zemalja, skoro su univerzalne preporuke za učeničke savjete na nivou nižih i viših razreda srednje škole i predstavljanje roditelja u upravnim tijelima škola. Za osnovnoškolsko obrazovanje, preporuke o angažmanu roditelja u školskim upravnim tijelima gotovo su univerzalne (jedini izuzeci su Finska i Švedska, koje omogućavaju školama autonomiju u ovoj oblasti), ali značajno je manje preporuka o učešću učenika u učeničkim savjetima.
· Većina zemalja obezbjeđuje nastavnicima smjernice za ocjenjivanje učenika iz građanskog obrazovanja
Često se potvrđuje da je ocjenjivanje učenika, koje čini sastavni dio nastave i učenja, naročito složen zadatak u oblasti građanskog obrazovanja. Razlog zbog koga je to tako nije samo širok spektar ciljeva nastavnog plana i programa ove predmetne oblasti, već i niz okruženja u kojima se predaje u školi. Dvadeset i šest obrazovnih sistema pružaju nastavnicima zvanične smjernice za ocjenjivanje u učionici koje se primjenjuju na građansko obrazovanje (vidite sliku 3.1). U skoro istoj mjeri preporučuju se i tradicionalne metode ocjenjivanja, kao što su testovi sa više mogućnosti izbora i alternativne metode koje se smatraju posebno pogodnim u kontekstu građanskog obrazovanja, kao što je ocjenjivanje zasnovano na projektima ili samo-ocjenjivanje ili ocjenjivanje od strane vršnjaka (vidite sliku 3.2). Međutim, ocjena portfolija, koja je takođe među metodama ocjenjivanja za koju se naglašava da je posebno pogodna za građansko obrazovanje, navedena je u nacionalnim smjernicama samo osam zemalja u osnovnom i opštem srednjoškolskom obrazovanju.
· Nacionalni testovi organizuju se najviše za svrhe dobijanja sertifikata 

Pored smjernica za kontinuirano ocjenjivanje učenika, uključivanje građanskog obrazovanja u nacionalne testove takođe može doprinijeti da se istakne značaj ovog predmeta, kao i da se unaprijedi kontinuitet procesa učenja. Međutim, važno je da nacionalni testovi u oblasti građanskog obrazovanja budu rađeni sa oprezom, tako da na pravi način obuhvataju sve ključne dimenzije ove kompleksne predmetne oblasti, odnosno sticanje teorijskog znanja, razvoj vještina kao što su analitičke vještine i kritičko razmišljanje i usvajanje određenih vrijednosti i stavova kao što je osećaj tolerancije i učešća.
U 17 obrazovnih sistema, u određenom trenutku tokom opšteg obrazovanja sprovode se nacionalna testiranja iz građanskog obrazovanja (vidite sliku 3.3). Interesantno je napomenuti da se standardizovano ocjenjivanje u ovoj oblasti učenja obavlja ne samo u obrazovnim sistemima gdje se građansko obrazovanje predaje kao obavezni poseban predmet, već i u drugima gdje se predaje samo kao dio drugih predmeta i / ili kao kroskurikularna tema.
U većini slučajeva, nacionalni testovi koji se odnose na građansko obrazovanje imaju za cilj da rezimiraju postignuća učenika na kraju školske godine, prije dodjele sertifikata ili donošenja zvaničnih odluka u pogledu prelaska učenika u narednu fazu obrazovanja. Međutim, osam obrazovnih sistema - Belgija (flamanska zajednica), Češka Republika, Estonija, Španija, Francuska, Litvanija, Slovenija i Finska - sprovode takve testove u cilju procjene sistema obrazovanja u cjelini i / ili ocjenjivanja pojedinih škola u cilju pružanja informacija za poboljšanja u nastavi i učenju u oblasti građanskog obrazovanja i ne donose odluke o napredovanju učenika. U Estoniji je u toku izrada nacionalnih testova iz društvenih i građanskih kompetencija za potrebe unaprjeđenja (vidite Studiju slučaja 3).
· Uprkos napretku ostvarenom u nekim zemljama, u drugima i dalje postoje značajni nedostaci u politikama vezanim za inicijalno obrazovanje nastavnika koji predaju građansko obrazovanje 

Nastavnici specijalizovani za građansko obrazovanje mogu pomoći da se taj predmet predaje kao poseban predmet, kao i unaprijedi znanje i izgradnja kapaciteta u školi, naročito pomažući nastavnicima koji nisu specijalizovani za tu oblast da predaju ovaj predmet. Dok je 2010/11. godine samo u Ujedinjenom Kraljevstvu (Engleska) bilo moguće specijalizovati se za građansko obrazovanje kroz inicijalno obrazovanje nastavnika (ION), sada je to moguće u još četiri obrazovna sistema (u Belgiji (francuska zajednica), Irskoj, Luksemburgu i Holandiji). Od jeseni 2017. godine, ova mogućnost postaje dostupna i u Danskoj. Nadalje, u sedam drugih zemalja - Češkoj, Estoniji, Letoniji, Litvaniji, Austriji, Poljskoj i Slovačkoj – budući nastavnici obučavaju se tokom ION da postanu polu-specijalisti za građansko obrazovanje. Drugim riječima, oni su specijalizovani za građansko obrazovanje i do tri druga predmeta (vidite sliku 4.2.a).
Drugi način na koji organi nadležni za obrazovanje utiču na ION je kroz uspostavljanje seta kompetencija koje su posebno relevantne za građansko obrazovanje i osiguranje da svi budući nastavnici osnovnih i srednjih škola steknu ove kompetencije prije završetka obuke. Devet obrazovnih sistema imaju definisane kompetencije koje treba da steknu svi nastavnici, koje su posebno vezane za građansko obrazovanje. Zaista, zainteresovane strane koje su intervjuisane za studiju slučaja u čijem fokusu su bile reforme u Francuskoj takođe su zaključile da je okvir kompetencija uspostavljen za ION smatran korisnim kako be se obezbijedilo da svi nastavnici steknu neophodna znanja, vještine, stavove i vrijednosti za sprovođenje transverzalnog nastavnog područja kao što je građansko i moralno obrazovanje (vidite studiju slučaja 4).
Definisani setovi kompetencija, međutim, ne pridaju jednak značaj svim dimenzijama koje se smatraju ključnim za nastavnike ove oblasti učenja. Smjernice sa najvišeg nivoa u relativno većem broju zemalja fokusiraju se na znanje nastavnika o tome šta treba da se podučava, njihov kapacitet da planiraju odgovarajuće aktivnosti učenja i socijalne vještine potrebne za rad sa učenicima, roditeljima, vršnjacima i lokalnom zajednicom. Međutim, manji broj zemalja upućuje na kompetencije vezane za sposobnost nastavnika da procijene i poboljšaju svoje prakse u nastavi i učenju, kao i svoje razumijevanje i svijest o vrijednostima koje su u središtu građanskog obrazovanja kao što su demokratija, vladavina prava, ljudska prava i jednakost.
Uprkos brojnim pomacima, 17 obrazovnih sistema i dalje nemaju nikakve propise ili preporuke za razvoj kompetencija za građansko obrazovanje kod budućih nastavnika kroz ION - stoga je visokoškolskim ustanovama prepušteno da odluče kako to treba sprovesti. Ovo uključuje niz zemalja (Grčka, Hrvatska, Kipar, Finska, Bosna i Hercegovina, Bivša Jugoslovenska Republika, Makedonija i Turska) gdje se građansko obrazovanje predaje kao obavezni poseban predmet.Što više, u samo 13 od 36 obrazovnih sistema u kojima građansko obrazovanje ima kroskurikularni status (što podrazumijeva da svi nastavnici dijele odgovornost za predavanje ovog predmeta) utvrđeno je da svi budući nastavnici treba da steknu kompetencije vezane za građansko obrazovanje.
· Većina zemalja pruža smjernice i materijale za podršku za građansko obrazovanje 

Još jedan važan dio izgradnje kapaciteta za sprovođenje građanskog obrazovanja na nivou škole je pružanje smjernica i materijala za podršku nastavnicima. Na primjer, tokom pilot faze novog kurikuluma građanskog obrazovanja u Austriji, nastavnici su istakli značaj dostupnosti materijala sa smjernicama (vidite Studiju slučaja 1). Ovaj aspekt je takođe ojačan kroz nedavne reforme u Francuskoj, Italiji, Kipru i Luksemburgu.
U oblasti građanskog obrazovanja, najčešće se pružaju smjernice i materijali za podršku nastavnicima na svim nivoima opšteg obrazovanja. Ovi materijali obuhvataju smjernice za predmet, nacionalne priručnike za kurikulum, zakone ili uredbe i okvire kompetencija. Mnoge zemlje takođe ukazuju na veb stranice i onlajn resurse koji se razvijaju na nacionalnom nivou, i materijale dostupne na međunarodnom nivou kao što su one Savjeta Evrope ili UNESCO-a.
· Samo u manjem broju zemalja organizovane su ili podržane od strane organa vlasti nadležnih za prosvjetu na najvišem nivou aktivnosti KSU o građanskom obrazovanju za direktore škola 
Direktori škola takođe imaju ključnu ulogu u promovisanju jasnog i koherentnog pristupa koji podržava građansko obrazovanje u učionici i u školi. Iako su najviši nivoi obrazovnih vlasti u oko dvije trećine svih evropskih obrazovnih sistema uključeni u pružanje aktivnosti kontinuiranog stručnog usavršavanja (KSU) za nastavnike u oblasti građanskog obrazovanja (vidite Poglavlje 4, Slika 4.3), slične mogućnosti pružaju direktorima škola u samo 14 evropskih zemalja - Bugarskoj, Estoniji, Irskoj, Španiji, Francuskoj, Hrvatskoj, Italiji, Kipru, Letoniji, Litvaniji, Holandiji, Austriji, Poljskoj i Sloveniji. Glavni fokus aktivnosti KSU za direktore škola je promovisanje građanskog obrazovanja u školama kroz nastavni plan i program, demokratsku školsku kulturu, rad sa roditeljima, vannastavne aktivnosti i kroz podsticanje saradnje između nastavnika, kako bi se građansko obrazovanje moglo sprovesti efektivno kao kroskurikuralna tema (vidite Sliku 4.4).
· Manje pažnje se poklanja građanskom obrazovanju u ISON u školama nego u opštem obrazovanju.
· U najvećem broju oblasti koje su uključene u ovaj izvještaj postoje razlike u načinu na koji je građansko obrazovanje organizovano u inicijalnom stručnom obrazovanju i obuci u školama (IVET ) u poređenju sa opštim obrazovanjem.
U trećini obrazovnih sistema, pristupi nastavnim planovima i programima za građansko obrazovanje koji se koriste u opštem obrazovanju se ili ne koriste u IVET-u ili se koriste u manjoj mjeri. U zavisnosti od zemlje, ove razlike za učenike IVET-a podrazumijevaju: manji broj obaveznih predmeta koji uključuju građansko obrazovanje; manje izbornih predmeta koji uključuju građansko obrazovanje; nepostojanje posebnog izbornog predmeta iz građanskog obrazovanja; manje nastave u smislu obaveznih posebnih predmeta ili modula; i najzad, manji broj ili nimalo kroskurikularnih tema koje su relevantne za građansko obrazovanje.
Samo u Belgiji (flamanska zajednica), Hrvatskoj, Letoniji, Litvaniji, Poljskoj, Sloveniji i Ujedinjenom Kraljevstvu (Engleskoj) postoje mogućnosti da neki učenici koji pohađaju IVET u školama polažu nacionalne testove u oblasti građanskog obrazovanja. Propisi i preporuke o učešću i učenika i roditelja takođe su konzistentno manje rasprostranjeni u IVET-u nego u opštem obrazovanju (pogledajte Slike 2.4 i 2.5). I najzad, značajno manji broj obrazovnih sistema pružaju smjernice i materijale za podršku nastavnicima u IVET-u (videti sliku 2.1).
UVOD
Politički kontekst
Evropa se danas suočava sa važnim izazovima. Socijalno-ekonomski problemi, nasilni ekstremizam i nedostatak povjerenja u demokratske procese su među najvećim prijetnjama za zajedničke principe mira, pravde, demokratije, poštovanja ljudskih prava, slobode, jednakosti, tolerancije i nediskriminacije. U tom kontekstu obrazovanje i obuka imaju važnu ulogu u njegovanju uzajamnog poštovanja i fundamentalnih vrijednosti, kao i u podsticanju inkluzije i jednakosti. Građansko obrazovanje posebno postaje ključna tema u mnogim obrazovnim sistemima. Ono ima za cilj da pomogne mladim ljudima da postanu aktivni, informisani i odgovorni građani koji su voljni i sposobni da preuzmu odgovornost za sebe i za svoje zajednice i doprinose političkom procesu.
Promovisanje građanskog obrazovanja u školi zapravo je dugogodišnji cilj evropske saradnje u oblasti obrazovanja. Socijalne i građanske kompetencije su među osam ključnih kompetencija koje su 2006. godine identifikovali Evropski parlament i Savjet Evropske unije kao ključne za građane koji žive u društvu zasnovanom na znanju (
).Promovisanje jednakosti, socijalne kohezije i aktivnog građanstva kroz školsko obrazovanje takođe je jedan od glavnih ciljeva tekuće decenije u kontekstu Strateškog okvira za evropsku saradnju u obrazovanju i osposobljavanju (ET 2020) (
).

Nakon terorističkih napada 2015. godine u Parizu i Kopenhagenu, Pariška deklaracija koju su potpisali ministri obrazovanja EU i Evropska komisija tražila je akcije na evropskom, nacionalnom, regionalnom i lokalnom nivou kako bi se ojačala uloga obrazovanja u promovisanju građanstva i zajedničkih vrijednosti slobode, tolerancije i nediskriminacije (Evropska komisija, 2015a). Ona takođe naglašava potrebu za jačanjem socijalne kohezije i pružanjem podrške mladim ljudima da postanu odgovorni, otvoreni i aktivni članovi raznovrsnog i inkluzivnog evropskog društva. Deklaracija definiše zajedničke ciljeve za države članice i poziva EU da osigura razmjenu ideja i dobre prakse.
Praćenje ostvarivanja ciljeva Deklaracije je ključni prioritet za Evopsku saradnju u obrazovanju i osposobljavanju (
). Akcije na nivou EU i država članica fokusiraju se na četiri oblasti identifikovane u Deklaraciji, naglašavajući značaj građanskog obrazovanja. Ove oblasti su:
(i) obezbjeđivanje da djeca i mladi ljudi steknu društvene, građanske i interkulturalne kompetencije promovisanjem demokratskih vrijednosti i fundamentalnih prava, socijalne inkluzije i nediskriminacije, kao i aktivnog građanstva; (ii) unaprjeđenje kritičkog razmišljanja i medijske pismenosti; (iii) podsticanje obrazovanja djece i mladih u nepovoljnom položaju; i (iv) promovisanje interkulturnog dijaloga kroz sve oblike učenja u saradnji sa drugim relevantnim politikama i zainteresovanim stranama (
).

Drugi politički dokumenti EU koji su objavljeni u skorije vrijeme uključuju zaključke Savjeta za obrazovanje koji su usmjereni na određena pitanja vezana za građansko obrazovanje, kao što je uloga omladinskog sektora u integrisanom i međusektorskom pristupu „sprečavanju i borbi protiv nasilne radikalizacije među mladima“ (Savjet Evropske unije, 2016a) razvijanjem medijske pismenosti i kritičkog razmišljanja kroz obrazovanje i osposobljavanje (Savjet Evropske unije, 2016b) i „inkluziju u različitosti kako bi se postiglo izuzetno kvalitetno obrazovanje za sve“ (Savjet Evropske unije, 2017). Pored toga, juna 2016. godine objavljeno je Saopštenje Komisije o podršci sprečavanju radikalizacije koja vodi ka nasilnom ekstremizmu (Evropska komisija, 2016). Ono navodi niz inicijativa za podršku državama članicama u njihovim naporima u nekoliko političkih oblasti, od promovisanja inkluzivnog obrazovanja i zajedničkih vrijednosti, do rješavanja ekstremističke propagande na internetu i radikalizacije u zatvorima.
Na kraju, ali ne i najmanje važno, od 2016. godine Radna grupa za obrazovanje i osposobljavanje 2020 za „Promovisanje građanstva i zajedničkih vrijednosti slobode, tolerancije i ne-diskriminacije kroz obrazovanje“ predstavlja forum za razmjenu mišljenja o ključnim političkim pitanjima koja su istaknuta u Pariškoj deklaraciji, sa fokusom na građanstvo, fundamentalne vrijednosti i ne-diskriminaciju u različitim sektorima obrazovanja i osposobljavanja (sa fokusom na mlade, kao i odrasle – a posebno roditelje). Grupa podržava države članice u identifikovanju i sprovođenju mjera za ispunjavanje ciljeva na nacionalnom nivou u skladu sa Deklaracijom; ovo se postiže pružanjem mogućnosti za učenje od vršnjaka i razmjenu dobre prakse. Osim toga, na osnovu razmjene iskustava o onome što funkcioniše dobro, a što ne, grupa će takođe ponuditi smjernice o opštim principima koji se mogu primijeniti na druge države članice. Razvila je (i nastavlja da ažurira) onlajn pregled dobrih praksi kako bi ilustrovala načine na koje se ovi principi mogu primijeniti na nivou zemlje.
Tokom proteklih decenija, međunarodne organizacije takođe promovišu razvoj građanskog obrazovanja i sprovode istraživanja na terenu. Na primjer, Savjet Evrope nedavno je objavio rezultate drugog monitoringa implementacije Povelje o obrazovanju za demokratsko građanstvo i obrazovanje o ljudskim pravima, koja je usvojena od strane svih država članica EU u maju 2010. godine (Savjet Evrope, 2017). Dalje, 2016. godine Savjet Evrope objavio je referentni okvir: Kompetencije za demokratsku kulturu: Živjeti zajedno kao jednaki u kulturno raznolikim društvima (za više informacija pogledajte u daljem tekstu u dijelu o konceptualnom okviru). UNESCO takođe aktivno promoviše ideju o građanskom obrazovanju na globalnom nivou kroz Model obrazovanja za globalno građanstvo (
). I na kraju, 2016. godine Međunarodna asocijacija za vrednovanje obrazovnog postignuća (IEA) sprovela je četvrtu anketu o društvenim i građanskim kompetencijama (Šulc, IEA, 2016), koja ima za cilj da istpita u kojoj mjeri su mladi spremni da preuzmu svoju ulogu kao građani. Ovo istraživanje obuhvata 15 zemalja članica mreže Eurydice.
Konceptualni okvir
Izraz građansko obrazovanje u ovom izvještaju podrazumijeva ne samo nastavu i učenje o pitanjima vezanim za građanstvo u učionici, već i praktična iskustva stečena kroz aktivnosti u školi i širem društvu koja su osmišljena da pripreme učenike za ulogu građana u demokratijama u kojima žive. Konceptualni okvir zasniva se na ključnim dokumentima EU, Savjeta Evrope i Ujedinjenih nacija. Pored toga, uzima se u obzir najnovija naučna literatura i prepoznje različitost obrazovnih sistema i prioriteta u Evropi.
Promjenljivost građanskog obrazovanja
Građansko obrazovanje je širok i promjenljiv koncept. Ono podrazumijeva „znanje i razumijevanje zvaničnih institucija i procesa građanskog života“ (Šulc, IEA, 2010, str. 22), ali ograničavanje na tradicionalnu nastavu građanskog obrazovanja predstavljalo bi ogromno potcjenjivanje njegove širine i važnosti.

Prvi korak u razumijevanju građanskog obrazovanja jeste da se razumije njegova funkcija, koja nije ništa do premošćavanje jaza između pojedinca i zajednice. Ova dva koncepta ne samo da su različita, već među njima postoji tenzija. Interesi i želje pojedinca i zajednice ne poklapaju se uvijek. Ponekad se čak sukobljavaju sa potencijalno katastrofalnim posljedicama, što je pokazalo istorijsko iskustvo totalitarnih režima, terorizma i rasizma, ili anomije i političke apatije (
).Građansko obrazovanje je, dakle, sredstvo, koje, kao prvo, pomaže pojedincima da shvate da su dio zajednice ili, tačnije, skup zajednica koje se kreću od užih zajednica na lokalnom nivou do širih na nacionalnom i globalnom nivou. Drugo, građansko obrazovanje nastoji da kod učenika razvije kompetencije koje istovremeno promovišu interese pojedinca i zajednice, što omogućava harmoničan razvoj i jednih i drugih.
Naravno, razumijevanje onoga što su prave kompetencije varira u vremenu i prostoru. Faktori kao što su vrsta političkog ustava, nivo ekonomskog bogatstva, stepen socijalno-političke stabilnosti, nacionalna kohezija i mirni međunarodni odnosi,  imaju veliki uticaj na to kako javnost razumije koje su kompetencije najrelevantnije i najkorisnije za građane. Međutim, svi ovi faktori variraju od zemlje do zemlje i vremenom se mijenjaju, što je ključni razlog zbog koga je građansko obrazovanje promjenljiv koncept.
Promjenljivost građanskog obrazovanja povezana je i sa postojanjem više od jedne definicije i modela građanstva (
).Za svrhe ove studije, građanstvo se može shvatiti kao „skup praksi (pravnih, političkih, ekonomskih i kulturnih) koje definišu osobu kao odgovornog člana društva“ (Tarner 1993, str. 2). Tako široka definicija može da odgovara različitim modelima građanstva identifikovanim od strane naučnika (Hislop-Margison i Sirs, 2006, Biesta, 2011, Kiting, 2014) (
).

Prilično česta tipologija modela građanstva, koja je takođe usvojena u istraživanju Zajedničkog istraživačkog centra EU (Hoskins et al., 2015), pravi razliku između liberalnih, komunitarnih i kosmopolitskih tipova građanstva. Liberalni model, koji Kiting (2014) dalje dijeli na socijaldemokratsko i neoliberalno građanstvo, naglašava individualna prava i ravnopravno članstvo. Prema liberalnoj političkoj tradiciji, država u najboljem slučaju djeluje kao garant prava građana (Kiting 2014, str. 45), ili, u najgorem slučaju, predstavlja prijetnju slobodi pojedinca. U oba slučaja, liberalizam propisuje da uloga (i veličina) države treba da bude minimalna, a građansko obrazovanje će vjerovatno da odražava takvo shvatanje države.
Za razliku od liberalnog građanstva, komunitarni tipovi građanstva podstiču građane da sebe smatraju sastavnim, ako ne i organskim, dijelom države i da aktivno učestvuju u njoj. Država nije samo garant prava, već je to sredstvo kojim pojedinci qua građani mogu u potpunosti ostvariti svoj potencijal i potencijal države. Kao i u liberalnom modelu, postoje dodatne podjele. Liberalno komunitarno građanstvo daje prioritet kulturnoj zajednici nad političkom; građansko republikansko građanstvo stavlja na prvo mjesto učešće u političkoj zajednici ili javnoj sferi; dok konzervativno komunitarno građanstvo ističe kolektivni identitet i moralnost (Kiting 2014, str. 47-48).
Kiting (2014) i drugi (npr. Linklater, 1998; Delanti, 2000; Hoskins i sar., 2015) identifikuju drugu kategoriju građanstva, naime kosmopolitsko ili post-nacionalno. Suprotno liberalnom ili komunitarnom građanstvu, kosmopolitski i post-nacionalni tipovi građanstva prevazilaze granice političkog i kolektivnog identiteta nacije-države. S jedne strane, takav model je privlačan za modernu Evropu, zbog procesa globalizacije i evropske integracije i zato što evropske zemlje postaju sve više i više multikulturalne. S druge strane, postnacionalni modeli građanstva kritikovani su zbog toga što su nedovoljno određeni (Delanti, 2000), utopijski ili neodgovarajući (Auer, 2010) (
).

S obzirom da ne postoji jedna vrsta idealnog građanina, ne postoji ni jedna vrsta građanskog obrazovanja. Empirijsko istraživanje je pokazalo da različite evropske zemlje naglašavaju različite aspekte ili tipove građanstva kroz obrazovanje. Na primer, Hoskins et al. (2015, str. 431) tvrde da nastavnici u nordijskim zemljama daju prednost promovisanju autonomnog kritičkog razmišljanja u građanskom obrazovanju. [...] Srednjoročne demokratije sa građanskom republikanskom tradicijom, kao što su Italija i Grčka, dobijaju pozitivnije rezultate o vrijednostima građanstva i participativnim stavovima. Ovo je takođe slučaj kod nekih mlađih bivših komunističkih zemalja koje zadržavaju etničke pojmove građanstva“. Pored toga, prethodne studije Eurydice (Eurydice, 2005, Evropska komisija / EACEA / Eurydice, 2012a) pokazale su da se građansko obrazovanje u Evropi predaje u okviru mnoštva različitih obrazovnih sistema, od kojih svaki ima svoje strukture, sredstva, prioritete i metode. Stoga ne iznenađuje što istraživačka literatura identifikuje ili promoviše različite modele građanskog obrazovanja. Često ovi modeli imaju više sličnosti nego razlika (vidi Ten Dam, 2011; Doganai, 2012; Hoskins i sar., 2015), ali oni ipak ostaju različiti (
).

Jasno je, dakle, da se shvatanje onoga šta građansko obrazovanje tačno treba da prenese i na koji način razlikuje među društvima. Građansko obrazovanje stoga treba posmatrati unutar šireg društvenog okruženja u koje je ugrađeno. U tom smislu, Ker (1999) identifikuje niz kontekstualnih i strukturnih faktora koji utiču na građansko obrazovanje. Strukturni faktori odnose se na organizaciju obrazovnog sistema, obrazovne vrijednosti i ciljeve i načine finansiranja (Ker 1999, str. 8). Kontekstualni uslovi se odnose na istorijsku tradiciju zemlje, geografski položaj, društveno-političku strukturu, ekonomski sistem i globalne trendove. Kiting et al. (2009) i Kiting (2014) prepoznaju da globalni trendovi, kao što su evropeizacija i globalizacija takođe utiču na koncipiranje i sprovođenje građanskog obrazovanja.
Interesantno je da je odnos građanskog obrazovanja i demokratije dvosmjeran. Demokratija koja dobro funkcioniše može zavisiti od građanskog obrazovanja kroz koje se učenicima prenose neophodne kompetencije da razmišljaju i djeluju demokratski, ali odnos se razvija i u suprotnom smjeru. Građansko obrazovanje najviše se razvija kada funkcioniše u okviru demokratije. U narednom dijelu ova činjenica je objašnjena postavljanjem građanskog obrazovanja i njegovog razvoja u istorijski kontekst.
Građansko obrazovanje u istorijskom kontekstu
Za klasične filozofe, svaka vrsta obrazovanja bila je u suštini građansko obrazovanje u smislu da su dobro obrazovani pojedinci trebali biti dobri građani. Konkretno, Platon je smatrao da su sudbine pojedinca i države neraskidivo vezane i prepletene. S obzirom da njegova utopijska država nije bila predviđena kao demokratija, Platon nije imao ambiciozne planove za obrazovanje običnih građana. Ipak, on je izradio detaljne obrazovne instrukcije za one grupe za koje je vjerovao da bi trebale vladati državom. Kao što je dobro poznato, Platon (1987) razlikuje u Republici tri klase pojedinaca, čuvare-vladare (filozofe-kraljeve), čuvare-pomoćnike (uglavnom sa izvršnim dužnostima), i ostale (proizvođače). Posebnu pažnju posvetio je obrazovanju filozofa - kraljeva, jer je njihov zadatak bio da vode državu i njene građane u najbolji mogući život.
Za Aristotela sudbina građanina vezana je za sudbinu države u kojoj živi. Građanin, koji predstavlja sastavni dio države, ne može živjeti ili uspjeti bez zajednice i njenih institucija (države) i obrnuto. Dakle, zdravlje i blagostanje države su nerazdvojivi od zdravlja i blagostanja pojedinca. Iz toga slijedi da građanin treba da razmišlja i da se ponaša na način koji unaprjeđuje ne samo njegove lične interese, već i interese države kao cjeline.
U djelu O Politici (§ 1887a) Aristotel (1944, str. 635) objašnjava, „Obrazovanje treba da se prilagodi posebnom obliku ustava, jer poseban karakter svakog ustava uopšteno gledano i štiti ustav i u početku ga uspostavlja - na primjer, demokratski duh promoviše demokratiju, a duh oligarha oligarhiju“. Drugim riječima, prema Aristotelu, cilj obrazovanja ne bi trebao jednostavno biti da se pruže učenicima određena znanja i vještine koji su korisni za njih kao pojedince, već i njihovo formiranje kao građana koji odgovaraju „duhu“ ustava svoje države. Demokratskoj državi potrebna je drugačija vrsta građana u odnosu na nedemokratsku državu. Zbog toga bi se i njihovo obrazovanje shodno tome trebalo razlikovati.
Hiter (2002) napominje da su sudbina građanskog obrazovanja i demokratskog građanstva povezane. Stoga je u istorijskom kontekstu grčkih gradova-država, a posebno demokratske Atine, obrazovanje građana za učešće u politici i ponašanje u skladu s tim imalo smisla. Međutim, pošto je svijet gradova-država postepeno ustupio mjesto svijetu imperija, građansko obrazovanje je počelo da opada, jer je aktivno građanstvo, za razliku od njegovog pravnog statusa, do kraja prvog vijeka nove ere [...] postalo neefikasno i pod težinom carske autokratije“ (Heater 2002, str. 459). Tokom vjekova koji su uslijedili naučna pažnja preusmjerila se sa obrazovanja demokratskih građana na savjetovanje cara. Definišući atribute idealnog kraljevstva ili hvaleći vrline vladara, učeni ljudi Rimskog carstva nadali su se da će obrazovati vlastodršce da budu dobri vladari, a ne građani (
). 

Političko obrazovanje u vidu savjeta o tome kako biti uzoran vladar, dostiglo je svoj vrhunac između 13. i 16. vijeka (Nemo, 2013). Tokom ovog perioda procvat je doživjela takozvana literatura „ogledala prinčeva“. Takvi traktati trebalo je da odražavaju atribute idealnih vladara i da ih nauče kako treba da postupaju prema svojim podređenima, svojim prijateljima i neprijateljima i prema drugim vladarima i kneževinama (
).

Tokom dugog perioda između kraja klasične ere i zore Prosvjetiteljstva, klasične ideje o građanstvu i građanskom obrazovanju nisu potpunosti zamrle (Heater, 2002). U onoj mjeri u kojoj su knjige Platona i Aristotela i dalje proučavane, njihove ideje o građanstvu i obrazovanju su ostale žive. Međutim, tek kada je ancien regime (stari poredak) u Evropi počeo da se raspada krajem 18. vijeka, građansko obrazovanje trebalo je ponovo ozbiljno i sistematski tretirati. Loke, a posebno Volter, Ruso i Monteskje žestoko su se zalagali za narodni suverenitet, naciju, građanstvo i ustav. Pojam vrline „posebno u svojoj građanskoj formi“ (Hiter 2002, str. 461), koji je prvobitno razvio Aristotel, ponovo je otkrio Volter i drugi filozofi. Dakle, u doba revolucija u Evropi i Sjevernoj Americi ponovo se pojavila potreba za građanskim obrazovanjem (Hiter 2002, p.460). 

Vrijedi napomenuti da se u 18. vijeku smatralo da je sadržaj građanskog obrazovanja uži nego u klasičnom dobu. S jedne strane, širenje pristupa obrazovanju imalo je namjeru da pomogne promovisanje nekih vrijednosti nove ere među novoosnovanim građanima, poput sekularnog morala, republičke političke vrline, poštovanja zakona i nacionalnog identiteta. S druge strane, građansko obrazovanje više nije bilo holističko obrazovanje koje su imali na umu klasični naučnici. Umjesto toga, obrazovanje građana počelo je da podsjeća na građansko obrazovanje, što je uključivalo i podučavanje osnova ustavnog poretka u zemlji, istorije, pored toga što je trebalo da ulije osjećaj nacionalne lojalnosti.
Izvlačeći pouku iz slučajeva Francuske, Engleske i Sjedinjenih Država, Hiter (2002) zaključuje da je u 19. i 20. vijeku građansko obrazovanje potaklo više faktora. Konkretno, ključni faktori bili su proširenje prava na glasanje, rastuća osjećanja nacionalnosti, dekolonizacija, zabrinutost zbog lične i građanske nemoralnosti u rastućim industrijskim gradovima i integracija imigranata. U sve tri zemlje podsticanje osjećaja patriotizma bio je centralni zadatak građanskog obrazovanja, koji je bio u skladu sa širim obrazovnim prioritetima iz proteklih vjekova širom Evrope. Kako Kiting et al. (2009, str. 146), navode: „Projekti izgradnje nacije iz 18. i 19. vijeka uspostavili su blisku i moćnu vezu između legitimiteta nacionalne države i obrazovanja građana, posebno u zapadnim društvima“ (
).

20. i početak 21. vijeka nisu uklonili promjenljivost koncepta građanskog obrazovanja. Ako su na bilo koji način uticali, uvećali su ga. Globalizacija u svojim različitim manifestacijama (ekonomska, kulturna, tehnološka, itd.) učinila je očiglednom činjenicu da građansko obrazovanje više ne može predstavljati  stvaranje građana u uskom, striktno nacionalnom (i nacionalističkom) smislu. U mjeri u kojoj su „globalna nepravda i nejednakost, globalizacija i migracije, briga o građanskom i političkom angažmanu, sve manji broj mladih ljudi, završetak hladnog rata i antidemokratski i rasistički pokret“ doprinijeli rastu interesa za građansko obrazovanje ( Doganai, 2012), može se utvrditi da su isti faktori vjerovatno uticali na očekivanja od i, posljedično, sadržaj i / ili pružanje građanskog obrazovanja (
). Osim toga, osnivanje novih međunarodnih institucija koje se aktivno bave pitanjima obrazovanja, kao što su EU, Savjet Evrope i Ujedinjene nacije, moglo je takođe uticati na sadržaj i / ili nastavu građanskog obrazovanja (Rauner, 1999; Filipu et al., 2009; Kiting, 2014). Iako prema nekim naučnicima veza između građanskog obrazovanja i nacionalizma i dalje postoji (npr. Zajda, 2009), moderno građansko obrazovanje mora biti drugačije. I sredstva koja su na raspolaganju vlastima nadležnim za prosvjetu i izazovi sa kojima se evropska društva suočavaju razlikuju se od onih iz prethodnih era.
Građansko obrazovanje u ovom izvještaju
Ova studija ima za cilj da predstavi različite pristupe građanskom obrazovanju u Evropi u svoj njihovoj raznolikosti i bogatstvu. Shodno tome, bilo bi pogrešno usvojiti usko shvatanje građanskog obrazovanja kada je cilj ovog izvještaja da uključi što veći broj pristupa ovom predmetu. Ipak, kako je studija teoretski utemeljena, bilo je neophodno učiniti određene izbore.

Prije svega, izvještaj se zasniva na dokumentima o međunarodnim politikama i akademskim istraživanjima (npr. Maslovski et al., 2009; Ten Dam et al., 2011; Hoskins et al.., 2015) koji posmatraju građanstvo i / ili građansko obrazovanje u smislu kompetencija. Konkretno, izvještaj se zasniva na „Ključnim kompetencijama za cjeloživotno učenje - evropski referentni okvir“ EU, koji uključuje niz relevantnih građanskih i socijalnih kompetencija (
). Izvještaj se takođe zasniva na radu Savjeta Evrope, koji ima dugu istoriju rada na građanskom obrazovanju (Kiting et al., 2009). Nakon usvajanja „Povelje o obrazovanju za demokratsko građanstvo i obrazovanje o ljudskim pravima“ (Savjet Evrope, 2010), Savjet Evrope je razvio sofisticiran model kompetencija, koji „omogućava pojedincu da učestvuje efikasno i na odgovarajući način u kulturi demokratije“ (Savjet Evrope 2016, str. 12). Na kraju, ali ne i najmanje važno, UNESCO (2015) se takođe u svom modelu Građanskog obrazovanja oslanja na koncept kompetencija.
Drugo, dok se čini da postoji širok konsenzus da građansko obrazovanje treba da se odnosi na razvoj određenih kompetencija, ne postoji saglasnost o prirodi ili sastavu ovih kompetencija. Tako, i EU (Evropski parlament i Savjet, 2006) (22) i Savjet Evrope (2016) smatraju da su kompetencije sastavljene od elemenata vezanih za znanje, vještine i stavove. Međutim, Savjet Evrope (2016) dodaje četvrtu dimenziju, naime, vrijednosti. Doganai (2012) stavlja stavove, vrijednosti i dispozicije pod jedan krov, Ten Dam et al. (2011) zamjenjuju vrijednosti (ili dispozicije) sa promišljanjem, Kiting (2014) zadržava vrijednosti, ali izostavlja stavove, Hoskins et al. (2015) zadržavaju vrijednosti i dodaju socijalnu pravdu kao dimenziju građanske kompetencije, dok Maslovski et al. (2009) umjesto toga koriste drugačiju terminologiju govoreći o vrijednostima građanstva, normativnim i akcionim kompetencijama. Budući da je koncept stavova sličan vrijednostima ili dispozicijama, a pošto razmišljanja nisu daleko ni od znanja, ovaj izvještaj slijedi referentni okvir ključnih kompetencija EU za cjeloživotno učenje, koji razlikuje samo znanje, vještine i stavove.
Slika 1: Tipologija pristupa građanskom obrazovanju
	Minimum
	Maksimum

	Usko
	Široko

	Isključivo
	Inkluzivno

	Elitističko
	Aktivističko

	Obrazovanje za građanstvo
	Građansko obrazovanje 

	Formalno
	Participativno

	Vođeno sadržinom
	Vođeno procesom

	Zasnovano na znanju
	Zasnovano na vrijednostima

	Didaktički prenos
	Interaktivna interpretacija

	Lakše postići i mjeriti u praksi
	Teže postići i mjeriti u praksi


Izvor: Kerr (1999, p. 12).

Treće, studija usvaja stav da mogu postojati različiti pristupi građanskom obrazovanju. Kako Ker (1999) tvrdi, različiti pristupi građanskom obrazovanju mogu biti postavljeni duž teorijskog kontinuuma i kreću se u rasponu od minimalističkih do maksimalističkih idealnih tipova (videti sliku 1). U praksi, možda ne postoji ni jedna zemlja koja kombinuje sve karakteristike jednog od dva idealna tipa. Ipak, slika pomaže da se ilustruje da u nekim zemljama građansko obrazovanje naginje tradicionalnijem obrascu širenja znanja i bavi se ograničenim nizom tema, dok se u drugima građansko obrazovanje može shvatiti šire i pokriva širok spektar tema i oslanja se na različite metode učenja.
Četvrto, u ovom izvještaju uzima se u obzir činjenica da se u školskom kontekstu građansko obrazovanje može predavati ne samo putem formalnog učenja (tj. Predavanja u učionici), već i putem informalnog (Maslovski et al., 2009; Sandstrom i Fernandez, 2013) i neformalnog učenja (Jansen et al., 2006). Geboers et al. (2013) su otkrili da vannastavne i vanškolske aktivnosti učenja imaju uticaj, čak iako on nije jednako velik ili jasan kao uticaj učenja definisanog nastavnim planom. Dakle, građansko obrazovanje u ovom izvještaju prevazilazi nastavu u učionici i obuhvata aspekte informalnog učenja, kao što su školska kultura, atmosfera u učionici, strukture učestvovanja i aspekte neformalnog učenja, kao što su učešće u volonterskim aktivnostima ili u umjetničkim projektima i sportskim događajima.
Najzad, očigledno je da jedinica analize ne može biti samo učenik, jer se učenje u školi ne odvija u vakuumu. Nastavnici igraju nezaobilaznu ulogu u procesu učenja (Salema, 2005), te ova studija ispituje i pokušaj da se nastava građanskog obrazovanja unaprijedi kroz podršku nastavnicima  u školama.

Slika 2: Konceptualni okvir: ciljevi i sredstva građanskog obrazovanja u školi

Izvor: Eurydice.

Studija, naravno, ne propisuje koji bi trebalo da bude sadržaj građanskog obrazovanja i koje kompetencije ono treba da razvija. Međutim, zbog velikog broja potencijalno relevantnih kompetencija (
), a u cilju olakšavanja rada ispitanika, identifikovana su četiri široka područja kompetencija. Kao što je prikazano na slici 2, studija podrazumijeva da građansko obrazovanje ima za cilj promovisanje znanja, vještina i stavova koji vode ka (i) efektivnoj i konstruktivnoj interakciji sa drugima, (ii) kritičkom razmišljanju, (iii) djelovanju na društveno odgovoran način, i (iv) demokratskom djelovanju. Ove široke oblasti kompetencija osmišljene su nakon uzimanja u obzir referentnog okvira EU za socijalne i građanske kompetencije (Evropski parlament i Savjet, 2006. (22)), kompetencija za demokratsku kulturu Savjeta Evrope (Savjet Evrope, 2016. godine), pregleda literature o građanskim kompetencijama (Ten Dam et al., 2010) i empirijskog testiranja nekih od ovih područja kompetencija od strane Ten Dam et al. (2011). One predstavljaju ravnotežu između društvenog i komunitarnog aspekta građanstva (interakcija sa drugima, djelovanje na društveno odgovoran način) i individualnog i liberalnog (kritičkog razmišljanja) (
), uz istovremeno priznavanje demokratskih konotacija koje se povezuju sa konceptom građanstva (demokratskog djelovanja).
Ukratko, Eurydice izvještaj o građanskom obrazovanju u školama u Evropi za 2017. godinu oslanja se na što širi konceptualni okvir, kako bi obuhvatio sve tipove građanskog obrazovanja koji postoje u Evropi 2016/17 g. Kao što je prethodno navedeno, sadržaj i ciljevi građanskog obrazovanja mogu varirati. Neke zemlje mogu staviti više naglaska na osiguranje da učenici steknu neophodna znanja, vještine i stavove kako bi bili aktivni i društveno odgovorni građani. Drugi mogu da daju prioritet efikasnoj i konstruktivnoj interakciji unutar i između zajednica, ili mogu posvetiti više pažnje razvoju ličnih atributa, kao što je kritičko razmišljanje. Naravno, takođe je moguće da neke evropske zemlje pokrivaju sve široke oblasti građanskih kompetencija i / ili druge oblasti kompetencija koje ovdje nisu eksplicitno pomenute. Bez obzira na sadržaj, građansko obrazovanje pomaže da se smanji jaz između pojedinca i zajednice, u idealnom slučaju na način koji unapređuje interese zajednice, a istovremeno povećava slobodu pojedinca.
Ciljevi i sadržaj
Unutar prethodno opisanog konceptualnog okvira, opšti cilj ovog izvještaja je da pruži trenutnu i sveobuhvatnu sliku građanskog obrazovanja u školama u Evropi. Izvještaj pruža pregled nacionalnih politika u oblasti građanskog obrazovanja u svim obuhvaćenim evropskim zemljama (pogledajte dalje u Obimu), opisujući trenutno stanje u oblasti građanskog obrazovanja (2016/17. školska godina), ali i glavne reforme od prethodog Eurydice izvještaja o građanskom obrazovanju (Evropska komisija / EACEA / Euridice, 2012a). Kad god je to moguće, upoređeni su podaci iz izvještaja za 2012. i 2017. godinu. Pored toga, izvještaj obuhvata neke političke nacionalne reakcije na prioritete koji se javljaju, uključujući bavljenje sve većom društvenom raznolikosti, kao i nasilnim ekstremizmom, poboljšanje kritičkog razmišljanja i promovisanje medijske pismenosti. Međutim, važno je imati na umu da izvještaj ne analizira primjenu propisa i preporuka; stoga ne prikazuje nužno način na koji se građansko obrazovanje predaje u praksi u školama.
Izvještaj je struktuiran u četiri poglavlja, od kojih se svako bavi različitim aspektom građanskog obrazovanja u školama u Evropi (vidite dalje u tekstu). Specifični primjeri nacionalnih politika i praksi predstavljeni u cijelom izvještaju predstavljaju praktične ilustracije opštih izjava iznijetih u komparativnoj analizi ili pokazuju izuzetke u odnosu na ono što se percipira kao opšti trend u zemljama. Svako poglavlje sadrži nalaze iz istraživačke literature, kao i studiju slučaja o određenoj interesantnoj, skorijoj političkoj inicijativi koja se odnosi na oblast razmatranu u poglavlju.

Poglavlje 1 prvenstveno daje pregled načina na koji se građansko obrazovanje integriše u nacionalne nastavne planove i programe. Pružanje ove vrste obrazovanja može imati oblik kroskurikularne nastavne teme koja će biti uključena u sve predmete u školi, posebnog predmeta u školi (koji nosi drugačiji naziv u različitim zemljama) ili teme integrisane u druge predmete (kao što su društvene nauke, jezici, itd.). Zatim se preispituje preporučeno vrijeme nastave za obavezne posebne predmete posvećene građanskom obrazovanju. Ovo poglavlje, takođe, uključuje poređenje građanskog obrazovanja u nacionalnim nastavnim planovima i programima za srednjoškolsko obrazovanje i inicijalno stručno obrazovanje i osposobljavanje u školama (IVET). Drugi dio poglavlja 1 bavi se sadržinom nastavnog plana i programa. Prvo, razmatra se da li se izdaju službene smjernice sa najvišeg nivoa kao opšti ciljevi, specifični ciljevi ili ishodi učenja. Zatim se razmatra metodologija za analizu sadržaja nastavnih planova i programa, uključujući predstavljanje individualnih kompetencija za građanstvo i njihovo grupisanje prema četiri šire oblasti kompetencija (efikasna i konstruktivna interakcija sa drugima, kritičko razmišljanje, djelovanje na društveno odgovoran način, i demokratsko djelovanje). U preostalom dijelu poglavlja razmatra se kako se područja kompetencija za građansko obrazovanje razvijaju po nivoima obrazovanja i kako su individualne kompetencije organizovane po nivoima i putevima obrazovanja, kao i po zemljama.
Poglavlje 2 bavi se nastavom  i učenjem građanskog obrazovanja. Prvi dio sadrži analizu o tome gdje organi vlasti na najvišem nivou pružaju preporuke i materijale sa smjernicama za podršku učenju nastavnog plana i programa, uz uvid u vrste pedagoških pristupa ilustrovane kroz upitnik. Drugi dio nastavlja ovaj pristup kako bi obradio vannastavno učenje, istražio preporuke sa najvišeg nivoa o vrstama aktivnosti učenja, mapirao programe vannastavnog učenja podržane na nacionalnom nivou i ilustrovao konkretne primjere iz različitih obrazovnih sistema. Posljednji dio proširuje perspektivu kako bi dao pregled angažmana učenika i roditelja u upravljanju školom preko savjeta učenika i školskih organa uprave. Ovaj dio sadrži poređenje sa rezultatima iz studije iz 2012. godine, ilustrujući trendove u angažovanju na različitim nivoima obrazovanja od osnovnog do IVET-a u školama.
Poglavlje 3 razmatra ocjenjivanje učenika i školsku inspekciju u vezi sa građanskim obrazovanjem. U prvom dijelu dat je kratak pregled naučne literature koja se bavi glavnim pitanjima koja se tiču ocjenjivanja učenika u oblasti građanskog obrazovanja. Drugi dio sadrži komparativnu analizu službenih smjernica koje se pružaju nastavnicima za ocjenjivanje učenika u oblasti građanskog obrazovanja. Treći dio opisuje glavne karakteristike nacionalnog testiranja u oblasti građanskog obrazovanja. Na kraju, u poglavlju se analizira da li su i kako pitanja vezana za građanstvo razmatrana u eksternoj evaluaciji škole.
Poglavlje 4 daje pregled postojećih propisa i preporuka na najvišem nivou, kao i neke prakse širom Evrope koje imaju za cilj promovisanje profesionalnih kompetencija nastavnika za građansko obrazovanje i pružanje odgovarajuće edukacije, obuke i podrške. Djelovi koji prate pregled literature navode, prvenstveno, politike vezane za inicijalno obrazovanje nastavnika koji su odgovorni za građansko obrazovanje i, drugo, postojeće aktivnosti kontinuiranog profesionalnog usavršavanja (KPU) u oblasti građanskog obrazovanja koje su organizovane i / ili podržane od strane organa nadležnih za obrazovanje na najvišem nivou, namijenjene nastavnicima, kao i direktorima škola. Ovo poglavlje se završava predstavljanjem nekih drugih mjera podrške, kao što su resursni centri, mreže i veb stranice, koje su dostupne nastavnicima i direktorima škola kako bi se podstaklo sprovođenje građanskog obrazovanja u školama.
Najzad, detaljnije informacije o nacionalnim politikama i mjerama koje se odnose na različite teme o kojima se govori u četiri poglavlja izvještaja dostupne su u Aneksima (
).

Opseg
Izvještaj sadrži informacije o svim zemljama koje su dio Eurydice mreže (
),izuzev Albanije tj. o ukupno 42 obrazovna sistema. Isti obuhvata ISCED nivoe 1, 2 i 3 u školskom obrazovanju, i u opštim i stručnim programima u školama. Opseg je dakle proširen u odnosu na prethodni izvještaj Eurydice o građanskom obrazovanju (Evropska komisija / EACEA / Eurydice, 2012.g.), koji je bio ograničen na osnovno i opšte srednje obrazovanje. Svrha uključivanja IVET-a u školama je bila ispitivanje razlika u nastavi građanskog obrazovanja između različitih puteva obrazovnih sistema, uzimajući u obzir ograničenja u prikupljanju podataka zbog institucionalne autonomije u ovom sektoru. Referentna godina je 2016/17.
Podaci Eurydice su ograničeni na škole javnog sektora, izuzev tri zajednice Belgije i Holandije. U ovim zemljama privatne institucije koje zavise od vlade imaju značajan udio u upisu u škole i poštuju ista pravila kao i javne škole. Zbog toga su uključene u analizu.

Metodologija
Eurydice mreža je prikupila informacije o politikama i mjerama koje izdaju organi vlasti nadležni za prosvjetu na najvišem nivou koristeći upitnik pripremljen od strane Erasmus +: Jedinica za analizu politike u oblasti obrazovanja i mladih - Izvršne agencije za obrazovanje, audiovizuelne djelatnosti i kulturu (EACEA) koja koordinira Eurydice mrežu.

Glavni izvori informacija za odgovore na ovaj upitnik bili su zvanične preporuke, propisi, kao i nacionalne strategije ili akcioni planovi.

Studije slučajeva odabrane su na osnovu informacija dobijenih od Nacionalnih Eurydice jedinica o njihovim skorijim reformama u svakoj od četiri glavne dimenzije analizirane u poglavljima izvještaja (nastavni plan i program građanskog obrazovanja, pristupi nastavi i učenju, ocjenjivanje učenika i evaluacija škole, i obrazovanje nastavnika, stručno usavršavanje i podrška). One su sprovedene intervjuisanjem relevantnih aktera, tj. glavnih zainteresovanih strana na nacionalnom nivou koje su uključene u razvoj i implementaciju (ako je primjenjivo) političkih inicijativa koje su ispitivane, u svakoj od četiri odabrane zemlje. Razgovori su sprovedeni u periodu od marta do maja 2017. godine. Nalazi dobijeni tokom intervjua dopunjeni su analizom relevantnih zvaničnih dokumenata.
Pored toga, u izvještaju su prikazana neka od ključnih pitanja identifikovanih u postojećoj istraživačkoj literaturi o konceptu i sadržini građanskog obrazovanja, efektivnom pristupu nastavi, učenju i ocjenjivanju u ovoj oblasti, kao i ključnim elementima pripreme i podrške namijenjene nastavnicima koji su odgovorni za provođenje građanskog obrazovanja.

Pripremu i izradu izvještaja koordinirala je Erasmus +: Jedinica za analizu politike u oblasti obrazovanja i mladih. Provjerile su ga sve nacionalne jedinice Eurydice. 
Svima koji su dali doprinos odata je zahvalnost na kraju izvještaja.

poglavlje 1: organizacija i sadržaj nastavnog plana i programa
U ovom poglavlju analizirani su nacionalni nastavni planovi i programi građanskog obrazovanja. Razmatra se kako je ova oblast učenja integrisana u nacionalne nastavne planove i programe i ispituje sadržaj nastavnog plana i programa u smislu opštih ciljeva, specifičnih ciljeva i ishoda učenja.

Termin „nacionalni nastavni planovi i programi“ tumačen je u širem smislu da označava zvaničan dokument kojim se uređuje oblast, izdat od strane najviših organa vlasti, koji sadrži programe studija ili bilo koje od sljedećeg: sadržaj učenja, ciljeve učenja, ciljeve postignuća, smjernice za ocjenjivanje učenika ili silabus. Posebne pravne odredbe u nekim zemljama su takođe uzete u obzir. Više od jedne vrste ovakvog dokumenta koji sadrži odredbe u vezi sa građanskim obrazovanjem može biti na snazi u određenom trenutku u nekoj zemlji i to može da nameće različite nivoe obaveza kojih škole treba da se pridržavaju. Oni mogu, na primjer, sadržavati savjete, preporuke ili propise. Međutim, bez obzira na nivo obaveze, svi oni uspostavljaju osnovni okvir u kojem škole razvijaju nastavu kako bi zadovoljile potrebe svojih učenika (Evropska komisija / EACEA / Eurydice 2011, str. 41).
Prilikom ispitivanja organizacionih aspekata nastavnog plana i programa građanskog obrazovanja, u dijelu 1.1 identifikovana su tri pristupa koji se međusobno nužno ne isključuju. Građansko obrazovanje može se predavati kao kroskurikularna tema, poseban predmet ili može biti integrisano u druge predmete ili oblasti učenja. U ovom dijelu se razmatra i pitanje da li su predmeti kroz koje se predaje građansko obrazovanje obavezni za sve učenike ili ne. U dijelu 1.2 pružaju se informacije o vremenu nastave predviđenom za građansko obrazovanje, ali samo tamo gdje se predaje kao obavezan poseban predmet. Dok se informacije iz prethodnih djelova fokusiraju na učenike u opštem obrazovanju na nivou osnovnog i srednjeg obrazovanja, u dijelu 1.3 daje se poređenje između odredbi za ove učenike i onih dostupnih u inicijalnom stručnom obrazovanju i osposobljavanju u školi (IVET).
U dijelu 1.4 razmatra se prvenstveno priroda smjernica o građanskom obrazovanju koje izdaju organi vlasti nadležni za prosvjetu, u smislu da li sadrže opšte ciljeve, specifične ciljeve ili ishode učenja. U dijelu 1.5 razmatraju se četiri široka područja građanskih kompetencija i, naročito, kako su one distribuirane po ISCED nivoima. Ovaj dio završava se razmatranjem načina na koji su specifične komponente ovih kompetencija distribuirane ne samo prema nivoima obrazovanja, već i prema zemljama.

A. Organizacija  

Za razliku od matematike ili jezika, građansko obrazovanje nije tradicionalni školski predmet koji je dosljedno priznat kao poseban predmet u nastavnim planovima i programima izdatim od strane organa vlasti nadležnim za prosvjetu na najvišem nivou. Često se definiše u smislu društvenih i građanskih kompetencija koje, kao i ostale kroskurikularne ili „transverzalne“ kompetencije (COM, 2012) kao što su digitalne kompetencije, preduzetništvo ili kompetencija učenja kako učiti, imaju široku primjenu i povezane su sa mnogim predmetima u nastavnom planu i programu. Kao rezultat toga, građansko obrazovanje nije integrisano u nacionalne nastavne planove i programme na isti način kao i tradicionalni predmeti (videti Halaš i Mičel, 2011).

Postoje tri glavna načina na koje je građansko obrazovanje integrisano u nacionalne nastavne planove i programe (Eurydice, 2005 i Evropska komisija / EACEA / Eurydice, 2012a):

· Kroskurikularna tema: ciljevi građanskog obrazovanja, sadržina ili ishodi učenja označeni su kao transverzalni u nastavnom planu i programu, a svi nastavnici dijele odgovornost za nastavu.

· Integrisani u druge predmete: ciljevi građanskog obrazovanja, sadržina ili ishodi učenja uključeni su u nastavni plan i program šireg predmeta ili oblasti učenja, često se bave humanističkim / društvenim naukama. Ovi širi predmeti ili područja učenja ne moraju nužno sadržati posebnu komponentu posvećenu građanskom obrazovanju.

· Poseban predmet: ciljevi građanskog obrazovanja, sadržina ili ishodi učenja sadržani su u okviru jasno ograničenog predmeta prvenstveno posvećenog građanstvu.
Važan izazov za integraciju transverzalnih kompetencija koje su sadržane u predmetima kao što je građansko obrazovanje jeste unaprjeđenje njihovog statusa kako bi bile bolje usklađene sa tradicionalnim kompetencijama pojedinih predmeta (Evropska komisija / EACEA / Eurydice, 2012b).
1.1. Pristupi građanskom obrazovanju u nacionalnim nastavnim planovima i programima 

Na svakom nivou opšteg obrazovanja, velika većina zemalja obezbjeđuje nastavu građanskog obrazovanja za sve mlade ljude (vidite sliku 1.1). Međutim, to nije nužno slučaj u svakom razredu (vidite Aneks 2 za sveobuhvatne informacije o građanskom obrazovanju u svakom razredu i nivou obrazovanja).
Slika 1.1: Pristupi građanskom obrazovanju prema nacionalnim planovima i programima za osnovno i srednje obrazovanje (ISCED 1-3), 2016/17

Kroskurikularna tema 

Integrisan u druge obavezne predmete /oblasti učenja 

Obavezan poseban predmet

Sva tri pristupa

Niti pristup obaveznog posebnog, integrisanog ili kroskurikularnog predmeta



Izvor: Eurydice.

Objašnjenje
Većina zemalja integriše građansko obrazovanje u svoje nastavne planove i programe na više načina, a korišćeni pristupi mogu varirati u zavisnosti od nivoa obrazovanja ili razreda. Vidite Aneks 2 za sveobuhvatne informacije o građanskom obrazovanju na svakom nivou obrazovanja.
Za svrhe poređenja, slika je fokusirana na predmete koji su obavezni za sve učenike - ako je predmet povezan sa građanskim obrazovanjem izboran bilo za učenike ili škole, nije uzet u obzir.

Napomene za pojedine zemlje
Belgija (BE fr): Za ISCED 1, Slika 1.1 pokazuje samo situaciju u školama koje nude izbor između različitih predmeta iz religije i studija morala. Od 2017/18. godine, obavezan poseban predmet predaje se i u ovim školama na ISCED 2 i 3 nivou. U drugim školama, sadržina i ciljevi „obrazovanja iz oblasti filozofije i građanstva“ moraju se sticati kroz sve predmete.
Španija: Prema Osnovnom nastavnom planu i programu koji je utvrdilo Ministarstvo prosvjete, kulture i sporta koji se primenjuje na nivou cijele zemlje i koji dopunjavaju Autonomne zajednice u svojim nadležnostima, građansko obrazovanje je kroskurikularna tema i integrisano je u druge obavezne predmete na svakom ISCED nivou opšteg obrazovanja. Pored toga, neke Autonomne zajednice (npr. Andaluzija na nivou ISCED 1 i Ekstremadura na nivou ISCED 2) nude građansko obrazovanje kao poseban obavezni predmet.
Portugalija: Od 2017/18. godine u 230 školskih klastera javnih i privatnih škola (koje obuhvataju oko polovinu ukupnog broja škola) se novi obavezni posebni predmet „građanstvo i razvoj“ nudi u formi pilot predmeta od 5. do 9. razreda.
Ujedinjeno Kraljevstvo (ENG): Zakonski uslov da sve škole na ISCED nivou 1, 2 i 3 moraju obezbijediti „uravnotežen i široko zasnovan“ nastavni plan i program koji „promoviše duhovni, moralni, kulturni, mentalni i fizički razvoj učenika u školi i društvu“ nije prikazan na slici zato što nije propisan specifičan sadržaj. Za učenike od 7. do 11. razreda, program studija za građanstvo, koji je utvrđen kao poseban predmet, obavezan je u državnim školama i može opcionalno da se koristi na akademijama (nezavisne škole koje se finansiraju iz javnog sektora, i koje pohađa oko 70% srednjoškolaca (
)). Međutim, pristup načinu podučavanja prepušten je školama kao dio njihove autonomije.

Švajcarska: Za nivoe 1 i 2 ISCED-a, informacije se zasnivaju na Plan d'etudes romand, nastavnom planu i programu  koji se primjenjuje samo na kantone u kojima se govori francuski.

Dva najrasprostranjenija pristupa su integrisanje komponenti građanskog obrazovanja u druge predmete i njegovo pominjanje kao kroskurikularnog cilja. Svaki od njih može se naći u najmanje trideset obrazovnih sistema na svim nivoima osnovnog i opšteg srednjeg obrazovanja. Nasuprot tome, građansko obrazovanje je obavezan poseban predmet u mnogo manjem broju obrazovnih sistema: 7 na nivou osnovnog obrazovanja, 14 na nivou nižeg i 12 na nivou višeg srednjeg nivoa.

Za nastavu građanskog obrazovanja obično se koristi kombinacija gore pomenutih pristupa (vidite Sliku 1.1). Najrasprostranjeniji model je kombinacija integrisanog pristupa i nastave iz ovog predmeta kao kroskurikularne teme. Ovo se odnosi na 23 od 42 obrazovna sistema obuhvaćena ovim izvještajem na osnovnom nivou i 20 i na nivou nižeg i višeg srednjeg obrazovanja. Osim ova dva pristupa, u šest obrazovnih sistema na osnovnom nivou, osam na nižem srednjem i šest na višem srednjem nivou, građansko obrazovanje se takođe predaje kao obavezan poseban predmet. Preostale zemlje organizuju građansko obrazovanje bilo u skladu sa jednim pristupom, ili i dalje u skladu sa alternativnim kombinacijama, tj. kao kroskurikularni i poseban predmet ili integrisan i poseban predmet.

Građansko obrazovanje nudi se kao izborni poseban predmet u nekim zemljama i na nekim nivoima obrazovanja - to može biti uz određenu obaveznu nastavu ili može biti jedini oblik nastave. Tako se u  Španiji na nivou osnovnog obrazovanja, kao i u Srbiji tokom cijelog opšteg obrazovanja nude posebni predmeti građanskog obrazovanja u formi ključnih nastavnih planova i programa(
) kao alternativa izučavanju religije. U Srbiji ovo je jedina odredba za građansko obrazovanje, dok se u Španiji građansko obrazovanje integriše u nekoliko obaveznih predmeta. U Irskoj, Poljskoj, Sloveniji, Crnoj Gori i Turskoj nude se fakultativno posebni predmeti građanskog obrazovanja na nivou nižeg i / ili višeg opšteg srednjeg obrazovanja, nakon obavezne nastave za sve učenike u prethodnoj godini/prethodnim godinama školovanja. U Finskoj, učenici višeg srednjeg obrazovanja mogu da izaberu da polažu opcioni kurs iz „društvenih studija“, pored tri kursa iz istog predmeta koji je obavezan za sve tokom tog nivoa obrazovanja. U Rumuniji se nude različiti opcioni posebni predmeti na svakom nivou, pored obaveznog posebnog predmeta na nivou osnovnog i nižeg srednjeg obrazovanja. Najzad, u Norveškoj, gdje ne postoji obavezni posebni predmet iz građanskog obrazovanja, izborni predmeti „demokratija u praksi“ i „politika: pojedinac i društvo“ nude se na nižim i višim nivoima srednjeg obrazovanja respektivno. 

Neke zemlje takođe nude izborne predmete koji sadrže elemente građanskog obrazovanja. Ovi izborni predmeti su obično dostupni na nivou srednjeg obrazovanja. Međutim, u Belgiji (francuskim i njemačkim govornim zajednicama), Njemačkoj (većini Länder), Mađarskoj, Malti, Poljskoj i Slovačkoj, predmeti etika i / ili vjerska edukacija, koji sadrže elemente građanskog obrazovanja, nude se kao ključni nastavni planovi i programi tokom cijelog opšteg obrazovanja. Zanimljivo je da je u Luksemburgu predmet „život i društvo“ koji je zamijenio dva bivša predmeta o moralu i religiji, progresivno uveden kao jedan predmet koji je obavezan za sve tokom čitavog opšteg obrazovanja tokom 2016/17.
Da rezimiramo, rijedak je slučaj da građansko obrazovanje nije navedeno u nastavnim planovima i programima na najvišem nivou za svaki nivo opšteg obrazovanja, bilo kao kroskurikularna tema, ili kao obavezni integrisani ili posebni predmet. Ipak, to je slučaj u Irskoj na višem nivou srednje škole, u osnovnim školama u Bosni i Hercegovini, u Ujedinjenom Kraljevstvu (Engleska) za osnovno obrazovanje, na akademijama i u posljednja dva razreda višeg srednjeg obrazovanja, kao i u Srbiji tokom cijelog opšteg obrazovanja. Na prethodno pomenutim nivoima građansko obrazovanje je izborno za učenike u Irskoj i Srbiji. U Ujedinjenom Kraljevstvu (Engleska), mora se primijetiti da, pored opštih uslova propisanih u zakonodavstvu (vidite napomenu za državu na slici 1.1), postoji ne-zakonski program građanskog obrazovanja koji osnovne škole mogu izabrati da prate u ispunjavanju opštih uslova. Za sve razrede i sve vrste škola, nije propisan pristup nastavi.
1.1.1. Građansko obrazovanje kao obavezna kroskurikularna tema
Status i svrha kroskurikularnih tema često se utvrđuju u nacionalnim dokumentima o nastavnom planu i programu u djelovima koji se ne bave specifičnim predmetima. One mogu sadržati uvodne djelove, ali takođe mogu uključivati i posebne djelove posvećene kroskurikularnim vještinama, kompetencijama ili temama. Kao alternativa, kroskurikularne smjernice relevantne za građansko obrazovanje mogu se naći i u tematskim dokumentima ili cirkularnim obavještenjima sa najvišeg nivoa koji dopunjuju nastavne planove i programe. Na primjer, u Austriji građansko obrazovanje predstavlja kroskurikularni obrazovni princip za sve vrste škola, razrede i predmete kako je navedeno u opštoj uredbi „Građansko obrazovanje u školama“. Njemačka nudi jedinstven pristup u pogledu kroskurikularnog statusa građanskog obrazovanja. Iako su nastavni planovi i programi predmeta definisani na nivou svake Land, nekoliko zvaničnih dokumenata koji se bave obrazovanjem o ljudskim pravima (
), interkulturalnim obrazovanjem (
), demokratskim obrazovanjem (
), medijskom pismenošću (
), i istorijskim i političkim obrazovanjem (
) primjenjuju se na sve Länder i time čine građansko obrazovanje kroskurikularnom karakteristikom čitavog obrazovnog sistema.
Dok se kroskurikularni pristup građanskom obrazovanju često kombinuje sa drugim pristupima (kao odvojeni ili integrisani predmet) (vidite sliku 1.1), šest obrazovnih sistema bave se ovom oblašću učenja tako što definišu samo kroskurikularne ciljeve i ostavljaju da njena praktična primjena bude definisana na nivou škole.

U Belgiji (flamanska zajednica), timovi srednjih škola su kolektivno odgovorni za odlučivanje o načinu primjene različitih široko postavljenih ciljeva nastavnog plana i programa koji se tiču građanskog obrazovanja (npr. preuzimanje odgovornosti, pokazivanje poštovanja, kritičnost itd.), kao i drugih specifičnijih ciljeva (npr. oni koji se odnose na političko-pravni kontekst ).
U Danskoj, nastavni planovi i programi višeg srednjeg obrazovanja navode da i obrazovni programi i školska kultura treba da pomognu da se učenici pripreme za učešće, dijeljenje odgovornosti, prava i odgovornosti u slobodnom i demokratskom društvu.
U Hrvatskoj, od škola se zahtijeva da na ISCED nivoima 1 i 2 sprovode nastavni plan i program za građansko obrazovanje iz 2012. godine (
) kao kroskurikularnu i interdisciplinarnu temu, ali oni mogu odlučiti da podučavaju građansko obrazovanje kao poseban predmet
U Mađarskoj, prema Nacionalnom ključnom nastavnom planu i programu „obrazovanje za aktivno građanstvo i demokratiju“ predstavlja ključni razvojni zadatak čitavog obrazovnog sistema i ostavlja školama slobodu integrisanja „studija o domovini“ kao obaveznog posebnog predmeta na nivou osnovne škole.
U Portugaliji, prema specifičnim smjernicama izdatim 2012. godine, građansko obrazovanje mora biti sprovedeno kao transverzalna oblast nastavnog plana i programa. Takođe se može sprovesti kroz razvoj projekata i aktivnosti, u okvirima odnosa između škole i zajednice ili kao obavezan poseban predmet u osnovnim i nižim srednjim školama. U skladu sa novom nacionalnom strategijom za građansko obrazovanje uvedenom u septembru 2017. godine, novi predmet „građanstvo i razvoj“ trenutno se nudi u obliku pilot obaveznog posebnog predmeta u drugoj i trećoj fazi opšteg obrazovanja, i kao kroskurikularno područje u ostatku opšteg obrazovanja.
Na Islandu, u nacionalnom nastavnom planu i programu za više srednje obrazovanje, demokratija i ljudska prava uspostavljeni su kao osnovni stubovi ovog nivoa obrazovanja i suštinski dio svih školskih predmeta i aktivnosti.
Neke zemlje izdvajaju određeno vrijeme u nastavnom planu i programu za aktivnosti učenja koje moraju pomoći u implementaciji kroskurikularnih nastavnih ciljeva relevantnih za građansko obrazovanje.

Na primjer, u Grčkoj, prema Okviru multi-tematskog nastavnog plana i programa za obavezno obrazovanje, dva ili tri nastavna perioda nedeljno posvećena su interdisciplinarnim projektnim aktivnostima vezanim za niz tema relevantnih za građansko obrazovanje, uključujući „učestvovanje u školskim i vanškolskim aktivnostima“; „upotrebu medija“; „rodnu ravnopravnost“; „interkulturalnu komunikaciju i interakciju“; i ekološke teme.
U Finskoj, škole na svakom nivou opšteg obrazovanja su obavezne da implementiraju multidisciplinarne module učenja relevantne za građansko obrazovanje, gdje učenici aktivno učestvuju u planiranju sadržaja i procesa učenja.
1.1.2. Obavezni integrisani ili posebni predmenti 

Širom Evrope, u nacionalnim nastavnim planovima i programima za osnovno i opšte srednje obrazovanje, građansko obrazovanje je obično integrisano u druge predmete ili područja učenja, umjesto da je tretirano kao poseban predmet (
) (vidite Sliku 1.2). 

Uistinu, u 19 obrazovnih sistema, građansko obrazovanje je integrisano u druge obavezne predmete ili područja učenja, i ne pojavljuje se u nastavnom planu i programu kao samostalan predmet. Štaviše, vrijedi pomenuti da su u Irskoj, na Kipru i Norveškoj, obavezni posebni predmeti sada zamijenjeni integrisanim pristupima, bilo prije ili nakon referentne godine za podatke iz ovog izvještaja (2016/17). Pored toga, u Španiji je nacionalnom reformom obrazovanja iz 2013. godine uklonjena obaveza svih autonomnih zajednica da pruže obavezni poseban predmet tokom opšteg obrazovanja, tako da sada mogu slobodno da odluče o svojoj politici ovom pitanju.
U Irskoj, raniji poseban predmet „građansko, socijalno i političko obrazovanje“ koji je predavan tokom cijelog ničeg srednjeg obrazovanja do 2016/17.g. postaje dio obaveznog područja učenja „dobrostanje“ od 2017/18.
Na Kipru, Sadržaj obaveznog posebnog predmeta „građanstvo“ koji je predavan u 9. razredu do 2014/15. godine i 12. razreda do 2016./17. godine, od 2017/18. godine pokrivaju drugi predmeti, uglavnom „istorija“ i „savremeni grčki jezik“.
U Norveškoj, obavezni predmet „rad u savjetu učenika“ koji je ranije bio predavan na nižem nivou srednjeg obrazovanja uklonjen je iz nastavnih planova i programa iz 2012/13 g. Teme uključivanja i učešća učenika su zatim integrisane u predmet „društvene studije“.
U 17 drugih obrazovnih sistema, građansko obrazovanje je integrisano u druge obavezne predmete / područja učenja i predaje se kao poseban predmet. Ali samo u Francuskoj ova kombinacija pristupa se javlja u svakom razredu opšteg obrazovanja. Sličan kombinovani pristup takođe je progresivno preuzet u Belgiji (francuska zajednica) od 2016/17. godine, u školama koje nude izbor između različitih kurseva iz religije i studija morala. U 13 zemalja u kojima se koristi kombinovani pristup (
),građansko obrazovanje se podučava kao sastavni dio drugih predmeta u dužem vremenskom periodu nego kao obavezan poseban predmet koji počinje ili u višim razredima osnovnog obrazovanja ili tokom opšteg srednjeg obrazovanja. Ipak drugačiji način organizacije može se naći u Rumuniji i Slovačkoj, gdje se ova dva pristupa koriste naizmjenično: građansko obrazovanje je integrisano u druge predmete u prvim godinama školovanja prije nego što postane poseban predmet.
Konačno, u Hrvatskoj, Ujedinjenom Kraljevstvu (Engleskoj) (
) i Bosni i Hercegovini, građansko obrazovanje se predaje kao obavezan poseban predmet, bez integrisanja u druge obavezne predmete.
Slika 1.2: Građansko obrazovanje predaje se kao poseban predmet ili integrisan u druge obavezne predmete, u skladu sa nacionalnim nastavnim planovima i programima za osnovno i opšte srednje obrazovanje (ISCED 1-3), 2016/17

Izvor: Eurydice.

Objašnjenje 

Slika 1.2 je ograničena na predmete koji su obavezni za sve učenike u odgovarajućem/im razredu/ima. Ista uključuje građansko obrazovanje kao kroskurikularnu temu samo kada se pominje u dokumentima nastavnog plana i programa za određene predmete (pogledajte sliku 1.1). Vidite Aneks 2 za iscrpne informacije o građanskom obrazovanju u svakom razredu i nivou opšteg obrazovanja.

Napomene za pojedine zemlje
Belgija (BE fr): Za ISCED 1, Slika 1.2 prikazuje samo situaciju u školama koje nude izbor između različitih kurseva iz religije i studija morala. Od 2017/18. godine, u ovim školama je predavan i obavezni poseban predmet na nivou srednjih škola. U drugim školama sadržaj i ciljevi „obrazovanja iz filozofije i građanstva“ moraju se sticati kroz sve predmete.
Irska i Kipar: Od 2017/18. godine obavezni posebni predmeti prikazani na slici 1.2 uključeni su u šire oblasti učenja.

Španija:Informacije o predmetima koji integrišu građansko obrazovanje odražavaju osnovni nastavni plan i program Ministarstva prosvjete, kulture i sporta koji se primjenjuje širom zemlje i koji dopunjavaju Autonomne zajednice u svojim nadležnostima. Poseban obavezni predmet zasniva se na informacijama koje su dostavile Andaluzija (za 5. razred) i Ekstremadura (za 8. razred).
Poljska: Predmet „znanje o društvu“ mora se podučavati tokom jednog od tri razreda opšteg nivoa ISCED 3, u zavisnosti od autonomije direktora škole.
Portugalija: Od 2017/18. godine u 230 razreda javnih i privatnih škola (oko polovine ukupnog broja škola) se uvodi u obliku pilot predmeta novi obavezni posebni predmet „građanstvo i razvoj“ od 5. do 9. razreda
Rumunija: Razred naveden kao prvi razred ISCED 1 nivoa na slici 1.2 odgovara pripremnom razredu.
Slovenija: Tokom ISCED 3 nivoa, iako ne postoje posebni obavezni predmeti iz građanskog obrazovanja, svi učenici moraju pratiti jedan modul o „kulturi građanstva“ i drugi modul o „obrazovanju za mir, porodicu i nenasilje“.
Finska: Na višem srednjem nivou opšteg obrazovanja postoji fleksibilnost za učenike u odnosu na razrede tokom kojih će završiti tri obavezna predmeta iz društvenih studija.
Velika Britanija (ENG): Za učenike od 7. do 11. razreda, program građanskog obrazovanja, koji se predaje kao poseban predmet, obavezan je u školama koje finansiraju lokalne uprave. Pod uslovom da postoji sadržaj, način na koji se predaje prepušten je školama. Studijski program mogu opciono koristiti akademije (nezavisne škole koje se finansiraju iz javnog sektora, koje pohađa oko 70% srednjoškolaca).
Švajcarska: Za ISCED nivoe 1 i 2, informacije se zasnivaju na Plan D'etudes Romand, kurikulumu koji se primjenjuje samo na regione u kojima se govori francuski.
Nastava u obliku posebnog predmeta
Izgleda da je srednje obrazovanje preferirani nivo na kojem se nudi obavezan poseban predmet građanskog  obrazovanja. Devet obrazovnih sistema ga obezbeđuju samo na nižem srednjem nivou (Irska do 2016/17, Litvanija, Slovenija, Bivša Jugoslovenska Republika Makedonija i Crna Gora) ili samo na višem srednjem nivou (Bugarska, Hrvatska, Kipar do 2016/17 i Luksemburg). Pored toga, u Poljskoj, Slovačkoj, Velikoj Britaniji (Engleska) (
) i Bosni i Hercegovini, građansko obrazovanje se predaje kao obavezan poseban predmet na nižim i višim nivoima srednjeg obrazovanja.
Manji broj zemalja nudi obavezan poseban predmet prije srednjeg obrazovanja. Estonija, Francuska i Finska su jedine koje  nude poseban predmet na nivou osnovne škole i nastavljaju sa tim, bez prekida, tokom opšteg srednjeg obrazovanja. Međutim, u Finskoj, gdje je poseban predmet „društvene studije“ prethodno obavezan od nižeg srednjeg nivoa predavan svim učenicima od 4. razreda od 2016/17.g, postoji fleksibilnost za učenike vezano za razred (e) u kojem biraju kurseve socijalnih studija na višem srednjem nivou. Pored toga, obavezan poseban predmet se predaje u nekim razredima osnovnog i nižeg srednjeg obrazovanja u Rumuniji, osnovnom obrazovanju, nižim i višim razredima srednjih škola u Grčkoj, osnovnom obrazovanju (Turska) i svim razredima osnovnog obrazovanja u školama koje nude izbor između različitih kurseva religije i studija morala u Belgiji (francuska zajednica).
Broj razreda tokom kojih se poseban obavezni predmet predaje tokom cjelokupnog opšteg obrazovanja se značajno razlikuje od zemlje do zemlje, u rasponu od 12 do jedne (vidite sliku 1.2).

I Francuska i Belgija (francuska zajednica) (
) od 2017/18. godine imaju najveći broj razreda u kojima se građansko obrazovanje nudi kao obavezan poseban predmet, pošto se ovaj pristup koristi od prvog do posljednjeg razreda opšteg obrazovanja samo u ovim dvjema zemljama. Slijede Estonija, Slovačka i Finska, sa respektivno 7, 8 i 7 do 9 razreda obaveznog građanskog obrazovanja kao posebnog predmeta. U Slovačkoj se obavezni posebni predmet predaje u svakom razredu opšteg srednjeg obrazovanja. I u Grčkoj i u Rumuniji, učenici uče obavezan predmet građansko obrazovanje u pet i četiri razreda respektivno, distribuirano između osnovnog, nižeg i / ili srednjeg obrazovanja. U Poljskoj, učenici uče obavezno građansko obrazovanje kao poseban predmet u četiri razreda u nižem i višem srednjem obrazovanju. Luksemburg obezbjeđuje obavezno odvojeno građansko obrazovanje tokom četiri razreda višeg srednjeg nivoa, dok se u Velikoj Britaniji (Engleska (
)),takođe predaje u pet razreda na nižim i višim nivoima srednje škole. Irska (do 2016/17. godine) fokusira svoju obaveznu odvojenu nastavu građanskog obrazovanja u tri razreda nižeg srednjeg obrazovanja. Preostale zemlje to čine bilo u dva razreda (Bugarska, Litvanija, Slovenija, Bosna i Hercegovina, Bivša Jugoslovenska Republika Makedonija i Crna Gora) ili jednom razredu (Hrvatska, Kipar do 2016/17. godine i Turska) opšteg obrazovanja.
Predmeti koji sadrže građansko obrazovanje 

U nekoliko zemalja, komponente građanskog obrazovanja su integrisane u nastavne planove i programe svih ili većine predmeta (vidite sliku 1.3). Ovo se odnosi na Dansku i Letoniju za obavezno obrazovanje, Belgiju (francuska zajednica) za osnovno i niže srednje obrazovanje, Kipar i Ujedinjeno Kraljevstvo (Sjeverna Irska) na nižem srednjem nivou, kao i za Estoniju, Finsku i Ujedinjeno Kraljevstvo (Škotska) za cijelo opšte obrazovanje.

Slika 1.3: Obavezni predmeti koji integrišu građansko obrazovanje prema nacionalnim nastavnim planovima i programima za osnovno   i opšte  srednje obrazovanje (ISCED nivo 1-3), 2016/17. godina
Glavni obavezni predmeti

Nije integrisan u druge obavezne predmete

Izvor: Eurydice.

Objašnjenje 

Na slici 1.3 prikazan/i je/su predmet(i) koji su obavezni za sve u koje su integrisane komponente građanskog obrazovanja. Građansko obrazovanje uključuje samo kao kroskurikularnu temu kada se pominje u dokumentima nastavnog plana i programa u odnosu na određene predmete (vidite sliku 1.1). Etika i obrazovanje o religiji označeni su za zemlje u kojima oba predmeta integrišu komponente građanskog obrazovanja. Vidite Aneks 2 za sveobuhvatne informacije o građanskom obrazovanju u opštem obrazovanju.
Napomene za pojedine zemlje
Belgija (BE nl): Građansko obrazovanje je integrisano u društvene nauke samo na nivou ISCED 1.
Češka Republika: Obavezni predmet koji obuhvata prirodne nauke, tj. „Ljudi i njihov svijet“, podučava se samo na ISCED 1.

Irska: Građansko obrazovanje je integrisano u istoriju, geografiju i prirodne nauke samo na ISCED 2.

Španija: Informacije odražavaju osnovni nastavni plan i program Ministarstva obrazovanja, kulture i sporta koji se primjenjuje širom zemlje i dopunjavaju autonomne zajednice u svojoj nadležnosti.
Francuska: Građansko obrazovanje je integrisano u „nauku o zemlji i životu“ od ISCED-a 2.
Livanija: Nastava obaveznog predmeta „domaća ekonomija“ odnosi se samo na ISCED 2.
Mađarska: Nastava obaveznog predmeta „istorija, društvene studije i studije građanstva“ počinje samo na ISCED 2.
Poljska: Nastava obaveznog predmeta „istorija i društvo“ primjenjuje se samo na ISCED 1. Za više srednje obrazovanje, građansko obrazovanje je integrisano u „uvod u preduzetništvo“.
Rumunija: Predmeti koji se odnose na lični razvoj se izučavaju samo na ISCED 1.
Slovačka: Predmet socijalnih studija koji integriše komponente građanskog obrazovanja tj. „o domovini“, podučava se samo na ISCED-u 1. 

Ujedinjeno Kraljevstvo (NIR): Na ISCED 2 nivou, sva područja obaveznog učenja uključuju komponente građanskog obrazovanja.
Švajcarska: Za ISCED 1 i 2, informacije se zasnivaju na Plan D'etudes Romand, nastavnom planu i programu koji se primjenjuje samo na regione u kojima se govori francuski.
Lihtenštajn: „Domaća ekonomija“ počinje sa nižeg srednjoškolskog nivoa.
Među preostalim zemljama, predmeti koji najčešće uključuju komponente građanskog obrazovanja pripadaju društvenim naukama i bave se društvom i odnosom između pojedinaca u društvu. Dok se na osnovnom nivou, društvene nauke obično predaju kao poseban predmet (ili područje učenja) (
), na srednjem nivou ova oblast nastavnog plana i programa se češće primjenjuje kroz predmete kao što su istorija ili geografija. Još jedna razlika između nivoa obrazovanja je da se obavezni predmeti koji se bave ličnim razvojem (
) češće predaju tokom obaveznog obrazovanja. Na tri nivoa opšteg obrazovanja, i etika i vjersko obrazovanje i jezici i književnost su druge oblasti nastavnog plana i programa koje su najčešće istaknute od strane zemalja kao one koje uključuju komponente relevantne za građansko obrazovanje, iako daleko iza društvenih nauka. Slijede matematika i prirodne nauke, i na kraju fizičko obrazovanje.
Predmeti koji uključuju građansko obrazovanje variraju prema stepenu naglašenosti teme. U manjem broju zemalja, neki predmeti uključuju specifične komponente posvećene građanskom obrazovanju.

Na primjer, u Češkoj Republici, obavezna područja učenja „ljudi i društvo“ uključuju „građansko obrazovanje“ od 6. do 9. razreda i   „osnove građanstva i društvenih nauka“ od 10. do 11. razreda
Na Kipru, predmet „zdravstveno obrazovanje“ koji uključuje građansko obrazovanje na primarnom nivou uključuje „aktivno građanstvo“ među glavnim temama.
U Litvaniji, predmet „otkrivanje svijeta“ koji se uči u prva četiri razreda osnovnog obrazovanja uključuje dio „ljudi koji žive zajedno“.
U Mađarskoj, predmet „istorija, društvene i građanske studije“ koji se predaje od 5. do 12. razreda uključuje poglavlja o „osnovnom znanju građanskog obrazovanja, modelima medija i institucijama“, kao i „društvenim znanjima“.
u Austriji, građansko obrazovanje se integriše u predmet „istorija, društvene studije i građansko obrazovanje“ od 6. razreda pa nadalje (ranije je integrisano samo od 8. razreda). Ova integracija ima oblik specifičnih modula: u 6. razredu: „zakoni, norme i vrijednosti: mogućnosti za političku akciju“; u 7. razredu: „izbor i glasanje / identiteti“; u 8. razredu: „mediji i političko učešće / političko učešće“ (vidite studiju slučaja o nedavnim reformama nastavnog plana i programa u Austriji za više informacija).

1.2. Vrijeme trajanja nastave 
Iako se velika većina zemalja bavi pitanjima građanskog obrazovanja u svojim nacionalnim nastavnim planovima i programima na svakom nivou opšteg obrazovanja, ne određuju sve vrijeme trajanja nastave koje treba posvetiti ovoj temi. Preporuke koje se tiču vremena trajanja nastave postoje uglavnom u zemljama u kojima se građansko obrazovanje podučava kao poseban predmet. One značajno variraju od zemlje do zemlje i, u nekim zemljama, podložne su nedavnim promjenama nakon reformi pristupa podučavanja o građanstvu.

Za svrhe poređenja, u ovoj analizi fokus se stavlja na vrijeme nastave iz predmeta građansko obrazovanje koji se predaje kao obavezan poseban predmet, gdje su preporuke uopšteno preciznije. Neke od zemalja koje su usvojile integrisani pristup, takođe su odredile vrijeme nastave koje treba biti posvećeno predmetu ili oblastima učenja koje obuhvataju aspekte građanskog obrazovanja. Međutim, u ovim slučajevima, vrijeme nastave koje je posebno dodijeljeno temama vezanim za građansko obrazovanje obično se ne može jasno identifikovati. Kao posljedica ograničavanja analize na obavezne posebne predmete, broj sati prikazan na Slici 1.4 može biti znatno manji od vremena dodijeljenog građanskom obrazovanju u praksi. Zaista, u većini ovih zemalja poseban pristup predmetu nije jedini model koji se koristi, a vrijeme posvećeno građanskom obrazovanju može se povećati kroz druge pristupe koji su prethodno pomenuti u ovom poglavlju.
U 20 obrazovnih sistema obuhvaćenih analizom, kao i u nekim autonomnim zajednicama u Španiji, građansko obrazovanje se izučava kao obavezni poseban predmet (vidite sliku 1.2). Preporučeno vrijeme za ovu temu može se navesti u svakoj od ovih zemalja, osim u Ujedinjenom Kraljevstvu (Engleska), gdje nije uobičajena praksa da se određuje vrijeme nastave za bilo koju oblast nastavnog plana i programa; školama je prepušteno da odluče kako da rasporede vrijeme nastavnog plana i programa na određene predmete u okviru školske autonomije.

Slika 1.4: Preporučeni minimum broja sati obavezne nastave građanskog obrazovanja kao posebnog predmeta tokom zamišljene godine na nivou osnovnog i srednjeg obrazovanja ISCED 1-3), 2016/17 

Izvor: Eurydice.

Objašnjenje
Na slici je prikazan prosječan minimalni broj sati (perioda od 60 minuta) godišnje koji će biti posvećen obaveznoj nastavi građanskog obrazovanja kao posebnog predmeta na nivou osnovnog, nižeg i višeg srednjeg obrazovanja. Vrijeme nastave dato na ovoj slici je zasnovano na nacionalnim preporukama za naznačenu referentnu godinu. Rekreacijski ili drugi odmori bilo koje vrste ili vrijeme koje je ostavljeno za izborne časove nije uzeto u obzir.

Godišnje vrijeme trajanja nastave izračunato je množenjem nedjeljnog broja časova namijenjenog građanskom obrazovanju brojem nedjelja nastave u školskoj godini za svaki razred u kome se građansko obrazovanje predaje kao obavezan poseban predmet.Godišnje vrijeme nastave preporučeno za razrede na istom nivou obrazovanja (osnovna škola, niže i više opšte srednje obrazovanje respektivno) sabrano je da bi se dobilo ukupno vrijeme nastave posvećeno građanskom obrazovanju po nivou obrazovanja. Zbir je podijeljen brojem godina obuhvaćenih svakim nivoom obrazovanja kako bi se dobilo vrijeme nastave po zamišljenoj godini.

Napomene za pojedine zemlje
Belgija (BE fr): Slika 1.4 odnosi se samo na škole koje nude izbor između različitih predmeta u okviru  kojih se proučavaju religija i moral. Za više informacija vidite napomenu za zemlju na slici 1.2.
Irska: Preporuke o vremenu nastave za „građansko, socijalno i političko obrazovanje“ (CSPE) u okviru nove obavezne oblasti učenja „dobrostanje“ od 2017/18.g. navode istu raspodjelu vremena kako je ranije traženo (najmanje 70 časova raspoređeno u tri godine ISCED 2). Škole takođe imaju fleksibilnost da izdvoje više vremena za komponente koje se bave dobrostanjem, uključujući CSPE, u skladu sa njihovim prioritetima i potrebama učenika, a ukupno vrijeme za „dobrostanje“ će porasti sa 300 sati na 400 sati u roku od tri godine.
Španija: Na slici su prikazani podaci za Autonomnu zajednicu Andaluziju u 5. razredu (ISCED 1) i podaci za Autonomne zajednice Ekstremadura u 8. razredu (ISCED 2).
Kipar: Od 2017/18. Preporuke o vremenu trajanja nastave za obavezni poseban predmet „građanstvo“ u 12. razredu više se ne primjenjuju, pošto njegov sadržaj sada pokrivaju drugi predmeti, uglavnom istorija i moderni grčki jezik.
Prilikom upoređivanja godišnjeg prosječnog preporučenog broja časova posvećenog građanskom obrazovanju koje se izučava kao obavezan poseban predmet, neophodan je oprez, jer postoje značajne strukturne razlike između zemalja, kao što su varijacije u dužini osnovnog i srednjeg obrazovanja i broj godina nastave građanskog obrazovanja (vidite sliku 1.2).

Na tri ispitivana nivoa obrazovanja prosječno godišnje vrijeme posvećeno građanskom obrazovanju koje se izučava kao obavezni posebni predmet značajno se razlikuje između evropskih zemalja. Međutim, ove razlike se često odnose na broj razreda po nivou obrazovanja tokom kojeg se građansko obrazovanje predaje kao obavezan poseban predmet (vidite sliku 1.2).

Među osam obrazovnih sistema koji imaju preporuke o vremenu trajanja nastave građanskog obrazovanja na nivou osnovne škole, u prosjeku Belgija (francuska zajednica) i Francuska izdvajaju najviše vremena godišnje (25 i 36 godišnje). Ovo su i jedina dva obrazovna sistema u kojima se građansko obrazovanje kontinuirano podučava u osnovnoj školi. Najkraće vrijeme trajanja nastave na tom nivou obrazovanja je u Estoniji (4 sata), gdje građansko obrazovanje traje samo godinu dana u ovoj fazi obrazovanja, ali mu je posvećena veća pažnja u srednjem obrazovanju.
Na nižem srednjem nivou, u prosjeku najviše vremena za građansko obrazovanje godišnje izdvajaju u Finskoj (28), Estoniji (26), Irskoj (23) i Slovačkoj (25), gdje se građansko obrazovanje predaje u svakom razredu ovog obrazovnog nivoa. U druge dvije zemlje u kojima se građansko obrazovanje predaje tokom cijelog nižeg srednjeg nivoa obrazovanja, preporučeno vrijeme trajanja nastave je nešto manje od 20 sati, tj. 18 sati u Francuskoj i 16,5 sati u Poljskoj. Interesantno je da je među zemljama u kojima se građansko obrazovanje predaje samo u jednom razredu u toj fazi obrazovanja, preporučeno godišnje trajanje nastave je skoro 20 sati u Grčkoj, dok je u Španiji12 i u Bosni i Hercegovini 6.
Tri zemlje sa najvišim vrijednostima na višem srednjem nivou, tj. Estonija, Luksemburg i Finska, prikazuju preporučeni broj sati u rasponu od 25 do 30. Ove zemlje su takođe među onima u kojima se poseban predmet kontinuirano predaje na ovom nivou obrazovanja, sa određenom fleksibilnošću koja postoji u Finskoj (pogledajte napomenu za državu na slici 1.2). U druge dvije zemlje sa kontinuiranom nastavom na višem srednjem nivou, preporučeno vrijeme učenja je 18 sati u Francuskoj i 14 sati u Slovačkoj. Nasuprot tome, u Grčkoj, preporuka iznosi 31 sat, iako se poseban obavezni predmet predaje samo u dva razreda višeg srednjeg obrazovanja.

Hrvatska, Kipar i Poljska, gdje se građansko obrazovanje predaje samo u jednom razredu na višem srednjem nivou, imaju najmanji broj preporučenih sati, samo 7.

Kada posmatramo čitav period opšteg obrazovanja, postoje dokazi o snažnoj vezi između velikog broja sati nastave u zemljama i broja godina ili razreda u kojima je građansko obrazovanje ponuđeno kao poseban predmet. Ovo se može primijetiti na svim ISCED nivoima. Zaista, tri od četiri zemlje sa najvećim prosječnim preporučenim vremenom nastave za cijelo opšte obrazovanje, odnosno Estonija (56), Francuska (72) i Finska (66), takođe su među onima u kojima se građansko obrazovanje podučava najduže, tj. sedam, dvanaest i sedam do devet razreda respektivno. Međutim, četvrta zemlja sa najvećom dužinom trajanja nastave, Grčka (57), nudi obavezan poseban predmet samo u pet razreda, što bi moglo ukazati na to da se poseban akcenat stavlja na predmet u tim razredima.
Prilikom upoređivanja sadašnjih podataka sa onima iz prethodne studije Eurydice o građanskom obrazovanju (Evropska komisija / EACEA / Eurydice 2012a, str. 26), mogu se uočiti neke značajne promjene.

Neke od promjena do kojih je došlo u preporučenom vremenu nastave za obavezne posebne predmete u građanskom obrazovanju su posljedica promjena u pristupima koje su odabrale zemlje za ovu predmetnu oblast. Stoga, trajanje nastave građanskog obrazovanja se više ne preporučuje na Kipru i u Norveškoj na nižem nivou srednjeg obrazovanja, jer se sada koristi integrisani pristup umjesto odvojenog pristupa. Nasuprot tome, sada postoje preporuke o vremenu trajanja nastave u Belgiji (francuska zajednica), jer je nedavno uveden poseban predmet.

Povećanje preporučenog vremena trajanja nastave na višem srednjem nivou u Grčkoj  sa 15 sati u 2010/11. godini na 31 u 2016/17 godini je posljedica većeg značaja koji se pridaje građanskom obrazovanju kao posebnom predmetu  u ovom obrazovnom sistemu. Uistinu, od 2013./14. godine, poseban predmet „građanstvo“ sada se predaje svim učenicima u dva razreda višeg srednjeg obrazovanja, a ne u jednom razredu, kao ranije. Pored toga, reformom nastavnog plana i programa iz 2015. godine uveden je novi nastavni plan i program za ovu oblast u  prva dva razreda višeg srednjeg obrazovanja.
Najzad, u Finskoj su preporuke o vremenu trajanja nastave za poseban predmet „društvene studije“, ponovo uvedene 2014. godine za obavezno obrazovanje i 2015. godine za više srednje obrazovanje, u kontekstu reformi nastavnog plana i programa s ciljem da se obezbijedi jedinstvenija osnova za lokalne nastavne planove i programe. Štaviše, predmet „društvene studije“ sada se predaje od četvrtog razreda osnovnog obrazovanja, dok je prije 2016/17. godine predavan samo u srednjem obrazovanju. Novi obavezni kurs iz društvenih studija, „Finska, Evropa i svijet koji se mijenja“, dodat je na višem srednjem nivou u odnosu na dva kursa koji su postojali prije 2016/17. godine, „finsko društvo“ i „ekonomija“.
1.3. Nastavni planovi i programi građanskog obrazovanja za IVET u školama
Poređenje nastavnih planova i programa za inicijalno stručno obrazovanje i osposobljavanje (IVET) u školi i onih za opšte srednje obrazovanje pokazuju da se građansko obrazovanje podučava na isti način u oba sektora u 17 od 41 obrazovnog sistema (vidite sliku 1.5).

Slika 1.5:Razlike između opšteg srednjeg obrazovanja i IVET-a u školama u pristupima građanskom obrazovanju kako je precizirano nacionalnim planovima i programima, 2016/17

Objašnjenje
Za ovu studiju, obuhvat inicijalnog stručnog obrazovanja i osposobljavanja uglavnom se fokusira na nastavni plan i program koji je zajednički za sve učenike (osnovni nastavni plan i program) i na izborne predmete koji su dostupni svim učenicima, bez obzira na posebnu stručnu oblast koju prate.

Slika 1.5 pokazuje sljedeće pristupe u nastavnom planu i programu za građansko obrazovanje: kao obavezan poseban predmet, kao izborni poseban predmet, integrisan u druge obavezne predmete, integrisan u druge izborne predmete i kao kroskurikularna tema. „Razlike u pristupima“ ne odnose se samo na primijenjene pristupe, već i na niz kroskurikularnih tema koje se bave građanskim obrazovanjem i / ili nizom predmeta koji se odnose na građansko obrazovanje, kao i na njihovu obaveznu ili fakultativnu prirodu.

Napomene za pojedine zemlje
Irska: Na nivou srednjeg obrazovanja ne postoje IVET programi koji se sprovode na nacionalnom nivou. Raspoloživi programi koji imaju stručnu dimenziju imaju sličnu nastavu građanskog obrazovanja onoj koja se nalazi u opštoj nastavi ISCED 3.
Poljska: Postoje razlike u pristupima koji se koriste za građansko obrazovanje između osnovnih stručnih škola i višeg srednjeg nivoa opšteg obrazovanja, ali ne između posljednjeg i tehničkih srednjih škola.
Velika Britanija (ENG/VELS/S.IR.): IVET u školi nije odvojen smjer nastave. Zbog toga je pristup građanskom obrzovanju za učenike koji možda prate neke stručne kurseve isti kao za one koji prate kurseve opšteg obrazovanja.
Island: Većina programa IVET-a je integrisana u više srednje škole i potpadaju pod pristupe građanskom obrazovanju za ISCED nivo 3 opšteg obrazovanja.

Lihtenštajn: Učenici u IVET programima pohađaju škole u Švajcarskoj za školski dio svog programa.
U preostalim obrazovnim sistemima, građansko obrazovanje za učenike IVET-a u školama se u određenoj mjeri razlikuje od onog u odgovarajućim godinama opšteg srednjeg obrazovanja. Stepen razlika između opšteg obrazovanja i IVET-a varira u skladu sa načinom na koji je građansko obrazovanje integrisano u nacionalne nastavne planove i programe za opšte obrazovanje: kao poseban predmet, integrisan u druge predmete ili kao kroskurikularna tema. Najvažnije razlike između opšteg obrazovanja i IVET-a se odnose na broj predmeta koji uključuju komponente građanskog obrazovanja, kojih je obično manje u IVET-u.
U 10 zemalja postoji manji broj obaveznih predmeta koji integrišu komponente građanskog obrazovanja u IVET-u u poređenju sa opštim srednjim obrazovanjem. Stoga, u IVET-u u školama, neki obavezni predmet(i) koji integrišu komponente građanskog obrazovanja u višem srednjem opštem obrazovanju su izborni u Bugarskoj i Sloveniji (neki programi IVET-a). Ovih obaveznih predmeta je manje u IVET-u u Francuskoj, Litvaniji, Malti i Crnoj Gori; i uopšte se ne predaju u Grčkoj, Letoniji (prva godina IVET-a u školama), Luksemburgu i Rumuniji. Osim toga, u Austriji (vanredna stručna škola/ pripravnički rad) i Bivšoj Jugoslovenskoj Republici Makedoniji, nema obaveznih predmeta koji uključuju komponente građanskog obrazovanja u IVET-u u školama, već učenici dobijaju obavezni posebni predmet građansko obrazovanje koji se ne predaje u odgovarajućim godinama opšteg obrazovanja.
Štaviše, u Španiji, Mađarskoj i Turskoj, građansko obrazovanje je integrisano u obavezne predmete u opštem obrazovanju, dok je u IVET-u dio modula koji će vjerovatno imati manji i specifičan opseg u pogledu građanskog obrazovanja. Na primjer, u Mađarskoj, dok svi učenici opšteg višeg srednjeg obrazovanja moraju pratiti „studije istorije, socijalne i građanske studije“, učenici u IVET-u imaju „razvoj zajednice“.

Mogu se istaći i razlike u ponudi u pogledu izbornih predmeta koji imaju komponente građanskog obrazovanja. Zaista, u Grčkoj, Španiji, Francuskoj, Mađarskoj, na Malti, u Rumuniji i Slovačkoj izborni predmeti koji sadrže aspekte građanskog obrazovanja na višem nivou opšte srednje škole nisu ponuđeni u IVET-u. Konačno, u Letoniji, Litvaniji i Poljskoj (osnovne stručne škole), učenicima IVET-a ponuđeno je manje izbornih predmeta koji uključuju aspekte građanskog obrazovanja .
Odvojeni predmeti građanskog obrazovanja koji se nude svim učenicima u opštem srednjem obrazovanju takođe su obezbijeđeni u IVET-u u svim razmatranim obrazovnim sistemima. U Sloveniji učenici IVET-a ne pohađaju module „građanska kultura“ i „obrazovanje za mir, porodicu i nenasilje“ koji su obavezni za sve učenike u opštem višem srednjem obrazovanju. U četiri zemlje, u IVET-u je manje zahtjeva za podučavanjem posebnog obaveznog predmeta.
U Bugarskoj, „građansko obrazovanje“ nije obavezno u IVET-u u školi.
U Grčkoj, „građansko obrazovanje“ se predaje u prvom i drugom razredu višeg srednjeg opšteg obrazovanja, ali samo u prvom razredu IVET-a u školama.
U Litvaniji, „građansko obrazovanje“ se predaje tokom posljednja dva razreda ničeg srednjeg opšteg obrazovanja, ali samo u jednom razredu u odgovarajućim godinama IVET-a u školama. 

U Finskoj, učenici IVET-a u školi imaju nastavu iz posebnog predmeta „građanske vještine i kompetencije za radni vijek“, što je specifičnije i ograničeno u opsegu u poređenju sa „društvenim studijama“ koje se uče u opštem obrazovanju.
Od osam zemalja gdje su izborni odvojeni predmeti građanskog obrazovanja dostupni učenicima višeg srednjeg opšteg obrazovanja (
), samo u Poljskoj (osnovne stručne škole), Rumuniji i Finskoj nije ponuđen ovaj predmet u IVET-u. Osim toga, u Mađarskoj, iako škole odlučuju da li da podučavaju poseban predmet u opštem višem srednjem obrazovanju, „društvene studije“ su obavezne za sve učenike IVET-a.
Kada se građansko obrazovanje definiše kao kroskurikularna tema opšteg višeg srednjeg obrazovanja (vidite Sliku 1.1), to se odnosi i na IVET u većini zemalja koje su razmatrane. Međutim, u četiri zemlje, zahtjevi za kroskurikularnim temama relevantnim za građansko obrazovanje su manjeg obima u IVET-u, u poređenju sa opštim obrazovanjem.

U  Češkoj Republici, dok je pet kroskurikularnih programa relevantnih za građansko obrazovanje navedeno za opšte više srednje obrazovanje („lično i socijalno obrazovanje“, „razmišljanje u okviru evropskog i globalnog konteksta“, „multikulturalno obrazovanje“, „obrazovanje o životnoj sredini“ i „medijsko obrazovanje“) , ovaj broj je smanjen na dva u slučaja u IVET-a („demokratsko građanstvo“ i „obrazovanje o životnoj sredini“).
U Francuskoj, zahtjevi za opšte više srednje obrazovanje u smislu nadziranog ličnog rada koji je relevantan za građansko obrazovanje ne primjenjuju se na IVET, dok se „građanski put“ primjenjuje na oba sektora obrazovanja.
U Slovačkoj, kroskurikularne teme koje su definisane za opšte obrazovanje ne odnose se na IVET.
U Finskoj, multidisciplinarni moduli učenja relevantni za građansko obrazovanje pruženi su samo u opštem višem srednjoškolskom obrazovanju.
Osim toga, u Danskoj i Portugalu, gdje se građansko obrazovanje obrađuje na opštem višem srednjem nivou samo kroz kroskurikularne ciljeve i prepušteno je školama da odluče kako ga treba implementirati, različiti pristupi odnose se na IVET.

U Danskoj, u dva od tri puta IVET-a (tj. prvi kurs osnovnog programa i Eux - koji vodi opštoj višoj srednjoj kvalifikaciji), građansko obrazovanje je uvijek integrisano u okviru obaveznog predmeta „društvene studije“. Učenici IVET-a koji se upisuju kasnije od 12 mjeseci nakon završetka obavezne škole počinju na drugom osnovnom kursu i ne prate „društvene studije“. 

U Portugaliji, učenici koji prate stručne i pripravničke kurseve imaju nastavu iz obaveznog posebnog predmeta građansko obrazovanje, dok za one koji se upišu na kurseve obrazovanja i osposobljavanja, građansko obrazovanje je integrisano u druge obavezne predmete u ovom putu.
Na kraju, u Holandiji i Švajcarskoj dozvoljena je veća autonomija u pogledu pristupa građanskom obrazovanju koji se koriste u IVET-u u školama nego u višim opštim srednjim školama.

U Holandiji, dok je građansko obrazovanje integrisano u obavezno područje učenja „društvenih studija“ na višem opštem nivou srednje škole, škole IVET-a odlučuju da li da temu građanskog obrazovanja predaju kao poseban predmet ili da ga integrišu u druge predmete.
U Švajcarskoj, okvirni nastavni plan i program za IVET nije organizovan prema predmetu, već po područima učenja, škole imaju autonomiju da to prilagode svojoj nastavi i učenju.
Rezime (A. Organizacija)

Analiza nacionalnih nastavnih planova i programa ukazuje da u skoro svim zemljama nastava građanskog obrazovanja mora biti dostupna svim mladim ljudima na svim nivoima opšteg obrazovanja. Korišćena su tri osnovna pristupa, iako postoje značajne varijacije među zemljama u načinu na koji se oni primjenjuju, kao i među različitim nivoima obrazovanja. Građansko obrazovanje može biti kroskurikularna tema, poseban predmet ili može biti integrisano u šire teme ili područja učenja. Najrasprostranjeniji model je kombinacija integrisanog pristupa i podučavanja u vidu kroskurikularne teme. Ovo se odnosi na 23 od 42 obrazovna sistema obuhvaćena ovim izvještajem na nivou osnovne škole, i na 20 i na nižem i na višem srednjem nivou. Osim ova dva pristupa, u šest zemalja na osnovnom nivou, osam na nižem srednjem nivou i šest na višem srednjem nivou, građansko obrazovanje se takođe predaje kao obavezan poseban predmet. Šest obrazovnih sistema se bavi ovom oblašću učenja tako što definišu samo kroskurikularne nastavne ciljeve i prepuštaju da praktična primjena bude određena na nivou škole (
).Preostale zemlje organizuju građansko obrazovanje i dalje u skladu sa alternativnim kombinacijama (npr. kroskurikularni i poseban predmet).
Ukratko, rijedak je slučaj kada građansko obrazovanje nije precizirano u nastavnim planovima i programima na najvišem nivou za svaki nivo opšteg obrazovanja, bilo kao kroskurikularna tema, ili koristeći pristup obaveznog integrisanog ili odvojenog predmeta. Međutim, to je slučaj u Irskoj na višem nivou srednje škole, u Bosni i Hercegovini u osnovnim školama, kao i u Srbiji u čitavom opštem obrazovanju. To je takođe djelimično slučaj u Engleskoj, gdje ne postoje nikakvi posebni zahtjevi za građansko obrazovanje za osnovne škole, škole u kojima su učenici posljednja dva razreda višeg srednjeg obrazovanja i akademije (svi razredi). Međutim, aspekti predmeta se mogu podučavati prema opštim zahtjevima koji se primjenjuju na svaku školu koja je finansirana iz javnih fondova: da nastavni plan i program mora biti izbalansiran i široko zasnovan i mora promovisati duhovni, moralni, kulturni, mentalni i fizički razvoj učenika u školi i društva.
U opštem obrazovanju, predmeti koji se najčešće navode u dokumentima nastavnog plana i programa kao oni koji uključuju komponente građanskog obrazovanja, su predmeti društvenih nauka, koji su takođe predmeti koji se najviše bave društvom i odnosima između pojedinaca u društvu. Drugi predmeti su uključeni u znatno manjem obimu, a to su jezici, lični razvoj, matematika, prirodne nauke, kao i etika i vjeronauka.

Broj godina školovanja tokom kojih se građansko obrazovanje nudi kao obavezan poseban predmet tokom opšteg obrazovanja značajno varira između razmatranih zemalja. Najduže trajanje nastave može se naći u Estoniji, Francuskoj, Slovačkoj i Finskoj, gdje se posebni predmeti podučavaju u kontinuitetu tokom perioda od sedam do 12 razreda. Na drugoj krajnosti, obavezni predmeti u Hrvatskoj, na Kipru i Turskoj podučavaju se samo u jednom razredu opšteg obrazovanja. Broj godina školovanja u kojima se posebni predmeti predaju u preostalim zemljama varira između dva i pet i uglavnom se podučavaju na nivou srednje škole. Ove značajne razlike u broju razreda tokom kojih se predaje obavezni poseban predmet građansko obrazovanje ogledaju se u preporukama o prosječnom godišnjem trajanju nastave, koji takođe pokazuju značajne razlike. Zemlje sa najvećim preporučenim trajanjem nastave takođe su obično među onima u kojima se građansko obrazovanja podučava najduže. Pored toga, vrijedi napomenuti da je nekoliko zemalja nedavno povećalo obavezno građansko obrazovanje kao poseban predmet. Zaista, poseban obavezni predmet uveden je u Belgiji (francuska zajednica), dok su Grčka i Finska povećale broj razreda u kojima se predaje poseban obavezni predmet.
Učenici upisani u inicijalno stručno obrazovanje u školi (IVET) imaju sličnu nastavu građanskog obrazovanja u nešto manje od polovine razmatranh obrazovnih sistema. Nasuprot tome, u većini obrazovnih sistema integracija građanskog obrazovanja u nacionalne nastavne planove i programe razlikuje se između IVET-a i odgovarajućih godina školovanja u opštem srednjem obrazovanju, iako učenici (IVET-a) u školama takođe imaju građansko obrazovanje. Najvažnije razlike između opšteg obrazovanja i IVET-a odnose se na broj predmeta koji uključuju aspekte građanskog obrazovanja, koji je manji u IVET-u.  

U 10 zemalja postoji manji broj obaveznih predmeta koji integrišu komponente građanskog obrazovanja u IVET-u u poređenju sa opštim srednjim obrazovanjem. Izborni predmeti koji integrišu aspekte građanskog obrazovanja u više srednje opšte obrazovanje ili nisu uopšte ponuđeni ili su rjeđe ponuđeni u IVET-u u 10 zemalja. Posebni predmeti građanskog obrazovanja koji se pružaju učenicima u opštem srednjem obrazovanju takođe se generalno nude u IVET-u. Međutim, u četiri razmatrane zemlje, manje je nastave u IVET-u bilo u pogledu broja razreda, ciljane populacije ili obima. Najzad, kada se građansko obrazovanje definiše kao kroskurikularna tema za opšte srednje obrazovanje, to se primenjuje i na IVET u većini od 32 razmatrane zemlje. Međutim, u četiri zemlje, zahtjevi za kroskurikularnim temama relevantnim za građansko obrazovanje manji su po obimu u IVET-u, u poređenju sa opštim obrazovanjem.
B. Sadržaj
1.4.
Sadržaj nastavnog plana i programa, opšti ciljevi, specifični ciljevi i ishodi učenja
Razlike u strukturi i funkcionisanju različitih obrazovnih sistema podrazumijevaju da će postojati razlike i u načinu na koji organi vlasti na najvišem nivou nadležni za obrazovanje koncipiraju nastavni plan i program. Iz tog razloga, nacionalne jedinice Eurydice su zamoljene ne samo da obezbijede sadržaj nastavnog plana i programa građanskog obrazovanja u smislu znanja i vještina koje treba prenijeti učenicima, već i da ukažu na vrstu okvira u kojem nastavni plan i program postoji. Nacionalnim jedinicama je posebno pružena prilika da navedu da li smjernice za plan i program građanskog obrazovanja pružaju širok okvir, tj. opšte ciljeve ili su postavljeni specifični ciljevi i / ili ishodi učenja.

Prema rezultatima upitnika, sve zemlje su uspostavile neke opšte ciljeve vezane za građansko obrazovanje (vidite Sliku 1.6). Ovo pokazuje da iako postoji određeni stepen autonomije škole i nastavnika o tome kako i šta podučavati u građanskom obrazovanju, sve zemlje pružaju bar neka široka uputstva kojima se škole i nastavnici vode u radu. Naravno, nivo detalja u ovim opštim ciljevima razlikuje se između zemalja. Velika većina evropskih zemalja učesnica u studiji ograničila se na izdavanje relativno kratkih tekstova ili spiskova opštih ciljeva za građansko obrazovanje.To je razumljivo, s obzirom na to da su opšti ciljevi, kao što sugeriše termin, dizajnirani da pruže samo široku indikaciju područja koja treba obraditi i ciljeva koje treba postići. Međutim, Češka Republika, Francuska, Hrvatska, Austrija, Poljska, Rumunija i Švajcarska navele su detaljnije opšte ciljeve. Vrijedi pomenuti da zemlje sa detaljnijim opštim ciljevima za građansko obrazovanje obično imaju detaljniji pristup u nastavnom planu i programu kao cjelini. To znači da su specifični ciljevi i / ili ishodi učenja iz njihovih respektivnih nastavnih planova i programa relativno dugi i sveobuhvatniji.
Iako sve zemlje imaju opšte ciljeve za građansko obrazovanje na skoro svim nivoima obrazovanja, to se ne može reći za specifične ciljeve i ishode učenja (vidite Sliku 1.6). Na neki način, specifični ciljevi i ishodi učenja su dvije strane istog novčića. Prvi se odnose na sadržaj građanskog obrazovanja iz perspektive obrazovnih vlasti, škole ili nastavnika, dok se drugi odnose na isti sadržaj iz perspektive učenika (Harvei, 2004). Za svrhe ovog izvještaja ishodi učenja definisani su kao izjave o tome što učenik zna, razumije i može da uradi nakon završetka nivoa ili modula učenja. Ishodi učenja pokazuju stvarne nivoe dostignuća, dok ciljevi učenja šire definišu kompetencije koje se trebaju razvijati.
Slika 1.6: Priroda okvira nacionalnog plana i programa za građansko obrazovanje: opšti ciljevi, specifični ciljevi i/ili ishodi učenja na nivou osnovnog, srednjeg obrazovanja i IVET-a u školama (ISCED 1-3), 2016/17

Izvor: Eurydice.

Napomene za pojedine zemlje
Danska i Rumunija: Ne postoji zajednički program za sve učenike u IVET-u.
Italija: Zbog visokog stepena autonomije škole, ne postoje specifični ciljevi ili ishodi učenja definisani na centralnom nivou.
Austrija: Za IVET se uzimaju u obzir nastavni planovi i programi vanrednih stručnih škola i škola za pripravnike.
Prema nalazima istraživanja, čak 28 evropskih obrazovnih sistema sadrže ishode učenja u nastavnom planu i programu građanskog obrazovanja (
).Kao što je prikazano na slici 1.6, ishodi učenja su obično navedeni za sve nivoe školskog obrazovanja, ali ima nekoliko izuzetaka. U francuskoj zajednici u Belgiji, ishodi učenja su precizirani samo za ISCED 1 i 2. Ovo se može promijeniti u bliskoj budućnosti, s obzirom da će građansko obrazovanje početi da se predaje kao poseban predmet na nivoima ISCED 2, 3 i IVET-u od početka 2017 / 18. školske godine. Kao i u francuskoj zajednici Belgije, ishodi učenja postoje samo za ISCED 1 i 2 u Ujedinjenom Kraljevstvu (Sjeverna Irska) i Danskoj, imajući u vidu da ne postoji zajednički nastavni plan i program obrazovanja za sve učenike IVET- u Danskoj. U Finskoj su ishodi učenja navedeni samo za IVET, a u Ujedinjenom Kraljevstvu (Vels) samo za ISCED 1. Na kraju, Švajcarska navodi ishode učenja za ISCED 1 i 2 i za IVET, ali ne i za ISCED 3.
Nastavni planovi  i programi 20 obrazovnih sistema sadrže i specifične ciljeve i ishode učenja (
).U 12 od njih postoje specifični ciljevi i ishodi učenja za sve nivoe obrazovanja. Međutim, u Ujedinjenom Kraljevstvu (Vels) ishodi učenja i specifični ciljevi nalaze se samo u ISCED 1, dok u ISCED 2, 3 i IVET-u postoje samo specifični ciljevi. Slično tome, Ujedinjeno Kraljevstvo (Sjeverna Irska) ima specifične ciljeve za sve nivoe ISCED-a, ali ishod učenja samo za ISCED 1 i 2.
Svakako je zanimljiva činjenica da čak 20 obrazovnih sistema bira da izdaju i specifične ciljeve i ishode učenja, pored opštih ciljeva. To pokazuje da organi vlasti nadležni za obrazovanje žele da kombinuju tradicionalniji pristup strukturi nastavnog plana i programa sa novijim pristupom koji se više fokusira na ishode učenja. To zauzvrat može ukazivati da su organi vlasti nadležni za obrazovanje zainteresovani i za to što građansko obrazovanje želi da postigne i šta bi zapravo trebalo da ponudi.

Konačno, vrijedi pomenuti da 12 obrazovnih sistema (njemačka govorna zajednica Belgije, Češka Republika, Njemačka, Grčka, Litvanija, Luksemburg, Holandija, Portugal, Ujedinjeno Kraljevstvo (Engleska), Bivša Jugoslovenska Republika Makedonija, Lihtenštajn i Srbija) daju smjernice  za nastavni plan i program u smislu opštih ciljeva i / ili specifičnih ciljeva, ali ne u smislu ishoda učenja.

1.5. Sadržaj nastavnog plana i programa 

Osnova svakog izučavanja građanskog obrazovanja je njegov sadržaj. Kao što je naglašeno u konceptualnom okviru u Uvodu, glavna društveno-politička dešavanja išla su ruku pod ruku sa promjenama u očekivanjima od građanskog obrazovanja. Na primjer, produženje prava glasa u 19. i 20. vijeku dovelo je do toga da nacionalne vlade usvoje ili prilagode građansko obrazovanje kako bi pripremile stanovništvo za njihovu novu ulogu nacionalnih građana i podstakle pojačan osjećaj nacionalnosti (Hobsbavm, 1989; Grejač, 2002). Građansko obrazovanje nije jedina oblast obrazovanja koju su vlade koristile za postizanje određenih društvenih ili političkih ciljeva, ali je jedan od očiglednih kandidata za postizanje ciljeva koji su direktno vezani za dobro funkcionisanje politike, kao što je podsticanje građana da ostvaruju ličnu i društvenu odgovornost, učestvuju u politici ili poštuju zakon. Shodno tome, sadržaj nastavnog plana i programa za građansko obrazovanje je osjetljiva tema i mora se pažljivo analizirati.
1.5.1. O metodologiji
Analiza velikog broja kvalitativnih podataka, posebno kada je izvučena iz nastavnih planova i programa, predstavlja ogroman izazov. Sadržaj nastavnih planova i programa nije jednostavno sistematski analizirati, zbog toga što su izvodi citirani iz dokumenata nastavnih planova i programa, kako su prenijeti u odgovorima iz Eurydice upitnika, podvrgnuti standardizovanoj obradi koja uključuje sljedeće korake i principe: (1) identifikovani su svi korisni podaci, (2) podaci koji nisu relevantni za studiju bili su filtrirani, (3) relevantni podaci računali su se samo jednom kako bi se izbjeglo dupliranje i precjenjivanje rezultata, (4) broj izvučenih podataka bio je optimalan ( tj. izvučene su samo informacije koje su apsolutno neophodne) i (5) izvučeni podaci bi mogli da daju skup podataka sa što je moguće više varijabilnosti.
Slika 1.7: Oblasti kompetencija građanskog obrazovanja i konkretne kompetencije građanskog obrazovanja
	Efikasna i konstruktivna interakcija sa drugima
	Kritičko razmišljanje
	Djelovanje na društveno odgovoran način
	Demokratsko djelovanje

	Samopouzdanje
	Multi-perspektivnost
	Poštovanje pravde
	Poštovanje demokratije

	Odgovornost
	Rezonovanje i vještine analize
	Solidarnost
	Znanje o političkim institucijama

	Autonomija (lična inicijativa)
	Tumačenje podataka
	Poštovanje drugh ljudskih bića 
	Poznavanje političkih procesa (npr. izbora)

	Poštovanje drugačijih mišljenja ili vjerovanja
	Otkrivanje novih znanja i upotreba resursa
	Poštovanje ljudskih prava
	Poznavanje međunarodnih organizacija, ugovora i deklaracija

	Saradnja
	Medijska pismenost
	Osjećaj pripadanja
	Interakcija sa političkim vlastima

	Rješavanje konflikata
	Kreativnost
	Održivi razvoj
	Poznavanje osnovniih političkih i socijalnih koncepata


	Empatija
	Procjenjivanje
	Zaštita životne sredine
	Poštovanje pravila

	Samosvijest
	Razumijevanje sadašnjeg svijeta

	Zaštita kulturnog nasljeđa
	Učestvovanje

	Komunikacija i slušanje drugih
	Postavljanje pitanja
	Poznavanje i poštovanje drugih kultura
	Poznavanje ili učestvovanje u civilnom društvu

	Emocionalna svjesnost
	
	Poznavanje i poštovanje drugih religija

	

	Fleksibilnost ili prilagodljivost
	
	Ne-diskriminacija
	

	Inter-kulturalne vještine
	
	
	


Izvor: Savjet Evrope (2016) i Eurydice.

Nije lako u praksi sprovesti analizu sadržaja koja poštuje gore navedene principe za nastavni plan i program građanskog obrazovanja, koji proističu iz 42 obrazovna sistema, čak iako predstavljaju izvode ili rezimee tekstova. Automatizovana analiza sadržaja korisna je za upravljanje velikim brojem podataka, ali je sklona greškama, jer ne može zamijeniti pažljivo čitanje i razumijevanje tekstova (Grimer & Stjuart, 2013). Pomno čitanje i dobro razumijevanje posebno su važni u slučaju izvoda iz nastavnih planova i programa, jer postoje razlike u nivou detalja i stilu pisanja, pored razlika u sadržaju (
).

Stoga su relevantni podaci izabrani manuelno korišćenjem liste prethodno definisanih kriterijuma koji se odnose na četiri područja kompetencija za građansko obrazovanje (efikasna i konstruktivna interakcija sa drugima, kritičko razmišljanje, djelovanje na društveno odgovoran način i demokratsko djelovanje) koji su identifikovani u konceptualnom okviru Uvoda (pogledajte sliku 2). Široke oblasti kompetencija za građansko obrazovanje i specifične kompetencije grupisane u nastavku (vidite sliku 1.7) odražavaju i odluke na evropskom nivou (Evropski parlament i Savjet, 2006. (
); Savjet Evrope, 2010; Savjet Evrope, 2016) i nalaze istraživanja (Ten Dam et al., 2010 i Ten Dam et al., 2011). Konkretno, većina specifičnih kompetencija su prilagođene kompetencije Savjeta Evrope (2016. godine) za demokratsku kulturu (
). Važno je naglasiti da liste prikazane na slici 1.7 nisu iscrpne. Shodno tome, evropski nastavni planovi i programi građanskog obrazovanja mogu sadržati neke, ali ne nužno sve, ili samo, kompetencije za građansko obrazovanje pomenute u ovom izvještaju.
Sljedeći korak koji je preduzet da bi se pojednostavio proces analize podataka, a time i prezentacija rezultata bio je jednako tretiranje svih dokumente sa smjernicama za planove i programe, pri čemu je ignorisana prava priroda smjernica u smislu da li sadrže opšte ciljeve, specifične ciljeve ili ishode učenja. Ovo je takođe bilo neophodno kako bi se osiguralo da nijedna relevantna kompetencija ne ostane neprimijećena, bez obzira na vrstu smjernica izdatih od nacionalnih vlasti nadležnih za obrazovanje.

Ukratko, ukoliko su nacionalni nastavni planovi i programi sadržali informacije konceptualno vezane za kompetencije građanskog obrazovanja pomenute na slici 1.7, tada je kompetencija označena kao zastupljena (tj.data joj je vrijednost „1“, za razliku od „0“ kada nije zastupljena). Na primer, citat kao što je „spremnost da učestvuju u školskom procesu odlučivanja“, naveden kao jedan od specifičnih ciljeva portugalskog nastavnog plana i programa građanskog obrazovanja, rezultirao bi da se specifična kompetencija „učešće“ označi kao zastupljena. Međutim, dodatna upućivanja na učešće bila bi ignorisana. Drugim riječima, postupak kodiranja bio je ograničen na utvrđivanje da li je kompetencija postoji, a ne koliko puta se pojavljuje u nastavnom planu i programu.
U slučajevima kada se građansko obrazovanje ne predaje na određenom obrazovnom nivou / putu, gdje nastavni plan i program nije zajednički za sve učenike na određenom nivou / putu ili gdje ne postoji put, stavka je označena kao „nije primjenjivo“. Kategorizacija „podaci nisu dostupni“ primjenjivana je u slučajevima kada nacionalne jedinice nisu mogle pružiti informacije iz tehničkih razloga ili zbog lokalne / školske autonomije za izradu smjernica za nastavni plan i program.

Rezultati analize sadržaja nastavnog plana i programa prikazani su u tri dijela. Prvi (dio 1.5.2.) predstavlja sumarne nalaze u okviru četiri šire oblasti kompetencija građanskog obrazovanja na raznim nivoima ISCED-a. Drugi dio (dio 1.5.3.) predstavlja rezultate svake oblasti kompetencija pojedinačno, počevši od „efektivne i konstruktivne interakcije sa drugima“ koja uključuje kompetencije vezane za lični razvoj učenika i međuljudske odnose. Druga oblast kompetencija je ona „kritičkog razmišljanja“ koja kombinuje praktične vještine u pronalaženju i tumačenju informacija sa apstraktnijim sposobnostima kao što su rezonovanje i donošenje sudova. Treća oblast „djelovanje na društveno odgovoran način“ uključuje znanje i stavove koji omogućavaju učenicima da uzmu u obzir šire dobro i interese društva kao cjeline i, na kraju, „demokratsko djelovanje“ pokriva područje koje je najdirektnije povezano sa političkom sferom i obrađuje znanje i razumijevanje koje je potrebno građanima za učešće u demokratskom procesu. Dio 1.5.4 detaljnije razmatra raspodjelu komponenti četiri područja kompetencija građanskog obrazovanja po zemljama.
1.5.2. Rezultati analize sadržaja nastavnog plana i programa: opšti trendovi
Da bi se pružila šira slika o sadržaju nastavnih planova i programa građanskog obrazovanja u Evropi, sabrane su vrijednosti („1“) svih prijavljenih kompetencija za građanstvo označenih kao postojećih na određenom ISCED nivou. Ovo omogućava odgovore na pitanja kao što su koje oblasti kompetencija za građanstvo su prioritetne za različite vlasti nadležne za obrazovanje i na kojim se nivoima obrazovanja i putevima podučavaju. Takođe omogućava čitaocu da vidi kako se razvijaju prioriteti na različitim nivoima i između oblasti kompetencija za građanstvo.
Na slici 1.8 prikazan je sumaran broj građanskih kompetencija, grupisanih u četiri šira područja građanskih kompetencija, po nivou ISCED-a. Prva stvar koju treba primijetiti jeste činjenica da su sva četiri područja građanskih kompetencija obuhvaćena svim školskim nivoima i putevima. Drugo važno zapažanje je da obuhvat područja građanskih kompetencija varira prema nivou obrazovanja. Stoga, na ISCED-u 1 postoji relativno veći naglasak na „efektivnoj i konstruktivnoj interakciji sa drugima“ što uključuje kompetencije vezane za lični razvoj učenika i međuljudske odnose. Ova oblast kompetencija ima vrijednost od 282, što znači da se kompetencije grupisane pod ovu kategoriju pojavljuju ukupno 282 puta u nacionalnim nastavnim planovima i programima širom Evrope. Što je frekvencija veća, više je kompetencija koje se odnose na određenu oblast kompetencija prijavljeno kao postojeće u nastavnom planu i programu, ili ih više zemalja ima u svom nastavnom planu i programu za građansko obrazovanje, ili oboje.

Slika 1.8:Učestalost pojavljivanja kompetencija građanskog obrazovanja u nacionalnim nastavnim planovima i programima za građansko obrazovanje prema oblastima kompetencija na nivou osnovne i opšte srednje škole i u IVETu u školama (ISCED 1-3), 2016/17

Objašnjenje
Sumaran broj kompetencija za građanstvo odražava koliko puta se ukupno građanske kompetencije vezane za određenu oblast kompetencija (vidite sliku 1.7) pojavljuju u nastavnim planovima i programima građanskog obrazovanja u 42 evropska obrazovna sistema koji učestvuju u mreži Eurydice.
Ipak, nije značajan apsolutni broj kao takav, nego njegov odnos sa drugim oblastima kompetencija za građanstvo. Tako, 282 je veće od 252, što je frekvencija svih kompetencija vezanih za „djelovanje na društveno odgovoran način“, što je druga najčešće pomenuta oblast kompetencija u nastavnim planovima i programima građanskog obrazovanja za osnovne škole u Evropi. Nije iznenađujuće da „kritičko razmišljanje“ i „demokratsko djelovanje“ nisu tako prominentni u nastavnim planovima i programima građanskog obrazovanja na nivou ISCED 1. Izgleda da organi nadležni za obrazovanje variraju sadržaj građanskog obrazovanja po nivoima obrazovanja prema kognitivnim sposobnostima učenika, koje se naravno razvijaju tokom godina školovanja. Demokratsko djelovanje, koje podrazumijeva znanje o političkim institucijama zemlje i važnost učešća, uključujući i na nivou škole (vidite poglavlje 2), je kompetencija koja više odgovara starijim učenicima. Podjednako, kritičko mišljenje pretpostavlja sposobnost apstrakcije i analitičkog razmišljanja, što su vještine koje su više razvijene kod starijih učenika. Druga objašnjenja zašto vlasti nadležne za prosvjetu postavljaju različite ciljeve za građansko obrazovanje na različitim nivoima ISCED-a su takođe prihvatljiva. Na primjer, ima više smisla osposobiti učenike da se demokratski ponašaju pri kraju srednjeg obrazovanja, što obično označava kraj obaveznog obrazovanja, jer u većini zemalja učenici tada postaju punoljetni i stiču pravo glasa na opštim izborima u zemlji. Slično tome, organi vlasti nadležni za obrazovanje možda žele da započnu edukaciju svojih mlađih učenika tako što će ih rano naučiti kako da se ponašaju prema drugima i kako da postupaju na društveno prihvatljiv i odgovoran način, da bi u što većoj mjeri kod njih razvili te vrijednosti.
U skladu sa gore navedenim različitim hipotezama, slika 1.8 pokazuje kako „efikasna i konstruktivna interakcija sa drugima“ postepeno gubi značaj u nacionalnim nastavnim planovima i programima građanskog obrazovanja u Evropi, dok „kritičko razmišljanje“ i „demokratsko djelovanje“ dobijaju na značaju. Kompetencija „djelovati na društveno odgovoran način“ je relativno stabilnija po nivoima obrazovanja, mada se čini da se rjeđe javlja u IVET-u.

Uprkos zasluzi za grafički prikaz opšteg stanja, slika 1.8 nije od velike pomoći za praćenje razvoja svake oblasti građanskih kompetencija uzimajući u obzir njenu relativnu poziciju unutar svakog ISCED nivoa. Relativni udjeli prikazani u tabeli sa slike 1.9 su korisniji u tom pogledu. Tako, slika 1.9 pokazuje da se oko 33% svih građanskih kompetencija u osnovnom obrazovanju odnosi na „efektivnu i konstruktivnu interakciju sa drugima“ što uključuje lični razvoj učenika i međuljudske odnose. Ova oblast kompetencija, zajedno sa „djelovanjem na društveno odgovoran način“ čini približno dvije trećine svih građanskih kompetencija na ISCED-u 1. Preostala jedna trećina podijeljena je između oblasti kompetencija „kritičko razmišljanje“ i „demokratsko djelovanje“. Na ISCED-u 2 sadržaj nacionalnih planova i programa je ravnomjernije podijeljen između četiri područja kompetencija. Kao što je prikazano na slici 1.9, „efikasna i konstruktivna interakcija sa drugima“ ostaje važna karakteristika nastavnog plana i programa građanskog obrazovanja, ali ne i ona koja preovladava.
Slika 1.9: Udio oblasti građanskih kompetencija u nacionalnim nastavnim planovima i programima građanskog obrazovanja na nivou osnovnog, opšteg srednjeg obrazovanja i IVET-a u školama IVET (ISCED 1-3), 2016/17

	(%)
	ISCED 1
	ISCED 2 opšti
	ISCED 3 opšti
	IVET 
(u školama)

	Efektivna i konstruktivna interakcija sa drugima
	33
	27
	24
	25

	Kritičko razmišljanje
	19
	22
	22
	23

	Djelovanje na društveno odgovoran način
	29
	28
	29
	29

	Demokratsko djelovanje
	19
	23
	26
	24

	Ukupno 
	100
	100
	100
	100


	Ukupan broj građanskih kompetencija 
(apsolutni brojevi)
	855
	950
	902
	792


Izvor: Eurydice.

Objašnjenje
Procenat se zasniva na ukupnom broju građanskih kompetencija prikazanih na slici 1.8, što odražava koliko se ukupno puta  građanske kompetencije (vidite sliku 1.7) pojavljuju u nastavnim planovima i programima građanskog obrazovanja 42 evropska obrazovna sistema koja učestvuju u mreži Eurydice. Procenti ne iznose uvijek 100, jer su zaokruženi na najbliži cijeli broj.
„Ponašanje na društveno odgovoran način“ ima blagu prednost u odnosu na druge oblasti kompetencija, u relativnom i u apsolutnom smislu, u nižim srednjim školama. Razlika je još veća u poređenju sa „kritičkim razmišljanjem“ i „demokratskim djelovanjem“, koje su, kako je već pomenuto, zastupljene uglavnom u srednjim školama. Interesantno je da su komponente društvene odgovornosti takođe relativno češće na ISCED-u 3. Prema podacima prikazanim na slici 1.9, 29% građanskih kompetencija u nacionalnim planovima i programima nivoa ISCED 3 posvećeno je unaprjeđenju društvene odgovornosti među učenicima. Slijede podučavanje kako „djelovati demokratski“ (26%), „efikasna i konstruktivna interakcija sa drugima“ (24%) i „kritičko razmišljanje“ (22%).
Još jedan veoma interesantan aspekt sadržaja nastavnih planova i programa građanskog obrazovanja u Evropi je tretman kritičkog mišljenja. Kao što je prikazano na slici 1.9, „kritičko razmišljanje“ se češće pojavljuje u nastavnim planovima i programima srednjeg obrazovanja i IVET-u. Njegov položaj je stabilan na ISCED-u 2 i 3, a čak je u porastu u IVET-u, iako slika 1.8 daje utisak da pažnja posvećena ovoj vještini opada. Zapravo, frekvencija „kritičkog razmišljanja“ opada u apsolutnim brojevima, što opravdava pad u „nagibu“ na slici 1.8, ali ne u relativnom smislu. Dok je procenat u rasponu od 19% (ISCED 1) do 23% (IVET) daleko od zanemarljivog, on je manji od onog kod drugih oblasti građanskih kompetencija na svakom nivou obrazovanja. Ovo podrazumijeva da organi nadležni za obrazovanje na najvišem nivou u Evropi, u prosjeku, daju prednost drugim područjima građanskih kompetencija. Iako je kritičko razmišljanje neophodna vještina za građane demokratske države, ono je u suprotnosti sa drugim kompetencijama koje vlasti nadležne za obrazovanje žele promovisati.
Nastavni planovi i programi  građanskog obrazovanja u IVET-u prate približno isti obrazac kao i programi nivoa ISCED 3. Konkretno, kompetencije društvene odgovornosti čine 29% svih građanskih kompetencija, „demokratsko djelovanje“ i „efektivna i konstruktivna interakcija s drugima“ čine 24% i 23% respektivno, dok „kritičko razmišljanje“ čini 23%. Međutim, u poređenju sa drugim nivoima obrazovanja koji su ovdje navedeni, ukupan broj građanskih kompetencija u svim zemljama učesnicama je manji u IVET-u (vidjeti sliku 1.9). Ovo je dijelom rezultat činjenice da podaci za neke zemlje nedostaju (vidite Sliku 1.6), ali se takođe može pripisati nedostatku zajedničkog plana i programa za sve učenike (pogledati i sliku 1.5).
1.5.3. Rezultati analize sadržaja nastavnog plana i programa: građanske kompetencije
Do sada je poglavlje 1.5 bilo koncentrisano na sumarne podatke iz analize nastavnih planova i programa građanskog obrazovanja. Dio 1.5.3 raščlanjuje šire oblasti kompetencija, kako bi se pružila detaljnija slika sadržaja nastavnog plana i programa u 42 evropska obrazovna sistema koja učestvuju u studiji. Stoga, podaci na slikama 1.10 -1.13 imaju drugačije značenje u odnosu na podatke na slikama 1.8 - 1.9. Konkretno, četiri tabele u daljem tekstu, po jedna za svaku širu oblast građanskih kompetencija, predstavljaju ukupan broj pojavljivanja svake pojedinačne građanske komponente u svim nacionalnim nastavnim planovima i programima koji su bili predmet studije. Veći broj (učestalost) označava da postoji više zemalja koje prijavljuju određenu komponentu u svojim opštim ciljevima, specifičnim ciljevima ili ishodima učenja za građansko obrazovanje.
Još dvije opšte napomene pomažu da se podaci sa slike 1.10 -1.13 prikažu u pravoj perspektivi. Prvo, nijedan nacionalni nastavni plan i program ne sadrži sve građanske kompetencije kako su označene u ovom izvještaju. Slično tome, ni jedna komponenta građanskog obrazovanja nije prisutna u svim nacionalnim planovima i programima. Ovo ukazuje na to da postoji bar izvjesna raznolikost između nacionalnih nastavnih planova i programa. Detaljnija analiza razlika između zemalja će biti data u dijelu 1.5.4. Dio 1.5.3 se koncentriše na sličnosti između nacionalnih planova i programa sa kvantitativne tačke gledišta, što omogućava da se pokaže da nastavni planovi i programi građanskog obrazovanja imaju dosta zajedničkog. Druga napomena je tehničke prirode. Kodiranje nije bilo ograničeno na pojedinačne građanske kompetencije, već je takođe prošireno na četiri šire oblasti kompetencija. Jedan od razloga je što u nekim slučajevima djelovi nastavnih planova i programa nisu eksplicitno pominjali određenu kompetenciju, već su uglavnom uopšteno upućivali na područje kompetencija. Drugi razlog je što se povremeno područja kompetencija pominju po imenu. To je posebno bio slučaj kod „kritičkog razmišljanja“. Da bi se obuhvatila ova vrsta informacija, odlučeno je da se takve izjave kodiraju na isti način kao i pojedinačne građanske kompetencije.
Još jednom, važno je imati na umu da nacionalni nastavni planovi i programi nisu uvijek posvećeni samo građanskom obrazovanju tako da mogu uključiti elemente koji nisu direktno (ili uopšte nisu) vezani za građansko obrazovanje kako je ono definisano u ovom izvještaju. Na primjer, neke zemlje uključuju zdravstveno obrazovanje kao dio građanskog obrazovanja (Belgija (francuska zajednica), Francuska, Kipar, Holandija, Portugalija i Ujedinjeno Kraljevstvo (Engleska)). Ostale imaju integrisanu ekonomiju (Malta, Portugal, Rumunija, Slovačka, Velika Britanija (Engleska), Bivša Jugoslovenska Republika Makedonija i Lihtenštajn), preduzetništvo (Estonija, Grčka, Španija, Hrvatska, Malta, Poljska, Portugalija i Finska) ili prava i ponašanje potrošača (Bugarska, Estonija, Hrvatska, Kipar, Malta, Holandija, Norveška i Turska). Ove teme ovdje nisu analizirane, iako je veoma korisno znati da je građansko obrazovanje opširno definisano u nekim evropskim zemljama (
). Ovo potkrjepljuje tvrdnju iznijetu u konceptualnom okviru, odnosno da je građanstvo a, time i građansko obrazovanje promjenljiv koncept i može se tumačiti na više načina. Stoga je jasno da građansko obrazovanje nema samo političku dimenziju. Ovo je takođe prikazano u analizi oblasti građanskih kompetencija u nastavku.
Dolazi se u iskušenje da se sumira pojavljivanje različitih komponenti građanstva u svakom nacionalnom nastavnom planu i programu, ali to bi podstaklo pogrešno zasnovano rangiranje zemalja. Važno je imati na umu da svaka komponenta građanstva ima svoju vrijednost koja se ne može kvantifikovati i koja nije srazmjerna vrijednosti bilo koje druge komponente. Prisustvo jedne komponente ne može nadoknaditi odsustvo druge i obrnuto. Drugačije rečeno, svaka građanska komponenta ima svoju sopstvenu vrijednost i jedinstvena je, čak i ako je koncept koji ona predstavlja vezan za druge koncepte. Dakle, iako je moguće tvrditi da su neke komponente povezane, što omogućava da se grupišu zajedno, pogrešno je pretpostaviti da se sve mogu mjeriti na istoj skali. U zavisnosti od primijenjenih kriterijuma, jedna komponenta se može smatrati važnijom od druge. Zbog toga odsustvo ili prisustvo jedne ne mora nužno nositi istu normativnu težinu kao odsustvo ili prisustvo druge.
Drugi razlog zbog kojeg se ne mogu zbrajati pojavljivanja pojedinačnih komponenti građanstva jeste to što, kako je već navedeno, spisak građanskih kompetencija koji se ovdje koristi nije iscrpan. Shodno tome, navesti, na primjer, da zemlja ima malo građanskih kompetencija, daje pogrešan utisak da je nastavni plan i program te zemlje prazan, što naravno, možda, nije tačno.

Da bi se izbjegla bilo kakva komplikacija, analiza kurikuluma koja slijedi ograničava se na upoređivanje između nivoa ISCED-a. Dio 1.5.4 upoređuje zemlje direktno, uzimajući u obzir navedena ograničenja.

Efikasna i konstruktivna interakcija sa drugima
Područje kompetencije „efikasna i konstruktivna interakcija sa drugim pojedincima“ sadrži ne samo komponente koje se odnose na međuljudske odnose, već i one koje se odnose na lični razvoj (samosvijest, samopouzdanje, autonomija i odgovornost). Kao takva, to je oblast kompetencija koja, iako je dio nastavnog plana i programa građanskog obrazovanja, nije eksplicitno politička. Naravno, razlika između ličnog i političkog je u redu. Kao što je prikazano na slici 1.10, čak 36 obrazovnih sistema prijavljuje razvoj lične odgovornosti kao jedan od ciljeva (ili ishoda učenja) građanskog obrazovanja. Preuzimanje odgovornosti za svoje postupke i mišljenja je važna osobina ličnosti, koja je istovremeno i društveno korisna. Lična odgovornost podrazumijeva, između ostalog, razmišljanje o sopstvenim stavovima, samopouzdanju i osjećanju vlasništva nad sopstvenim djelima. 

Slika 1.10: Učestalost kompetencija vezanih za efektivnu i konstruktivnu interakciju sa drugima u nacionalnim nastavnim planovima i programima za građansko obrazovanje na nivou osnovnog, opšteg srednjeg obrazovanja i IVET-a u školama (ISCED 1-3), 2016/17

	
	ISCED 1
	ISCED 2 opšte
	ISCED 3 opšte
	IVET 
(u školama)

	Efektivna i konstruktivna interakcija sa drugima
	13
	11
	8
	6

	Samopouzdanje
	21
	17
	16
	13

	Odgovornost
	36
	35
	30
	30

	Autonomija (lična inicijativa)
	16
	19
	17
	16

	Poštovanje drugačijih mišljenja i uvjerenja
	30
	29
	25
	23

	Saradnja
	32
	29
	20
	21

	Rješavanje konflikata
	22
	21
	21
	20

	Saosjećanje sa drugima
	20
	19
	18
	18

	Samosvijest
	21
	14
	12
	7

	Komuniciranje i slušanje drugih
	33
	31
	24
	24

	Emocionalna svijest
	19
	11
	9
	6

	Fleksibilnost ili prilagodljivost
	2
	3
	3
	2

	Inter-kulturalne vještine
	17
	20
	18
	14

	Ukupno
	282
	259
	221
	200


Izvor: Eurydice.

Objašnjenje
Stopa se odnosi na broj nacionalnih nastavnih planova i programa u kojima se pojavljuju specifične građanske kompetencije.

Još jedan pokazatelj da organi vlasti nadležni za obrazovanje tretiraju ličnu odgovornost kao značajnu građansku kompetenciju je činjenica da se ona pojavljuje u nastavnim planovima i programima na svim nivoima obrazovanja. Dakle, 35 zemalja pominje odgovornost u svom nastavnom planu i programu na ISCED 2, 30 na ISCED 3 i IVET-u. Drugim riječima, velika većina evropskih obrazovnih sistema uključuje ličnu odgovornost u svoje nastavne planove i programe građanskog obrazovanja.

Druga najčešća komponenta u ovoj oblasti kompetencija na nivou osnovne škole je „komuniciranje i slušanje drugih“ što podrazumijeva sposobnost komunikacije, iznošenja stavova i njihovo argumentovanje i slušanje stavova drugih osoba s poštovanjem. Kao što se vidi na slici 1.10, u osnovnom obrazovanju ne manje od 33 obrazovna sistema uključuje ove kompetencije u svoj nastavni plan i program. U nižim srednjim školama „komuniciranje i slušanje drugih“ prisutno je u 31 nacionalnom nastavnom planu i programu. Sticanje vještina komunikacije i slušanja je treća najčešća kompetencija u oblasti „efektivne interakcije“ u višem srednjem obrazovanju. Sličan obrazac se primjenjuje u IVET-u gdje se pominje „komunikacija i slušanje drugih“ u 24 nastavna plana i programa i druga je najčešća komponenta.

Učenje kako sarađivati sa drugima, u školi i šire, je još jedan prioritet koji je zajednički za mnoge nastavne planove i programe širom Evrope. „Saradnja“ je treća najčešća kompetencija na nivoima ISCED 1 i 2, ali je na nivou ISCED 3 i IVET rangirana niže (vidite Sliku 1.10).

Sve u svemu, analiza sadržaja oblasti kompetencije „efektivna interakcija“ otkriva sličan obrazac na svim nivoima obrazovanja – uopšteno gledano iste kompetencije se pominju u otprilike istom broju evropskih obrazovnih sistema (ali ne i nužno u istim zemljama) na ISCED nivoima. Međutim, postoji razlika u kompetencijama vezanim za lični razvoj, kao što su emocionalna svijest, samopouzdanje ili samosvijest, koji su češće u nastavnim planovima i programima na nivou ISCED 1, a progresivno manje obrazovnih sistema ih navodi u nastavnim planovima i programima višeg nivoa. Niti se to odnosi na „interkulturalne vještine“, koje se češće, mada još uvijek ne i veoma često, javljaju u srednjem, prije nego u osnovnom obrazovanju.

Kritičko razmišljanje
U poređenju sa oblašću kompetencija „efekivna interakcija“, postoji nešto više varijacija u distribuciji kompetencija u okviru kritičkog mišljenja. „Donošenje sudova“ je daleko najčešća kompetencija na ISCED 1 nivou, dok uz malo zaostajanja slijede „kritičko razmišljanje“ i „vještine rasuđivanja i analize“ „medijska pismenost“ (slika 1.11). Na ISCED-u 2: „kritičko razmišljanje“ je na prvom mjestu, dok „donošenje sudova“ i „razumijevanje sadašnjeg svijeta“ zajedno zauzimaju drugo mjesto, a „otkrivanje znanja i upotreba izvora“ treće. „Kritičko razmišljanje“ nastavlja da zauzima prvo mjesto u oblasti na ISCED-u 3, dok „donošenje sudova“ i „razumijevanje sadašnjeg svijeta“ zauzimaju drugo, a vještine „rasuđivanja i analize“ treće mjesto. Najzad, u IVET-u redosljed je „kritičko razmišljanje“, „rasuđivanje i analiza“ nakon kojih slijedi „donošenje sudova“.

Slika 1.11: Učestalost kompetencija vezanih za „kritičko razmišljanje“ u nacionalnim nastavnim planovima i programima za građansko obrazovanje na nivou osnovne, opšte srednje škole i IVET-a u školama (ISCED 1-3), 2016/17

	
	ISCED 1
	ISCED 2 
opšte
	ISCED 3 
opšte
	IVET

	Kritičko razmišljanje
	19
	28
	26
	26

	Multi-perspektivnost
	15
	15
	15
	17

	Vještine rasuđivanja i analize
	19
	20
	23
	24

	Tumačenje podataka
	8
	15
	14
	14

	Otkrivanje novih znanja i korišćenje resursa
	15
	24
	21
	20

	Medijska pismenost
	18
	23
	19
	14

	Kreativnost
	17
	17
	14
	13

	Donošenje sudova
	28
	27
	25
	22

	Razumijevanje sadašnjeg svijeta
	18
	27
	25
	19

	Postavljanje pitanja
	11
	15
	16
	12

	Ukupno
	168
	211
	198
	181


Izvor: Eurydice.

Objašnjenje
Učestalosti se odnose na broj nacionalnih nastavnih planova i programa u kojima se pojavljuje specifična građanska kompetencija.

Moguće je zaključiti da što se tiče kompetencija kritičkog razmišljanja, postoje određene razlike između nivoa obrazovanja i sistema, ali ne mnoge. Drugim riječima, većina obrazovnih sistema obično daju prednost sličnim komponentama koji se odnose na kritičko razmišljanje, a neke se čine dovoljno važnim da budu uključene na svim ili skoro svim nivoima obrazovanja. Prvo i osnovno je sposobnost da se kritički razmišlja o stvarima i izabere između različitih opcija, naročito kada se radi o etičkim razmatranjima („kritičko razmišljanje“ i „donošenje sudova“). Oko polovine obrazovnih sistema priznaje „medijsku pismenost“, uključujući pismenost iz društvenih medija i bavljenje sajber maltretiranjem, kao važnu kompetenciju, uključujući je u nastavni plan i program na ISCED-u 1, 2 i 3. Relativno manje zemalja ga predaje u IVET-u. „Razumijevanje današnjeg svijeta“ ili aktuelnih događaja dio je nastavnog plana i programa u mnogim zemljama, ali uglavnom u srednjem obrazovanju. Sličan obrazac može se identifikovati kod „otkrivanja novih znanja i korišćenja izvora“. Nasuprot tome, „kreativnost“ se, uglavnom, promoviše u osnovnim i nižim srednjim školama, ali samo u manjem broju zemalja. Većina ne uključuje promovisanje kreativnih sposobnosti učenika.

Djelovanje na društveno odgovoran način
Izazivanje osjećaja društvene odgovornosti kod učenika je takođe važna dimenzija građanskog obrazovanja. Lako je shvatiti zašto bi organi vlasti nadležni za prosvjetu željeli da učenici završe školu sa većim osjećanjem odgovornosti ne samo prema sebi ili prema ljudima u njihovoj neposrednoj okolini (npr. Porodici i vršnjacima), već i prema društvu u cjelini. Stoga, oblast kompetencija „djelovanje na društveno odgovoran način“ obuhvata širok spektar kompetencija od poštovanja drugih ljudi, kultura, religija i ljudskih prava, do zaštite životne sredine i kulturnog nasljeđa, kao i osjećanja pripadanja široj (lokalnoj, regionalnoj, nacionalnoj i / ili evropskoj) zajednici.

Slika 1.12: Učestalost kompetencija građanskog obrazovanja vezanih za „djelovanje na društveno odgovoran način“ u nacionalnim nastavnim planovima i programima za građansko obrazovanje na nivou osnovnog, opšteg srednjeg obrazovanja i IVETa u školama (ISCED 1-3), 2016/17

	
	ISCED 1
	ISCED 2 
opšte
	ISCED 3 
opšte
	IVET

	Djelovanje na društveno odgovoran način
	9
	8
	8
	7

	Poštovanje pravde
	18
	21
	19
	22

	Solidarnost
	22
	25
	19
	20

	Poštovanje drugih ljudskih bića
	32
	31
	28
	24

	Poštovanje ljudskih prava
	29
	34
	33
	29

	Osjećaj pripadanja
	27
	23
	23
	19

	Održivi razvoj
	12
	19
	19
	17

	Zaštita životne sredine
	24
	21
	20
	19

	Zaštita kulturnog nasljeđa
	17
	13
	15
	10

	Poznavanje i poštovanje drugih kultura
	23
	26
	28
	24

	Poznavanje i poštovanje drugih religija
	15
	22
	21
	16

	Ne-diskriminacija
	24
	28
	29
	23

	Ukupno
	252
	271
	262
	230


Izvor: Eurydice.

Objašnjenje
Učestalost se odnosi na broj nacionalnih planova i programa u kojima je zastupljena specifična građanska kompetencija.

Kao i kritičko razmišljanje i međusobna interakcija, društvena odgovornost sadrži određene komponente koje se predaju tokom školovanja. Na primjer, više od polovine ispitivanih obrazovnih sistema, podučavaju „poštovanje prema drugim ljudima“ i „poštovanje ljudskih prava“ uopšte na svim nivoima obrazovanja (vidite sliku 1.12). Slično tome, „poznavanje ili poštovanje drugih kultura“ je nešto što učenici uče rano i što se nastavlja kasnije. Konkretno, 23 zemlje spominju poštovanje drugih kultura (ili ljudi iz drugih kultura) u nastavnom planu i programu za ISCED 1. Ova brojka se povećava na 26 i 28 za ISCED 2 i 3, respektivno. Kod stručnog obrazovanja u školama, poznavanje ili poštovanje drugih kultura pominje se u 24 nastavna plana i programa. „Znanje ili poštovanje drugih religija“ je konceptualno uža kategorija. Stoga nije previše iznenađujuće što se samo nekoliko nastavnih planova odnosi na to, posebno na ISCED 1 nivou ili u IVET-u. Međutim, na ISCED-u 2 i 3 postoje 22 i 21 nacionalni program respektivno, koji eksplicitno ukazuju na potrebu da se razumiju ili poštuju druge religije. Nasuprot tome, „nediskriminacija“ je šira kategorija koja uključuje pozitivne stavove prema rodnoj ravnopravnosti, raznolikosti i pluralizmu u društvu, pored obeshrabrivanja svih oblika diskriminacije. Kao takva, „nediskriminacija“ se obrađuje u nastavnim planovima i programima čak 24 obrazovna sistema na ISCED-u 1, što se povećava na 28 na ISCED-u 2, 29 na ISCED-u 3 i opada na 23 u IVET-u.

Interesantno je da se teme vezane za „održivi razvoj“ obrađuju na višim nivoima školskog obrazovanja, dok se „zaštita životne sredine“ češće obrađuje u osnovnoj školi. Isto važi i za „osjećaj pripadnosti“, koji uključuje pominjanje podsticanja osjećaja patriotizma i nacionalnog identiteta u nastavnim planovima i programima. Kao što je ilustrovano na slici 1.12, u većini obrazovnih sistema promovisanje osjećaja pripadnosti odvija se u osnovnoj školi. Postoji manji broj nastavnih planova i programa u srednjem i stručnom obrazovanju u školama koji eksplicitno navode takvu kompetenciju. U tom smislu, postoji još jedan aspekt koji treba naglasiti. 

Građansko obrazovanje, posebno u prethodnim vremenima, povezivano je sa promocijom nacionalnog identiteta (Heater, 2002). Analiza najnovijih nastavnih planova i programa građanskog obrazovanja otkriva da iako je jačanje osjećaja patriotizma i nacionalnog identiteta kod učenika još uvijek prisutno, ono nije sveprisutno. Najviše 27 od 42 evropska obrazovna sistema upućuju na unaprjeđenje osjećaja pripadnosti (uključujući pripadnost nacionalnoj zajednici) na ISCED-u 1, dok taj broj opada na ISCED-u 2, 3 i IVET-u. Ovaj nalaz, u kombinaciji sa činjenicom da savremeni nastavni planovi i programi u mnogim zemljama promovišu kompetencije vezane za pluralizam i poštovanje drugih kultura, vjerovatno odražava činjenicu da je Evropa postala raznovrsnija i multikulturalna.

Demokratsko djelovanje
„Demokratsko djelovanje“ je očigledno najviše politička od četiri oblasti kompetencija. Sadrži aspekte koji se odnose na institucije demokratije, kao i na njenu praktičnu primjenu. Slika 1.13 pokazuje da je podsticanje učenika da učestvuju prisutno u nastavnim planovima i programima većine evropskih obrazovnih sistema. Dakle, moderno građansko obrazovanje u Evropi ne samo da jednostavno širi teorijsko znanje o demokratiji, već i podstiče učenike da postanu aktivni građani koji učestvuju u javnim i političkim dešavanjima. Pored „učešća“ uopšte, dodata je uža kategorija („poznavanje ili učešće u civilnom društvu“) kako bi se utvrdilo da li neke zemlje idu korak dalje u podsticanju učenika da aktivno učestvuju u civilnom društvu. Rezultati pokazuju da je ovo češće izuzetak nego pravilo. U samo sedam nastavnih planova i programa se na to upućuje na ISCED-u 1. Broj se povećava na višim nivoima (13 na ISCED-u 2, 18 na ISCED-u 3 i 15 u IVET-u), ali se i dalje radi o manjini obrazovnih sistema.

Slika 1.13: Učestalost građanskih kompetencija vezanih za „demokratsko djelovanje“ u nacionalnim planovima i programima građanskog obrazovanja na nivou osnovne, opšte srednje škole i IVET-a u školama (ISCED 1-3), 2016/17

	
	ISCED 1
	ISCED 2 opšte
	ISCED 3 opšte
	IVET

	Demokratsko djelovanje
	7
	8
	14
	9

	Poštovanje demokratije
	23
	28
	31
	29

	Poznavanje političkih institucija 
	19
	32
	34
	27

	Poznavanje političkih procesa (npr. izbora)
	17
	27
	30
	23

	Poznavanje međunarodnih organizacija, ugovora i deklaracija
	11
	22
	23
	16

	Interakcija sa političkim vlastima
	6
	6
	8
	8

	Poznavanje osnovnih političkih i socijalnih koncepata
	14
	24
	23
	17

	Poštovanje pravila
	28
	31
	23
	22

	Učešće
	32
	33
	33
	27

	Poznavanje učešća u civilnom društvu
	7
	13
	18
	15

	Ukupno
	164
	224
	237
	193


Izvor: Eurydice.

Objašnjenje
Učestalost se odnosi na broj nacionalnih nastavnih planova i programa u kojima se pojavljuje konkretna kompetencija.

Naravno, u nacionalne nastavne planove i programe uključeni su i „poznavanje političkih institucija“ i „poznavanje političkih procesa“, kao i apstraktnije učenje koje podrazumijeva „poznavanje osnovnih političkih i društvenih koncepata“. Međutim, ovo se dešava kada su učenici malo stariji, u srednjem obrazovanju. U osnovnoj školi više od polovine nacionalnih nastavnih planova i programa ima za cilj da učenicima prenese vrijednost pravila i potrebu da se ona poštuju („poštovanje pravila“). Ovo je slučaj i sa nižim srednjim obrazovanjem, ali u višem srednjem i IVET-u sve manje pažnje se posvećuje ovom aspektu. Promovisanje učešća je nešto što se odvija rano u većini zemalja. U osnovnom i srednjem obrazovanju više od 30 zemalja pominje „učestvovanje“ u svojim nastavnim planovima i programima, ali u IVET-u taj broj opada na 27 (vidite sliku 1.13). Konačno, na nivou srednjeg obrazovanja značajan broj nacionalnih nastavnih planova i programa obuhvata i teme vezane za međunarodne organizacije, posebno EU, i međunarodne ugovore, naročito ugovore UN, kao što su Univerzalna deklaracija o ljudskim pravima („poznavanje međunarodnih organizacija, ugovora i deklaracija“). Donekle je iznenađujuće da ovo ne dijele svi ispitivani obrazovni sistemi. To bi bilo lako pripisati činjenici da nisu sve zemlje koje su ispitivane članice EU, ali kako sljedeći dio ukazuje, to ne može biti jedini razlog. 

1.5.4. Rezultati analize sadržaja nastavnog plana i programa: razlike među zemljama
Ovaj dio ide korak dalje u raščlanjivanju rezultata analize sadržaja kurikuluma. Slike 1.14 - 1.17 omogućavaju čitaocu da vidi koje su specifične komponente svake oblasti kompetencija navedene na svakom ISCED nivou nastavnog plana i programa građanskog obrazovanja u obrazovnim sistemima uključenim u studiju. Ovo još uvijek ne može u potpunosti i na pravi način prikazati bogatstvo informacija sadržanih u nacionalnim planovima i programima, ali to je jedini način da se podaci dostave na uređen način, uz mogućnost poređenja među zemljama. 
Naravno, raznolikost 42 obrazovna sistema ogleda se ne samo u sadržaju nastavnog plana i programa za građansko obrazovanje, već i u dostupnosti podataka. Osim obrazovnih sistema u kojima se ne podučava građansko obrazovanje i stoga ne postoje podaci, visok stepen školske ili regionalne autonomije u nekim zemljama utiče na dostupnost podataka. Konkretno, Holandija je prijavila visok stepen školske autonomije kao razlog zašto je bilo nemoguće prijaviti bilo kakve ishode učenja. Slično tome, Italija je naglasila da je zadatak škola da definišu konkretne ciljeve ili ishode učenja za građansko obrazovanje. Ujedinjeno Kraljevstvo (Škotska) je tvrdilo da postoji „Nastavni plan i program za izvrsnost“, ali je na lokalnim vlastima i školama da odrede kako se njegovim sadržajem upravlja i kako se on predaje. U slučaju Španije, regionalna autonomija nije rezultirala nedostatkom podataka, već suprotno. Španska jedinica Eurydice je prijavila podatke za nastavni plan i program kako na nacionalnom, tako i na regionalnom nivou. Međutim, da bi se izbjegla komplikacija u vizuelnom predstavljanju, grafički su prikazane samo kompetencije navedene u španskom nacionalnom planu i programu. Podaci iz tri autonomne regije (Katalonija, Kastilja-la Manča i Galicija) navedeni su u primjedbama o brojkama specifičnim za pojedine zemlje.

Efektivna i konstruktivna interakcija sa drugima
Slika 1.14 prikazuje ne samo da velika većina obrazovnih sistema eksplicitno promoviše „odgovornost“, „komunikaciju i slušanje drugih“ i „saradnju“ u svojim planovima i programima građanskog obrazovanja, već i koje zemlje to ne rade. Na primjer, na ISCED-u 1 flamanska zajednica Belgije, Holandija i Bosna i Hercegovina ne pominju eksplicitno učenike koji uče kako da budu odgovorni pojedinci. Na ISCED-u 2 Holandija ponovo ne pominje „odgovornost“, a u tom smislu joj se pridružuju Estonija, Luksemburg, Ujedinjeno Kraljevstvo (Sjeverna Irska) i Island; flamanska zajednica Belgije i Bosna i Hercegovina s druge strane, uključuju „odgovornost“ na nižim nivoima srednje škole. U IVET-u, a naročito na ISCED-u 3, većina je nepotpuna, što pokazuje slika 1.14.

Slika 1.14: Distribucija kompetencija vezanih za efektivnu i konstruktivnu interakciju sa drugima u nacionalnim nastavnim planovima i programima građanskog obrazovanja na nivou osnovne, opšte srednje škole i IVET-a u školama po zemljama (ISCED 1-3), 2016/17

	IVET (u školama)


Izvor: Eurydice.

Slika 1.14 takođe olakšava da se prepoznaju zemlje koje uključuju manje uobičajene kompetencije. Na primjer, biti fleksibilan i sposoban za prilagođavanje promjenljivim okolnostima pojavljuje se samo u nekoliko zemalja, naime u Češkoj (ISCED 3), Hrvatskoj (ISCED 3 i IVET), Rumuniji (ISCED 2), Finskoj (svi nivoi), Ujedinjenom Kraljevstvu (Sjeverna Irska) (ISCED 2) i Srbiji (ISCED 1).

„Emocionalna svijest“ je još jedna kompetencija koja se rjeđe pominje u nacionalnim nastavnim planovima i programima. Pojavljuje se uglavnom na ISCED 1 nivou i u sljedećim obrazovnim sistemima: Belgije (francuska i flamanska zajednica), Bugarske, Češke Republike, Španije, Francuske, Hrvatske, Kipra, Holandije, Austrije, Portugala, Slovenije, Slovačke, Finske, Ujedinjenog Kraljevstva (Vels i Sjeverna Irska), Lihtenštajna, Srbije i Turske. Od njih samo Belgija (francuska i flamanska zajednica), Češka Republika, Španija, Francuska, Hrvatska, Kipar, Holandija, Slovačka, Finska i Lihtenštajn nastavljaju da ga promovišu na ISCED 2 nivou. Belgija (francuska i flamanska zajednica), Češka Republika, Francuska, Hrvatska, Kipar i Finska podučavaju „emocionalnu svijest“ takođe na ISCED-u 3, a na tom nivou pridružuju im se njemačka zajednica Belgije i Irska. Belgija (francuska zajednica), Irska, Francuska, Hrvatska i Finska su jedine zemlje koje promovišu emocionalni razvoj u IVET-u, dok se Bivša Jugoslovenska Republika Makedonija bavi emocionalnom sviješću isključivo u ovoj obrazovnoj putanji.

Slika 1.14 (nastavak): Distribucija kompetencija vezanih za efektivnu i konstruktivnu interakciju sa drugima u nacionalnim nastavnim planovima i programima građanskog obrazovanja na nivou osnovne, opšte srednje škole i IVET-a u školama po zemljama (ISCED 1-3), 2016/17

	IVET (school-based)


Izvor: Eurydice.

Primjedbe za pojedine zemlje
Danska i Rumunija: Ne postoji zajednički program za sve učenike IVET-a.
Njemačka: Podaci su izvučeni iz rezolucija Stalne konferencije ministara obrazovanja i kulture.

Španija: Dodatne kompetencije se pominju u nastavnim planovima i programima na regionalnom nivou. Slijede primjeri iz nastavnih planova i programa autonomnih zajednica. Katalonija: odgovornost (ISCED 1 i 3), saradnja (ISCED 2), rješavanje konflikata (ISCED 1-3), empatija (ISCED 1 i 2), komuniciranje i slušanje drugih (ISCED 1 i 3), emocionalna svijest (ISCED 1 i 2 ). Galicija: odgovornost (ISCED 1-3), autonomija (ISCED 1 i 3), poštovanje različitih mišljenja (ISCED 1), saradnja (ISCED 1 i 2), rješavanje konflikata (ISCED 1 i 3), empatija (ISCED 1) samosvijest (ISCED 2), komuniciranje i slušanje drugih (ISCED 1 i 3). Kastilja-la Manča: samopouzdanje (ISCED 3), odgovornost (ISCED 1-3), autonomija (ISCED 1-3), poštovanje različitih mišljenja (ISCED 1 i 2), saradnja (ISCED 1-3 i IVET), rješavanje sukoba (ISCED 1-3), emocionalna svijest (ISCED 1 i 2), fleksibilnost (ISCED 3).
Austrija: Za IVET se uzima u obzir nastavni plan i program honorarnih stručnih škola i škola za pripravnike.

Biti autonoman („autonomija“), uključujući i spremnost da se bude proaktivan i preuzme inicijativa, može biti povezano sa ličnim razvojem, ali ima i društvene i političke implikacije. Kao rezultat toga, zanimljivo je zapaziti da autonomiju relativno mali broj zemalja uključuje u nastavni plan i program građanskog obrazovanja. Na ISCED 1 nivou to su Belgija (Francuska zajednica), Češka Republika, Irska, Grčka, Francuska, Hrvatska, Mađarska, Holandija, Austrija, Portugal, Finska, Švedska i Ujedinjeno Kraljevstvo (Engleska i Vels), Norveška i Srbija. Na ISCED-u 2 to su približno iste zemlje, bez Grčke i Ujedinjenog Kraljevstva (Engleska i Vels), ali sa Belgijom (flamanska zajednica), Kiprom, Slovenijom, Islandom, Lihtenštajnom i Crnom Gorom. Na ISCED-u 3 i IVET-u lista se opet malo mijenja (vidjeti sliku 1.14). Konačno, Španija i Švajcarska promovišu ličnu autonomiju samo u ISCED-u 3 i IVET-u, u Turskoj samo u ISCED-u 3 i Slovačkoj samo u IVET-u.

„Poštovanje različitih mišljenja i uvjerenja“ je naročito važna komponenta ove oblasti kompetencija. Od suštinskog je značaja da su učenici u stanju da priznaju da mogu postojati mišljenja koja su suprotna njihovim i da oni treba da ih poštuju, čak i ako odluče da ih ospore. S jedne strane, ovakva kompetencija pomaže u održavanju mira u učionici i školi, a s druge, harmoničnog suživota sa drugim pojedincima i između različitih vrsta zajednica izvan škole. Slika 1.10 je pokazala da, dok „poštovanje različitih mišljenja ili uvjerenja“ nije zastupljeno u nastavnim planovima i programima svih evropskih zemalja, ono jeste zastupljeno u većini, posebno u osnovnim i nižim srednjim školama. Slika 1.14 međutim pokazuje koje zemlje ga podržavaju u svom nastavnom planu i programu. Pored toga, na osnovu Slike 1.10 stiče se opšti utisak da isti obrazovni sistemi koji podučavaju poštovanje različitih stavova na ISCED-u 1 takođe to rade na ISCED-u 2. Međutim, to nije nužno slučaj. Konkretno, Estonija, Poljska, Ujedinjeno Kraljevstvo (Engleska), Srbija i Turska bave se ovim u osnovnim, ali ne i u nižim srednjim školama. Nasuprot tome, Bugarska, Kipar, Rumunija i Bivša Jugoslovenska Republika Makedonija bave se time na ISCED-u 2, ali ne i na ISCED-u 1.

Kritičko razmišljanje
Sposobnost kritičkog razmišljanja omogućava građanima da razmišljaju, postavljaju pitanja i kritikuju, ukoliko je to potrebno, svijet oko sebe. Ovo može uključivati kritičko razmišljanje o sopstvenoj zemlji i njenim institucijama.Iz tog razloga je kritičko razmišljanje potencijalno kontroverzno,što podrazumijeva da manji broj zemalja može biti voljno da u njega ulaže. Slika 1.9 ukazuje da su se kompetencije vezane za kritičko razmišljanje u nacionalnim planovima i programima građanskog obrazovanja relativno manje pojavljivale, dok Slika 1.11 pokazuje da postoje varijacije ne samo između ISCED nivoa, već i između komponenti koje obuhvataju oblast kompetencija „kritičkog razmišljanja“. Slika 1.15 sumira sve raspoložive informacije, omogućavajući upoređivanje različitih komponenti ove oblasti kompetencija po zemljama i ISCED nivoima. Analiza po zemaljama, koja je opisana u nastavku, fokusira se na varijacije unutar ISCED nivoa, a posebno na izuzetne slučajeve. Međutim, prije nego što to uradimo, korisno je identifikovati zemlje koje eksplicitno pominju „kritičko razmišljanje“ u svom nastavnom planu i programu građanskog obrazovanja.

U dijelu 1.5.2 (vidite sliku 1.8), naglašeno je da zemlje koje odluče da razvijaju sposobnosti kritičkog razmišljanja kod učenika imaju tendenciju da to učine nakon nivoa osnovne škole, ali postoji određeni brojni izuzeci (francuska i njemačka govorna zajednica Belgije, Češka Republika, Njemačka, Irska, Francuska, Kipar, Mađarska, Malta, Austrija, Portugal, Rumunija, Slovenija, Slovačka, Finska, Švedska, Švajcarska, Crna Gora i Norveška). Druge zemlje koje eksplicitno pominju kritičko razmišljanje u svojim nastavnim planovima i programima za ISCED nivoima 2 i 3 mogu se vidjeti na slici 1.15. Ovdje vrijedi naglasiti da njegovanje kritičkog mišljenja i njegovo eksplicitno iskazivanje nije ograničeno samo na opšte obrazovanje, već se odnosi i na stručno obrazovanje u školama. Naročito Belgija, Češka Republika, Njemačka, Grčka, Francuska, Mađarska, Malta, Holandija, Austrija, Poljska, Portugal, Slovenija, Slovačka, Švedska, Ujedinjeno Kraljevstvo (Engleska, Vels i Sjeverna Irska) Bosna i Hercegovina, Bivša Jugoslovenska Republika Makedonija, Island, Crna Gora i Norveška,  pominju „kritičko razmišljanje“ kao kompetenciju relevantnu i za učenike IVET-a.

Slika 1.15: Distribucija po zemljama kompetencija vezanih za „kritičko razmišljanje“ u nacionalnim planovima i programima građanskog obrazovanja na nivou osnovnog, opšteg srednjoškolskog obrazovanja i IVET-a u školama (ISCED 1-3), 2016/17

	IVET (school-based)


Izvor: Eurydice.
Primjedbe za pojedine zemlje
Danska i Rumunija: Ne postoji zajednički plan i program za sve učenike IVET-a.
Njemačka: Podaci su izvučeni iz rezolucija Stalne konferencije ministara obrazovanja i kulture.
Španija: Dodatne kompetencije su navedene u nastavnim planovima i programima na regionalnom nivou. Slijede primjeri iz nastavnih planova i programa autonomnih zajednica. Katalonije: kritičko razmišljanje (ISCED 1 i 3), multiperspektivnost (ISCED 2), rasuđivanje i analiza (ISCED 1), donošenje sudova (ISCED 2 i 3), razumijevanje sadašnjeg svijeta (ISCED 3), postavljanje pitanja (ISCED 3). Galicija: kritičko razmišljanje (ISCED 1 i 2), multiperspektivnost (ISCED 3), rasuđivanje i analiza (IVET), donošenje sudova (ISCED 1-3). Kastilja-la Manča: kritičko razmišljanje (ISCED 1-3), multiperspektivnost (ISCED 3), rasuđivanje i analiza (ISCED 3), otkrivanje znanja i korišćenje izvora (ISCED 2).
Austrija: Za IVET se uzimaju u obzir nastavni planovi i programi honorarnih stručnih škola i škola za pripravnike.

„Postavljanje pitanja“ nije nužno najrjeđa komponenta oblasti kompetencije kritičko razmišljanje, ali ima konotacije koje osiguravaju da se ona izdvaja. Sposobnost postavljanja pitanja, kao i dovođenja u pitanje konvencionalnih mudrosti ili uspostavljenih vlasti i njihovih odluka daju politički boje „postavljanje pitanja“. Na ISCED-u 1 samo 11 evropskih obrazovnih sistema ga promovišu, a to su Belgija (francuska i njemačka govorna zajednica), Francuska, Kipar, Mađarska, Malta, Finska, Švedska, Ujedinjeno Kraljevstvo (Vels), Švajcarska i Turska. Lista zemalja raste na ISCED-u 2 (francuska i flamanska zajednica Belgije, Grčka, Francuska, Hrvatska, Kipar, Litvanija, Mađarska, Malta, Holandija, Austrija, Portugal, Finska, Švedska i Švajcarska) i ponovo na ISCED-u 3 (Belgija, Irska, Španija, Francuska, Hrvatska, Kipar, Mađarska, Malta, Austrija, Portugal, Finska, Švedska, Ujedinjeno Kraljevstvo (Vels) i Švajcarska). U IVET-u samo 12 zemalja u svom nastavnom planu i programu imaju „postavljanje pitanja“: Belgija (francuska zajednica), Irska, Francuska, Hrvatska, Litvanija, Mađarska, Malta, Austrija, Finska, Švedska, Ujedninjeno Kraljevstvo (Vels) i Švajcarska.

Od manje uobičajenih komponenti izdvaja se „kreativnost“, jer je povezana sa originalnošću, spontanošću i nezavisnošću. Kao i „postavljanje pitanja“, nije iznenađujuće što se većina evropskih zemalja odlučila da ga ne uključe u nastavni plan i program građanskog obrazovanja. Kao što je prikazano na slici 1.15, na ISCED-u 1 kreativnost podržava Belgija (francuska i flamanska zajednica), Bugarska, Češka Republika, Španija, Francuska, Kipar, Malta, Holandija, Poljska, Portugalija, Slovačka, Finska, Švedska, Crna Gora i Srbija. Na ISCED-u 2 su ponovo iste zemlje, osim Španije, Crne Gore i Srbije, ali uz Austriju, Ujedinjeno Kraljevstvo (Sjeverna Irska) i Tursku. Na ISCED-u 3 samo Belgija (francuska i flamanska zajednica), Bugarska, Češka Republika, Francuska, Malta, Austrija, Poljska, Portugalija, Slovačka, Finska i Švedska navode „kreativnost“ u nastavnom planu i programu građanskog obrazovanja. Na kraju, ali ne i najmanje važno, Belgija (francuska zajednica), Bugarska, Španija, Francuska, Malta, Austrija, Portugalija, Slovenija, Slovačka, Finska, Švedska i Bosna i Hercegovina ga uključuju kao kompetenciju u IVETU-u.

Djelovanje na društveno odgovoran način
Razvijanje osjećaja pravičnosti i podsticanje učenika da favorizuju i poštuju pravdu („poštovanje pravde“) pojavljuje se u približno istom broju nastavnih planova i programa na ISCED nivoima (vidite Sliku 1.12).

Slika 1.16: Distribucija kompetencija po zemljama vezanih za „ponašanje na društveno odgovoran način“ u nacionalnim planovima i programima građanskog obrazovanja na nivou osnovnog, opšteg srednjeg obrazovanja i IVET-a u školama (ISCED 1-3), 2016/17

	IVET (u školama)


Izvor: Eurydice.

Slika 1.16 (nastavak): Distribucija po zemljama kompetencija vezanih za „ponašanje na društveno odgovoran način“ u nacionalnim planovima i programima građanskog obrazovanja na nivou osnovnog, opšteg srednjeg obrazovanja i IVET-a u školama (ISCED 1-3), 2016/17

	
	Održivi razvoj
	Zaštita životne sredine
	Zaštita kulturnog nasljeđa
	Poznavanje ili poštovanje drugih kultura
	Poznavanje ili poštovanje religija
	Nediskriminacija

	IVET (u školama)


Izvor: Eurydice.

Napomene za pojedine zemlje (Slika 1.16)

Danska i Rumunija: Ne postoji zajednički program za sve učenike IVET-a. 

Njemačka: Podaci su izvučeni iz rezolucija Stalne konferencije ministara obrazovanja i kulture.

Španija: Dodatne kompetencije su navedene u nastavnim planovima i programima na regionalnom nivou. Slijede primjeri iz nastavnih planova i programa autonomnih zajednica. Katalonije: djelovanje na društveno odgovoran način (ISCED 1 i 3), poštovanje pravde (ISCED 1 i 2), solidarnost (ISCED 1 i 3), poštovanje drugih ljudi (ISCED 1 i 2), zaštita životne sredine (ISCED 1), poznavanje ili poštovanje drugih kultura (ISCED 2 i 3) nediskriminacija (ISCED 1). Galicije: poštovanje pravde (ISCED 2), solidarnost (ISCED 2), poštovanje drugih ljudi (ISCED 2), poštovanje ljudskih prava (ISCED 1-3), osjećaj pripadanja (ISCED 2), održivi razvoj (ISCED 3) poznavanje ili poštovanje drugih kultura (ISCED 1), nediskriminacija (ISCED 2). Kastilja-la Manča: poštovanje pravde (ISCED 3), solidarnost (ISCED 2), poštovanje drugih ljudi (ISCED 2), održivi razvoj (ISCED 3), poznavanje ili poštovanje drugih kultura (ISCED 1), nediskriminacija (ISCED2).
Austrija: Za IVET se uzima u obzir kurikulum honorarnih stručnih škola i škola za pripravnike.

Stiče se utisak da određena grupa obrazovnih sistema promoviše ovu posebnu komponentu na svim nivoima obrazovanja, ali to nije tačno. Poljska se bavi ovom kompetencijom samo na ISCED-u 1 (vidite sliku 1.16). Crna Gora i Norveška podučavaju „poštovanje pravde“ na svim nivoima osim na ISCED 2 nivou, dok Italija i Litvanija to čine samo na ISCED-u 2 i IVET-u, Rumunija samo na ISCED-u 2 i 3, Bosna i Hercegovina samo na ISCED- 2 i IVET-u i Turska samo na ISCED-u 1 i 3.

U dijelu 1.5.3 naglašeno je da obrazovni sistemi imaju tendenciju da podstiču „osjećaj pripadnosti“, što znači pripadanja široj (lokalnoj, regionalnoj, nacionalnoj i / ili evropskoj) zajednici (vidite Sliku 1.12). Takođe je istaknuto da ne koriste sve države građansko obrazovanje za podsticanje nacionalnog identiteta, bar ne prema zvaničnim smjernicama sa najvišeg nivoa. Slika 1.16 pokazuje koji obrazovni sistemi promovišu „osjećaj pripadnosti“ i na kojem nivou obrazovanja. Tako, na ISCED-u 1, to su Belgija (francuska zajednica), Bugarska, Njemačka, Irska, Francuska, Hrvatska, Italija, Kipar, Letonija, Litvanija, Mađarska, Malta, Austrija, Portugal, Rumunija, Slovenija, Slovačka, Finska, Švedska, Ujedinjeno Kraljevstvo (Vels i Sjeverna Irska), Švajcarska, Bivša Jugoslovenska Republika Makedonija, Lihtenštajn, Crna Gora, Srbija i Turska. Na ISCED-u 2 je nešto manje zemalja, naime, Belgija (francuska zajednica), Češka Republika, Njemačka, Irska, Francuska, Hrvatska, Italija, Kipar, Mađarska, Malta, Portugalija, Rumunija, Slovenija, Slovačka, Finska, Švedska, Ujedinjeno Kraljevstvo (Vels i Sjeverna Irska), Švajcarska, Bivša Jugoslovenska Republika Makedonija, Island, Lihtenštajn i Crna Gora. Na ISCED-u 3 ima još manji broj zemalja: Belgija (francuska zajednica), Češka Republika, Njemačka, Irska, Francuska, Hrvatska, Kipar, Luksemburg, Mađarska, Malta, Portugalija, Rumunija, Slovenija, Slovačka, Finska, Švedska, Ujedinjeno Kraljevstvo (Vels), Bosna i Hercegovina, Švajcarska, Bivša Jugoslovenska Republika Makedonija, Lihtenštajn, Crna Gora i Srbija. Konačno, u IVET-u to su samo Belgija (Francuska zajednica), Češka Republika, Njemačka, Irska, Francuska, Hrvatska, Italija, Letonija, Mađarska, Malta, Slovenija, Slovačka, Finska, Švedska, Ujedinjeno Kraljevstvo (Vels), Bosna i Hercegovina, Švajcarska, Crna Gora i Srbija. To znači da postoji osam zemalja gdje se kolektivni identitet ne navodi u nastavnom planu i programu građanskog obrazovanja na bilo kom nivou obrazovanja. To su Danska, Estonija, Grčka, Španija (osim na regionalnom nivou), Holandija, Poljska, Ujedinjeno Kraljevstvo (Engleska) i Norveška.

Analiza nastavnog plana i programa pokazala je da se u većini evropskih zemalja građansko obrazovanje smatra instrumentom za podučavanje učenika o potrebi poštovanja drugih. Dok oblast kompetencija „efektivna interakcija sa drugima“ obuhvata „poštovanje drugačijih mišljenja i uvjerenja“ (vidite Sliku 1.10), oblast društvene odgovornosti ide dalje u podučavanju poštovanja ne samo prema drugim ljudskim bićima uopšte, već i prema njihovim različitim kulturama i u određenoj meri njihovim religijama (vidite Sliku 1.12). Mnoge zemlje idu korak dalje i pokušavaju podučiti učenike o ljudskim pravima, često prenoseći znanja o Univerzalnoj deklaraciji o ljudskim pravima UN. Samo zajednica u kojoj se govori njemački jezik Belgije ne pominje eksplicitno ljudska prava u nastavnom planu i programu. Svi ostali obrazovni sistemi obuhvataju „poštovanje ljudskih prava“ na najmanje jednom obrazovnom nivou. Većina se bavi ljudskim pravima na svim nivoima ISCED-a, iako je to češće u srednjoškolskom obrazovanju.

Još jedan interesantan aspekt građanskog obrazovanja jeste da ono često sadrži ekološku dimenziju. Drugim riječima, 29 zemalja obuhvata ili „zaštitu životne sredine“ ili „održivi razvoj“ nastavnim planom i programom. Ovo drugo, relativno više specijalizovana tema, može se naći u relativno manjem broju obrazovnih sistema. Naime, u Belgiji (francuskoj i flamanskoj zajednici), Češkoj Republici, Njemačkoj, Irskoj, Španiji (na regionalnom nivou), Francuskoj, Hrvatskoj, Kipru, Letoniji, Malti, Holandiji, Austriji, Portugalu, Sloveniji, Finskoj, Švedskoj, Ujedinjenom Kraljevstvu (Vels), Švajcarskoj, Bivšoj Jugoslovenskoj Republici Makedoniji, Islandu i Lihtenštajnu.

Slično tome, „poznavanje ili poštovanje religija“ je uža tema u odnosu na „poznavanje ili poštovanje drugih kultura“. Kao rezultat toga, manji broj obrazovnih sistema uključuje ga u svoj nastavni plan i program, a nekoliko onih koje to čine ne podučavaju ga na svim nivoima obrazovanja. Tako flamanska zajednica Belgije upućuje na vjersku toleranciju i / ili svijest na ISCED 2 nivou, dok njemačka govorna zajednica to radi na ISCED-u 1 i 3. Bugarska ga uključuje u nastavni plan i program na ISCED-u 2 i 3, Grčka na ISCED 3, Hrvatska na ISCED 1 i 2, Kipar na ISCED 1, 2 i 3, Litvanija za ISCED 2 i IVET-u, Austrija na ISCED-u 2 i 3 i IVET-u, Portugal na ISCED-u 3, Rumunija na ISCED-u 2, Ujedinjeno Kraljevstvo (Engleska i Sjeverna Irska) na ISCED-u 3 i IVET-u, Švajcarska na ISCED-u 1, 2 i 3, Bivša Jugoslovenska Republika Makedonija na ISCED-u 2, 3 i IVET-u, Island na ISCED-u 1 i 2, Crna Gora i, posljednja, ali ne i najmanje važna, Turska na ISCED-u 2. Obrazovni sistemi koji obuhvataju „poznavanje ili poštovanje religija“ na svim obrazovnim nivoima i putanjima su samo francuska zajednica Belgije, Češka Republika, Njemačka, Francuska, Slovenija, Slovačka, Finska, Švedska, Ujedinjeno Kraljevstvo (Vels) i Norveška.

Demokratsko djelovanje
S obzirom da demokratija nije samo političko ustrojstvo, već i ideal, nije iznenađujuće što većina ovdje obuhvaćenih zemalja kao cilj uključuje u nastavni plan i program građanskog obrazovanja  podučavanja učenika da cijene i pokazuju „poštovanje prema demokratiji“. Ono što je iznenađujuće, međutim, jeste to što ovaj cilj ne pominju svi obrazovni sistemi u svom nastavnom planu i programu. Ovo je slučaj u njemačkoj govornoj zajednici Belgije, Kipru, Luksemburgu i Ujedinjenom Kraljevstvu (Engleska i Vels). U svim ostalim obrazovnim sistemima cijenjenje i poštovanje demokratije se izučava barem na jednom nivou obrazovanja (vidite sliku 1.17).

Slika 1.17: Distribucija kompetencija po zemljama vezanih za „demokratsko djelovanje“ u nacionalnim nastavnim planovima i programima na nivou osnovnog, opšteg srednjeg obrazovanja i u IVET-u u školama (ISCED 1-3), 2016/17

	IVET (u školama)


Izvor: Eurydice.

Napomene za pojedine zemlje
Danska i Rumunija: Ne postoji zajednički program za sve studente u IVET-u. 

Njemačka: Podaci su izvučeni iz rezolucija Stalne konferencije ministara obrazovanja i kulture.

Španija: Dodatne kompetencije su navedene u nastavnim planovima i programima na regionalnom nivou. Slijede primjeri iz nastavnih planova i programa autonomnih zajednica. Katalonije: poštovanje demokratije (ISCED 1), poznavanje političkih institucija (ISCED 3), poznavanje političkih procesa (ISCED 3), poznavanje međunarodnih organizacija, ugovora i deklaracija (ISCED 1), poštovanje pravila (ISCED 1 i 2), učešće (ISCED 1), učešće u civilnom društvu (ISCED 3). Galicija: demokratsko djelovanje (ISCED 3), poznavanje političkih institucija (ISCED 2), poznavanje političkih procesa (ISCED 2) poznavanje međunarodnih organizacija, ugovora i deklaracija (ISCED 3), poznavanje osnovnih političkih i društvenih koncepata (ISCED 2 i 3 ), učešće (ISCED 1 i 2). Kastilja-La Manča: demokratsko djelovanje (ISCED 3), poznavanje političkih institucija (ISCED 3), poznavanje međunarodnih organizacija, ugovora i deklaracija (ISCED 3), poštovanje pravila (ISCED 1 i 2), učestvovanje (ISCED 1-3), poznavanje ili učešće u civilnom društvu (ISCED 3).

Austrija: Za IVET se uzima u obzir kurikulum honorarnih stručnih škola i škola za pripravnik.
U sljedećim zemljama ova nastava počinje u osnovnim školama: Belgija (francuska zajednica), Bugarska, Češka Republika, Danska, Njemačka, Estonija, Irska, Grčka, Španija (na regionalnom nivou), Francuska, Hrvatska, Italija, Mađarska, Malta, Holandija, Austrija, Poljska, Portugal, Slovenija, Finska, Švedska, Švajcarska, Norveška i Turska.

Život u demokratiji podrazumijeva ne samo prava i slobode, već i dužnosti i ograničenja. Stoga, upoznavanje sa značajem društvenih i pravnih pravila i sa potrebom da se ona poštuju, jeste nešto što većina evropskih obrazovnih sistema pokušava da razvije kod učenika što ranije. Bez obzira na to, nastavni planovi i programi građanskog obrazovanja ne pominju uvijek „poštovanje pravila“. Konkretno, nacionalni nastavni planovi i programi Belgije (njemačka govorna zajednica), Danske, Estonije, Bivše Jugoslovenske Republike Makedonije, Islanda i Lihtenštajna ne pominju vladavinu prava ili učenike koji uče da poštuju pravila uopšte.

U srži građanskog obrazovanja nalazi se odgovornost da se prenese znanje i razumijevanje političkih institucija, procesa i koncepata, obično prilagođenih posebnostima svake pojedine zemlje i / ili regiona. Tako, u Evropi skoro da ne postoji obrazovni sistem čiji nastavni plan i program ne obuhvata „poznavanje političkih institucija“ ili „poznavanje političkih procesa“. Može se naći samo nekoliko izuzetaka. To su njemačka govorna zajednica Belgije, Litvanija i Island.

Iako je razumljivo da većina obrazovnih sistema podučava učenike o apstraktnijim društvenim i političkim konceptima, kao što je definisanje društva ili demokratije, u srednjem, prije nego u osnovnom obrazovanju, vrijedi napomenuti da su takve teme uglavnom više zanemarene u IVET-u. Samo Belgija (francuska i flamanska zajednica), Njemačka, Francuska, Letonija, Litvanija, Malta, Austrija, Portugal, Slovenija, Slovačka, Finska, Ujedinjeno Kraljevstvo (Engleska, Vels i Sjeverna Irska), Bivša Jugoslovenska Republika Makedonija i Crna Gora uključuju „poznavanje osnovnih političkih i društvenih koncepata“ u nastavni plan i program IVET-a (vidite sliku 1.17).

Slično tome, postoji samo nekoliko obrazovnih sistema koji su uveli međunarodnu dimenziju u nastavni plan i program IVET-a („poznavanje međunarodnih organizacija, ugovora i deklaracija“). Drugim riječima, nastavni plan i program građanskog obrazovanja IVET-a u većini obrazovnih sistema ne pominje EU uopšte; niti pominje druge međunarodne organizacije ili međunarodne ugovore. Izuzeci su Belgija (francuska i flamanska zajednica), Češka Republika, Njemačka, Francuska, Hrvatska, Mađarska, Malta, Austrija, Poljska, Slovenija, Finska, Ujedinjeno Kraljevstvo (Engleska i Vels), Bosna i Hercegovina i Crna Gora.

Slika 1.13 pokazuje da je oko polovine obrazovnih sistema o kojima je bilo riječi u ovom dokumentu uvelo međunarodnu dimenziju u građansko obrazovanje na nivou srednjoškolskog obrazovanja. Nekoliko zemalja koje učestvuju u ovoj studiji nisu zemlje članice EU, što se može smatrati razlogom zbog kojeg EU ili evropska integracija nije pomenuta u njihovim nastavnim planovima i programima. Međutim, nalazi prikazani na slici 1.17 ne podržavaju ovu hipotezu. Čak osam zemalja članica EU nema međunarodnu dimenziju u nastavnom planu i programu srednjoškolskog obrazovanja, dok šest zemalja, koje nisu članice EU, ima (Bosna i Hercegovina, Bivša Jugoslovenska Republika Makedonija, Island, Lihtenštajn, Crna Gora i Norveška). Pozitivno je što francuska zajednica Belgije, Češka Republika, Njemačka, Španija, Italija, Kipar, Malta, Holandija, Slovenija, Finska i Norveška počinju podučavanje o međunarodnim organizacijama i ugovorima na ISCED-u 1.

Iako su sve kompetencije građanskog obrazovanja, pomenute do sada, dragocjene same po sebi, posebno je važno podsticanje učenika da učestvuju u društvenom i političkom životu. U doba masovne demokratije, kada se čini da građanin kao pojedinac ima malo moći da promijeni stvari, možda mladim ljudima nije odmah jasno zašto je važno učestvovati u politici, u kolektivnom odlučivanju ili u tijelima i projektma zajednice. Dakle, građansko obrazovanje može igrati značajnu ulogu u tom pogledu. Nalazi prikazani na slici 1.13 sugerišu da je velika većina evropskih zemalja svjesna potencijala građanskog obrazovanja i da promovišu učešće učenika na različite načine. Jedini obrazovni sistemi u kojima se ne pominje „učestvovanje“ u nastavnom planu i programu na bilo kom nivou obrazovanja su oni u Belgiji (njemačka govorna zajednica), Mađarskoj, Holandiji i Bivšoj Jugoslovenskoj Republici Makedoniji. Treba istaći, međutim, da to nije dokaz da se učešće učenika ne odvija na nivou škole ili čak i izvan nje.

Rezime (B. Sadržaj)

Sve u svemu, teško je prepoznati bilo koji poseban obrazac u distribuciji građanskih kompetencija ili oblasti kompetencija između obrazovnih sistema. Iako različite zemlje imaju različite prioritete i pristupe, analiza sadržaja nastavnih planova i programa građanskog obrazovanja nije pružila jasne razlike između, na primjer, sjeverne i južne Evrope, istoka i zapada, novih i starih članica EU ili zemalja EU i zemalja koje nisu članice EU. Zbog toga, ako postoje sistemske razlike između zemalja, one se ne odnose na gore navedene klasifikacije. Uprkos tome, analiza sadržaja nastavnog plana i programa pokazala je da evropske zemlje dijele mnoge sličnosti u pogledu sadržaja nastavnog plana i programa građanskog obrazovanja. Na primjer, pokazalo se da se kompetencije vezane za lični razvoj učenika i međusobnu interakciju uglavnom promovišu u osnovnim školama. Kritičko razmišljanje, s druge strane, obično se njeguje u srednjem obrazovanju, dok se na višem srednjem nivou uči kako djelovati demokratski. U okviru oblasti građanskih kompetencija postoje neizbježne varijacije između zemalja, ali postoji i određeni stepen usklađenosti. Većina zemalja obuhvata ličnu odgovornost, saradnju i komunikaciju u svojim nastavnim planovima i programima na svim nivoima obrazovanja. Što se tiče komponenti područja kompetencije kritičkog razmišljanja, većina zemalja promoviše „donošenje sudova“ od strane učenika, na svim nivoima. Druge kompetencije, poput „kreativnosti“, obično se podučavaju ranije, dok se proučavanje aktuelnih događanja i „razumijevanje sadašnjeg svijeta“ odvija kasnije u školi. Interesantno je da se velika većina zemalja bavi poštovanjem – bilo da se radi o uopštenom poštovanju različitih mišljenja i uvjerenja ili drugih kultura i religija ili posebno ljudskih prava. Iako su ljudska prava tema koja se obrađuje na svim obrazovnim nivoima, većina nastavnih planova i programa građanskog obrazovanja teži da podstakne osjećaj pripadnosti široj zajednici u velikoj mjeri tokom osnovne škole. Na kraju, ali ne i najmanje važno, vrijedi istaknuti da su komponente koje preovlađuju u evropskim obrazovnim sistemima u oblasti građanskih kompetencija („demokratsko djelovanje“), koja je najeksplicitnije politička od četiri navedene, one koje se odnose na učešće, poštovanje demokratije i pravila i znanje o političkim institucijama.

Studija slučaja 1:
reforma nastavnog plana i programa građanskog obrazovanja u Austriji
U Austriji, moderno građansko obrazovanje ustanovljeno je 1978. godine Opštim pravilnikom „Građansko obrazovanje kao kroskurikularni obrazovni princip“ (Bundesministerium fur Unterricht und Kunst, 1978). Nakon što je na opštim izborima 2007. godine smanjen broj godina potrebnih za dobijanje prava glasa, građansko obrazovanje je ponuđeno kao dio novog integrisanog školskog predmeta „istorija, društvene studije i građansko obrazovanje“ od 2008. godine. Najnoviji niz reformi desio se 2016. godine i predstavljen je ovdje. Informacije i argumenti dati u analizi koja slijedi temelje se na službenim dokumentima i na uvidima sedam ispitanika, od kojih je većina bila direktno uključena u projektovanje, testiranje ili implementaciju reforme nastavnog plana i programa (
).
Logički osnov i glavni ciljevi
Cilj reforme nastavnog plana i programa 2016. godine u Austriji bio je jačanje građanskog obrazovanja. Iako je građansko obrazovanje već bilo obavezan predmet prije reforme nastavnog plana i programa, zainteresovane strane saglasile su se da građansko obrazovanje zaslužuje više pažnje. S obzirom na to da se građansko obrazovanje podučavalo zajedno sa istorijom kao integrisani predmet i da su ga uglavnom predavali nastavnici istorije, nastavnicima i učenicima je bilo lako da ga tretiraju kao predmet drugog reda. Osim toga, prije reforme, građansko obrazovanje se izučavalo tek od 8. razreda, pa nadalje.

Iako je bilo jasno da se građansko obrazovanje moralo ojačati, bilo je potrebno zadržati pragmatičan pristup. Shodno tome, iako su neke od zainteresovanih strana željele da građansko obrazovanje postane poseban predmet koji se predaje nezavisno od istorije, ovo je bilo izuzetno teško zbog efekta koji bi to imalo na druge predmete. Podučavanje građanskog obrazovanja odvojeno zahtijevalo bi oduzimanje sati nastave od drugih predmeta.

Izabrano rješenje bilo je da se preformuliše nastavni plan i program u smislu obaveznih modula, od kojih se dva odnose isključivo na građansko obrazovanje. Još dva se odnose i na građansko obrazovanje i istoriju, a preostalih pet se odnosi samo na istoriju. Tako je građansko obrazovanje ostalo integrisano sa istorijom, ali sada su nastavnici obavezni da pokriju svih devet modula, što je rezultiralo de facto unaprjeđenjem građanskog obrazovanja.

Status građanskog obrazovanja takođe je unaprijeđen na još jedan način. Umjesto da započne sa osmim razredom (posljednji razred ISCED 2), građansko obrazovanje sada počinje već od 6. razreda (drugi razred ISCED 2). Ovim se obezbjeđuje da učenici imaju građansko obrazovanje ne samo duži vremenski period, već i prije 16. godine, što je uzrast kada se dobija pravo glasa u Austriji.

Ova široka reforma takođe se dotakla sadržaja nastavnog plana i programa, ali pošto se građansko obrazovanje predaje zajedno sa istorijom, mnoge reforme vezane za sadržaj imale su veze sa istorijom, koje ovdje nisu obuhvaćene. Ipak, važno je napomenuti da je novi nastavni plan i program uveo pojam učenja na osnovu fundamentalnih koncepata (Basiskonzepte)  (
).Nastavni plan i program ne pravi razliku između koncepata građanskog i obrazovanja iz istorije, pošto se većina odnosi na oba. Ovi fundamentalni koncepti su grupisani u tri kategorije: (i) osnove poznavanja istorije i politike (obuhvataju koncepte provjerljivosti, uzročnosti, konstruktivnosti, perspektive i selekcije), (ii) vremena (pokrivaju i koncepte, kao što su protok vremena, vremenske tačke i podjela između perioda) i (iii) okvir za zajednički život u ljudskoj zajednici (koji obuhvata koncepte strukture, moći, komunikacije, opsega za pregovore, vitalnog prostora (Lebensraum) i prirodnog prostora, normi, rada, raznolikosti i podjele ).
Još jedna novina novog nastavnog plana i programa jeste da moduli građanskog obrazovanja obrađuju teme na način koji kombinuje pristupe iz različitih vremena i iz različitih djelova, za razliku od hronološkog redosljeda iz prošlosti. Pored toga, nastavni plan i program sada razlikuje tri međusobno povezane, ali odvojene dimenzije političke ontologije. Prvo, formalna dimenzija („država“), koja se bavi ustavom i političkim institucijama. Drugo, sadržaj („politika“), koji obrađuje ciljeve i zadatke države i povezanih suprotstavljenih političkih interesa i ideologija. Treće, proces („politika“), koji se bavi načinima na koji se političke ideje pretvaraju u praksu, kako se formira „politička volja“ i kako se stvara politički konsenzus i rješava sukob.

Što se tiče izbora tema građanskog obrazovanja, ispitanici su naglasili da se novi nastavni plan i program ne razlikuje mnogo od starog. Većina tema navedenih u nastavnom planu i programu već se pominje u starom. Međutim, revizija nastavnog plana i programa dala je priliku da se poboljša vidljivost nekih tema i da se na njih eksplicitno uputi. Na primer, ljudska prava i jača evropska i globalna perspektiva su više vidljive u novom nastavnom planu i programu.

Proces i rezultati
Proces reforme nastavnog plana i programa počeo je zvanično sa objavljivanjem namjere da se reformiše građansko obrazovanje u radnom programu nove vlade, koja je formirana nakon opštih izbora 2013 (
). Radni program je prilično lakonski u pogledu namjeravane reforme. Jednostavno je navedeno da se mjera odnosi na „Uspostavljanje političkog [tj. građanskog] obrazovanja kao obaveznog modela od 6. razreda škole i dalje kao dio predmeta istorija i društvene studije / političko  (građansko) obrazovanje. Škole će takođe biti slobodne da predaju predmet po sopstvenom izboru (Austrijska federalna kancelarija 2013, str. 42). Ovo drugo je značilo da škole mogu slobodno ponuditi građansko obrazovanje kao poseban predmet, ako žele. To je bila potvrda postojećeg prava koje je uspostavljeno od 1970-ih. Međutim, prema sagovornicima, malo škola je odabralo da ponudi građansko obrazovanje kao poseban predmet zbog uticaja na vrijeme nastave drugih predmeta.

Veoma kratke reference u programu rada vlade značile su da su se trebali ispuniti svi važni detalji, uključujući tačan obim i vremenski okvir reforme. To je započelo formiranjem ekspertske radne grupe, inicijative koja je potekla iz kabineta ministra obrazovanja u to vrijeme. Austrijski zakon zahtijeva razmatranje zakona ili opšte uredbe (a nastavni plan i program ima pravni status opšte uredbe) sa socijalnim partnerima i zainteresovanim stranama nakon što se uradi prijedlog, ali ne prije toga. Međutim, ministarstvo je u tijesnoj saradnji sa kabinetom ministra odlučilo da je razumno okupiti sve glavne zainteresovane strane kako bi doprinijeli definisanju reforme, iako je konačnu riječ i odgovornost imao ministar.
Stručna radna grupa sastojala se od raznih zainteresovanih strana, kao što su predstavnici ministarstva, regionalnih vlasti nadležnih za prosvjetu, profesori i direktori, predstavnici Polisa - austrijskog centra za građansko obrazovanje u školama, Nacionalnog savjeta mladih Austrije i predstavnici drugih (kvazi) – ne-vladinih organizacija u ukupnom broju od 20 članova. Radna grupa je uključivala i tri univerzitetska profesora koji su bili autori novog nastavnog plana i programa (
).

Faza projektovanja reforme trajala je otprilike godinu i po da bi uslijedila faza testiranja koja je trajala jednu akademsku godinu (2015/16). Novi nastavni plan i program ponuđen je u obliku pilot programa u približno 40 nižih srednjih škola u svih devet regija (Länder) Austrije. Tokom pilot faze škole i nastavnici koji su učestovali dobijali su podršku ministarstva, Polis-a - austrijskog centra za građansko obrazovanje u školama, autora nastavnog plana i programa i nastavničkih fakulteta. U periodu od oktobra 2015. do maja 2016. održana su tri sastanka u Salzburgu, gdje su nastavnici dobili priliku da iskažu svoje stavove, postavljaju pitanja i pružaju povratne informacije. Pored ovih sastanaka, ministarstvo je otvorilo još jedan kanal komunikacije sa školama koje su bile uključene. Od njih se očekivalo da šalju redovne izvještaje ministarstvu, što je dodatno povećalo žalbe da su nastavnici koji sprovode novi pilot nastavni plan i program opterećeni sa previše zadataka. Uprkos postojanju kanala komunikacije između ministarstva i nastavnika, neki od njih su imali utisak da njihovi stavovi nisu stvarno važni. Na kraju, nacrt kurikuluma je izmijenjen nakon perioda testiranja, iako su, istini za volju, izmjene bile male.

Drugi izvor žalbi bila je činjenica da novi udžbenici nisu bili spremni za korišćenje tokom pilot faze ili tokom prve godine pune implementacije (2016/17). Međutim, i nastavnički fakulteti i Polis - austrijski centar za obrazovanje o građanstvu u školama - obezbijedili su nastavnicima određeni materijal kako bi im olakšali rad. U svakom slučaju, to nije bila nepremostiva prepreka jer su, čak i prije pokretanja reforme, nastavnici građanskog obrazovanja bili naviknuti da pronalaze odgovarajuće materijale sami. Problem nedostupnosti novih udžbenika i priručnika za nastavnike koji su svi ispitanici prijavili kao jedinu komplikaciju u procesu reforme trebalo bi da bude riješen do početka školske 2017/18. godine.

Izazov koji je ostao neriješen odnosi se na ocjenjivanje učenika. Prema jednom ispitaniku, postoje empirijski dokazi koji ukazuju na to da u poređenju sa istorijom, teme građanskog obrazovanja nisu dovoljno zastupljene na završnim ispitima. Učenici ovo predviđaju i mogu  adekvatno prilagoditi tome svoj  proces revizije.

Sve u svemu, reforma kurikuluma se nije pokazala kao sporna. Naravno, kao i kod svih procesa promjena, postavljena su neka pitanja. Ovo se odnosi na zabrinutost zbog kašnjenja dostupnosti novih udžbenika, što je već pomenuto.  Zabrinutost su izrazili  nastavnici građanskog obrazovanja koji su se morali upoznati sa novim nastavnim planom i programom i prilagoditi svoju nastavu novim elementima koji se nalaze u njemu. Međutim, do drugog sastanka u Salzburgu čini se da se većina nastavnika koji učestvuju u pilot projektu navikla na novi nastavni plan i program. Pojavila su se određena pitanja vezana za teme odabrane za nastavni plan i program, ali su se ona prvenstveno ticala istorije, a ne građanskog obrazovanja. Možda je glavni razlog zašto je reforma građanskog obrazovanja u Austriji relativno nesporna bio taj što su postojali neophodni uslovi. Ovo dovodi do završnog dijela ove studije slučaja koji istražuje reformu kurikuluma u Austriji.

Razlozi za sprovođenje reforme
Reforma građanskog obrazovanja nije nastala kao rezultat određenog pojedinačnog uzroka, već kao rezultat kombinacije mnogih faktora, od kojih su neki nastali istovremeno, zbog čega je teško odrediti relativan značaj svakog od njih. Iako je jasno da je pominjanje građanskog obrazovanja u programu rada austrijske vlade najavilo reformu, nije u isto vrijeme jasno zašto je to uključeno u program rada i zašto je reforma na kraju imala oblik koji je imala.

U vezi sa prvim pitanjem, lobiranje Nacionalnog omladinskog vijeća Austrije (Bundes Jugend Vertretung), krovne organizacije koja predstavlja 53 austrijske omladinske organizacije, odigrala je značajnu ulogu. Kao jedan od socijalnih partnera koje je austrijska vlada prepoznala, koji  predstavlja mlade ljude do 30 godina, skoro tri miliona  u Austriji prema njegovom predsjedniku, Nacionalni savjet za mlade (NIC) vodio je intenzivnu kampanju i lobirao je, kako bi građansko obrazovanje bilo obuhvaćeno radnim programom. Kampanja je trajala između opštih izbora 2013. i evropskih izbora 2014. godine i uključivala je izradu dokumenta o stavovoma i drugih materijala za kampanju o tome što je građansko obrazovanje, zašto je važno i što treba učiniti. NIC je kontaktirala sve političke partije i članove parlamenta da bi se čuo njen glas. Ovi napori su urodili plodom i uspjeli su ubijediti predstavnike dvije stranke (Sozialdemokratische Partei Osterreichs i Osterreichische Volkspartei) u koalicionoj vladi da u program rada unesu referencu da bi građansko obrazovanje trebalo početi već u 6. razredu.
NIC je nastavila da bude proaktivna nakon prvobitnog uspjeha sa vladinim programom rada. Čim su saznali da je ministarstvo obrazovanja formiralo ekspertsku radnu grupu tražili su da budu uključeni. Nakon što su se uključili u rad, promovisali su holistički pristup građanskom obrazovanju i između ostalog obezbijedili su da u novom nastavnom planu i programu ovo bude izričito navedeno ( što je značajno postignuće, jer je to značilo da će novi udžbenici takođe direktno upućivati na to, čime se učvršćuje njihov status značajnog aktera za pitanja koja se odnose na mlade.

NIC je potaknula maksimalističku agendu za građansko obrazovanje, koja je uključivala početak podučavanja građanskog obrazovanja kao posebnog predmeta od 5. razreda, pa nadalje. Međutim, uskoro je postalo jasno da se mora naći kompromis, iako je ministar obrazovanja (G-din Heinisch-Hosek) u principu pozitivno gledao na ovu ideju. Lično interesovanje ministra za građansko obrazovanje takođe je bilo od pomoći u kreiranju reforme koja je znatno ojačala građansko obrazovanje u Austriji, što su potvrdili više od jednog sagovornika. To je bio prvi put da ministar ima osobu posvećenu pitanjima građanskog obrazovanja u svom kabinetu.

Dok su sve zainteresovane strane, od viših nivoa ministarstva do pojedinih nastavnika, doprinijele na svoj način pokretanju i izvršenju važnog, ali prilično neometanog procesa reforme, takođe treba priznati ulogu širih društvenih snaga. Kao što je pomenuto na početku, građansko obrazovanje već je reformisano 2008. godine, nakon smanjenja uzrasta na kome se dobija pravo glasa na 16 godina. Bez obzira na to, postojao je širok konsenzus da reformu građanskog obrazovanja treba nastaviti. Ovo je bar djelimično rezultat dva događaja. Prvo, snižavanje glasačke dobi je jasno pokazalo da se građansko obrazovanje mora ponuđivati ranije i duži vremenski period, kako bi se osiguralo da svi mladi, još u školskoj dobi, budu aktivni i odgovorni građani koji posjeduju određena znanja. Drugo, nastanak ili ponovno pojavljivanje problema na međunarodnoj sceni, kao što su nasilni ekstremizam, populizam i ksenofobija pokrenuli su debatu u društvu, a posljedično zatražili odgovarajuće odgovore. Kao što objašnjava jedan sagovornik, građansko obrazovanje se ponekad smatra odgovorom na hitna pitanja, što nije nužno najbolji pristup, s obzirom da građansko obrazovanje ima više koristi od stalnog pristupa, nego od fluktuacije interesa i resursa.

Glavni nalazi
· Građansko obrazovanje u Austriji je ojačano. Sada se podučava ranije (od 6. razreda pa nadalje), a novi nastavni plan i program identifikuje devet obaveznih modula, od kojih su dva isključivo vezana za građansko obrazovanje (druga dva za istoriju i građansko obrazovanje, a pet samo za istoriju).
· Sadržaj nastavnog plana i programa je modernizovan: pravi se razlika između države, politika i politike, postoji jača evropska i globalna dimenzija, a uveden je i pojam „fundamentalni koncepti“.

· Novi kurikulum je ponuđen u obliku pilot programa tokom godinu dana u oko 40 škola.
· 2016/17. godine u potpunosti je implementiran u 6. razredu. U skladu sa tim, u 2017/18. i 2018/19. godini, u potpunosti će se primjenjivati i u 7 i 8 razredu.

· Glavna poteškoća bilo je zaostajanje od jedne godine sa dostupnošću novih udžbenika i priručnika za nastavnike nakon implementacije novog nastavnog plana i programa. Međutim, nastavnici su mogli računati na podršku Polisa - austrijskog Centra za obrazovanje građana u školama, kao i nastavničkih koledža koji su u međuvremenu obezbijedili alternativne materijale.

· Reformu su omogućili političko odobravanje više partija, podrška ministra, lobiranje građanskog društva i snižavanje glasačkog doba.

poglavlje 2: podučavanje, učenje i aktivno učešće
Nakon što su ispitane smjernice koje su nadležni organi na najvišem nivou obezbijedili vezano za organizaciju i sadržaj nastavnog plana i programa građanskog obrazovanja, ovo poglavlje bliže se bavi procesom podučavanja i učenja u školama. Istražuje podršku koju škole dobijaju od strane vlasti na najvišem nivou u vidu vodiča i materijala za podršku, i uzima u obzir formalni nastavni plan i program, vannastavne aktivnosti i učešće zainteresovanih strana. Poglavlje istražuje:

· Ulogu i funkciju smjernica koje pružaju najviši nivoi vlasti nadležni za prosvjetu, sa aneksom u kojem se navodi davanje onlajn vodiča i podrške za građansko obrazovanje (vidite Aneks 3 dostupan samo onlajn);

· Podučavanje i učenje u učionici, prikazano u odnosu na šest karakteristika efektivne pedagoške prakse u građanskom obrazovanju;

· Podršku pristupu koji uključuje čitavu školu  u cilju izgradnje holističke kulture u većoj mjeri koja podrazumijeva postojanje građanskog obrazovanja. 
· Učenje izvan nastavnog plana i programa, predstavljajući vrste praksi podučavanja i učenja preporučenih zajedno sa nacionalnim programima koji su osmišljeni na nacionalnom nivou kako bi podržali i ubrzali implementaciju;

· Učešće učenika i roditelja u organizaciji i upravljanju, što se pokazalo da ima uticaja na rezultate građanskog obrazovanja.

2.1. Pregled istraživačke literature
Uloga i funkcija smjernica
Izrada politika i strategija za građansko obrazovanje već je dobro razvijeno širom Evrope. Međutim, način na koji se ove politike i reforme prevode u uspešnu praksu na terenu često predstavlja izazov (Haláš i Mičel, 2011). Efikasne smjernice su priznato sredstvo koje pomaže školama i nastavnicima da se prilagode promjenama (Roka i Sánčez, 2008). Smjernice i materijali za podršku djelimično odražavaju način na koji se građanstvo artikuliše na nacionalnom ili regionalnom nivou, na što često utiču razgovori na evropskom nivou, te nude dokaze o tome kako se građanstvo shvata u ovim kontekstima (Kiting et al., 2009). Obezbjeđivanje materijala za podršku dio je šireg procesa za izgradnju kapaciteta za implementaciju. Ovi standardi često se izdaju u okviru reforme nastavnih planova i programa, postavljanja ciljeva i standarda nastavnih planova i programa, obrazovanja i profesionalnog usavršavanja nastavnika, modela novih školskih praksi ili dobijanja povratnih informacija putem procjene i evaluacije (Halaš & Mičel, 2011). 

Važno je da smjernice i materijali za podršku mogu pomoći školama da ugrade nove reforme nastavnog plana i programa u svoje institucionalne kontekste. One se mogu posmatrati i kao pritisak od strane najviših vlasti i kao podrška školama da razvijaju svoju praksu (Altrichter, 2005). Nastavnici koji predaju različite predmete mogu zahtijevati dodatnu podršku kako bi integrisali ključne kompetencije (kao što je građansko obrazovanje) u svoju nastavu i kako bi osmislili ishode učenja koji povezuju ove kompetencije sa relevantnim područjem nastavnog plana i programa (Evropska komisija/EACEA/Eurydice, 2012b).

Podučavanje i učenje u učionici 
Savremeno građansko obrazovanje treba da stvori okruženje za učenje koje angažuje učesnike i podstiče interakciju. Treba utvrditi prioritete prilikom razvijanja transverzalnih vještina i stavova zasnovanih na građanskom obrazovanju, kao što su izražavanje mišljenja, pregovaranje, rješavanje sukoba, kritičko razmišljanje, analiza informacija, hrabrost da se brani određeno stanovište, pokazuje poštovanje i tolerancija, i spremnost da se saslušaju i brane drugi (Fondacija za građanstvo, 2006). Ovaj proces učenja zahtijeva inovativne pedagoge koji učenicima omogućavaju da steknu znanje i razumijevanje tema građanskog obrazovanja, kao i da razviju vještine i stavove vezane za ovu oblast učenja. Podučavanje treba da bude organizovano u podsticajnom, iskrenom i tolerantnom okruženju.
Fondacija za građanstvo (
) utvrđuje šest karakteristika efektivnog učenja za građansko obrazovanje: aktivno, interaktivno, relevantno, kritično, kolaborativno i participativno (za detaljnije informacije, vidite odeljak 2.2.2). Kao što je naglašeno u konceptualnom okviru u uvodu za ovaj izvještaj, veliki broj naučnika (Meklaflin, 1992, Ker, 1999 and Akar, 2012, citirano u UNESCO –IBE, 2017) uspostavili su kontinuum između minimalističkih i maksimalističkih pristupa građanskom obrazovanju (vidite sliku 1 u Uvodu). Ovih šest karakteristika dopunjuju i povezuju se sa pedagogijama vezanim za maksimalistički kraj ovog kontinuuma (
). Aktivno učenje naglašava učenje kroz djelovanje i snažno je usklađeno sa iskustvenim učenjem. Dok je učenje kroz djelovanje bilo zagovarano još od vremena Aristotela, najbolje ustanovljen model iskustvenog učenja razvio je Dejvid A. Kolb, koji ga je definisao kao „aktivni proces kojim sami upravljate... pri čemu se znanje stvara kroz transformaciju iskustva“ (Kolb, 1984, citiran u Slivka 2006). Kooperativno učenje je pedagogija koja se u velikoj mjeri povezuje sa građanskim obrazovanjem, a blisko je povezano sa kolaborativnom karakteristikom. Van Driel et. al. (2016) definišu ovo kao uključivanje „malih heterogenih grupa za svrhe podučavanja ... gdje učenici rade zajedno [ka zajedničkim ciljevima] kako bi izvukli maksimum iz sopstvenog i učenja drugih“. Relevantna karakteristika vezana je sa potrebom za građanskim obrazovanjem kroz autentično učenje ili učenje povezano sa stvarnim životom, sa kritičkim mišljenjem kao vitalnim područjem razvoja kako bi se podržala medijska pismenost. Participativnost, što je posljednja identifikovana karakteristika, podrazumijeva građansko obrazovanje u kome je učenik prihvaćen kao tvorac i upravitelj sopstvenog iskustvenog učenja kroz mogućnost da ima pravo na ulogu u svom obrazovnom iskustvu, kako je opisala Fondacija za građanstvo u formalnom podnesku vladi Ujedinjenog Kraljevstva, u kojem se navodi da je „fokus na glasu učenika i participativnom učenju u srži onoga čemu škole teže“ (
), takođe se ogleda u ranoj publikaciji Savjeta Evrope (Dur i sar., 2000). Ovih šest karakteristika mogu se posmatrati pojedinačno i zajedno u različitim aktivnostima učenja i formirati vodič za identifikaciju izvrsnosti u iskustvu učenja za građansko obrazovanje.
Podrška za pristup koji uključuje cijelu školu 
Ako građansko obrazovanje treba da bude interdisciplinarno, holističko i participativno, za ostvarenje ove vizije neophodan je pristup koji uključuje čitavu školu. Maksimalističko građansko obrazovanje podrazumijeva da proces uključuje sistemske promjene na nivou škole kako bi ugradili i etos i djelovanje demokratije i aktivnog građanstva u upravljanje, kulturu, planiranje i praćenje, podučavanje, učenje u školi i široj zajednici (Hargreaves, 2008). Riječ je o organizacionom razvoju sa procesima učenja na različitim nivoima - na individualnom nivou u okviru organizacije i učenju od strane same organizacije da promijeni način na koji funkcioniše (Altrihter, 2005). 

Da bi se ilustrovalo što se podrazumijeva pod pristupom koji uključuje cijelu školu, korisno je razmotriti kontinuum napredovanja adaptiran iz tipologije iz 2005. godine koja je predstavljena u Godišnjem izvještaju Longitudinalne studije o građanskom obrazovanju u UK (Kerr et al., 2004). Ona je identifikovala karakteristike za četiri faze razvoja škole. Na početnom nivou je „minimalistička“ škola koja je u ranoj fazi razvoja, ona se ne smatra demokratskom školom, nema mnogo angažovanja zainteresovanih strana i ima malo raznolikosti u metodama nastave ili vannastavnim aktivnostima. „Fokusirane“ škole su naprednije u ovim oblastima, dok su škole „koje napreduju” najrazvijenije i doživljavaju se kao demokratske, jer uključuju čitav niz ljudi u planiranje građanskog obrazovanja, koriste različite metode nastavnog plana i programa, angažuju školsku zajednicu i širu zajednicu i imaju mehanizme za prepoznavanje dostignuća. Ova tipologija na kraju uključuje i „implicitne“ škole, a to su one koje imaju neke od ovih karakteristika, ali se još uvek eksplicitno ne fokusiraju na građansko obrazovanje u nastavnom planu i programu, iako imaju potencijal da postanu „napredujuće“ škole. Principi interdisciplinarnog, holističkog i participativnog obrazovanja su ugrađeni u naprednu „školu koja napreduje“, dok postoji jasan osjećaj napredovanja prema različitim tipovima škole identifikovanim u ovoj evoluciji pristupa koji uključuje cijelu školu.
U svojoj suštini, pristup koji uključuje cijelu školu može se definisati kao „holistički pristup u školi koja je strateški konstruisana kako bi se unaprijedilo učenje učenika, ponašanje i blagostanje i obezbijedili uslovi koji ih podržavaju“ (Lavis, 2015, citirano u Van Driel et al., 2016). Ovaj model se posebno primjenjuje na građansko obrazovanje, ali i na specifične teme od održivog razvoja (Hargreaves, 2008) do dobrostanja (Elfrink et al., 2017). 

Prednosti su široko prihvaćene. Fondacija za građanstvo sa sjedištem u UK je napravila ilustraciju o prednostima obrazovanja o građanstvu koje su izvučene iz njihovog šireg istraživanja koje je vodio David Kerr, koja navodi model koji uključuje cijelu školu, (
):

Škola:

· Jača glas i učešće učenika
· Utiče na liderstvo učenika
· Jača školu kao zajednicu
· Poboljšava ponašanje i stavove

· Unaprjeđuje postignuća i motivacije

Učenici:

· Razvijaju ključne vještine za iskazivanje sopstvenog mišljenja, vođstva i timskog rada 
· Daje im priliku da učestvuju u odlučivanju sa odgovornostima

· Pomaže im da izraze stavove i mišljenja

· Poboljšava samopouzdanje i samopoštovanje

· Omogućava im da daju pozitivan doprinos u školi i van nje

· Unaprjeđuje postignuće učenika

· Bolje priprema za život odraslih.

Šira zajednica:

· Dovodi civilno društvo u školu

· Pomaže prelaz između osnovne i srednje

· Izvodi školu u lokalnu zajednicu

· Povezuje se sa širim zajednicama i civilnim društvom van škole

· Razvija mlade ljude koji su informisani  i voljni da učestvuju u životu zajednice

· Razvija mlade ljude sa interesovanjem za i mišljenjem o „velikim, spornim pitanjima“ u društvu.

Naučnici se slažu da će implementacija na nivou škole vjerovatno biti uspješnija ukoliko se prihvati pristup koji uključuje cijelu školu, dok postoji potreba za dodatnim istraživanjima kako bi se u potpunosti dokazali pozitivni rezultati (Van Driel et al., 2016). 

Učenje izvan nastavnog plana i programa
Obezbjeđenje vannastavnih aktivnosti učenja je suštinski dio pristupa koji uključuje cijelu školu (Ker et al. 2004). To predstavlja više mogućnosti za učenike da razviju građanske vještine i vrijednosti u uglavnom volonterskim aktivnostima koje su sami odabrali. Ove aktivnosti mogu posebno obezbijediti organizacije u zajednici, kao što su nevladine organizacije i klubovi za omladinu ili mogu biti u saradnji sa školama; ali su one jasno razdvojene od formalnog nastavnog plana i programa.

Učenje u vannastavnom prostoru često je kanal za povezivanje sa lokalnom i međunarodnom zajednicom, kroz aktivnosti koje su blisko povezane sa građanskim obrazovanjem, kao što su volontiranje, sportske ili umjetničke aktivnosti, projekti sa grupama iz lokalnih zajednica, politički aktivizam ili međunarodno umrežavanje. Sa digitalnom tehnologijom, ove aktivnosti mogu biti locirane na lokalnom nivou i može se raditi sa neposrednom zajednicom, istovremeno sarađujući sa partnerima širom svijeta.

Vannastavne aktivnosti učenja mogu jednako obuhvatiti šest karakteristika formalnog nastavnog plana i programa koji je ranije opisan u ovom poglavlju. Uistinu, često se navodi da je neformalni sektor bio pionir efektivnog učenja za građansko obrazovanje, kroz zajednički i dugo njegovani duh za promovisanje vrijednosti građanstva i socijalne inkluzije. Kako su Ajzak i kolege naglasili 2014.g. (cititano u Van Driel et al., 2016), „uopšteno gledano učešće učenika u vannastavnim aktivnostima koje škola organizuje, u saradnji sa zajednicom, pozitivno je povezano sa građanstvom vezanim za društvene pokrete“. Drugi navode da bi možda bilo lakše razviti vještine građanstva, kao što su učešće i kritičko razmišljanje u okviru manje tradicionalnog i fleksibilnijeg vannastavnog okruženja (Šerod et al., 2002; Saha, 2001, citirano u Keser et al., 2011), a Evropski izvještaj o istraživanju iz 1999. godine nalazi da „se građanske vještine više razvijaju kroz vannastavne aktivnosti nego kroz formalni nastavni plan i program“ (Evropska komisija, 2006 – ETGACE Projekat, 1999). Nakon toga, brojne studije pokazale su da učešće u vanškolskom građanskom obrazovanju može biti indikator povećanog aktivnog građanstva u kasnijim godinama (Smit, 1999; Junis et al., 1999 i Zaf et al., 2003, citirano u Keser et al., 2011), iako je potrebno više istraživanja (Keser et al., 2011).

Stoga efikasnost vannastavnog učenja nije dovedena u pitanje. Međutim, iako je formalno obrazovanje obavezno za sve učenike, vannastavne aktivnosti ne uključuju sve učenike, dobrovoljne su i - iako se ulažu napori da se učešće poveća– predvidljive su predrasude koje vode ka samovoljnoj selekciji onih koji su zainteresovani za ovo područje (Slivka, 2006). Stoga uticaj, za koji se smatra da je veći za pojedinca, možda nije tako široko rasprostranjen u cijeloj populaciji učenika. Međutim, izvještaj Evropske komisije za 2015. godinu naglašava sve veće preklapanje i veze između vanškolskog i učenja u okviru nastavnog plana i programa, pošto više pružaoca neformalnog učenja ulazi u formalan prostor i povećano je priznavanje modela učenja koji se pružaju van nastavnog plana i programa (Evropska komisija, 2015a). 

Uloga i uticaj učešća u upravljanju školom
Učešće u planiranju i pružanju građanskog obrazovanja identifikovano je kao sredstvo za ugrađivanje demokratskih vrijednosti i iskustva koji su sastavni dio za razvoj građanstva među učenicima. Dejvid Ker i njegove kolege su to otkrili u objavljenim rezultatima Longitudinalne studije o građanstvu (Ker i sar., 2004), a u kasnijem radu sa Fondacijom za građanstvo (
),Ker je dalje ilustrovao koristi za škole, učenike i šire zajednice kao što je prikazano na slici 2.1.

Glas učenika u upravljanju školom 
Ovo je iskustveno učenje demokratije, a istraživači su odavno priznali da se demokratija najbolje uči kroz ovu vrstu praktičnog iskustva (Dewey, 1916; Gutmann, 1987 citirano u Thornberg, 2009). Primjeri praktične primjene u školama uključuju savjete na nivou razreda ili škole koji obično uključuju izabrane predstavnike učenika. Predstavnici učenika mogu biti i članovi upravnog odbora škole ili školskog foruma na nivou zajednice. Dodatni ili alternativni načini angažovanja mogu biti kroz uključivanje u široku mrežu parlamenata djece i omladine u evropskim zemljama, koja nudi veze sa formalnim demokratskim strukturama na lokalnom, regionalnom, nacionalnom i evropskom nivou.
Ovi tipovi foruma nude autentične mogućnosti za učešće učenika gdje se može čuti glas učenika, za razliku od prosječnog okruženja u učionici koje vodi nastavnik (Thornberg, 2009). Međutim, postoji izvjesna razlika u mišljenju vezano za to koliko duboko ovo iskustvo može biti, gdje neki istraživači tvrde da učešće učenika kroz savjete razreda može biti iluzorno u smislu uticaja koji imaju na nivou škole, a možda i studentski forum „koji je prvenstveno namijenjen obezbjeđivanju određene posvećenosti učenika postojećem društvenom poretku“ u školi (Denscombe, 1985, navedeno u Thornberg, 2009). Ovo može biti povezano sa kulturološkim stavom među nastavnicima da učenici nisu dovoljno zreli ili dovoljno iskusni da imaju validno gledište ili sa fiksiranom prirodom načina donošenja odluka i politika u školi koje se smatraju nepropustljivim za promjenu (Thornberg, 2009). Kao što Thornberg (2009) naglašava, i na učenike i na nastavnike utiče aktuelno i istorijsko okruženje u kojem žive, uče i rade. Izazivanje ovog pitanja je od vitalnog značaja, jer inače učešće učenika ne može biti autentično i stoga se demokratsko iskustvo ne može u potpunosti ostvariti u školskom okruženju.
Uključivanje roditelja 
Angažovanje roditelja i staratelja učenika donosi osjećaj zajedničke odgovornosti za edukaciju učenika između vaspitača i roditelja / staratelja. Tu postoji mogućnost zajedničkog učenja; proces učenja može biti dvosmjeran, i dok škola može da uči iz perspektive roditelja, roditelji mogu takođe da nauče kako najbolje mogu da podrže svoje dijete i učestvuju u obrazovnom iskustvu. Forumi za angažovanje roditelja su širokog raspona, od prikupljanja sredstava do podrške klubovima za domaće zadatke, od volontiranja u učionici do uključivanja u upravljanje školom. Rukovodstvo škole, kao i smjernice za politiku, igraju značajnu ulogu u uvođenju glasa roditelja na nivou škole, podržavajući pozitivnu školsku kulturu i osjećaj pripadnosti za sve zainteresovane strane (Habbeger, 2008). Angažman u upravljanju školama nudi put koji može direktno uticati na donošenje odluka u vezi sa nastavnim programom, nastavnim kadrom ili školskim menadžmentom. Riječ je o angažovanju roditelja u odlučivanju na školskom nivou, prepoznajući njihov uticaj na razvoj i postignuće učenika.
Na učešće može uticati kultura, društveno-ekonomski status ili etnička pripadnost porodice (Tomas et al., 2009, citirano u Keser at al., 2011; Berba et al., citirano u Hoskins et al., 2012). Istraživači su identifikovali velike grupe faktora koji se odnose na barijere; Van Driel et al. (2016) identifikovali su niz faktora unutar četiri široke grupe roditeljskih / porodičnih faktora, faktora vezanih za dijete, faktora vezanih za roditelje-nastavnike i društvenih faktora. Ipak, škole i kreatori politike teže da prevaziđu ove barijere, pokrenuti snažnim dokazima o prednosti angažovanja roditelja u demokratskom životu škole. Škole, direktori i nastavnici treba da sarađuju sa roditeljima i prepoznaju ih kao „stručnjake za svoju djecu i društveno okruženje u kojem djeca rastu“ (Van Driel et al., 2016), čime se osigurava da se njihov glas čuje u procesima odlučivanja o upravljanju školama.

2.2. Učenje građanstva u učionici  
Građansko obrazovanje se razvilo posljednjih godina, a sada se više cijeni u obrazovanju i politici cjeloživotnog učenja. Viže važnosti se poklanja obezbjeđivanju efikasnosti nastave i učenja u učionici. Kao rezultat toga, naglasak je stavljen na pružanje odgovarajućih smjernica o pedagogiji, kao i na pružanje odgovarajućih materijala za podršku učenju o širokom spektru tema, uključujući i nove prioritete kao što je anti-radikalizacija. Kako se svijet mijenja, tako se moraju mijenjati i iskustva učenja kojima su učenici izloženi unutar i van škole. Ovaj dio studije pokušava da istraži da li organi vlasti nadležni za obrazovanje pružaju smjernice o nastavi i učenju građanskog obrazovanja, i kada je to slučaj, da ilustruje kako se ove smjernice prevode u pedagogije i prakse koje se koriste u učionici.
2.2.1. Smjernice i materijali podrške za učenje u učionici
Smjernice mogu igrati važnu ulogu u pružanju pomoći školama i nastavnicima da obezbijede svojim učenicima  visoko kvalitetna iskustva učenja. One mogu pomoći edukatorima da procijene kvalitetne materijale kroz davanje indikatora ili ih mogu usmjeriti na gotove visokokvalitetne resurse. Smjernice takođe mogu pomoći nastavnicima da odrede ključni sadržaj koji će uključiti u svoje podučavanje i ukazati koje aktivnosti učenja treba da koriste.

U Evropi postoje 33 obrazovna sistema koji pružaju smjernice za barem jedan nivo obrazovanja, kako bi podržali implementaciju građanskog obrazovanja. Od toga, 18 obrazovnih sistema pružilo je dokaze o postojanju nacionalnih smjernica na svim nivoima od osnovne do više srednje škole, kao i IVET-a u školama.

Slika 2.1:Materijali sa smjernicama za građansko obrazovanje koje izdaju organi vlasti na najvišem nivou za osnovno, opšte srednje obrazovanje i IVET u školama (ISCED 1-3), 2016/17.

Izvor: Eurydice.
Napomene za pojedine zemlje
Belgija (BE fr): Svaka škola ima pedagošku slobodu, uz informacije i resurse dostupne putem veb stranice vlade.
Njemačka: Na nacionalnom nivou, Stalna konferencija je donijela niz rezolucija vezanih za građansko obrazovanje koje su obavezujuće za sve Länder. Dostupan je niz smjernica od pojedinih Länder, kao što je prikazano u glavnom tekstu za ISCED 1-3.
Španija: Više smjernica je dostupno na nivou Autonomnih zajednica.
Bosna i Hercegovina: Iako nacionalne vlasti nisu pripremile materijal sa smjernicama, postoje preporučeni priručnici za građansko obrazovanje iz drugih izvora.
Nacionalne smjernice i pomoćni materijali u oblasti građanskog obrazovanja najčešći su na nižim nivoima srednjeg obrazovanja (33 obrazovna sistema), dok ih 29 obrazovnih sistema obezbjeđuje na nivou osnovne škole, a 30 na nivou više srednje škole. U poređenju sa tim, samo 20 obrazovnih sistema imaju takvu podršku za IVET u školama. Tamo gdje zemlje pružaju smjernice i materijale za podršku na jednom ili više nivoa obrazovanja, oni se obično primjenjuju na opšte obrazovanje, a ne na IVET u školama. Grčka je izuzetak u ovom pogledu, jer postoje smjernice za sve nivoe, osim višeg srednjeg nivoa.

Većina obrazovnih sistema koji pružaju smjernice i materijale za podršku o građanskom obrazovanju čine to kao dio svojih nacionalnih smjernica za nastavni plan i program ili kao priručnike koji često daju i pedagoške smjernice, kao i uvid u odgovarajuće prakse učenja ili resurse (
).Na primjer, Francuska ima niz smjernica koje se pružaju na nacionalnom nivou, što je rezultat tekućih kretanja, kao i talasa reformi od 2013. godine pa nadalje.
U Francuskoj, Loi 2013 pour la refondation de l’ecole de la Republique donosi nacrt novog programa građanskog obrazovanja, koji demonstrira ponovljeni naglasak na građanskom obrazovanju u okviru novih akademskih puteva svih učenika kroz „Građansko putovanje“ (Parcours Citoien). Baveći se regionima, školama, nastavnicima i nastavnim planom i programom, ovo je podržano širokim izborom smjernica i resursa koji se nalaze na nacionalnoj veb stranici Eduscola.
Od 2010. do 2016. godine Kipar je ponovo razvio cjelokupni nastavni plan i program kako bi uključio novi predmet „zdravstvenog obrazovanja“ koji ima odvojene tematske jedinice i prateće smjernice koje obuhvataju ekonomska, socijalna i kulturna prava. Zemlja je takođe uvela nove preporuke Ministarstva prosvjete kako bi podstakla djecu da učestvuju u radionicama ili aktivnostima sa organizacijama koje se bave ljudskim pravima i borbom protiv rasizma.

Malta povezuje smjernice za određene predmete i razvila je priručnike i vodiče za vaspitače za pedagogiju i procjenu za dva predmeta vezana za građansko obrazovanje, „lični, društveni i karijerni razvoj“ (PSCD) i „društvene studije“, relevantne za osnovnu, nižu srednju školu i IVET u školama.

Zemlje takodje navode ministarske uredbe, cirkularne objave ili akta kao izvor smjernica, koji imaju tendenciju da budu manje detaljni od onih koje sačinjavaju pedagozi. U Italiji, događaji iz 2012. i 2015. godine doprinijeli su sveobuhvatnom nizu smjernica za škole.

U Italiji su 2012. godine izrađene nacionalne smjernice kako bi se naglasilo građansko obrazovanje zasnovano na kompetencijama, dok je u 2015. godini zagovaran pristup koji uključuje cijelu školu kroz značajnu reformu nacionalnog sistema obrazovanja i osposobljavanja. Zakonom br.107 iz 2015. g. predviđaju se principi, ciljevi i smjernice za škole, postavljaju ciljevi školama i naglašava njihova uloga u građanskom obrazovanju i sticanju društvenih, građanskih i interkulturalnih kompetencija (znanja i vještina) za sve nivoe obrazovanja od osnovne škole do IVET-a u školama. Škole imaju autonomiju da izaberu kako da ih primijene kako bi se postigli ciljevi i ishodi učenja (npr. građanstvo i društvene / građanske kompetencije, poznavanje italijanskog ustava i drugih zakona i razumijevanje Povelje Evropske unije o osnovnim pravima.)

U nekim zemljama, vlasti na nacionalnom nivou nisu odgovorne za obrazovanje. Iako se na nacionalnom nivou mogu pružiti neke opšte smjernice, opširnije smjernice su razvijene od strane najviših organa vlasti kako bi se u njihovim obrazovnim sistemima podržala implementacija građanskog obrazovanja na školskom nivou.

U Njemačkoj postoje uputstva na nacionalnom nivou od strane Stalne konferencije ministara obrazovanja i kulture, koji su izdali niz rezolucija o građanskom obrazovanju, na primjer Jačanje demokratije, razvoj interkulturalnog obrazovanja, preporuke za kulturu sjećanja kako bi se formirao predmet istorijskog i političkog obrazovanja u školama i preporuka za promovisanje ljudskih prava u školama. Vodič se takođe nudi i od strane pojedinačnih Länder kao što su Saksonija-Anhalt, Baden-Virtemberg, Hamburg. Berlin i Brandenburg imaju zajednički obrazovni server i zajednički institut za školsku pedagogiju.
U Španiji, iako postoje dokazi o smjernicama o određenim temama na nacionalnom nivou (npr. resursi o ljubavi i odnosima, u Autonomnim zajednicama postoji širi spektar resursa, kao što je okvir kompetencija Katalonije za društvene i građanske kompetencije, kao i pedagoški resursi i aktivnosti za specifične teme kao što su kritičko razmišljanje građana, obrazovanje za demokratiju i razumijevanje etike. U Autonomnoj zajednici Galicije, 2012/13. godine pokrenut je Proxecta program kako bi se pručila finansijska podrška obrazovnim inovacijama za poboljšanje razvoja ključnih kompetencija, posebno interdisciplinarnih projekata koji mogu uključivati smjernice i podršku za građansko obrazovanje.

Zemlje su razvile okvire kompetencija za podršku građanskom obrazovanju, razdvajajući društvene i građanske kompetencije u odvojene komponente i obezbjeđujući bilo prateće ishode učenja ili pružajući pedagoške primjere za to kako razviti specifične oblasti kompetencija.

Katalonija, autonomna zajednica Španije, je izradila vodić za obrazovanje za društvene i građanske vrijednosti od nivoa osnovne do srednje škole. Isti daje pregled predločenih metodologija za svaku od osam oblasti kompetencija vezanih za građansko obrazovanje, sa pregledom vještina razvijenih kroz svaku kompetenciju. Namijenjen je podršci školama u izradi i primjeni odgovarajućeg nastavnog plana i programa za građansko obrazovanje.
Austrija je razvila Model kompetencija za političko obrazovanje u okviru građanskog obrazovanja, u kome su definisane kompetencije koncepta, metoda, modeliranja i odlučivanja, uključujući i pregled svake od ovih oblasti kompetencija, zajedno sa idejama o metodama nastave.

U Švajcarskoj Vodič Education Citoyennete Mondiale pruža pedagoški vodič za škole i nastavnike o građanstvu i globalnom građanstvu relevantnom za sve predmete. Ovo uključuje analizu i ograničenu podjelu različitih oblasti kompetencija značajnih za građansko obrazovanje, zajedno sa pedagoškim primjerima koji ilustruju praktičnu implementaciju.

Nacionalne preporuke mogu obuhvatiti i smjernice izrađene na evropskom ili globalnom nivou, pri čemu se određeni broj zemalja, uključujući Dansku, Njemačku, Estoniju, Austriju i Finsku, poziva na preporuke UNICEFa i Savjeta Evrope. 
Danska, Nemačka, Estonija i Austrija pružaju nacionalne preporuke za resurse Savjeta Evrope, naročito upućujući na Compass: Priručnik za obrazovanje o ljudskim pravima kod mladih (
).
Finska pruža opšte smjernice sa nacionalnim osnovnim kurikulumom, ali ukazuje na brojne nacionalne i međunarodne organizacije sa resursima gdje su dostupni materijali za podršku, uključujući UNICEF i Savjet Evrope. UNICEF ima uspostavljen program globalnog građanskog obrazovanja vezan za Ciljeve određivog razvoja, sa fokusom na područja globalnog zagovaranja i političkog dijaloga, globalnim mjerenjima napredovanja, miru i obrazovanju o ljudskim pravima, sprječavanju nasilnog ekstremizma kroz obrazovanje i obrazovanje o holokaustu (
).
Iako postoje prevashodno standardni pristupi za pružanje smjernica, neki obrazovni sistemi koriste prilagođene pristupe za bavljenje konkretnim pitanjima u školi ili za angažovanje specijalističkih znanja kroz šire konsultacije. Na primer, Belgija (flamanska zajednica) uključila je spoljnu mrežu stručnjaka za podršku građanskom obrazovanju.

U flamanskoj zajednici Belgije, obrazovne vlasti imaju podršku velikog broja partnera, poput Obrazovne mreže islamskih eksperata. Ovu mrežu čine stručnjaci volonteri koji razvijaju kontra argumente protiv radikalnog islama. Na zahtjev škola pružaju smjernice i resurse za prevenciju radikalizma, na primjer, vodeći razgovore u razredu o ličnim ubjeđenjima ili objašnjavajući norme i vrijednosti islama i učenicima i nastavnicima.

Od 2017. godine u Danskoj, Ministarstvo za djecu, obrazovanje i ravnopravnost polova pružilo je prilagođene smjernice školama putem angažovanja konsultanata za učenje, koji podržavaju škole i opštine u promovisanju demokratije i građanstva, te u prevenciji radikalizacije i ekstremizma u školi.
Veliki dio smjernica se pruža onlajn, a 33 obrazovna sistema identifikuju onlajn izvore materijala za smjernice i podršku (vidite Aneks 3 za potpuni spisak) baveći se širokim spektrom tema za građansko obrazovanje. Zemlje koje ne navode onlajn izvore opštih smjernica koje preporučuju obrazovne vlasti su Bugarska, Grčka, Luksemburg, Mađarska, Bosna i Hercegovina, Bivša Jugoslovenska Republika Makedonija, Island i Srbija. Ujedinjeno Kraljevstvo (Engleska) pruža veb sajt namijenjen konkretnoj temi pod nazivom „Obrazovanjem protiv mržnje“. Kada se obezbjeđuju onlajn smjernice, to se obezbjeđuje kroz dvije vrste pri čemu je prva  posvećena veb stranica koja se odnosi na opšte građansko obrazovanje, a druga je lokacija na širem sajtu ili selekcija stranica posvećenih građanskom obrazovanju u okviru šireg veb sajta (kao što je Ministarstvo obrazovanja ili centar sa resursima za nastavnike).
U Holandiji postoji posebna veb stranica koja podržava građansko obrazovanje u školama, uključujući i škole za djecu s posebnim potrebama. Ovo je dopunjeno konkretnim i odvojenim prostorom na internetu koje se fokusira na materijale sa smjernicama za IVET u školama.

U Portugalu postoji dio na veb stranici Ministarstva obrazovanja koji pruža referentna dokumenta, smjernice i informacije o tematskim oblastima vezanim za građansko obrazovanje.

Zemlje koje ne pružaju niti štampane niti onlajn materijale sa smjernicama o učenju u učionici, najčešće za to navode kao razlog autonomiju škole i nastavnika (
).Međutim, interesantno je napomenuti da neke od zemalja koje su poznate po tome što omogućavaju autonomiju nastavnika, kao što su Finska i Norveška, imaju značajne smjernice za građansko obrazovanje na nacionalnom nivou, pri čemu se konačan izbor pedagoških sredstava ostavlja individualnim nastavnicima. Luksemburg je u procesu razvijanja niza sredstava podrške.

U Luksemburgu se trenutno ne pružaju smjernice na nacionalnom nivou, mada je Ministarstvo obrazovanja nedavno osnovalo Centar za građansko obrazovanje čija misija uključuje „razvoj koncepata vezanih za građansko obrazovanje na nacionalnom nivou“ i nakon što bude u potpunosti funkcionalan (krajem 2017. godine) ovaj centar će pružati smjernice i resurse.

Na Islandu postoje konkretne smjernice na dva nivoa, a izvan toga nacionalni plan i program uključuje teme i atribute koji su tijesno povezani sa građanskim obrazovanjem za sve nivoe.

Na Islandu, šest osnovnih stubova obrazovanja u okviru nacionalnog kurikuluma uključuju pismenost, održivost, demokratiju i ljudska prava, jednakost, zdravlje i dobrostanje i kreativnost. Ovo uključuje, između ostalog, naglasak na etici, društvenoj i građanskoj svijesti i društvene kompetencije koje su usklačene sa ciljevima građanskog obrazovanja.

Od devet zemalja koje ne pružaju opsežne smjernice za građansko obrazovanje, neke ipak pružaju podršku za određene teme ili podteme u okviru građanskog obrazovanja (ove specifične informacije nisu ilustrovane na slici 2.1). Na primjer, Belgija (njemačka govorna zajednica) pominje konkretan vodič za medijsku pismenost, kao i naglašavanje okvira kurikuluma koji uključuju elemente građanskog obrazovanja. Ujedinjeno Kraljevstvo (Engleska) podržava veb stranicu koja se bavi konkretnom temom „Obrazovanje protiv mržnje“.

Mnoge zemlje pružaju materijale za podršku ili daju neobavezujuće preporuke za uvođenje određenih događaja na nivou škole, kao što su obilježavanje određenih dana od nacionalnog, evropskog ili globalnog značaja. Dvadeset tri (
) pružaju informacije školama za podršku događajima kojima se obilježavaju nacionalni dani, dok 21 obrazovni sistem (
) navodi da postoje preporuke o određenim međunarodnim danima kao što su Međunarodni dan ljudskih prava ili Međunarodni dan žena. Obilježavanje takvih dana može biti povezano sa konkretnim područjima kurikuluma ili može biti dio šireg pristupa građanskom obrazovanju koje uključuje cijelu školu. To može pružiti jednostavnu polaznu tačku za angažovanje čitave škole na aktivnostima vezanim za građansko obrazovanje.
U Austriji, Polis - nacionalni centar za građansko obrazovanje pruža listu različitih međunarodnih dana uz resurse na internetu o tome kako se baviti temom u učionici, npr. „Svjetski dan izbjeglica“ 20. juna. Postoje i mjesečni informativni flajeri o građanskom obrazovanju objavljeni od strane austrijskog Federalnog ministarstva obrazovanja na internet stranici Politik Lernen koji redovno obrađuju nacionalne i međunarodne dane koji su relevantni za građansko obrazovanje.

Portugalija promoviše širok izbor nacionalnih i međunarodnih dana na svim nivoima osnovnog, srednjeg obrazovanja i IVET-a u školama. Informacije se nalaze na vebsajtu Ministarstva obrazovanja i uključuju raznovrsnu kombinaciju dana kao što su Nacionalni dan djeteta, Evropski dan jezika, Evropski dan zaštite djeteta od seksualne eksploatacije i zlostavljanja i Međunarodni dan sjećanja na žrtve holokausta .

U Norveškoj, Nacionalni nastavni plan i program za „društvene studije“ u osnovnoj školi (1-4. godina) daje smjernice o ciljevima učenja koje treba postići, što uključuje učenje o tome zašto i kako Norveška slavi određene nacionalne dane, uključujući norveški dan ustava (17. maja ) i nacionalni praznik populacije Sami-a (6. februar), kao i nacionalne praznike u nekim drugim zemljama. Metodologija nastave ili način na koji učenje treba organizovati ne predviđa se u Nacionalnom kurikulumu, u skladu sa naglaskom Norveške na autonomiji nastavnika.

2.2.2. Efektivne prakse učenja
Građansko obrazovanje znači angažovanje i inspirisanje učenika da istraže inkluzivno razumijevanje građanstva u svijetu koji je sve više globalizovan. Na svom osnovnom nivou, to je proces kroz koji učenici mogu razviti znanje o demokratskim strukturama unutar svog društva. U najboljem slučaju, građansko obrazovanje predstavlja transformativni proces učenja, koji osnažuje mlade ljude da postanu aktivni i odgovorni građani koji doprinose tolerantnom, pravednom i demokratskom društvu.

Kao što je navedeno u dijelu 2.1, savremeno građansko obrazovanje treba da kreira okruženja za učenje koja su interaktivna i angažuju učenike da koristi inovativne pedagoške metode za razvoj znanja, vještina i stavova koji su mladim ljudima potrebni da bi postali aktivni građani. Nastava treba da se odvija u podsticajnom okruženju za učenje koje je nepristrasno i koje ne osuđuje. Ovo je obrazovanje za savremeni život.

Najuspješniji primjeri građanskog obrazovanja sadrže sve ili mnoge od šest karakteristika djelotvorne prakse. Razvijene su od strane Fondacije za građanstvo i kao što je naglašeno u pregledu literature (pogledajte dio 2.1), ove karakteristike usmjeravaju pedagogiju i inspirišu kvalitet.

· Aktivno: naglašava učenje kroz djelovanje;
· Interaktivno: koristi diskusije i debate;

· Relevantno: fokusira se na pitanja iz stvarnog života sa kojima se suočavaju mladi ljudi i društvo;

· Kritičko: ohrabruje mlade ljude da razmišljaju za sebe;

· Kolaborativno: upotrebljava grupni rad i kooperativno učenje;

· Participativno: omogućava mladim ljudima da imaju riječ u procesu učenja.

Ove karakteristike mogu se vidjeti u nizu praksi koje postoje u evropskim zemljama i regijama. Sljedeća analiza zasniva se na primjerima zemalja koji su dati za ovaj izvještaj i koji pokazuju vezu sa ovim karakteristikama. Namjera nije da ovo bude iscrpna studija praksi u svim zemljama. Linkovi za nacionalne vebsajtove dostupni su onlajn u Aneksu 3.
Aktivno učenje
Aktivno učenje je sveobuhvatna pedagogija koja direktnije uključuje učenike, tražeći od njih da se angažuju, učestvuju i sarađuju sa drugima, razmišljaju, djeluju i promišljaju. Jednostavniji primjeri aktivnog učenja mogu biti diskusije u malim grupama, igranje uloga, zadaci rješavanja problema ili zadaci zasnovani na projektima. Razvijeniji pristupi mogu pružiti mogućnosti učeniku da uče kroz rad, odnosno kroz praktična iskustva vezana za ciljeve građanskog obrazovanja.

Učenje zasnovano na projektu ilustrovano je kroz niz obrazovnih sistema.

U njemačkoj zajednici Belgije, učenje zasnovano na projektima vezano za građansko obrazovanje se nudi od 2010. godine, a za školsku godinu 2016/17. pokrenut je Akcioni plan za interkulturalni i vjerski dijalog. Ovaj akcioni plan se fokusira na aktivno učenje, tražeći od škola da razviju program posjeta, projekata i inicijativa, a svi učenici mogu učestvovati na takmičenju. Biće održano takmičenje Tržnica mogućnosti za predstavljanje ideja, aktivnosti i rezultata učenika.

U Irskoj, glavna aktivnost učenja povezana sa građanskim obrazovanjem je istraživački projekat koji vode učenici. Očekuje se da će se učenici direktno angažovati na teme ili pitanja i kontaktirati pojedince ili organizacije koje se bave politikom, ljudskim pravima, kulturnom raznolikošću ili održivim razvojem. Oni prikupljaju informacije o samoj organizaciji i o idejama o tome koje akcije mogu sami preduzeti, a zatim planiraju i pokreću građansku akciju na lokalnom, nacionalnom ili međunarodnom nivou. Ovo može biti oblik akcije dogovoren sa organizacijom ili nova inicijativa. Očekuje se da opravdaju akciju koju su izabrali u odnosu na raspoložive alternative.

U Francuskoj ovo je dio jasno definisanog puta učenja, koji pruža učenicima različite vrste aktivnog učenja na svim nivoima od osnovne škole do IVET-a u školama.

U Francuskoj, Parcours Citoyen je put učenja za građansko obrazovanje koji postoji od osnovne škole do IVET-a u školama. Aktivno učenje dokazuje se kroz mogućnost razvoja multidisciplinarnih projekata kao dijela Parcours Citoyen na nivou IVET-a, gdje se profesionalni projekti mogu povezati sa građanskim obrazovanjem i uključiti ishode učenja kao što su autonomija, osjećaj odgovornosti i posvećenost. Ovo će biti prošireno kako se postepeno budu uvodili konkretni interdisciplinarni praktični časovi na svim nivoima od 2016./17.

Inovativno iskustveno učenje u Finskoj nudi učenicima šansu za igranje uloga u simuliranom fizičkom okruženju.

U Finskoj, okruženje za učenje Ja i Moj grad je fizičko mjesto postavljeno kao mikro-grad sa svim pripadajućim funkcijama, a koristi ga oko 80% svih učenika šestog razreda u ničim srednjim školama. Omogućava mladim ljudima da iskuse što znači biti potrošač, građanin i radnik u okruženju ovog mikro-društva. Ovaj koncept aktivnog učenja podrazumijeva obuku nastavnika, materijale za učenje za deset časova i jednodnevnu posjetu okruženju za učenje Ja i Moj grad. Teme lekcija pomažu studentima da otkriju i razumiju svoju ulogu u Ja i Moj grad kao radnici, potrošači i članovi zajednice.

Igranje uloga se takođe može sprovoditi u okruženju u učionici, kao što su simulacije u bezbjednom okruženju ili zahtijevanje od učenika da zamisle perspektive različitih ljudi u društvu.

U njemačkoj zajednici Belgije, Parlament promoviše radionicu za igranje uloga (koju koriste i organizacije širom Evrope) pod nazivom Demokratičnost. Ovo se dešava u osnovnoj školi, gdje učenici starosti 10-12 godina moraju da kreiraju i organizuju virtuelni grad i realizuju odgovornosti, prilike i poteškoće u politici.

Interaktivno učenje
Interaktivno učenje kroz diskusije i debate nudi učenicima priliku da razviju svoje razumijevanje drugih, svoju sposobnost da izraze stavove i iskustvo u pregovorima o suprotstavljenim stavovima. 

Na nivou osnovne škole u Francuskoj, djeca iz 5. razreda prate temu pod nazivom „Heroji“, u kojoj otkrivaju seriju heroja i heroina i kritički istražuju kvalitete i vrijednosti koje ih karakterišu.

Na Kipru je Ministarstvo prosvjete i kulture razvilo inovativni priručnik za učenje pod nazivom „Otkrivanje slona“, koji pruža smjernice i aktivnosti za podršku diskusiji i debati na teme kao što su raznolikost (uključujući interkulturalnu raznolikost) i prihvatanje drugih. Takođe se može baviti teškim pitanjima poput eutanazije za životinje, netipičnih porodica, droge ili pušenja.

U Austriji, Model kompetencija političkog obrazovanja stavlja naglasak na debatu kao aktivnost učenja i ima mrežu debatnih klubova u školama.

U Rumuniji, predložena aktivnost učenja u okviru predmeta „građanska kultura“ u nižim srednjim školama bavi se objavljenim slučajevima kršenju ljudskih prava i drugim spornim predmetima. Smjernice naglašavaju da je ovo relevantno od nivoa osnovne škole do starijih starosnih grupa.

Debata kao aktivnost učenja može da se razvija i profiliše kao vrijedno iskustvo učenja na nacionalnom nivou.

U Holandiji, Nacionalna Fondacija za školske debate organizuje rasprave između školskih timova o aktuelnim pitanjima vezanim za ekonomiju, politiku, filozofiju i društvo. Rasprave takođe mogu biti integralni dio nastavnog plana i programa, kroz razvoj vještina učenika za argumentovanje slučaja, javne govore, liderstvo i građanstvo.

Relevantno učenje
Mnogi obrazovni sistemi naglašavaju centralnu ulogu građanskog obrazovanja u fokusiranju na aktuelna pitanja i društvene probleme. Radi se o učenju o stvarnim pitanjima od značaja za lični i društveni život učenika, uključujući kontroverzna pitanja koja mogu biti teška za diskusiju. Učenje od  vršnjaka ili pedagogije koje se fokusiraju na uklanjanje barijera između društvenih grupa, mogu biti karakteristični, baveći se, na primjer, pitanjima koja su od posebne važnosti za određene regije, kao što je podjela između vjerskih zajednica u Sjevernoj Irskoj.

Na Kipru, za 2015-16. godinu, Ministarstvo obrazovanja i kulture postavilo je kao cilj za sve škole razvoj antirasističke politike pod nazivom „Podizanje svijesti učenika o rasizmu i netoleranciji i promovisanje jednakosti i poštovanja u kontekstu “Pokreta Savjeta Evrope Govor bez mržnje“.
U Finskoj, KiVa je nacionalni program protiv nasilja za finske škole. Kroz vršnjačku medijaciju – dobrovoljnu metodu orijentisanu na nalaženje rješenja – učenici posrednici pomažu različitim stranama u sukobu da pronađu svoje rješenje za sukob i na taj način  promijene svoje ponašanje.
U Ujedinjenom Kraljevstvu (Sjeverna Irska), „zajedničko obrazovanje“ je razvijeno u kontekstu obrazovnog sistema koji je reflektovao istorijske podjele u društvu Sjeverne Irske. Politika zajedničkog obrazovanja nudi niz mogućnosti za djecu i mlade ljude iz različitih zajednica kako bi učili zajedno, čime se stvara inkluzivnije društvo, podstiče kohezija u zajednici i efikasno koriste resursi i ekspertiza.

Princip relevantnosti se takođe primjenjuje na pitanja evropskog i globalnog građanstva, osiguravajući da se razvijaju i znanja i vještine kako bi se mladim ljudima omogućilo da zauzmu svoje mesto kao građani svijeta izvan granica svoje zemlje.

U Irskoj program Blue Star je na snazi od 2011/12. godine, sa oko 16 350 djece koja učestvuju u 2015/16 g. Učenici realizuju projekte u vezi sa četiri ključna elementa: osnivanje i razvoj Evropske unije; kulturna i jezička raznolikost Evrope; što Evropska unija radi i kako njen rad utiče na živote građana.

Podrška nastavnicima da učine učenje relevantnim je od vitalnog značaja, a u Francuskoj je osnovan skup volontera koji rade zajedno sa nastavnicima i donose svoja iskustva iz stvarnog života.

U Francuskoj, Loi 2013 pour la refondation de l’ecole de la Republique opisuje novi program građanskog obrazovanja i nove obrazovne akcije za „Građansku putanju“ (Parcours Citoyen). Ovo uključuje inicijativu za regrutovanje Rezerve građana za nacionalno obrazovanje sa više od 4000 motivisanih volontera civilnog društva, uključujući roditelje, koji rade zajedno sa nastavnicima kako bi dijelili i razvili vrijednosti Francuske Republike i građansko obrazovanje sa učenicima kroz nastavne i vannastavne aktivnosti.

Kritičko učenje
Kritičko razmišljanje i analiza preovladavaju u učenju o građanstvu u svim zemaljama i prenose se kroz teme poput medijske pismenosti, čiji značaj je sve veći u kontekstu sve većeg broja vijesti i pružaoca informacija i sve složenijeg medijskog okruženja. Riječ je o podsticanju mladih da razmišljaju za sebe, da ne prihvataju informacije doslovno, i njihovom podsticanju da kritički razmotre ono što vide, čuju i osjećaju. 
Danska je uvela novi nastavni plan i program za Folkeskole u 2015/16. koji pojednostavljuje Zajedničke ciljeve izdate 2009. godine i stavlja veći fokus na građanstvo, ljudska prava i aktivnosti. Kritičko razmišljanje je sada eksplicitni cilj učenja koji prati ovu reformu.

U Letoniji, 7 Priča o nama je serija kratkih filmova koji se bave uzrastom, polom, rasom, seksualnom orijentacijom, etničkom pripadnošću i vjerskom pripadnošću. Dostupni na letonskom, engleskom i ruskom jeziku, filmovi su zasnovani na stvarnim slučajevima diskriminacije i osmišljeni tako da izazovu kritičko razmišljanje i ohrabre učenike da razmisle o sopstvenim stavovima prema sebi i drugima.

Učenje kroz saradnju
Aktivnosti saradnje omogućavaju da učenici nauče da komuniciraju i sa vršnjacima i sa spoljnim partnerima, podstičući otvorenost za slušanje, saradnju i učenje od drugih kroz grupni rad i kooperativno učenje. Primjeri mogu sadržati zajednički rad na razvijanju školskih medijskih projekata, kao što su radio ili novine, ili interakcije razvijene kroz timske aktivnosti preduzetničkog obrazovanja, gdje grupe rade zajedno na implementaciji zajedničke ideje ili vizije.

U njemačkoj zajednici Belgije, projekat Kultur macht Schule promoviše saradnju između škola i sektora kulture. Svake godine škole mogu podnijeti prijedloge za zajedničke projekte između škole i prethodno odabranih aktera iz sektora umjetnosti i kulture. Postoji sedam kategorija sa 39 različitih umjetničkih ili kulturnih organizacija za škole koje se mogu prijaviti za projekte: izvođačke umjetnosti, medijske pismenosti, likovne umjetnosti, muzejske pedagogije, interdisciplinarne projekte, muzičke, i od 2016. godine književne projekte.
U Grčkoj, učenici i nastavnici mogu pristupiti online servisu „Školski Pres“. Sprovedena pomoću WordPress-a otvorenog koda, ova usluga obogaćuje normalan nastavni proces upotrebom grupnih alata za saradnju ili objavljivanje ishoda grupnih aktivnosti. Učenike podstiču da se izraze i od početka 2014. godine objavljeno je oko 1 045 elektronskih časopisa i 15 564 članaka.
U Austriji, „Sparkling Science“ je program koji ima za cilj da promoviše učenike koji su aktivno uključeni u proces naučnoistraživačkog rada. Učenici pružaju podršku naučnicima u njihovom naučnom radu i u objavljivanju zajedničkih rezultata istraživanja kako bi bili dostupni javnosti. Saradnja se može ostvarivati kroz rad na zajednički osmišljenim projektima povezanim sa pojedinačnim predmetima, projektima povezanim sa kvalifikacijama ili u okviru međupredmetnih školskih projekata. Cilj je poboljšati povezivanje između škole i univerziteta i otvoren je za društvene nauke i prirodne nauke.

Participativno učenje
Na kraju, participativna aktivnost često se smatra najtežom za uvođenje i sprovođenje jer je i usmjerena na učenika i iskustvena, i može biti inherentno povezana sa pristupom učešća cijele škole. Ovo se takođe odnosi na učenike kao aktivne učesnike u osmišljavanju i pružanju vlastitog iskustva učenja, kao što je učenje zasnovano na projektima koje je usmjereno na učenike i koje im nudi mogućnost da se bave temom vezanom za njihove vlastite interese, da odaberu vlastite kanale istraživanja i otkrivanja, prezentuju nalaze na inovativan način i da nisu usmjeravani od strane nastavnika na određeni tip ili temu ishoda.

U Finskoj pristup cijele škole znači da se cjelokupna kultura i prakse škole razvijaju na temelju demokratskog upravljanja. Postoje tri principa ovog pristupa: zajednica za učenje u srcu školske kulture koja podstiče sve svoje članove da uče; interakcija i svestran radni pristup koji prepoznaje različitost učenja; i učešće i demokratska akcija koji zajedno konstruišu metode rada i učenja. Mogućnosti participativnog učenja u učionici i u školi sastavni su dio ovog pristupa.
U Ujedinjenom Kraljevstvu, Vels je  2015. godine uveo promjene u okviru kvalifikacije za nacionalnu velšku maturu, koja je utemeljena na vještinama, a obezbjeđuje se za učenike od 14. do 19. godine u nižim srednjim, višim srednjim školama i IVET školama, kako bi se u većoj mjeri osigurao pristup koji osmišljavaju sami učenici. Ova kvalifikacija zahtijeva od učenika da završe sertifikat sa izazovima za četiri vještine – izazov preduzeća, izazov  zajednice, izazov globalnog građanstva i individualni projekat. Iako je ovo u suštini metodologija učenja zasnovana na projektu, učenik može samostalno usmjeravati određenu temu (bilo individualno ili radeći unutar tima), donijeti odluke o istraživanju i neophodnom poslu i odlučivati o konačnom proizvodu ili dokazima koji će biti ocijenjeni, u okviru utvrđene strukture izazova dogovorene od strane ispitnih odbora.
Pored učenja zasnovanog na projektu, postoji samo nekoliko primjera koji pružaju dokaze da su učenici sposobni da usmjere svoje učenje u okviru nastavnog plana i programa. Na makro nivou, učenici mogu uticati na sadržaj učenja djelujući kao savjetnici onima koji dizajniraju nastavni plan i program.

U Litvaniji planovi organizacije opšteg srednjeg obrazovanja propisuju da predstavnici učenika moraju biti prisutni prilikom pripreme školskih obrazovnih i razvojnih planova (glavni dokument koji reguliše proces obrazovanja i razvoja u školama), pružajući učenicima priliku da u određenoj mjeri utiču na ovaj proces iako ne smiju dozvoliti učenicima da usmjeravaju svoje učenje.

Drugi primjeri uključuju volontiranje u zajednici koje može biti akreditovano kao dio nastavnog plana i programa u Holandiji, što je izbor koji se vrši na nivou škole. Participativni pristupi su naglašeni u okviru Pariške deklaracije kao dimenzija učenja koja bi trebalo da bude usmjerena na učenika i promovisana od najranijeg uzrasta, a relativni nedostatak dokaza u ovom izvještaju ukazuje na to da je potrebno dodatno raditi u ovoj oblasti kako bi se obezbijedila iskustva učenja koja vode učenike i koja imaju značenje, pokazuju učešće učenika u osmišljavanju pristupa učenju kao dijela nastavnog plana i programa.

2.2.3. Pristup koji uključuje cijelu školu 

Pored ovih efektivnih praksi učenja, istraživanja pokazuju potrebu za podsticajnim školskim okruženjem za implementaciju i / ili promociju građanskog obrazovanja (UNESCO, 1998). Kultura i pristup građanskom obrazovanju koji uključuje cijelu školu mogu biti važni faktori u uspješnoj implementaciji predmeta na nivou razreda i na taj način imati pozitivan uticaj na pojedine učenike. Istraživanja pokazuju da postoji mnoštvo koristi i na školskom nivou od jačeg osjećaja zajednice i osjećaja pripadanja školi, do boljeg ponašanja i stavova koji dovode do većeg angažovanja i motivacije učenika. Pristup koji uključuje cijelu školu može takođe izvesti školu u širu zajednicu, kako bi srušio barijere i povezao mlade sa životom zajednice; direktor škole igra važnu ulogu u razvoju i definisanju ovog pristupa (Evropska komisija/EACEA/Eurydice, 2012a). Longitudinalna studija o građanskom obrazovanju koju je sprovela Nacionalna fondacija za istraživanje obrazovanja u periodu 2001-2010. godine u Ujedinjenom Kraljevstvu pokazuje da efikasno građansko obrazovanje zahtijeva pristup gdje je uključena cijela škola, gdje direktori škola podržavaju i promovišu predmet, sa jasnim i koherentnim shvatanjem što to znači za učionicu i školu. Pristup koji uključuje cijelu školu je prilika da učenici vide i iskuse demokratski glas i aktivno građanstvo u akciji, ali to može imati uticaj samo ako je podržano na nivou škole (vidite takođe Evropska komisija/EACEA/Eurydice 2012a, dio 3.1).

Pristup koji uključuje cijelu školu može da bude promovisan od strane organa nadležnih za obrazovanje na različite načine. U Italiji se ovaj pristup preporučuje u nacionalnom zakonodavstvu, dok su organi vlasti nadležni za obrazovanje u Hamburgu (Njemačka) vodili razvoj kriterijuma kvaliteta koji će upravljati razvoj usmjeren na obrazovanje za demokratiju.
U hamburškoj oblasti u Njemačkoj, kriterijumi kvaliteta za razvoj demokratskog obrazovanja škola prezentirani su u katalogu o Karakteristikama škola koje promovišu demokratsko obrazovanje. Na osnovu četiri vodeća koncepta učenja, učešća, ponašanja i podrške, kriterijumi kvaliteta imaju za cilj poboljšanje kvaliteta demokratskog obrazovanja u školama kroz smjernice o školskoj kulturi, liderstvu i menadžmentu, profesionalnom usavršavanju nastavnika, kulturi učenja i rezultatima. Isti se zasniva na rezultatima sada završenog programa Učiti i živjeti demokratiju (Demokratie lernen & leben program) razvijenog od strane Savezne vlade, Ländera i nevladinih organizacija, u saradnji sa institucijama za obuku nastavnika u federalnim državama Berlin, Brandenburg, Hamburg, Saksonija, Saksonija-Anhalt i Tiringija.

U Italiji, pristupi koji uključuju cijelu školu se podstiču putem Zakona br. 107 od 13. jula 2015. godine radi promovisanja kohezivnog, kolektivnog i kolaborativnog modela škole. Svaka škola je slobodna da uspostavi saradnju sa porodicama, lokalnim zajednicama i različitim zainteresovanim stranama, uključujući organe vlasti, preduzeća, nevladine organizacije i zajednice. Namjera je da se obrazovanje i usluga bolje usmjere na lokane potrebe i okolnosti, i da se podstakne aktivno učešće učenika u društvu.

Važno je prepoznati vrijednost takvih pristupa. Estonija i Litvanija aktivno traže načine da pokažu vrijednost škola koje se trude da postignu više od samo akademskih dostignuća, snažno povezujući pristup uključivanja cijele škole i građanskog obrazovanja.

Model dobre škole, uspostavljen u Estoniji 2012. godine, i usvojen od strane Litvanije 2015. godine, ima za cilj da odražava šire rezultate školskog obrazovanja izvan tabela liga zasnovanih na akademskim dostignućima, u skladu sa prioritetom postavljenim u nacionalnom nastavnom planu i programu Estonije o izgradnji karaktera. Riječ je o razvijanju pristupa evaluacije koji uključuju cijelu školu. Isti nastoji da omogući školama da demonstriraju svoje napore uključivanja cijele škole kako bi dali značaj vrijednostima i vještinama, te okupili različite aktere koji su uključeni u podržavanje ličnog i društvenog razvoja učenika. Osamdeset sedam estonskih eksperata uključeno je u proces izrade modela, uključujući istraživače obrazovanja, direktore škola, nastavnike, predstavnike sindikata, kao i lokalne savjete i Ministarstvo obrazovanja i istraživanja
Doživljeno iskustvo obično ima najsnažniji uticaj na stavove mladih prema građanstvu, a učenje kako biti aktivan građanin u školskom okruženju je važan faktor u jednačini, uz uticaj porodice, vršnjaka i okruženja.

2.3. Učenje građanstva izvan nastavnog plana i programa
Šira perspektiva građanskog obrazovanja vidi integraciju vanškolskog učenja kao dio sveobuhvatnog pristupa koji obuhvata i nastavne i vannastavne pristupe. Vannastavne aktivnosti mogu omogućiti proces učenja kojim više upravljaju učenici i koji nije direktno povezan sa ciljevima učenja iz nacionalnog nastavnog plana i programa, te može obezbediti dodatni izbor vođen od strane učenika u zemljama sa strožijim okvirima nastavnog plana i programa. Ove aktivnosti mogu takođe obezbijediti sredstva za fleksibilno angažovanje u zajednicama i nacionalnim organizacijama vezano za građansko obrazovanje, pošto nacionalni programi za vannastavno učenje mogu biti povezani sa NVO-ima ili organizacijama baziranim u zajednici.

Ovaj dio će najprije dati pregled nacionalnih preporuka za vannastavne aktivnosti, naročito vrste aktivnosti koje se preporučuju putem ovih putanja.

Slika 2.2a: Preporuke sa najvišeg nivoa za vannastavne aktivnosti u osnovnom i nižem srednjem obrazovanju (ISCED 1-2), 2016/17

Slika 2.2b: Preporuke sa najvišeg nivoa za vannastavne aktivnosti u višem srednjem obrazovanju (ISCED 3) i IVET-u u školama, 2016/17

Objašnjenje za Slike 2.2a i 2.2b

Uključene su samo aktivnosti koje imaju dimenziju vezanu za građanstvo
Aktivnosti u oblasti životne sredine: npr. edukacija za održivi razvoj.
Sportske aktivnosti: npr. promovisanje mira i / ili socijalne inkluzije.
Aktivnosti iz umjetnosti: npr. promovisanje interkulturnog dijaloga i / ili medijske pismenosti.
Internacionalno umrežavanje: npr. putem stranih razmjena ili onlajn mreža.
Politički život: npr. posjete političkim institucijama, parlamentima mladih ili učešću na izborima.
Dobrovoljni rad: npr. sa organizacijama u zajednici.
Ostalo: npr. drugi tipovi vannastavnih aktivnosti.

Napomene za pojedine zemlje za Slike 2.2a and 2.2b

Češka Republika: Škole na svim nivoima imaju autonomiju da kreiraju svoj obrazovni program.
Danska: Planove i teme časova biraju nastavnici, međutim resursi za građansko obrazovanje i inspiracija se pružaju putem veb stranice EMU.dk.
Njemačka: Preporuke je dala Stalna konferencija ministara obrazovanja i kulture.
Španija: Brojni primjeri takođe postoje na nivou autonomne zajednice, poput onih u Kastilja-La Manči, Kataloniji, Kantabriji, Galiciji i Ekstremaduri. Postoje nacionalne preporuke za umjetničke aktivnosti.
Slovenija: Škole su obavezne da pružaju dodatne vannastavne aktivnosti, ali imaju autonomiju da odrede sadržaj vannastavnih aktivnosti u skladu sa nacionalnim smjernicama.
Zatim slijedi uvid u vrste nacionalnih programa koji su uspostavljeni kako bi se podstakle vannastavne aktivnosti. Nacionalni program za vannastavne aktivnosti smatra se programom koji je iniciran ili preporučen i barem djelimično finansiran od strane vlasti na najvišem nivou nadležnih za obrazovanje i dostupan je velikom dijelu relevantne geografske oblasti.

Trinaest obrazovnih sistema ne pružaju preporuke za vannastavne aktivnosti na bilo kom nivou, iako to ne znači da se takve aktivnosti ne odvijaju. Belgija (francuska zajednica) potvrđuje da je školska autonomija konkretan razlog za nepostojanje nacionalnih preporuka, a Irska takođe navodi isti razlog koji se odnosi na više srednje obrazovanje i IVET. Luksemburg potvrđuje da se aktivnosti, iako ne postoje smjernice, dešavaju širom zemlje. Slično tome, Bivša Jugoslovenska Republika Makedonija ističe mali broj aktivnosti povezanih sa obrazovanjem za demokratiju (susreti sa političarima ili posjete vladinim tijelima), ali ne postoje preporuke koje ih podržavaju. Međutim, većina zemalja navodi da škole treba da odluče, tj. pozivaju se na školsku autonomiju, uključujući Mađarsku, Švedsku, Švajcarsku i Norvešku. Interesantno je da Island pruža nacionalne smjernice u obliku jednog vannastavnog programa o svijesti o životnoj sredini, ali takođe podstiče školsku autonomiju po ovom pitanju. 

Češka Republika ne daje nikakve nacionalne preporuke za vannastavne aktivnosti, ali ukazuje na relevantna dokumenta. Vlada je 2007. godine izradila dokument pod nazivom Metodologija za podršku stvaranju školskog programa u školskim ustanovama za vanškolsko [u slobodno vrijeme] obrazovanje, a iako to ne upućuje direktno na građansko obrazovanje, naglašava ulogu škole u pružanju aktivnosti za slobodno vrijeme tj. vannastavnog učenja za učenike. U Državnom programu Ekološkog obrazovanja i podizanja svijesti za 2016-2025. godinu, vlada se bavi potrebom da se razvijaju kurikularne i vannastavne aktivnosti povezane sa temama zaštite životne sredine, kao što su podrška i razvoj centara za zaštitu životne sredine vezanih za škole i kao školske ustanove (mjera 1.1.4).

Danska navodi da su angažman sa zajednicom i vannastavne aktivnosti dio svakodnevnog života mladih, kroz odgovornost osnovnih i nižih srednjih škola da sarađuju sa lokalnom zajednicom kao sastavni dio školskog života. Dakle, vlada ne vidi potrebu da obezbijedi propise ili smjernice u ovoj oblasti.

U Velikoj Britaniji, Škotska ne pruža nacionalne smjernice, ali ukazuje da će većina škola ponuditi učenicima viših srednjih škola mogućnost volontiranja ili radnog iskustva.

Dvadeset osam obrazovnih sistema daju preporuke za vannastavne aktivnosti. Međutim, one se češće primjenjuju od niže srednje škole do IVET-a, nego na primarnom nivou. Od različitih vrsta aktivnosti utvrđenih tokom istraživanja, svijest o životnoj sredini je bila jedna od najčešće navođenih – od strane 23 obrazovna sistema na najmanje jednom nivou (od 19 na nivou IVET-a do 22 na nižem srednjem nivou). Tome su bile blizu aktivnosti vezane za politički život,sa 23 obrazovna sistema koja su ih naglasila na višem srednjem nivou, iako je to učinilo samo 13 na osnovnom nivou.

Postoje brojni primjeri aktivnosti koje zemlje pružaju, koji ilustruju zanimljivu i inspirativnu praksu. Vannastavne aktivnosti češće vode učenici nego što su usmjeravane, sa akcentom na učenje kroz rad. Aktivnosti u oblasti životne sredine obuhvataju niz projekata sa različitim partnerima i na globalnom i na nacionalnom nivou, od projekata COP21 povezanih sa prioritetima Ujedinjenih nacija do Erasmus + projekata sa različitim partnerima.

U Grčkoj, Sameworld je globalni projekat ekološkog građanstva  koji ima za cilj da obezbijedi aktivnosti učenja o temama koje se tiču ekološkog prava, klimatskih promjena i ekoloških migranata. Finansiran je iz Erasmus + programa i uključuje partnere iz deset zemalja EU i pridružene članove iz više afričkih zemalja.

Širom Evrope, Ecoschools je međunarodni program za ekološko obrazovanje namijenjen izgradnji mreža škola koje angažuju učenike u ekološkim projektima. Malta, sve zemlje UK i Island naveli su ovu inicijativu.

Uradimo to! je inicijativa za zaštitu životne sredine u Litvaniji osmišljena tako da okuplja učenike i zajednicu radi očuvanja životne sredine, čišćenjem otpada i pošumljavanjem područja koja su degradirana. Većina škola je dio mreže.

Na globalnom nivou, Međunarodni dan Zemlje je proslava koja podstiče praktično učenje kroz obrazovne projekte koji se fokusiraju na životnu sredinu i ekologiju (istaknuta od strane Poljske).

Sportske aktivnosti širom Evrope mogu biti korisni kanali za okupljanje različitih grupa kako bi sarađivale u timovima ili kroz zajednički interes u sportu.

Na Malti, SportMalta pruža vannastavne sportske aktivnosti kao važno sredstvo za zdravlje i dobrostanje, socijalnu integraciju i rodnu ravnopravnost.

U Austriji, Peace run / Friedenslauf je projekat „kidsrunforkids“ u kojem se prikupljaju sredstva za projekte pomoći. Organizuju ga razne institucije i podržava Federalno ministarstvo obrazovanja.

Umjetničke i kulturne aktivnosti mogu se koristiti za interkulturalni dijalog i medijsku pismenost.

Grčka ističe globalnu UNESCO AspNet, globalnu mrežu škola uključenih u građansko obrazovanje sa preko 2.500 škola učesnica u Evropi. Mreža pruža studijske teme i resurse povezane sa prioritetima građanskog obrazovanja kao što su Obrazovanje za održivi razvoj, mir i ljudska prava i interkulturalno učenje.
U Španiji postoje mogućnosti za vannastavne umjetničke aktivnosti vezane za svijest o romskoj zajednici i rad sa romskom zajednicom preko Udruženja Gitanos.

U Francuskoj se održava Nedelja štampe i medija za podršku radu na medijskoj pismenosti, sa više od 200 000 učenika koji učestvuju svake godine u školama, s ciljem razvijanja njihovog razumijevanja medija i načina na koji oni funkcionišu, razvijanja kritičkog razmišljanja i vještina analize i oblikovanja njihovih vlastitih stavova kao građana.
U Francuskoj projekat Chemins de Memoire nudi međugeneracijsko učenje kroz kulturni projekat vezan za sjećanje i izgradnju zajedničkog razumevanja.

U Portugalu postoji projekat Tic Toc na Escola do Futuro koji nudi integrisano učenje koje uključuje digitalne i umjetničke jezike koristeći obrazovne interaktivne CD-romove „31 Slika za Otkrivanje“ o umjetničkim djelima i pričama o njima.
Međunarodno umrežavanje širom Evrope podstiče interkulturalno razumijevanje kroz izgradnju mostova između pojedinaca, nastavnika i škola iz raznih zemalja i okolnosti:

Erasmus + nudi međunarodno umrežavanje kroz mogućnosti mobilnosti za škole i projekte partnerstava (ključne akcije 1 i 2, dostupne svim zemljama Evrope, a posebno ih ističu Češka Republika, Italija, Kipar, Letonija i Litvanija.

E-twinning je dostupan školama koje nude onlajn zajednicu za povezivanje nastavnika i škola, posebno istaknute od strane Češke, Grčke i Slovenije kao resurs za građansko obrazovanje.

Politički život odnosi se na to da mladi ljudi budu svjesni i uključeni u politička pitanja, procese i strukture. Ovo se može postići kroz debatne aktivnosti i dijalog, kao i putem mnogih savjeta učenika i parlamentarnih struktura širom Evrope

Litvanija je naglasila međunarodne debate o mladima između mladih iz zemalja centralne i istočne Evrope. One mogu ponuditi važan put za izgradnju kritičkog razmišljanja i analize, putem interaktivnih mogućnosti učenja.
Austrija je navela nekoliko primjera kao što su Strukturirani dijalog za mlade, evropska inicijativa za sistematsko uključivanje stavova mladih u političke rasprave na nacionalnom nivou. Radionica o demokratiji je aktivnost koju nudi austrijski parlament u vidu radionica i obilazaka za studente. Naglasak je stavljen i na omladinski parlament kao vannastavnu aktivnost za mlade ljude gdje mogu iz prve ruke da dožive politiku, razgovaraju sa političarima i izražavaju svoje mišljenje o političkim temama. Od 2015. godine ovo uključuje i parlament za pripravnike.
U Švajcarskoj, Easivote je jednostavan alat za glasanje koji se može koristiti u bilo kom okruženju radi podsticanja političkog učešća među mladima.

Campus Demokratie je inicijativa u Švajcarskoj koja predstavlja platformu za okupljanje predstavnika organizacija za građansko obrazovanje i političkih organizacija, kako bi se izgradile efikasne vannastavne aktivnosti za mlade koji razvijaju svoje vještine kroz aktivno učešće.
Volontiranje u zajednici može ponuditi iskustva nagrađivanja, sticanje znanja (o pitanjima kao što su zaštita životne sredine), uspostavljanje veze među generacijama ili jednostavno svijest o izazovima sa kojima se suočavaju različiti djelovi zajednice.

U Holandiji stažiranje u Društvu je šansa da učenici volontiraju u zajednici. Ovo takođe može biti dio njihovog školskog učenja, iako više nije obavezno na nacionalnom nivou, ali se smatra najboljom praksom.

Kroz nastavno i vannastavno učenje, Zakonom o nacionalnom obrazovanju iz 2011. godine Mađarska je uvela obavezni program Školske službe u zajednici. Od 1. januara 2016. godine, dokaz o učinku u ovom programu (tj. 50 sati službe u zajednici) je uslov za dobijanje sertifikata o završetku škole. Cilj je podizanje društvene svijesti, poboljšanje samopouzdanja i kompetencija učenika, uz mogućnost za karijerno vođenje. Mađarski institut za istraživanje i razvoj obrazovanja univerziteta Eszterhazi Karoli koordinira program, dijeleći smjernice, primjere prakse i instrumente za pretraživanje partnera putem namjenskog sajta i organizuje akreditovane kurseve obuke za nastavnike. Učenik može da predloži vlastiti izbor organizacije za volontiranje, iz osam domena, uključujući zdravstvenu zaštitu, socijalne usluge i dobrotvorne svrhe, obrazovanje, kulturu, prezentaciju nesreća i kriminala, zaštitu životne sredine, oporavak od katastrofe ili organizacije koje podržavaju osobe s posebnim potrebama.
U Ujedinjenom Kraljevstvu (Škotska), program nagrade Vojvode od Edinburga je široko dostupna nagrada za postignuća za mlade uzrasta od 14 do 24 godine, koja ima za cilj podsticanje društvenih vještina i vještina zapošljavanja. Uključuje sport (aktivnosti na otvorenom, kao što su pješačenje), volontiranje, timski rad i razvoj vještina. Iako je program aktivan širom UK, u Škotskoj ga direktno podržavaju nacionalni organi nadležni za obrazovanje.

Nekoliko zemalja naglašava preduzetničko obrazovanje kao aktivan oblik učenja koji razvija vještine i stavove vezane za građansko obrazovanje (
).Organizacije kao što su Mladi socijalni inovatori u Irskoj ili Platforma za eksperimentisanje i evaluaciju politike u Portugalu nude različite mogućnosti za preduzetničko učenje, omogućavajući mladim ljudima da se angažuju na stvaranju vrijednosti za druge kroz teme kao što su društvene inovacije ili izazovi fokusirani na zaštitu životne sredine. One se mogu direktno povezati i sa znanjem i sa vještinama građanskog obrazovanja, direktnim povezivanjem sa društvenim i građanskim kompetencijama i pružanjem mogućnosti aktivnog učenja kroz rad koje je kolaborativno i usmjeravano od strane učenika. Tri zemlje (njemačka zajednica Belgije, Estonija i Kipar) naglašavaju svoj rad sa Postignućem mladih (Junior Achievement) kao korisnu metodologiju za razvoj vještina povezanih sa građanskim obrazovanjem, kao što su kritičko razmišljanje, etičko razmišljanje i rad sa drugima, a često se dobije prilika da se vodi posao sa društvenim ciljem u okviru ove aktivnosti.
2.3.1. Nacionalni programi koji podržavaju vannastavne aktivnosti
Vlade uspostavljaju nacionalne programe za unaprjeđenje građanskog obrazovanja. Smatra se da je nacionalni program iniciran ili preporučen i barem djelimično finansiran od strane najviših nivoa obrazovnih vlasti, kako bi aktivnosti učenja bile dostupne većini učenika u njihovim obrazovnim sistemima. Glavni razlozi za pokretanje ovih programa su razvoj vještina i stavova povezanih sa društvenim i građanskim kompetencijama koje su ključne za građansko obrazovanje. Oni se mogu zasnivati na različitim temama, biti usklađeni sa prioritetima zemlje ili vezani za postojeća partnerstva na nacionalnom nivou.

Od 42 ispitivana obrazovna sistema, 27 pružaju nacionalne programe vannastavnih aktivnosti. Iz slike 2.4 jasno se vidi da su ovi programi uglavnom zastupljeni u zapadnoj, centralnoj i južnoj Evropi, pri čemu oni nisu zastupljeni u nordijskim zemljama i regionu jugoistočne Evrope. U jugoistočnoj Evropi to može biti zato što su strukture koje mogu pomoći u razvijanju partnerstava potrebnih za implementaciju programa na nacionalnom nivou relativno nerazvijene u nekim zemljama. Nordijske zemlje navode školsku autonomiju kao razlog nepostojanja partnerstava na nacionalnom nivou, što je u skladu s tradicijom fleksibilnog kurikuluma i prenešenog donošenja odluka o obrazovanju.

Drugi obrazovni sistemi pružaju strukturu podrške kroz razvoj nacionalnih programa za pomoć i vođenje građanskog obrazovanja u školama. Kompletna lista nacionalnih programa može se vidjeti u Aneksu 4 i dostupna je  onlajn. 

U Ujedinjenom Kraljevstvu (Engleska) 2011. godine uveden je novi program, a u Ujedinjenom Kraljevstvu (Sjeverna Irska) 2012. godine, kako bi se podržalo aktivno građanstvo i razvoj vještina:

U Ujedinjenom Kraljevstvu (Engleska i Sjeverna Irska), Nacionalna služba za građane ima za cilj povezivanje mladih ljudi uzrasta od 15 do 17 godina iz različitih sredina kako bi im pomogla da razviju veće samopouzdanje, samosvijest i odgovornost. Ovo je u cilju stvaranja kohezivnijeg, odgovornog i angažovanog društva. Program se odvija izvan školskog polugodišta približno oko tri nedjelje i ima tri faze. Prva faza se sastoji od stacionarnog programa aktivnosti na otvorenom prostoru, drugi od rezidencijalnog programa samo-upoznavanja koji koristi timsku aktivnost za izgradnju liderskih i komunikacionih vještina, a treća faza sastoji se od grupnog rada za planiranje i realizaciju projekta socijalne akcije. Mladi plaćaju malu nadoknadu, a vlada pokriva dodatne troškove programa. Zakon o nacionalnoj službi građana iz 2017. godine statutorno je uredio program u Engleskoj i ojačao odredbe vezane za odgovornost.
U drugim zemljama, programi i partnerstva su vezani za različite teme i usmjereni su na različite ciljne grupe:

U Njemačkoj, Savezna vlada organizuje takmičenje Debate mladih koje ima za cilj da podstakne mlade da aktivno učestvuju u diskusijama i doprinose oblikovanju demokratskog procesa. Takmičenja počinju na lokalnom nivou kroz školske mreže i kulminiraju u nacionalnom finalu čiji je domaćin savezni predsjednik Njemačke koji je pokrovitelj takmičenja. Debate se odnose na  trenutna politička ili socijalna pitanja, a kriterijumi evaluacije su: ekspertiza, sposobnosti verbalne komunikacije, vještine diskutovanja, moć ubjeđivanja.

U Estoniji, omladinski program Tugila pruža aktivnosti koje su usmjerene na osnaživanje mladih ljudi koji se trenutno ne obrazuju, ne obučavaju i nisu zapošljeni (NEET). Ovo je dio šireg nacionalnog akcionog plana za zaštitu mladih Estonije. podrška mladim ljudima kojima je to potrebno, koji su možda postali višak ili nisu završili svoje obrazovanje i trenutno ne studiraju. Program im pomaže da ostvare svoj potencijal i što je brže moguće postanu produktivni članovi društva, podižući njihovo samopouzdanje i samopoštovanje.

Na Malti, vlada podržava ekološku svijest kroz nacionalni program EkoSkola Malta i partnerstvo koje djeci pruža mogućnost da se uključe u obrazovanje za održivi razvoj kao vannastavnu aktivnost. Ovo podstiče razumijevanje okruženja neophodnog za malu ekonomiju usmjerenu na turizam, uz razvijanje vještina i stavova povezanih sa aktivnim i odgovornim građanima.

Rumunija ima Nacionalnu strategiju za aktivnosti zajednice koja je vannastavni obrazovni program za promovisanje socijalne kohezije povezivanjem srednjih škola sa organizacijama za povezivanje koje rade sa djecom koja imaju specifične potrebe. Organizacije za povezivanje uključuju specijalne škole, podržane rezidencijalne programe, dnevne centre ili bolnice. Program ima za cilj da izgradi razumijevanje mladih ljudi o različitim društvenim grupama i njihovim specifičnim potrebama, šireći životna iskustva mladih ljudi čije je životno iskustvo znatno drugačije.

Slika 2.3: Nacionalni programi koji podržavaju vannastavne aktivnoti osnovno, opšte srednje obrazovanje I IVET  u školama (ISCED 1-3), 2016/17

Objašnjenje
Nacionalni program smatra se onim koji ili pružaju ili barem djelimično finansiraju organi vlasti na najvišem nivou kako bi aktivnosti učenja bile dostupne velikom broju učenika u relevantnom geografskom području.

Napomene za pojedine zemlje
Španija: Programi postoje na nivou autonomne zajednice.
Švajcarska: Na nacionalnom nivou, zakon o podsticanju vannastavnih aktivnosti za djecu i mlade dopušta nacionalno finansiranje projekata poput onih koje vode kantoni, zajednice ili nevladine organizacije na nacionalnom nivou.
Srbija: Ne postoje zvanični nacionalni programi za podršku vannastavnim aktivnostima; Međutim, škole su slobodne da sprovedu projekte sa NVO-ima koji podstiču učenje i primjenu aktivizma za ljudska prava u školi i van nje.
2.4. Učešće u upravljanju školama u cilju pružanja podrške građanskom obrazovanju
Škole su centralni dio njihovih zajednica, a građansko obrazovanje je obrazovni prioritet koji prožima lokalni, regionalni, nacionalni i globalni kontekst. Kada su učenici i njihovi roditelji / staratelji dio demokratskog procesa na nivou škole, to upućuje snažnu poruku o demokratiji i inkluziji u školi kao cjelini.

2.4.1. Učešće učenika u upravljanju školama
Učešće učenika je suštinska komponenta u obezbjeđivanju da se „glas učenika“ čuje u procesu odlučivanju na nivou škole, kao i u pružanju praktičnog iskustva o demokratskom procesu svim učenicima. Savjet učenika na nivou škole je struktura koja to može da podrži, s obzirom da okuplja predstavnike učenika kao savjetnike ili nosioce pitanja i odluka na nivou škole. Iako škole možda ne moraju uvijek ili ne biraju da se povinuju prijedlozima i odlukama svojih savjeta učenika, oni mogu značajno doprinijeti da se u upravljanju školom čuje autentičan glas učenika.

Postoji opšti trend većeg broja zemalja koje pružaju dokaze, od studije iz 2012. godine (
), o preporukama koje se tiču  angažovanja učenika. U studiji iz 2016/17 g., 39 od 42 ispitane zemlje potvrđuje da  savjeti učenika postoje na jednom ili više nivoa obrazovanja. Od pet novih obrazovnih sistema koji su uključeni u anketu 2016/17 (
), svi pružaju dokaze o savjetima učenika za najmanje dva nivoa obrazovanja. Ovi rezultati naglašavaju normalizaciju ove strukture, podržavajući demokratsko učešće učenika u školama širom Evrope. Međutim, preporuke u ovoj oblasti aktivnosti na nivou škole nisu jednake na različitim nivoima obrazovanja. Švedska i Austrija su jedine zemlje koje naglašavaju školsku autonomiju na svim nivoima i nemaju nacionalne preporuke. U Austriji i Švedskoj savjeti učenika su uobičajeni oblici učešća učenika, a  prava učenika da budu dio savjeta učenika ili slično zaštićeni su nacionalnim obrazovnim aktima. U Sloveniji osnovne i niže srednje škole imaju  autonomiju kako da organizuju učešće učenika (tradicionalno oni formiraju savjete učenika preko parlamenata), dok postoje nacionalni propisi za više srednjoškolsko obrazovanje i IVET.
Slika 2.4: Angažman učenika u učeničkim savjetima u skladu sa preporukama sa najvišeg nivoa u osnovnom, opštem srednjem obrazovanju i IVET-u u školama (ISCED 1-3), 2016/17

Izvor: Eurydice.

Objašnjenje
Savjeti učenika su tijela koja vode učenici koja pružaju forum za diskusiju o temama vezanim za školski život i mogu pružiti savjete ili preporuke rukovodećim organima škola koji su odgovorni za donošenje odluka na nivou škole.

Napomene za pojedine zemlje za Slike 2.4a i 2.4b 
Belgija (BE de): Škole imaju autonomiju u pogledu uloge njihovog vijeća učenika.
Belgija (BE nl): Učenici osnovnih škola takođe imaju pravo osnivanja savjeta učenika ako to zahtijeva najmanje 10% učenika.
Češka Republika: Učenici imaju pravo da osnivaju samoupravne organe u školi. Međutim, uspostavljanje savjeta učenika nije regulisano na centralnom nivou i spada u oblast školske autonomije.

Njemačka: Učestvovanje učenika u savjetima učenika uređeno je Obrazovnim aktima svake zemlje, priznajući osnovno pravo svakog učenika da učestvuje.
Grčka: Za opšte srednje škole i IVET, obavezno je da svaka škola ima učeničku zajednicu (tj. Opštu skupštinu i savjete) da podrži učešće učenika.
Španija: Brojni primjeri postoje na nivou autonomne zajednice, npr. Kastilja-La Manča, Katalonija i Kantabrija, iako ne postoji poseban zahtjev na nacionalnom nivou za učešće učenika u upravljanju školama.
Austrija: Od pojedinačnih škola zavisi da li su uspostavljeni savjeti učenika, međutim Zakon o školskom obrazovanju predviđa predstavnike razreda i predstavnike učenika u upravnim organima škola koji se primjenjuju na nivou ISCED 2 i 3.
Švedska: Savjeti učenika su uobičajeni oblici učešća učenika u Švedskoj i pravo učenika da budu članovi savjeta učenika ili slično zaštićeni su Švedskim zakonom o obrazovanju.
Dvadeset tri zemlje sada pružaju dokaze za preporuke na svim nivoima obrazovanja. Kada posmatramo različite nivoe obrazovanja, lako je uočiti da su u nižem i višem srednjem obrazovanju vidljivije preporuka za savjete učenika. Međutim, interesantno je da se na nivou osnovne škole od 2012. godine desila značajna promjena. Dok je u 2012. godini samo 16 obrazovnih sistema navelo savjete učenika na nivou osnovne škole, to se sada slučaj u  28 obrazovnih sistema. Ova dodatna aktivnost se odvija u različitim zemljama širom Evrope, a uključuje i zemlje koje tradicionalno stavljaju značajan naglasak na autonomiju škole za donošenje odluka na lokalnom nivou. Sveukupno ovo povećanje odražava pozitivan i važan korak da se uključe čak i mlađa djeca u demokratski proces i unesu ovo iskustvo u školski život od ranog uzrasta, mada mnoge zemlje još uvijek nemaju preporuke, a na nivou osnovne škole ima najmanje zemalja koje daju preporuke za učešće učenika.
Učešće učenika je manje izraženo u IVET-u u školama (30 obrazovnih sistema), nego u nižim i višim srednjim školama (37 i 38 obrazovnih sistema), te ovome treba posvetiti pažnju. Savjeti učenika su važni kanali kroz koje se iskusi demokratija i glas učenika treba da bude izražen na svim nivoima obrazovanja i u svim putanjama.

Neke zemlje su sprovele značajne reforme u ovoj oblasti od 2012. godine.

U Bugarskoj je Zakon o predškolskom i školskom obrazovanju iz 2015. godine proširio preporuke o savjetima učenika kako bi uključio osnovne škole i uveo pravo učešća predstavnika učenika, iako bez prava glasa, u školskom odboru nadležnom za odlučivanje o ključnim pedagoškim odlukama unutar škole.

U Danskoj reforma za danski Folkeskole iz 2014. godine omogućila je učenicima da imaju veći uticaj na svoj školski dan, proširujući učešće učenika na dodatna područja školskog života, kao što je biranje izbornih predmeta.

Irska sada ukljužuje preporuke za savjete učenika na nivou osnovne škole, kao i za sve druge nivoe obrazovanja. Ovo je povezano sa Zakonom roditeljske i studentske povelje iz 2016. godine, koji, između ostalog, sadrži zahtjeve da se svaka škola konsultuje i dobija povratne informacije od roditelja i učenika.
U Francuskoj je, kao rezultat Loi pour la refondation de l'ecole de la Republikue, i od početka 2016. godine postojao zahtjev da svaki koledž ima Savjet života u koledžu (Conseils de la vie collegienne) kao mjesta za učenje demokratije. Ovo su izabrani savjeti učenika na nižim nivoima srednjih škola sa nizom odgovornosti, na primjer, oni mogu biti uključeni u školske medije koje svaki koledž treba da razvija, kao što su radio, novine, blogovi ili onlajn platforme za saradnju.

U Letoniji su 2016. g. uvedene Smjernice o obrazovanju utemeljenom na vrijednostima i postupku procjene informacija, nastavnih sredstava i  obrazovnih metoda. Ovi propisi usmjereni su na jačanje obrazovanja utemeljenog na vrijednostima kao odgovor na Parišku deklaraciju iz 2015. godine, kako bi zahtijevale od škola da obezbijede reprezentaciju i učešće učenika u donošenju odluka, uključujući i rad samoupravnih organa učenika. Učenici sada imaju pravo da organizuju svoje aktivnosti (događaje) o pitanjima obrazovanja utemeljenog na vrijednostima, kao što su porodica, sloboda, dostojanstvo ili srodne teme.

U Finskoj, kroz izmjene i dopune Osnovnog zakona o obrazovanju iz 2013. godine, aktivnosti savjeta učenika postale su obavezan dio osnovnog i nižeg srednjeg (osnovnog obrazovanja), kao i višeg srednjeg obrazovanja i IVET-a u školama. Odluke o aktivnostima se donose lokalno i organizuju prema uzrastu i situaciji učenika i uzimaju u obzir lokalne okolnosti.

Omladinska politika ili strategija mogu pokrenuti razvoj učešća učenika
Jedan od četiri glavna cilja Strategije obrazovne politike u Češkoj Republici jeste težnja za aktivnim građanstvom. To se smatra preduslovom za razvoj društva zasnovanog na solidarnosti, održivom razvoju i demokratskom upravljanju. Podržavajući navedeno, 2016. godine Ministarstvo prosvjete, omladine i sporta najavilo je novi projekat za jačanje položaja „učeničkih parlamenata“ u okviru građanskog obrazovanja. Ovaj projekat je identifikovao pilot škole i kroz projekat (1) će biti provjerena implementacija savjeta učenika („učenički parlamenti“), (2) kreirani savjetodavni centri za podršku drugim školama u budućnosti, (3) identifikovano kako najbolje podržati nastavnike koji koordiniraju savjete učenika u školama; i (4) razvijen sistem za efikasno ocjenjivanje savjeta učenika.

Estonija, kroz Plan razvoja omladinske oblasti, podržava mređu školskih odbora i omladinskih savjeta, pružajući obuku i resurse - priručnik za nastavnike je trenutno u pilot fazi prije nego što bude objavljen da bi se sve to podržalo.

.

U nekim zemljama može doći do proširenja vijeća učenika koje se bavi specifičnim pitanjima.

U Norveškoj postoji Školski odbor za životnu sredinu, pored Školskog odbora, u svakoj školi na nivou osnovne i niče srednje škole, koji uključuje učenike, roditelje, zaposlene, menadžment i opštinu. Odbor je konkretno sastavljen tako da predstavnici učenika i roditelja zajedno čine većinu.

Ako je glas učenika uključen u procesu osiguranja kvaliteta u školi ili pitanja inspekcije (pogledati i poglavlje 3), onda to može podstaknuti rukovodstvo škole da poboljša ulogu i vrijednost savjeta učenika. Priroda i kvalitet učešća učenika u donošenju odluka i upravljanju školom često zavise od pojedinih škola i mogu se odraziti na širu kulturu škole gdje su učenici integrisani u procese donošenja odluka, a glas učenika se vrednuje kao doprinos.
U Ujedinjenom Kraljevstvu (Engleska, Vels i Sjeverna Irska), obrazovni inspektori u obje zemlje pružaju onlajn upitnik učenicima kako bi dali svoje mišljenje prije školske inspekcije.

U Ujedinjenom Kraljevstvu (Vels), velška vlada je razvila skup alata za studente i osoblje koje će koristiti za svoje učeničko vijeće uz vodić za najbolje prakse. Vlada Velsa je takođe razvila veb stranicu „Glas učenika“ za podršku učenicima.
Veliki broj obrazovnih sistema takođe podržava šire mreže učeničkih vijeća među učenicima, omogućavajući interakciju između savjeta učenika na regionalnom i nacionalnom nivou i pružajući povratne informacije demokratskim strukturama izvan škole. One mogu biti direktno povezane sa školskim aktivnostima i upravljanjem.

U flamanskoj zajednici Belgije postoji krovna organizacija flamanskih savjeta učenika (Vlaamse Scholierenkoepel ili VSK). Ista predstavlja glas učenika o pitanjima obrazovanja, a upravljanje organizacijom je u potpunosti u rukama učenika. VSK predstavlja preko 680 savjeta učenika širom Flandrije. Ministar je zvanično priznao i prihvaćena je kao zastupnik od strane svih drugih zainteresovanih strana u obrazovanju. Njihov glavni cilj je podrška savjetima učenika i promovisanje učeničkih interesa na različitim nivoima kreiranja politika

U Irskoj postoji nacionalna učenička unija koja podržava učešće učenika u nižim i višim srednjim školama, nudeći obuku, biltene i resurse učenicima i školama širom Irske.

U Sloveniji pojedine više srednje škole imenuju predstavnike učenika, koji zatim postaju članovi Skupštine Školske učeničke organizacije Slovenije (SSOS). SSOS ima za cilj: poboljšanje materijalnog položaja učenika; sprovođenje i zaštitu prava učenika; obezbjeđenje saradnje učenika u vannastavnim aktivnostima; jačanje i širenje uticaja učenika na nastavni plan i program, procese učenja i načine ocjenjivanja znanja u školama; poboljšanje kvaliteta odnosa u školama; poboljšanje pružanja informacija i uticaj učenika na civilno društvo; obezbjeđuje školsku demokratiju, suverenitet i jednakost u školama; brani jednake mogućnosti za sve, štiti i jača uticaj učenika na pitanja vezana za njihov materijalni i duhovni razvoj; i obezbjeđuje posvećenost sekularnoj i neutralnoj školi.
Mnoge zemlje naglašavaju veze sa organizacijama na evropskom i međunarodnom nivou, kao što je Evropskog parlamenta Model Evropskog parlamenta (
) koji uključuje delegacije mladih ljudi iz svih država članica, ili Evropski parlament mladih koji uključuje 39 zemalja, koji vode mladi za mlade (
). Druge zemlje pružaju značajnu podršku razvoju parlamenata učenika ili mladih na školskom nivou (kao što su Poljska, Portugal, Lihtenštajn, Švajcarska i Crna Gora).
U Poljskoj, Dječji i omladinski parlament čini 460 članova. Svaka od 16 provincija u Poljskoj dobija određeni broj karata srazmjerno broju učenika u nižoj i višoj srednjoj školi. Debate se održavaju u komori nacionalog vijeća, a strukturirane su na isti način kao parlament sa raspravama parlamentarnih komisija, nakon čega slijedi izrada nacrta rezolucija, konsultacija o zakonima i tematske radionice koje organizuju nevladine organizacije.Govornici poljskog parlamenta pomažu u sprovođenju debata Dječjeg i omladinskog parlamenta.
U Sloveniji, Dječji parlament se zasniva na članu 12 Konvencije UN o dječjim pravima, gdje se kaže da „svako dijete ima pravo slobodnog izražavanja mišljenja u svim pitanjima koja ga se tiču i da to mišljenje bude uzeto u obzir“. Izabrani predstavnici škola iz osnovne i niže srednje škole (osnovna škola) obično učestvuju u regionalnom i nacionalnom dječjem parlamentu (otroški parlament). Oni se posmatraju kao sredstvo za angažman u građanskom obrazovanju, a učešće promoviše i podržava Slovenačko udruženje prijatelja mladih. Svake godine jedna tema je izabrana kao fokus godišnje debate, u školskoj 2016/17. godini ovo je „Djeca i planiranje budućnosti“.
Učenički ili omladinski parlamenti možda nisu direktno povezani sa školama i stoga ne utiču na aktivnosti na školskom nivou, ali oni pružaju dragocjeno građansko iskustvo onima koji učestvuju u procesu. Međutim, po svojoj prirodi, ova vrsta aktivnosti uključuje samo mali broj učenika. Treba voditi računa da svi učenici dožive demokratski proces i razumiju vrijednost učešća kroz vrijedne i vrednovane aktivnosti učeničkog vijeća na nivou škole. Svi učenici moraju shvatiti da i oni mogu uticati na demokratski proces i treba da iskuse uticaj koji ima uvažavanje njihovog glasa. Učešće u učeničkim vijećima je važan primjer participativne prakse učenja, naglašen kao karakteristika efektivnog učenja u dijelu 2.2.2.
Mnoge zemlje ističu angažovanje učenika kao predstavnika u školskim ili opštinskim odborima koji uključuju direktore škola, nastavnike, roditelje i / ili predstavnike zajednice (Evropska komisija / EACEA / Eurydice, 2012a). Oni su nužno više povezani sa strateškim odlukama o školi, a obično je mali broj predstavnika učenika odabran da sjedi zajedno sa ostalim članovima odbora kao ravnopravnim donosiocima odluka.

U Austriji postoje jasni propisi o zastupljenosti učenika u odborima školske zajednice (Schulgemeinschaftsausschuss) koje čine nastavnici, direktori škole i učenici.

U Norveškoj, na nivou više srednje škole, organ vlasti pokrajine imenuje odbor za školu ili identifikuje školsku komisiju kao nadležni organ; trebalo bi da ima najmanje dva predstavnika iz savjeta učenika u ovom odboru, mada ni učenici niti grupe osoblja ne mogu da imaju većinu mjesta u upravnom odboru.

Od mnogih obrazovnih sistema sa savjetima učenika koji podržavaju učešće učenika i demokratsko iskustvo, vrlo mali broj postavlja ciljeve ili prati napredak vezano za učešće učenika.
U Španiji je Ministarstvo obrazovanja, kulture i sporta utvrdilo da pojedini organi vlasti nadležni za obrazovanje autonomnih zajednica imaju pravo da donesu odluku o broju učenika u školskom odboru. U Kataloniji, najmanje jedna šestina članova Školskog odbora moraju biti učenici, dok u Zajednici Valensije najmanje jedna trećina članova treba da budu učenici.

Luksemburg ima cilj reprezentativnost učenika u Obrazovnom savjetu svake škole, gdje su najmanje dva učenika iz Učeničkog  savjeta u ničim i višim srednjim školama.
Iako Norveška ima statutorni zahtjev za savjet učenika na nivou osnovne, niže i više srednje škole, ima cilj  da učestvuje u savjetu na nivou više srednje škole gdje bi trebalo da bude jedan član na svakih 20 učenika u školi.

2.4.2. Angažovanje roditelja u školskom životu
Organi upravljanja školom su uobičajeno sredstvo za angažovanje roditelja u školskom životu. To su školski odbori roditelja, vaspitača, nenastavnog osoblja i učenika, kojima obično predsjedava direktor škole. Upravljačko tijelo nastoji da okupi zainteresovane strane da podrže školu u nastavi i učenju. Ono može imati odgovornosti za pitanja koja se odnose na disciplinu do zapošljavanja nastavnika, kao i pružanje smjernica o budućem pravcu razvoja škole. Predstavnici roditelja obično se biraju glasovima roditelja.

Sveukupno gledano, rezultati se nisu značajno promijenili od 2012. godine. U Eurydice studiji iz 2012. g. (
), 37  zemalja, sve osim Švedske i Turske, navelo je da su roditelji zvanično učestvovali u upravnim tijelima škole. U 2016/17. godini, ovaj broj se povećao na 40 obrazovnih sistema od 42. Švedska i Finska su navele školsku autonomiju kao razlog zbog kojeg nemaju nacionalnih smjernica ili preporuka o angažmanu roditelja; Finska, međutim, naglašava važnost roditeljskih udruženja i saradnje između škole i roditelja u Nacionalnom osnovnom nastavnom planu i programu za osnovno obrazovanje iz 2014. godine. Turska je podstakla reformu 2012.g. putem Regulative za asocijacije roditelja-porodice Nacionalnog ministarstva obrazovanja, a sada podržava roditelje koji zvanično učestvuju u širokom spektru aktivnosti upravljanja školom.
Slika 2.5: Angažovanje roditelja u Upravnim odborima škola na nivou osnovnog, opšteg srednjeg obrazovanja i IVET-u u školama (ISCED 1-3), 2016/17

Izvor: Eurydice.

Objašnjenje
Upravni odbori škola su tijela za donošenje odluka na školskom nivou i uopšteno gledano uključuju direktora škole zajedno sa predstavnicima zainteresovanih strana, kao što su nastavnici, roditelji, učenici i zajednica.

Napomene za pojedine zemlje
Njemačka: Svaka zemlja je razvila sopstveni pristup učešću roditelja, međutim sve Länder podržavaju učešće roditelja u upravnim odborima škola.
Španija: Iako veliki broj primjera postoji na nivou Autonomnih Zajednica, npr. Kastilja-La Manča, Katalonija i Kantabrija, ne postoji poseban zahtjev na nacionalnom nivou.
Oštar kontrast može se vidjeti kada se razmatra angažman roditelja u školskim upravnim tijelima na svakom nivou obrazovanja. Iako ne postoji značajna razlika u broju obrazovnih sistema koji uključuju roditelje na nivou osnovne (40), srednje (40) i više srednje škole (38), on se smanjuje na samo 30 obrazovnih sistema koji uključuju roditelje u upravne organe IVET-a u školama. Ovo takođe odražava rezultate angažmana učenika kroz savjete učenika u IVET-u. Zemlje u kojima postoji angažman roditelja u opštem obrazovanju, ali ne u IVET-u su Danska, Estonija, Irska, Kipar, Rumunija, Ujedinjeno Kraljevstvo (Škotska), Bivša Jugoslovenska Republika Makedonija, Island, Lihtenštajn i Crna Gora. Uključivanje roditelja je važan pokretač za angažman i dostignuća učenika i to treba podsticati na svim nivoima obrazovanja, uz razmatranje roditeljskog učešća u upravljanju školama u IVET-u

Različiti akteri mogu biti angažovani u upravnim tijelima škola, a najbolja praksa podrazumijeva uključivanje partnera u zajednici, kao i učenika i roditelja.

U francuskoj zajednici Belgije, Savjet za učešće je upravno tijelo škole koje okuplja sve aktere u lokalnom području uključujući predstavnike zajednice, direktora škole, nastavnike i učenike, roditelje i udruženja koja su povezana sa školom. Njegova svrha je da bude forum za diskusiju, konsultacije i razmatranje, i sredstvo putem kojeg se poboljšava školski život. Diskusije mogu obuhvatiti širok spektar pitanja, uključujući veze između škole i porodice, pedagoški obim, domaće zadatke, zdravu ishranu, sprječavanje nasilja u školi i integraciju učenika s posebnim potrebama.

Zemlje koje uključuju roditeljski angažman u upravljanju školama podrazumijevaju one za koje se tradicionalno smatra da imaju visok nivo školske autonomije u ovoj oblasti.

Na Islandu roditelji imaju predstavnike u školskim savjetima na nivou osnovne i niže srednje škole (osnovno obrazovanje). Savjeti služe kao forum za konsultacije između direktora škole i školske zajednice.

Norveška, zemlja sa visokim stepenom autonomije nastavnika i škola, uključuje propise u okviru Zakona o obrazovanju o sastavu Školskog odbora, koji mora uključivati dva predstavnika roditeljskog vijeća na svim nivoima obrazovanja.

U nekim obrazovnim sistemima, roditelji se takođe podstiču da se povezuju u udruženja ili savjete koje vode ili koji su usmjereni na roditelje, a predstavnici roditelja za upravna tijela u školama biraju se iz ovih roditeljskih mreža.

U flamanskoj Zajednici Belgije postoji finansijska podrška Ministarstva obrazovanja i osposobljavanja za krovne organizacije roditeljskih udruženja koja postoje za svaku obrazovnu mrežu. Ove krovne organizacije dobijaju finansijsku podršku Ministarstva obrazovanja i osposobljavanja, a njihov glavni zadatak je promovisanje uključivanja i angažovanja roditelja na nivou škole.

U Sloveniji roditeljski savjeti daju prijedloge, formiraju mišljenja i biraju predstavnike u organe uprave škole. Oni imaju pravo da odobre predloženi vannastavni plan i program i daju preporuke i mišljenja školskim upravnim tijelima. Vijeća roditelja formiraju lokalne ili regionalne mreže savjeta koje čine nacionalno udruženje mreža koje je član Evropskog udruženja roditelja.

Kao i savjeti učenika, i vijeća roditelja mogu biti umrežena na nacionalnom nivou; na primjer, u Njemačkoj, na Kipru i Malti, oni omogućavaju razmjenu dobre prakse i mogućnost da se njihov glas bolje čuje na regionalnom ili nacionalnom nivou.

U Njemačkoj, svaka Land je razvila sopstveni pristup podršci učešću roditelja u upravljanju školama. Međutim, postoje različiti nivoi predstavničkih tijela, kao što su regionalni savjeti roditelja na nivou lokalnih vlasti ili okruga i na reprezentativnim forumima na nivou zemlje (Landeselternbeirat), koji se ponekad organizuju prema različitim tipovima škola. Na nacionalnom nivou, predstavnička tijela kombinuju se da formiraju jedinstveni federalni savjet roditelja na nacionalnom nivou (Bundeselternrat), obezbjeđujući forum za diskusiju o razvoju događaja u oblasti obrazovne politike i savjetovanje roditelja o pitanjima vezanim za školu.

Na Kipru, Udruženje roditelja osnovnih i srednjih škola Kipra tijesno je povezano sa Ministarstvom prosvjete u vezi sa vođenjem škola, novim nastavnim planovima i programima, disciplinom, uniformama i uopšte svm onim što je vezano za funkcionisanje škola.

Na Malti, Malteško udruženje roditelja učenika državnih škola (MAPSSS) je dobrovoljna organizacija koja zvanično zastupa roditelje učenika koji pohađaju državne škole. Cilj je da djeluje kao referentna tačka i  ojača partnerstvo između roditelja, vaspitača i malteških organa vlasti nadležnih za prosvjetu i donosioca politika.

Način vrednovanja uloge roditelja je da se njihovi stavovi uključe u sve povratne informacije o funkcionisanju ili pravcu razvoja škole.

U Poljskoj roditeljski savjet pruža osnovu da roditelji budu partneri u obrazovanju. U konsultaciji sa nastavnim osobljem u školi učestvuju u odobravanju školskog obrazovnog programa i svih aktivnosti za učenike. Oni bi takođe mogli biti uključeni u aktivnosti kao što je razvoj programa prevencije rizika prilagođen potrebama učenika i lokalne zajednice, davanje mišljenja o programu ili rasporedu aktivnosti osmišljenih za poboljšanje obrazovnog učinka škole ili institucije ili pregledanje nacrta finansijskog plana koji je podnio direktor škole.

U Ujedinjenom Kraljevstvu (Engleska, Vels i Sjeverna Irska) nacionalne obrazovne inspekcije pružaju roditeljima mogućnost da odgovore na onlajn istraživanje prije školske inspekcije. Inspektori uzimaju u obzir rezultate ovih istraživanja kada procjenjuju koliko škola sarađuje sa roditeljima. U Engleskoj je razvijen onlajn alat (Parent Viev Toolkit for Schools) koji se koristi za podizanje svijesti roditelja o ovom pristupu, dok se u Velsu održava i fizički sastanak sa roditeljima tokom inspekcije. Ovo su primjeri kako roditelji mogu na značajan način doprinijeti procesu osiguranja kvaliteta škola. 

U Ujedinjenom Kraljevstvu (Škotska) urađena je posebna odredba o zvaničnoj ulozi roditeljskih savjeta za učešće u postavljanju novog razrednog nastavnika u školi kroz Zakon o škotskim školama (Učešće roditelja) iz 2006. godine.

Neke zemlje imaju namjenske onlajn resurse koji pružaju smjernice o tome kako se uključiti u školske aktivnosti i upravljačke organe škola.

U Francuskoj vebsajt La Mallette des Parents pruža resurse, informacije i savjete o tome kako se roditelji mogu uključiti u obrazovanje svog djeteta, uključujući vrlo korisnu mrežu u kojoj se navode različiti kanali kroz koje se roditelji mogu angažovati i koje ciljeve može postići svaki kanal. Stranica takođe naglašava da su svi roditelji dio obrazovne zajednice i da škola pozdravlja saradnju i angažovanje.

Rezime
Nacionalne i regionalne vlasti pojačale su napore kako bi obezbijedile da građansko obrazovanje igra centralnu ulogu u obrazovnom iskustvu unutar i van učionice, što se ogleda kroz postojeće aktivnosti, kao i niz novih akcija koje su uvedene kroz nedavne reforme. Međutim, ovo još nije univerzalna pojava i ne postoji jednak fokus na svim obrazovnim nivoima.

Smjernice i materijali za podršku koje izdaju organi vlasti nadležni za prosvjetu mogu se naći u 33 obrazovna sistema širom Evrope. Uticaj nedavnih političkih reformi jasno se može vidjeti, pri čemu se nove inicijative i direktive uspostavljaju i sprovode u zemljama kao što su Francuska, Italija, Kipar i Luksemburg. Smjernice i materijali za podršku evidentiraju se u različitim formatima, obično kao smjernice za predmet, priručnici za nacionalne kurikulume, ministarski zakoni ili dekreti ili okviri kompetencija koji ukazuju koje kompetencije treba postići. Rijetko se koriste inovativnije metode kao što je obuka u cijeloj školi za izgradnju kapaciteta među nastavnicima. Izvori na internetu su veoma razvijeni, uključujući i posvećene sajtove i konkretne veb stranice na širim vebsajtovima, od kojih mnogi sadrže linkove za međunarodno dostupne resurse UNESCA do Savjeta Evrope.
Zanimljivi primjeri dati su u vezi sa pristupom građanskom obrazovanju koji uključuje cijelu školu, koji je nadgradnja praksi prikupljenih tokom studije iz 2012.g, ali u novije vrijeme naglasak je stavljen na evaluaciju i priznavanje takvih dodatnih napora. Rad u Estoniji i Litvaniji na Modelu dobre škole ima za cilj da pokaže vrijednost građanskog obrazovanja i podršku koja mu se pruža kao sredstvu za unaprjeđenje škole i angažovanje učenika, pokazujući jasno potencijalne mjere evaluacije koje škole mogu koristiti kako bi pokazale odličan rad u ovoj oblasti i pružile širu sliku o uticaju podučavanja i učenja mimo akademskog postignuća.
U cijelom poglavlju, analiza rezultata za različite nivoe i puteve obrazovanja pokazuje da je manji naglasak na podršku IVET-u u školama. Manje materijala za podršku je usmjereno za IVET u školama, iako se prepoznaje da generičke smjernice za više srednje škole mogu biti primjenljive na IVET. U okviru naknadnih rezultata za učešće učenika i roditelja, razlike u preporukama o učešću učenika i roditelja između IVET-a i opšteg obrazovanja su izraženije. Kada postoje manje strukturalne podrške za učešće roditelja u zemlji ili regionu, to može ometati mehanizme za angažman roditelja na lokalnom nivou. Građansko obrazovanje je jednako relevantno od osnovne škole do IVET-a u školama, a činjenica da se IVET-u kontinuirano posvećuje manje pažnje je važan nalaz u okviru ove studije.
Manje učešće učenika zastupljeno je na nivou osnovne škole. Dok se u odnosu na 2012.g. primjećuje povećanje nivoa angažovanja, ostaje statistički značajna razlika između broja obrazovnih sistema koji angažuju učenike na osnovnom i na drugim nivoima obrazovanja (niži, viši srednji i IVET u školama). Od suštinskog je značaja najmlađoj djeci širom Evrope pružiti priliku da dožive demokratiju, omogućavajući im da shvate kako njihov glas može uticati na svijet oko njih.

Iako su ovo značajne oblasti koje izazivaju zabrinutost, opšti trend pokazuje veći stepen podrške od strane nacionalnih i regionalnih vlasti. Kada se to uporedi sa rezultatima iz 2012. g, jasno se vidi da je porastao fokus organa vlasti nadležnih za prosvjetu usmjeren na građansko obrazovanje. Podrška za učešće u učeničkom savjetu povećana je u 14 zemalja od 2012. godine, dok se učešće i učenika i roditelja sada preporučuje za najmanje jedan nivo obrazovanja u 39 ispitanih zemalja. I dalje ostaje prostora za unaprjeđenje; međutim, jasno je prepoznat značaj unaprjeđenja nastavnih i vannastavnih mogućnosti za učenje, te aktivnog učešća u građanskom obrazovanju.
StudIJA SLUČAJA 2: generator GRAĐANSKOG OBRAZOVANJA ZA ŠKOLE U FLAMANSKOJ ZAJEDNICI BELGIJE
Uvod
Citizenship Booster je onlajn istraživanje koje koriste škole među učenicima uzrasta od 10 do 20 godina. To je upitnik zasnovan na podacima koji sadrži niz jednostavnih iskaza kako bi se stekao uvid u vrijednosti, stavove i ponašanje učenika vezane za građanstvo, sa krajnjim ciljem korišćenja ove informacije za povećanje efektivnosti pristupa građanskom obrazovanju na nivou škole.

Razvijen od strane obrazovne mreže GO! u Flandriji kao sredstvo za njihove škole i ustanove stručnog obrazovanja, Booster se koristi za učenike uzrasta od 10 do 20 godina u raznim pristupima. On daje informacije iz škola za sprovođenje kroskurikularnih  ciljeva za građansko obrazovanje koje postavljaju organi vlasti nadležni za obrazovanje (
) (vidite Poglavlje 3) i podržava nastavnike i škole u utvrđivanju načina na koje mogu postići ove ciljeve u svojoj školi. Takođe nudi komplementarne podatke za procjenu napredovanja u ostvarivanju ciljeva građanskog obrazovanja, sprovedenu na nacionalnom nivou 2016. godine u Flandriji (
).Obrazovna mreža GO! je jedna od tri glavne obrazovne mreže u belgijskoj flamanskoj zajednici, odgovorna za oko 1 000 obrazovnih institucija sa skoro 300 000 učenika i stručnih pripravnika (
). Studija slučaja zasniva se na intervjuima sa vodećim školama GO! projekta koje su koristile Booster i predstavnicima politike iz vlade Flandrije (
).

Obrazoloženje
GO! obrazovna mreža ima pedagoški projekat čija je suština podsticanje aktivnog građanstva kroz osnovne vrijednosti poštovanja, iskrenosti, jednakosti, posvećenosti i uključenosti. Ideja za Booster građanskog obrazovanja mreže GO! je proizašla iz potrebe da se škole podrže u uključivanju ovih ključnih vrijednosti u njihov rad. Ova ambicija je inspirisana izvještajem Eurydice o građanskom obrazovanju u Evropi iz 2012. godine i Međunarodnom studijom o  građanskom obrazovanju iz 2009. godine koju je vodila IEA (Međunarodna asocijacija za evaluaciju obrazovnog postignuća), koja je dala modele kako su ključne vrijednosti i stavovi povezani sa građanskim obrazovanjem procijenjeni na makro nivou. To je mreži dalo ideju da istraži potencijal anketa ili alata za procjenu kako bi se obezbijedio alat zasnovan na podacima koji bi pružio uvide i dokaze na nivou škole.
Proces

Dok je obrazloženje za podršku na nivou škole dao Raimond Verdik, generalni direktor GO!, koncept je razvila i osmislila Radna grupa za građanstvo. Proces je trajao tri godine, od nastanka prve ideje u septembru 2013. godine, do trenutka kada je alat postao dostupan onlajn u septembru 2016. godine.

Faza projektovanja (septembar 2013. - avgust 2014.g): Radna grupa za građanstvo okupila je obrazovne i pedagoške savjetnike koji rade sa školama na svim nivoima obrazovanja. Ovu fazu vodio je Dilis Vinkea, pedagoški savjetnik u mreži GO! sa specijalizacijom iz građanskog obrazovanja, pri čemu je svakom članu grupe dodijeljeno radno vrijeme, odnosno  jedan dan svake dvije nedelje. Ovo dodijeljeno radno vrijeme pokazalo je važan nivo posvećenosti menadžmenta razvojnom procesu. Grupa je ranije razvila alate sa smjernicama za nastavni plan i program za nastavnike i škole, i iskoristila ovo iskustvo uz najnovije međunarodne studije, primjere drugih pristupa anketama i sopstveno iskustvo iz života i rada za identifikaciju ključnih tema. Oni su imali za cilj stvaranje alata koji bi pomogao školama da unaprijede građansko obrazovanje, prikupljanjem informacija o trenutnim vrijednostima, stavovima i razumijevanju njihovih učenika o različitim temama građanstva.
Pilot faza (sep. 2014 – avg. 2015): Faza pregleda i pilot faza podrazumijevale su intervjue jedan na jedan sa ključnim obrazovnim akterima, nastavnicima i razrednim nastavnicima kako bi se pregledali navodi, nakon čega je uslijedio pilot upitnik sa grupama učenika relevantnih uzrasta. Ovaj proces pregleda nije promijenio teme sadržaja, ali je u suštini promijenio način na koji su izjave u upitniku formulisane kako bi se osiguralo da su prilagođene korisnicima, da bi se izbjegla navođena pitanja i osigurala jasnoća razumijevanja. Važna je fokusiranost na jednostavnost jezika i strukture.
Tehnički razvoj (Sep. 2015 – Aug. 2016): Ova faza je obuhvatila prevođenje alata u onlajn instrument sa kapacitetom za snimanje i analizu podataka. Obezbjeđivanje pravih tehničkih specifikacija za onlajn razvoj trajalo je duže nego što se očekivalo, ali je donijelo koristi kroz bolji i fokusiraniji dizajn i razvoj.Glavna preokupacija bila je učiniti ga korisnim za korisnika, tj. školu; alat je obezbijedio osjećaj vlasništva nad podacima na nivou škole tako što je omogućio školama da same koriste onlajn alat za pregled školskog izvještaja, rukuju sopstvenim podacima i razvijaju sopstvene zaključke.
Pokretanje (sept. 2016): Istraživanje je pokrenuto u septembru 2016. godine, a ciljani obuhvat u prvih dvanaest mjeseci  je bio 100 škola, uključujući osnovne škole, srednje škole, stručne škole i škole za učenika s posebnim potrebama.
Ova prva verzija učeničkog upitnika Citizenship Booster traje maksimalno 50 minuta (obično mnogo manje) kako bi se osiguralo da se ona uklapa u jedan čas u školskom danu, a svi ispitanici moraju imati saglasnost roditelja za njegovo popunjavanje. Usmjeren je na učenike na dva nivoa, najprije one uzrasta od 12 do 20 godina, a zatim na djecu od 10 do 12 godina koja odgovoraju na skoro identične izjave (
).Istraživanje se ne fokusira na znanje, već na vrijednosti, stavove i ponašanja vezane za građansko obrazovanje koje je „teže procjenjivati“. Izjave obuhvataju deset ključnih tema:
	Djelovi upitnika
	Osnovno: 10-12 godina
	Srednje: 12-20 godina

	Demokratija u školi
	14 izjava
	17 izjava

	Dobrostanje 
	8
	8

	Raznolikost 
	12
	12

	Angažovanje
	10
	11

	Svjetsko građanstvo
	6
	6

	Održivost i pravedna trgovina
	8
	5

	Demokratija
	9
	10

	Obrazovanje iz kulture
	1
	3

	Moj obrazovni put i izbori
	9
	10

	Drugo
	6
	6


Tokom pilot procesa otkriveno je da izjave tipa „ja mogu / ja osjećam da...“ učenici lakše shvataju nego manje lične izjave. Takođe je utvrđeno da je važno uključiti opcije odgovora za one koji ne razumiju pitanje i za one koji radije ne bi odgovorili, pošto su ti odgovori pružili različite i važne uvide. Saglasnost roditelja dobijena je za sve mlade ljude koji popunjavaju upitnik.
	Uzorak pitanja 
	Koristite skalu od 1 (ne ni malo) ... 
do 10 (u potpunosti)
	Ne znam
	Radije ne bih odgovorilo/la
	Ne razumijem

	Osjećam se srećno u školi
	
	
	
	


Booster se široko promoviše u svim školama i institucijama stručnog obrazovanja i osposobljavanja koje su povezane sa GO! mrežom, sa ambicijom da sve GOI! škole postanu redovni korisnici ovog alata u budućnosti. Promoviše se kroz mrežu GO! pedagoških savjetnika koji su povezani sa svakom školom i kroz radionice o građanskom obrazovanju sa grupama razrednih nastavnika. Ove radionice imaju za cilj da ilustruju značaj Boostera za sticanje uvida u stavove i vrijednosti učenika i za isticanje značaja podsticanja razgovora između osoblja oko često izazovnih tema. Postojao je aktivan proces podizanja svijesti o namjerama i ciljevima Boostera sa ključnim grupama zainteresovanih strana, kao što je nacionalna mreža vijeća flamanskih učenika (Vlaamse Scholierenkoepel), a studija slučaja rada tokom prve godine dijeljena je u profesionalnim mrežama poput grupe „Obrazovanje i društvo“ Flamanskog Vijeća za obrazovanje (VLOR) (
).

Razvijanje dana građanskog obrazovanja

Koninklijk Technisch Atheneum Brasschaat je srednja stručna škola sa 770 različitih učenika uglavnom iz urbanih područja. Vođena od strane grupe nastavnika vjerskih i nevjerskih ubjeđenja, škola je odlučila da koristi Booster za podršku planiranju dana građanskog obrazovanja u školi. Nekoliko mjeseci prije planiranog dana građanskog obrazovanja, Booster su završili svi učenici tokom časova istorije ili holandskog jezika, kada je i nastavnicima i učenicima bilo jednostavno da ga završe. Rezultati su ukazali na teme kojima se treba baviti kroz kurikulum i buduće dane građanskog obrazovanja, kao i potrebu za dodatnom obukom osoblja, a škola planira da ponovo koristi istraživanje u budućnosti.
Većina škola koje prvi put koriste ovaj mehanizam to čine kako bi obezbijedile polaznu tačku za analizu, koja će poslužiti kao osnov i da bi razumjeli stanje u školi. Iako svaka škola bira kako da ga implementira, mora postojati sporazum o pristupu na nivou škole sa Radnom grupom GO!, koja koordinira mehanizmom. Pristupi koji se koriste u prvoj godini uključuju popunjavanje ankete kao:
· Prethodnicu za dan građanskog obrazovanja ili događaj na tu temu
· Aktivnost naknadnog praćenja nakon završetka velikog školskog projekta
· Aktivnost u učionici u okviru odgovarajućeg područja nastavnog plana i programa, npr. istorija, jezik ili religija
· Dio obaveznih projektnih predmeta stručnog obrazovanja
Povratne informacije su dostupne na nivou škole. Prije upotrebe mehanizma, svaka škola se podstiče da identifikuje školski tim koji vodi Booster. Na nivou škole, sistem automatski produkuje detaljan izvještaj. Škola može da se poveže na internet da bi pregledala izvještaj i baratala podacima kako bi imala uvid u rezultate prema uzrastu ili polu. U izvještaju se daje ocjena (od 1-10) po temi (pogledajte gore navedeni popis) i ovo se predstavlja u dijagramu pauka koji prikazuje sve teme, a škola može vidjeti i bodovanje po pojedinačnoj izjavi. Ovaj izvještaj se dijeli sa glavnim nastavnikom škole, glavnim nastavnicima građanskog obrazovanja i GO! pedagoškim savjetnikom koji pruža podršku školi; i pedagoški savjetnik može da pruži podršku školi da poboljša nastavu na osnovu rezultata. Škola takođe može zatražiti savjet od člana radne grupe. Učenici ne dobijaju pojedinačno povratne informacije, ali od svake škole se traži da obezbijedi naknadne razgovore sa učenicima kako bi podijelila rezultate istraživanja.
Mijenjanje sadržaja građanskog obrazovanja 

De Reynaertschool je škola za djecu s posebnim potrebama koja radi sa djecom sa autizmom, locirana u Oostakkeru u Belgiji. Škola ima postojeći nastavni plan i program koji obuhvata niz projekata o građanskom obrazovanju, kao što su „Biti demokratski građanin u Belgiji“ ili „Ja i moja zajednica“, i učestvovala je u dječjim parlamenatima u flamanskoj vladi. Svi nastavnici su donijeli zajedničku odluku da se koristi Booster sa djecom uzrasta 14 do 16 godina koji dao  vrlo zanimljive rezultate. Nastavnici nisu bili svjesni da su djeca zabrinuta vezano za određene teme i potcijenili su njihovo razumijevanje. To je podstaklo početak časova diskusije na teme koje su pokrenute, a takođe je ilustrovalo potrebu za dodatnom obukom osoblja na ove teme kojima se ranije nisu bavili. Booster će se sada redovno koristiti u školi i biće uvedene nove teme građanskog obrazovanja.
Praćenje broja škola koje koriste „Citizenship Booster“ je u toku, a cilj je bio da se do kraja prve godine (avgust 2017) uključi 100 škola. Do kraja aprila 2017. godine ukupno 11 000 učenika u 85 škola ga je koristilo. Međutim, namjera nije da se podaci koriste za poređenje škola,  svi podaci u okviru Booster-a su anonimni, tako da se ne mogu identifikovati pojedinačni rezultati učenika. GO! škole pristupaju alatu da bi koristile podatke kao polaznu tačku za razumijevanje narednih koraka potrebnih za podršku svojim učenicima, a posmatra se kao alat učenja za škole, a ne kao alat za monitoring. Strukturirani proces evaluacije se razvija sa istraživačkim univerzitetima u Flandriji, a od školske 2017/18. godine biće obavljeno više istraživanja uticaja.
Naredni koraci
Članovi Radne grupe će u junu 2017. godine pregledati podatke i prikupiti povratne informacije o upotrebi Boostera, i to će se prvo koristiti za revidiranje alata zadržavajući uporedivost sa prvom verzijom, a zatim i za kreiranje smjernica za podršku školama da efikasnije koriste Booster. Ovo će podrazumijevati praktične ideje i radionice kako bi se podržali razgovori koji siljede sa učenicima o rezultatima Boostera, kao i kanal za povratne informacije za škole kako bi one podijelile uticaj Boostera na nastavu i učenje na nivou škole, uključujući način na koji svaka škola nastavlja da prati studente nakon što završe upitnik. Ambicija je da sve GO! škole koriste Booster, i tamo gdje se ovo radi već nekoliko godina, svaka škola će dobiti sliku o napretku iz tema upitnika kao što su demokratija u školi ili različitost. Na nivou GO! mreže, kada većina škola bude koristila alat, GO! namjerava da istražuje anonimne podatke kako bi pružila informacije za budući razvoj svoje sveobuhvatne strategije koja podržava građansko obrazovanje.
GO! je zainteresovan da proširi upotrebu alata na druge regione i zemlje, a takođe razvija komplementarne alate za rad na organizacionom nivou. Radna grupa nedavno je kompletirala tim Citizenship Booster-a i on će početi rad 2017. godine; pogodan je za svaku vrstu organizacije i ima za cilj da promoviše razgovore na teme građanskog obrazovanja među osobljem, da prepozna kadrovske vještine i angažovanje u aktivnostima građanskog obrazovanja van posla i naglasi važnost uzornih modela za aktivno građanstvo unutar organizacija.

Glavni nalazi
· Citizenship Booster je onlajn upitnik osmišljen da bi se stekao uvid u vrijednosti, stavove i ponašanja učenika o ključnim temama građanskog obrazovanja. Inspirisan je međunarodnim istraživanjima građanskog obrazovanja, a uspješna implementacija na nivou škole pokazuje da je moguće kreirati alat zasnovan na podacima za građansko obrazovanje kako bi se procijenile vrijednosti i stavovi učenika.

· Sastoji se od učeničkog upitnika sa nizom jednostavnih izjava koje učenici ili boduju po važnosti ili biraju da na njih ne odgovore, a škole mogu da koriste anonimne podatke kao prvi korak u unutrašnjem dijalogu o sadržaju i efektivnosti građanskog obrazovanja na nivou škole.

· Podaci koji se prikupljaju u okviru školskog izvještaja koriste se u nekim školama kako bi se razmišljalo o i izmijenio način na koji škola sprovodi nastavu i podržava učenje građanskog obrazovanja. Međutim, potrebno je dodatno istraživanje kako bi se razvile strukturirane mjere za procjenu raznolikosti i mjerenje stepena uticaja na školskom nivou, a ovo se trenutno ispituje.

· Povratne informacije iz škola pokazuju da korišćenje Booster-a može dovesti do šireg razgovora na teme građanstva i sa učenicima i između njih, pružajući mogućnost korišćenja autentičnih i relevantnih dokaza usmjerenih na učenike kako bi se bavili izazovnim temama.

· Rezultati upitnika mogu osnažiti nastavnike da prošire svoje nastavne horizonte i uključe nove teme, ali mogu biti i izazovi jer naglašavaju teme koje im nisu bliske. Korišćenje Boostera pruža priliku da se započnu ponekad teški razgovori unutar timova nastavnika na teme koje se obrađuju u okviru Booster-a ili da on bude podstrek za profesionalni razvoj. Timska verzija Boostera ima namjeru da to dodatno podrži.

poglavlje 3: ocjenJivanje UČENIKa i evaluAcija škole 

Evropske zemlje koriste različite načine za evaluaciju obrazovanja i mjerenje ishoda, te stoga konstantno unaprjeđuju kvalitet obrazovanja. Ocjenjivanje učenika i evaluacija sistema - bilo u cjelosti ili djelimično - doprinose ovom procesu. Sistemska evaluacija se uglavnom fokusira na škole, nastavnike ili organe vlasti koji su odgovorni za obrazovanje, posebno na lokalnom nivou. Ocjenjivanje učenika je obično ili formativno ili sumarno, ali se mogu koristiti različite metode. Kako je građansko obrazovanje sastavni dio nastavnog plana i programa u svim zemljama, neophodno je izraditi odgovarajuće alate i instrumente evaluacije kako bi se osiguralo da se ova oblast, kao i ostale, pravilno procjenjuje i produkuje pouzdan skup dokaza.

Međutim, izrada mjera za evaluaciju građanskog obrazovanja predstavlja složen zadatak zbog niza ciljeva nastavnog plana i programa u ovoj oblasti, kao i raznih konteksta u kojima se predaje. Ciljevi i ishodi učenja nastavnog plana i programa građanskog obrazovanja u evropskim zemljama uključuju sticanje širokog teorijskog znanja, razvijanje vještina kao što su analitičke vještine i kritičko razmišljanje, usvajanje određenih vrijednosti i stavova kao što je osjećaj tolerancije i, posljednje, ali ne manje važno, aktivno učešće i angažovanje učenika u životu škole i zajednice. Važno pitanje za ovo područje učenja je potreba za metodama ocjenjivanja koje mogu obuhvatiti i niz ishoda učenja koji su povezani sa građanskim obrazovanjem i sve kontekste u kojima se ono podučava. Posebno, metode ocjenjivanja moraju biti takve da uzimaju u obzir multidisciplinarnu prirodu predmeta, kao i stvarnost da građansko obrazovanje ne samo da se predaje kroz formalni nastavni plan i program, već i kroz neformalno i informalno učenje, i kroz učešće učenika u školskom životu i rad na projektima. Ovo zahtijeva metode ocjenjivanja koje mogu obuhvatiti ishode različitih iskustava učenja koje su dio građanskog obrazovanja.
Ovo poglavlje razmatra dva glavna aspekta evaluacije u vezi sa građanskim obrazovanjem: ocjenjivanje učenika i eksternu evaluaciju škola, koja se u mnogim zemljama naziva i školska inspekcija.

Prva tri dijela bave se ocjenjivanjem učenika. Dio 3.1 predstavlja kratak pregled naučne literature o glavnim pitanjima koja se tiču ocjenjivanja učenika u oblasti građanskog obrazovanja. Dio 3.2 daje komparativnu analizu zvaničnih smjernica koje su pružene nastavnicima koji ocjenjuju učenika, a opisuju se preporučene metode i komponente za ocjenjivanje u učionici. Dio 3.3 istražuje koje zemlje organizuju nacionalno testiranje iz građanskog obrazovanja i da li su ti testovi vezani za predmete ili multidisciplinarne teme relevantne za ovu oblast učenja. Ovaj dio istražuje glavnu svrhu testova i opisuje njihovu organizaciju u pogledu vremena organizacije, učestalosti i ciljne populacije. Ispitani su i opseg nacionalnih testova i vrsta pitanja ili zadataka. Najzad, u dijelu 3.4 se istražuje da li je građansko obrazovanje dio eksterne evaluacije škole, i gdje je to slučaj, razmatraju se oblasti školskih aktivnosti koje su  obuhvaćene.
3.1. Pregled istraživačke literature 

„Ocjenjivanje“ je termin koji se koristi za sud o radu učenika. Opisuje proces sakupljanja i tumačenja dokaza o tome šta učenici mogu da rade, znaju ili kako se ponašaju, radi donošenja suda o postignućima učenika (Harlen, 2007).

Ocjenjivanje je ključni dio procesa nastave i učenja. Korišćenje odgovarajućih metoda ocjenjivanja u školi je presudno, jer je ocjenjivanje jedan od glavnih alata za promovisanje efikasnog učenja (Blek i Villijam, 1999). Priroda i sadržaj ocjenjivanja mogu odrediti prirodu nastave i učenja (Halaš i Mičel, 2011). Stoga je važno da ocjenjivanje pravilno odražava različite ciljeve ili dimenzije koji su predmet procesa nastave i učenja.

Ovaj pregled akademske literature ima za cilj da naglasi ključne izazove za ocjenjivanje učenika u građanskom obrazovanju. Takođe navodi niz alata i metoda za ocjenu koji imaju potencijal za efikasno rješavanje ovih izazova. Ovaj pregled istražuje literaturu koja se bavi ocjenjivanjem učenika uopšte, ocjenjivanjem učenika u oblasti građanskog obrazovanja, kao i ocjenjivanjem ključnih kompetencija uključujući i i građanske kompetencije. Zbog toga će i „građansko obrazovanje“ i „društvene i građanske kompetencije“ biti naizmjenjično korišćene u ovom dijelu.
Pored opsega ovog pregleda literature, takođe treba imati na umu da postoji snažna logička podloga u istraživačkoj literaturi u korist uspostavljanja ishoda učenja za procjenu kompetencija koje učenik treba da stekne, uključujući i socijalne i građanske kompetencije (CEDEFOP, 2011, Peper, 2011, Evropska komisija, 2012). Ishodi učenja se bave učeničkim postignućem, a ne ciljevima nastavnika; oni se obično izražavaju u smislu onoga što se očekuje da učenik zna, razumije i može da uradi na završetku nivoa ili modula (Adam, 2004). Određivanje ishoda učenja ne samo da pomaže nastavnicima da strukturiraju i organizuju svoju nastavu i informišu učenike o očekivanjima, već predstavlja osnov za utvrđivanje kriterijuma ocjenjivanja koji odražavaju očekivanja učenja. Zbog toga što građansko obrazovanje često ima multidisciplinarni status (vidite Poglavlje 1), svi nastavnici dijele odgovornost za nastavu. U tom smislu, izrada jasnih smjernica o ishodima učenja koje treba postići unutar granica datih predmeta, posebno bi moglo bilo neophodno kako bi se osiguralo da se socijalne i građanske kompetencije efikasno primjenjuju (Roka i Sančez, 2008). 

3.1.1. Metode ocjenjivanja građanskih kompetencija
S obzirom na gore pomenuti značaj bliskog odnosa između procesa nastave i učenja s jedne strane, i ocjenjivanja s druge, sve različite ključne dimenzije građanstva trebale bi adekvatno da se reflektuju u ocjenjivanju učenika. Međutim, već u prvom izvještaju Eurydice o građanskom obrazovanju, kao jedan od glavnih izazova u ovoj oblasti identifikovana je potreba da se razviju metode ocjenjivanja koje idu dalje od mjerenja usvajanja teorijskog znanja (Eurydice, 2005). 

Pored toga, rezultati skorijih istraživanja koji su detaljno navedeni u nastavku pokazuju da iako se dimenzija znanja uvijek ocjenjuje, u manjoj mjeri se sprovodi ocjena stavova i vještina učenika, koja je kompleksnija i manje se sistematično primjenjuje. Međudržavni projekat je dao pregled oblika ocjenjivanja učenika iz građanskog obrazovanja u osam evropskih zemalja 2009. godine (Irska, Italija, Mađarska, Holandija i četiri dijela Ujedinjenog Kraljevstva). Isti je naglasio odstupanja između zvaničnih smjernica i prakse koja se ponavlja u mnogim zemljama učesnicama u pogledu dimenzija građanskog obrazovanja koje su zapravo ocjenjivane. Dok političke smjernice nalažu da se sve tri dimenzije građanstva moraju razvijati i ocjenjivati, u praksi je realnost takva da u smislu ocjene većina zemalja ocjenjuje kognitivnu dimenziju (znanje i razumijevanje) češće nego aktivnu i afektivnu dimenziju (učešće, vještine, stavovi i ponašanja)“ (Ker et al. 2009, p. 45). 

Sveobuhvatan pregled implementacije Preporuka EU o ključnim kompetencijama (
) u 27 članica EU iz 2009. godine, koji je naručila Evropska komisija, takođe je dao zaključke vezane za ocjenjivanje. Istaknuto je da ocjenjivanje učenika zaostaje za skorijim kretanjima ka pristupu zasnovanom na kompetencijama u nacionalnim nastavnim planovima i programima, baziranim na dinamičnoj kombinaciji znanja, vještina i stavova koji su bliži kontekstu stvarnog života. Međutim, prema Gordonu et al. (2009), ocjenjivanje ima tendenciju da pretjerano naglašava znanje predmeta i vještine, a manje stavove.
Rezultati dvije pomenute komparativne studije sprovedene širom Evrope  impliciraju da je ocjenjivanje nekih komponenti građanskog obrazovanja, a posebno stavova učenika i vrijednosti koje utiču na ove stavove, izuzetno kompleksan zadatak. Ipak, literatura pregledana u ovom dijelu takođe sugeriše da, u poređenju sa tradicionalnim metodama ocjenjivanja koje zahtijevaju od učenika da izaberu odgovor sa pripremljenog spiska, metode ocjenjivanja koje podrazumijevaju da učenici obave zadatak u stvarnom životu ili u uslovima sličnim realnom okruženju pružaju dokaze koji se mogu povezati sa širim spektrom ishoda učenja. Ovi inovativni oblici ocjenjivanja, često nazvani ocjenjivanje zasnovano na učinku, uključuju projekte, individualno istraživanje, igranje uloga ili grupni rad, intervjue, dnevnike promišljanja i portfolija (Evropska komisija, 2012).
Glavna ideja koja podržava korišćenje metoda ocjenjivanja koje uključuju autentične zadatke jeste da kompetencije iz građanstva ne mogu biti demonstrirane izolovano od stvarnog života, već samo u određenim kontekstima. Zaista, imajući u vidu da su kompetencije kombinacija znanja, vještina i stavova, ne mogu se ispoljiti na apstraktan način i njihovo sticanje mora biti demonstrirano u stvarnim kontekstima (Skalon, 2007). Demonstracija kompetencija unutar realnih konteksta omogućava procjenu njihovih komponenti (znanja, vještina, podržanih stavova i osnovnih vrijednosti) u interakciji, a ne u izolaciji (Pepper, 2011).

Ocjenjivanje ućenika širom Evrope ima raznovrsne forme i koristi različite instrumente i alate. Ocjenjivanje može biti eksterno ili interno (Evropska komisija / EACEA / Eurydice, 2009). Eksterno ocjenjivanje, koja se takođe naziva „nacionalni testovi“ u ovom poglavlju, osmišljeno je spolja za škole i administrira se i ocjenjuje u skladu sa ujednačenim procedurama, kako bi se osiguralo da je učinak pojedinih učenika lako uporediv. Interno ocjenjivanje, koje se takođe naziva „ocjenjivanje u učionici“ u ovom poglavlju, sprovodi se u okviru odgovornosti pojedinih nastavnika, kao dio aktivnosti nastave-učenja u učionici. Literatura opisana u daljem tekstu pruža argumente u korist različitih tipova ocjenjivanja zasnovanog na učinku, bilo eksternog ili internog, da bi se ocijenili učenici iz oblasti građanskog obrazovanja ili šire ključne kompetencije.
Kritike koje se ponavljaju u vezi sa nacionalnim testovima je njihova tendencija da se ocijeni samo dio znanja i vještina na koje se odnosi nastavni plan i program, što može dovesti do neželjnog efekta sužavanja nastavnog plana i programa koji se predaje učenicima (Mons, 2009). Ipak, u pregledu literature o procjeni ključnih kompetencija, Peper (2013, str. 11) je istakao da nacionalni testovi imaju potencijal da doprinesu procjeni znanja, vještina i stavova „ako uključuju stavke sa strukturom i sadržajem koji autentično reprodukuje stvarni kontekst; višestruke korake koji zahtijevaju lanac rezonovanja i niz kompetencija; niz formata koji omogućavaju odgovore koji zahtevaju različite kompetencije“. Isto razmišljanje može se primijeniti i na pisane ispite osmišljene od strane pojedinih nastavnika.

Metode ocjenjivanja koje podrazumijevaju učenike koji obavljaju „autentične zadatke“ uključuju npr. ocjenjivanje zasnovano na projektu. Ocjenjivanje zasnovano na projektu može se kretati od vrlo kratkih aktivnosti, kratki projekti za rješavanje jedne specifične teme, do dugih projekata koji rezultiraju izradom izvještaja i / ili prezentacija za jednu ili više publika (Barrett, 2016 (
)).Duži projekti mogu biti posebno pogodni da omoguće demonstraciju i ocjenu širokog spektra vještina relevantnih za građansko obrazovanje, kao što su donošenje odluka, rješavanje problema, vještine promišljanja itd. (Baret, ibid). 

Portfolijo služi kao demonstracija vještina učenika, a smatra se i platformom za samoizražavanje. Portfolijo je jedna vrsta evidencije učenja koji pruža stvarne dokaze o postignućima (Vikipedia, 2010). Procjena portfolija omogućava sakupljanje informacija o učinku učenika tokom vremena. Zbog toga što portfolijo povećava broj „događaja“ ocjenjivanja, vjerovatno će pružiti širi sliku proizvoda učenja i stoga je posebno prilagođen holističkim područjima kao što su socijalne i građanske kompetencije (Evropska komisija, 2012).

3.1.2. Sumarno nasuprot formativnom ocjenjivanju
Tokom proteklih godina akademska literatura o ocjenjivanju učenika iz građanskog obrazovanja bavila se tipovima ocjenjivanja koje su najprikladnije za ovu oblast nastave i učenja.  Razlikuju dva glavna tipa ocjenjivanja: sumarno i formativno ocjenjivanje.
Sumarno ocjenjivanje odnosi se na sistematsko i periodično prikupljanje informacija koje rezultiraju sudovima u određenom trenutku o obimu i kvalitetu učenja učenika. Obično se dešava na kraju svakog polugođa, razreda i obrazovnog nivoa, a nastavnici ga koriste da izvještavaju o postignućima učenika kako njihovim roditeljima, tako i samim učenicima, ili za donošenje odluka koje mogu uticati na njihovu školsku karijeru (Harlen, 2007). 

Formativno ocjenjivanje obično vrše nastavnici kontinuirano kao sastavni dio njihove aktivnosti tokom školske godine. Njegov cilj je praćenje i unaprjeđenje procesa nastave i učenja, pružanjem direktne povratne informacije i nastavnicima i učenicima (OECD, 2005). 

Kao što su istakli Džerom (2008) i Mark (2007), može se tvrditi da je sumativno ocjenjivanje manje kompatibilno sa glavnim principima koji regulišu građansko obrazovanje, što podrazumijeva da su svi građani jednako vrijedni. Nasuprot tome, sumativno ocjenjivanje je tradicionalno konkurentno i hijerarhijsko u smislu da ima za cilj donošenje sudova o učenicima u pogledu apsolutnog standarda postignuća, što može da okonča time da su neki učenici označeni kao „građani koji nisu uspjeli“. Štaviše, obim sumativnog ocjenjivanja može biti previše restriktivan s obzirom na širinu ciljeva građanskog obrazovanja, u slučaju kada se fokusira pretežno na znanje nauštrb vještina i stavova. Uzimajući u obzir teoretski primjer učenika koji slabo rade pismene testove iz građanskog obrazovanja, ali koji ostvaruju dobar napredak u ponašanju, posvećenosti, uključenosti i učešću u zajednici, Mark (2007) zaključuje „čini se da postoji inherentna tenzija između onoga što naši testovi i naše podučavanje govore djeci o njihovoj vrijednosti kao građana“.
Navedena literatura tvrdi da je, u poređenju sa sumativnim ocjenjivanjem, formativno ocjenjivanje kompatibilnije sa principima građanskog obrazovanja. U tom pogledu može se ukazati na dvije sljedeće karakteristike koje su priznate kao suštinske za formativno ocjenjivanje (Blek and Villijam, 1998). Prvo, formativno ocjenjivanje se oslanja na zajedničko razumijevanje ishoda učenja koji su cilj građanskog obrazovanja, kao i na ono što se može smatrati dokazom razvoja kompetencija za građanstvo u različitim kontekstima. Drugo, formativno ocjenjivanje uključuje pružanje povratnih informacija učenicima o jazu između onoga što su postigli i referentnog nivoa, što omogućava razmišljanje o tome kako promijeniti ovaj jaz i stavlja naglasak na sam proces učenja, a ne na njegove rezultate.
Različite metode ocjenjivanja mogu se koristiti u kontekstu formativnog ocjenjivanja. Samoocjenjivanje i ocjenjivanje od strane vršnjaka podrazumijeva da učenici prikupljaju informacije o svom ili učinku drugih respektivno i upoređuju ih u skladu sa eksplicitno navedenim kriterijumima, ciljevima ili standardima (Andrade and Valtčeva, 2009). Kako oni uključuju i mogu povećati svijest o i razumijevanje ishoda učenja koje treba postići od strane učenika (Looney, J., 2011), samoevaluacija i vršnjačka ocjena mogu se naznačiti kao posebno interesantne formativne metode ocjenjivanja u kontekstu građanskog obrazovanja.
3.1.3. Ocjenjivanje postignuća učenika u različitim kontekstima učenja 

Dodatni izazovi koji se odnose na ocjenjivanje učenika u oblasti građanskog obrazovanja povezani su sa raznovrsnim kontekstima učenja u okviru kojih se ono može ostvariti: podučavanje predmeta ili kroskurikularno podučavanje u okviru nastavnog plana i programa (vidite poglavlje 1), učešće u školskom životu kao i u aktivnostima u široj zajednici (vidite poglavlje 2).

Što se tiče ocjenjivanja u nastavnom planu i programu, nalazi istraživanja koji se odnose na implementaciju ključnih kompetencija EU u nastavnim planovima i programima evropskih zemalja (koji uključuju društvene i građanske kompetencije) ukazuju na to da se najveći izazov javlja u situacijama kada se kompetencija predaje u okviru nastavnog plana i programa umjesto kroz nastavu predmeta (Evropska komisija, 2009). Prema gore pomenutom međudržavnom projektu o ocjenjivanju učenika iz građanskog obrazovanja, gdje je građanstvo multidsciplinarna tema koja se implemetira kroz niz predmeta, koriste se različite metode ocjenjivanja različitih komponenti građanstva. Takva raznovrsnost može dovesti do nedostatka koordinacije i dosljednosti u metodama ocjenjivanja koje mogu ometati efikasnost multidisciplinarnih pristupa građanskom obrazovanju (Ker et al., ibid). Ipak, pregled različitih pristupa ocjeni ključnih kompetencija u osnovnom i srednjem obrazovanju u Evropi naglašava da neke metode ocjenjivanja, kao što su testovi koji uključuju autentične zadatke ili procjenu portfolija, mogu omogućiti prikupljanje dokaza o učenju stečenom iz raznih predmeta, (Peper, 2011) (
).

Kao što je prethodno navedeno, građansko obrazovanje se takođe obezbeđuje kroz učešće učenika u aktivnostima u školi i širem društvu. Uprkos činjenici da ocjenjivanje iz građanstva ima tendenciju da se koncentriše na aktivnosti unutar nastavnog plana i programa, neki oblici ocjene koji se fokusiraju na učešće učenika u školi i širem društvu postoje širom Evrope (Ker i sar., Ibid). Korišćenje akcionih projekata u kojima učenici pripremaju izvještaj o aktivnosti u kojoj su učestvovali u okviru svoje škole ili šire zajednice (lokalni, nacionalni ili globalni) je jedan od primjera alata za ocjenjivanje koji prevazilazi nastavni plan i program (Ker et al., ibid) (
). 

3.2. Zvanične smjernice za ocjenjivanje učenika 

3.2.1. Smjernice za nastavnike 

U većini evropskih zemalja ocjenjivanje učenika u učionici je utvrđeno zvaničnim smjernicama koje obično postavljaju osnovna načela ocjenjivanja, uključujući opšte ciljeve i često niz preporučenih pristupa i / ili metoda (vidite Sliku 3.1). Drugi aspekti ocjenjivanja, kao što je moguće ocjenjivanje za učenike, kriterijumi za njihovo napredovanje kroz školu itd. takođe mogu biti uključeni. Iako u ovim zemljama zvanične smjernice postavljaju opšte uslove za ocjenjivanje u učionici, iste smjernice često naglašavaju autonomiju nastavnika u pogledu preciznih metoda ili kriterijuma koji će se koristiti i / ili potrebe za zajedničkim praksama ocjenjivanja u školi.

Izvan opsega ovog dijela, vrijedi napomenuti da, nezavisno od zvaničnih smjernica za ocjenjivanje, evropske zemlje pružaju razne oblike podrške koje pomažu nastavnicima da ocjenjuju učenike u učionici. Štaviše, nacionalni testovi iz građanskog obrazovanja takođe mogu predstavljati važan izvor uticaja na ocjenjivanje u učionici (vidite dio 3.3), s obzirom da je vjerovatno da će se nastavnici prilagoditi sadržaju i metodama ovih testova (
).

Službene smjernice o ocjenjivanju bilo da su opšte ili specifične za određene predmete obično se mogu naći u nacionalnim nastavnim programima i / ili posebnim zakonodavstvima. Međutim, u nekim zemljama postoje i drugi izvori koji pružaju zvanične smjernice za ocjenjivanje u učionici. Ovo uključuje, na primjer, dokumenta koja izdaje češki školski inspektorat koji se bave kriterijumima za eksternu evaluaciju škole; modele nastavnih planova i programa koje je razvilo Ministarstvo prosvjete i nauke u Letoniji; i smjernice za procjenu dostupne na veb stranici Eduscola kreirane pod okriljem francuskog Ministarstva za nacionalno obrazovanje.

Zvanične smjernice za ocjenjivanje učenika u učionici mogu biti u obliku opšteg okvira za čitav proces ocjenjivanja, bez obzira na predmet koji je u pitanju, ili mogu biti specifične za svaki predmet (ili predmetnu oblast) ili multidisciplinarnu temu unutar nastavnog plana i programa. Dvadeset i dva od 26 obrazovnih sistema sa smjernicama o ocjenjivanju u učionici imaju opšti okvir koji se primjenjuje na sve sadržaje nastavnog plana i programa (vidite Sliku 3.1). Smjernice za ocjenjivanje specifično za građansko obrazovanje su manje zastupljene. Mogu se naći u deset obrazovnih sistema.

Slika 3.1: Smjernice za ocjenjivanje u učionici iz građanskog obrazovanja na nivou osnovnog, opšteg srednjeg obrazovanja i IVET-a u školama (ISCED nivoi 1-3), 2016/17.g.

Objašnjenje
Posebne smjernice za ocjenjivanje mogu se primijeniti na poseban predmet građanskog obrazovanja, predmetnu oblast u koju je integrisano građansko obrazovanje, ili multidisciplinarnu temu relevantnu za građansko obrazovanje.

Napomene za pojedine zemlje
Litvanija: Opšte smjernice primjenjuju se samo na ISCED 1 i 2, kao I IVET u školama.
Malta: Opšte smjernice važe samo za ISCED 1 i 2 i obavezni dio ISCED-a 3. 

Finska: Opšte smjernice primjenjuju se samo na ISCED 1, 2 i 3 opšteg obrazovanja. Za IVET u školama, procjena se zasniva na kvalitativnim kriterijumima i ostvarenim ishodima učenja koji su navedeni za svaku jedinicu zahtjeva za kvalifikaciju.
Ujedinjeno Kraljevstvo (Vels): Postoje opšte smjernice samo za prva dva razreda ISCED 1.
Ujedinjeno Kraljevstvo (Sjeverna Irska): Postoje specifične smjernice samo za ključne faze 1 i 2 ISCED-a 1, ISCED 2, kao i za obavezni dio ISCED-a 3.
Island: Opšte i specifične smjernice primjenjuju se samo na ISCED 1 i 2.
U Francuskoj, Irskoj, Letoniji, Velikoj Britaniji (Sjevernoj Irskoj), Srbiji i Turskoj, organi obrazovanja izdali su specifične smjernice za ocjenjivanje iz posebnog predmeta građansko obrazovanje ili predmetnih oblasti koje integrišu građansko obrazovanje.

u Francuskoj, gore pomenuta veb stranica Eduscol pruža nastavnicima opšte principe za ocjenjivanje za svaki predmet koji se predaje na osnovnom i nižem nivou srednjeg obrazovanja, uključujući moral i građansko obrazovanje (
). Nacionalni nastavni planovi i programi (
) za moral i građansko obrazovanje na višem nivou srednjeg obrazovanja uključuju i određene smjernice za ocjenjivanje.
U Irskoj, nastavni plan i program osnovne škole (
) nudi smjernice nastavnicima koji navode glavnu svrhu i principe ocjenjivanja za svaki predmet i predmetnu oblast, uključujući i „socijalno, lično i zdravstveno obrazovanje“ koje integriše komponente građanskog  obrazovanja. Dostupne su smjernice (
) za ocjenjivanje u učionici u predmetnoj oblasti koja integriše građansko obrazovanje na ISCED 2 nivou od 2017/18. („dobrostanje“). Nacionalni savjet za nastavni plan i program i ocjenjivanje utvrđuje principe, komponente i kriterijume za ocjenu svih predmeta prilikom dobijanja sertifikata o završetku škole, uključujući predmet „politika i društvo“ (
). 

U Ujedinjenom Kraljevstvu (Sjeverna Irska), dokumenta sa smjernicama Savjeta za nastavni plan i program, ispite i ocjenjivanje za „lični razvoj i međusobno razumijevanje“ (
) na ISCED-u 1 i „lokalno i globalno građanstvo“ u sklopu „učenja za život i rad“ u 11. i 12. razredu ISCED-a 3 uključuju djelove o ocjenjivanju (
).

U Srbiji priručnici za nastavnike uspostavljaju princip deskriptivne ocjene za obje opcije osnovnog nastavnog plana i programa „građansko obrazovanje“ i „vjersko obrazovanje“ i određuju kriterijume za procjenu.

U Estoniji, Španiji, Sloveniji i Islandu, postoje opšti uslovi za ocjenjivanje učenika uz specifične smjernice po predmetima.

U Estoniji nacionalni nastavni planovi i programi za obavezno i više srednje obrazovanje (
) sadrže opšte smjernice za ocjenjivanje kao i principe ocjenjivanja koji uzimaju u obzir specifičnost svakog predmeta. Stoga, programi za predmetnu oblast „društvene studije“ postavljaju osnovu za ocjenjivanje iz „istorije, ličnog, društvenog i zdravstvenog obrazovanja“ i „građanstva i građanskog obrazovanja“.
U Španiji, zakonodavstvo (
) utvrđuje principe ocjenjivanja i metode za ocjenjivanje učenika iz ključnih kompetencija. Nastavni planovi i programi za osnovno obrazovanje (
),opšte srednje obrazovanje (
),i osnovno stručno osposobljavanje (
),bave se ocjenjivanjem u svakom predmetu ili modulu, uključujući i one koji sadrže komponente građanskog obrazovanja, npr. „društvene i građanske vrijednosti“, „etičke vrijednosti“ i „komunikaciju i društvo“.
U Sloveniji zakonodavstvo određuje opšta pravila ocjenjivanja koja se primjenjuju na sve predmete koji se podučavaju na osnovnom, nižem i višem srednjem nivou obrazovanja. Štaviše, specifične preporuke koje se odnose na predmete posvećene ili koji integrišu građansko obrazovanje uključeni su u dodatke predmetnih nastavnih planova i programa.

Na Islandu, islandski nacionalni vodič za nastavne planove i programe za obavezne škole (
) (ISCED 1 and 2) sadrži opšte poglavlje o ocjeni, kao i konkretne preporuke o glavnim principima, metodama i kriterijumima ocjene u svakom predmetu ili predmetnoj oblasti, uključujući društvene studije koje imaju komponente građanskog obrazovanja.
Na kraju, dva obrazovna sistema razvila su smjernice za ocjenu razvoja učeničkih postignuća iz građanskog obrazovanju koji su stečeni u okviru nastavnog plana i programa, što znači kroz različite predmete koji se bave građanskim obrazovanjem.

U Francuskoj, novo Zajedničko jezgro znanja, kompetencija i kulture koje treba da bude stečeno do kraja obaveznog obrazovanja uvedeno 2016/17, daje šire smjernice o ocjeni zajedničkoj za sedam oblasti kompetencija, kao i specifične smjernice za svaku od ovih oblasti, uključujući oblast „ličnog i građanskog obrazovanja“. Osim toga, razvoj u okviru predmeta sedam oblasti kompetencija ocjenjuje se pomoću brošure u kojoj nastavnici i učenici prikupljaju informacije u datim fazama u osnovnom i nižem srednjem obrazovanju.

U Ujedinjenom Kraljevstvu (Sjeverna Irska), dokumenti sa smjernicama Savjeta za nastavne planove i programe, ispite i ocjenjivanje za multidisciplinarne „vještine razmišljanja i lične sposobnosti“ na ISCED-u 1 i 2 uključuju dio o ocjenjivanju (
). 

Pored smjernica za ocjenjivanje u učionici vezanim za predmete ili multidisciplinarne teme prikazane na Slici 3.1, neke zemlje pružaju nastavnicima alate za ocjenjivanje koji će ih informisati o učešću učenika u aktivnostima u školi ili u širem društvu, koje mogu podržati razvoj njihovih građanskih kompetencija.

Na primjer, u Bugarskoj, na kraju svake godine osnovnog i srednjeg obrazovanja, razredni nastavnik priprema lični profil koji predstavlja ocjenu učešća učenika u vanškolskim aktivnostima u oblasti građanskog obrazovanja, kao što su kampanje informisanja ili volonterske aktivnosti. Po završetku osnovnog i srednjeg obrazovanja, sveobuhvatniji lični profil je sastavni dio sertifikata o završetku škole.

Na Kipru, u godišnjem izvještaju, učenici višeg srednjeg obrazovanja dobijaju izjavu o postignuću koja je zapravo opis njihovih ličnih vještina, stavova i uključenosti u školske aktivnosti vezane za građansko obrazovanje; ovo spada pod „aktivnost, kreativnost, inovacije“.

U Litvaniji se preporučuje portfolijo društvenih i građanskih aktivnosti u kojem učenici opisuju svoje aktivnosti i kako su se uključili u određenu praktičnu građansku aktivnost za osnovne i niže srednje škole. Portfolijo treba da prikupi dokumente koji pružaju formalne dokaze o društvenoj aktivnosti učenika (trajanje i lokacija odrađenih sati društvenih aktivnosti, ostali dokumenti koji dokazuju društvenu aktivnost učenika, tekstove). Učenici mogu procijeniti praktične vještine građanskog učešća koje su stekli.

U Poljskoj ocjena za ponašanje koja se dodjeljuje učenicima na nižem nivou srednjeg obrazovanja uključuje procjenu njihovih kompetencija u smislu saradnje, timskog rada i uključenosti koji su demonstrirani tokom obaveznog projektnog rada u ovoj fazi obrazovanja.

3.2.2. Preporučene metode ocjenjivanja
Sa izuzetkom Malte, Poljske i Švedske, sve druge evropske zemlje koje imaju smjernice za ocjenjivanje u učionici preporučuju korišćenje specifičnih metoda ocjenjivanja (vidite sliku 3.2). Različite metode ovdje navedene su izabrane kao primjeri bilo tradicionalnijih pristupa (npr. upitnika sa više ponuđenih odgovora) ili alternativnih metoda koje se mogu koristiti za procjenu šireg broja ishoda učenja (npr. portfolija). U većini slučajeva, smjernice za ocjenu odnose se na različite metode ocjene (između četiri i sedam). U ovom pogledu ne postoje velike razlike između opštih smjernica za sve predmete i konkretnih smjernica vezanih za predmete ili multidisciplinarne teme koje se bave građanskim obrazovanjem. 
Pored toga što navode metode ocjenjivanja, nekoliko zemalja naglašava važnost formativne ocjene u podršci procesu učenja. Ovo je eksplicitno navedeno u smjernicama za ocjenu u učionici koje izdaju javni organi u Estoniji, Irskoj, Grčkoj (osnovno obrazovanje), Francuskoj, Malti, Ujedinjenom Kraljevstvu (Velsu i Sjevernoj Irskoj), Islandu i Crnoj Gori.

Sve u svemu, postoji nekoliko razlika između nivoa obrazovanja u vezi sa preporučenim metodama ocjenjivanja. Najupečatljivija razlika se odnosi na posmatranje ponašanja učenika od strane nastavnika kako bi se identifikovali dokazi o postignućima, što se čini metodom ocjenjivanja posebno pogodnom za niže faze školovanja, bilo u konkretnoj oblasti građanskog obrazovanja ili iz drugih predmeta. Od jedanaest zemalja koje preporučuju opservaciju od strane nastavnika za osnovno obrazovanje, deset nastavljaju da ih preporučuju na nižim nivoima srednjih škola,a šest za naredne faze obrazovanja. U Ujedinjenom Kraljevstvu (Vels) (
), opservacija od strane nastavnika je glavni metod preporučen za ocjenjivanje učenika u prve dvije godine na ISCED nivou 1 u sticanju vještina relevantnih za građanstvo u predmetnoj oblasti „lični i društveni razvoj, dobrostanje i kulturna raznolikost“. U Francuskoj takođe, na kraju 2. ciklusa (treća godina osnovne škole), opservacija od strane nastavnika u nizu situacija je glavni preporučeni metod ocjenjivanja za validaciju kompetencija u „oblasti ličnog i građanskog obrazovanja iz Zajedničkog jezgra znanja, kompetencija i kulture. Za kasnije faze obrazovanja nastavnicima se preporučuju dodatne nastavne metode: pismeni zadaci na kraju 3. ciklusa (kraj prve i četvrte godine niže srednje škole) i usmena prezentacija na kraju 4. ciklusa (posljednja godina nižeg srednjeg obrazovanja).
Slika 3.2: Preporučne metode i komponente ocjenjivanja u učionici iz građanskog obrazovanja, u skladu sa zvaničnim smjernicama za osnovno, opšte srednje obrazovanje i IVET u školama (ISCED 1-3), 2016/17.g.

Objašnjenje 

Za više informacija o zvaničnim uputstvima o procjeni pogledajte Sliku 3.1.

Napomene za pojedine zemlje (Slika 3.2)

Irska: Za više informacija o IVET-u u školama pogledajte Sliku 1.5.
Grčka: Preporuke za usmene zadatke i samoocjenjivanje ne primjenjuju se na ISCED 1.

Španija: Preporuke o opservacijama nastavnika primjenjuju se samo na nivoe ISCED 1, 2 i 3 opšteg obrazovanja.
Letonija: Preporuke o pismenom sastavu ili eseju ne važe za ISCED 1. Preporuke o ocjenjivanju zasnovanom na projektu ne primjenjuju se na IVET u školama.
Litvanija, Malta, Finska i Ujedinjeno Kraljevstvo (Vels / Sjeverna Irska): Napomene za države prema Slici 3.1 odnose se i na Sliku 3.2.
Rumunija: Preporuke se primjenjuju samo na nivoima ISCED 2 i 3 opšteg obrazovanja.

Bivša Jugoslovenska Republika Makedonija: Preporuke o opservacijama nastavnika primjenjuju se samo na ISCED 1. Nijedna od ostalih metoda  ocjenjivanja ne primjenjuje se na nivo ISCED 1.
Metode i pristupi ocjenjivanju koji se najčešće preporučuju u službenim smjernicama su upitnici za više ponuđenih odgovora (16), pismeni sastavi ili eseji (18), usmeni zadaci (19), samoocjenjivanje ili vršnjačko ocjenjivanje (17), kao i ocjenjivanje zasnovano na projektu (17). Pored ocjenjivanja zasnovanog na projektu, nekoliko zemalja preporučuje druge vrste ocjenjivanja zasnovane na učinku. Igranje uloga (Estonija (
), Grčka (
) i  Francuska (
)),studije slučaja (Estonija, Grčka, Francuska i Irska (
)),grupni rad (Estonija i Francuska) ili istraživanja (Irska i Francuska) takođe su preporučene metode ocjenjivanja bilo za određene predmete ili multidisciplinarne kompetencije iz građanskog obrzovanja ili za cijeli proces ocjenjivanja. Konačno, samo sedam zemalja preporučuje upotrebu ocjenjivanja baziranog na portfoliju na nivou osnovne i / ili niže srednje škole, dok četiri to rade na višem nivou srednje škole.
Što se tiče komponenti građanskog obrazovanja koje se ocjenjuju, većina zemalja sa zvaničnim smjernicama navode da treba ocjenjivati sve tri komponente (znanje, vještine i stavove) (vidite sliku 3.2). Nasuprot tome, zvanične smjernice u Austriji, Sloveniji, Finskoj, Švedskoj i Ujedinjenom Kraljevstvu (Vels i Sjeverna Irska) ograničavaju obim procjene na znanje i vještine. Zvanične smjernice u Estoniji uključuju primjere koji pokazuju različite metode procjene koji se koriste prema vrsti ishoda učenja koji se ocjenjuje. Nacionalni kurikulum za građansko obrazovanje na osnovnom i nivou niže srednje škole je uspostavljen tako da se „znanje i vještine ocjenjuju na osnovu usmenog odgovora, uključujući prezentacije i pismene projekte. Procjena vrijednosti i stavova (npr. pokazivanje interesovanja, razumijevanje važnosti, vrednovanje, poštovanje pravila) olakšana je igranjem uloga, studijama slučaja i kroz grupni rad“ (
).

3.3. Nacionalni testovi
Nacionalno testiranje učenika, koje je u ovoj analizi definisano kao organizovanje standardizovanih testova i centralno utvrđenih ispita sa najvišeg nivoa, široko je rasprostranjena praksa u evropskim obrazovnim sistemima (Evropska komisija / EACEA / Eurydice, 2009). U ovom dijelu analizirani su postojeći nacionalni testovi iz građanskog obrazovanja, koji uključuju testove posebno fokusirane na ovu temu, kao i testove koji se bave širim temama ili predmetnim područjima koja uključuju aspekte građanskog obrazovanja.

3.3.1. Glavne karakteristike nacionalnih testova 

Skoro polovina obrazovnih sistema obuhvaćenih ovim izvještajem organizuje nacionalno testiranje iz građanskog obrazovanja (vidite sliku 3.3).

Četrnaest obrazovnih sistema organizuje takve testove za svrhe sertifikacije, koja ima za cilj da rezimira postignuća učenika na kraju školske godine ili faze obrazovanja. Rezultati se koriste za dodjelu sertifikata ili donošenje zvaničnih odluka u pogledu napredovanja učenika u sljedeću fazu obrazovanja. Svi sertifikovani testovi iz građanskog obrazovanja se realizuju na sekundarnom nivou opšteg obrazovanja. U Hrvatskoj, Letoniji, Litvaniji, Poljskoj, Sloveniji i Ujedinjenom Kraljevstvu (Engleska), takođe je moguće da neki učenici u IVET-u u školama polažu sertifikovane testove iz građanskog obrazovanja.

Osim toga, osam obrazovnih sistema organizuje standardizovane testove iz građanskog obrazovanja u svrhu procjene i praćenja obrazovnog sistema u cjelini i / ili pojedinačnih škola. U Estoniji, ti testovi se realizuju na nivou osnovne škole, u Češkoj i Sloveniji, na nižem nivou srednje škole, u Španiji na višem srednjem nivou, a u Francuskoj i Litvaniji i na nivou osnovne i niže srednje škole. U Belgiji (flamanska zajednica), testovi monitoringa se sprovode na nivou osnovne i opšte srednje škole i u IVET-u u školama. U Finskoj, nivo obrazovanja koji se prati standardizovanim testovima određuje Ministarstvo obrazovanja i kulture i utvrđuje u svom planu evaluacije.

Slika 3.3: Nacionalni testovi iz građanskog obrazovanja: glavni cilj i nivoi obrazovanja uključeni, osnovno, opšte srednje obrazovanje IVET u školama (ISCED nivoi 1-3), 2016/17.g.

	Sertifikacijsko testiranje na srednjem nivou

	Testovi monitoringa/evaluacije na primarnom i/ili srednjem nivou 

	Ne postoje nacionalni testovi

	
	
	

	
	
	

	
	
	Izvor: Eurydice.


Objašnjenje
Nacionalni testovi iz građanskog obrazovanja mogu se fokusirati na odvojene predmete posvećene građanskom obrazovanju, predmet ili predmetne oblasti u kojima je integrisano građansko obrazovanje ili bilo koje multidisciplinarne teme relevantne za građansko obrazovanje. Sertifikacijsko testiranje se koristi za dodjelu sertifikata ili donošenje zvaničnih odluka u pogledu napredovanja učenika u sljedeću fazu obrazovanja. Glavna svrha monitoringa / testova evaluacije je evaluacija i monitoring obrazovnog sistema u cjelini i / ili pojedinačnih škola. Navedeni monitoring / testovi evaluacije nisu nužno obavljeni  u 2016/17. g.Nacionalni testovi koji se administriraju za učenike IVET-a postoje samo u Belgiji (flamanska zajednica), Hrvatskoj, Letoniji, Litvaniji, Poljskoj, Sloveniji i Ujedinjenom Kraljevstvu (Engleska). Sertifikacijska testiranja koja se administriraju u srednjem obrazovanju mogu se obavljati ili na nivou niže ili više srednje škole, ili na oba nivoa, u zavisnosti od zemlje.

Nacionalni testovi koji se organizuju za svrhe monitoringa
Precizan sadržaj, učestalost i ciljana populacija nacionalnih testova iz građanskog obrazovanja koji se administriraju u svrhu monitoringa variraju od zemlje do zemlje.

Estonija, Francuska, Slovenija i Finska administriraju testove za monitoring iz posebnih predmeta građanskog obrazovanja koji se podučavaju u ove dvije zemlje. U Belgiji (flamanska zajednica), Češkoj Republici, svakoj autonomnoj zajednici u Španiji i Litvaniji, učenici polažu nacionalne testove za evaluaciju obrazovnog sistema i / ili pojedinačnih škola iz predmeta ili predmetnih oblasti koje imaju komponente građanskog obrazovanja. Osim toga, u Belgiji (flamanska zajednica), drugi nacionalni testovi koji se sprovode da bi se evaluirao obrazovni sistem takođe su se fokusirali na postignuća učenika u ostvarivanju kroskurikularnih ciljeva koji su relevantni za građansko obrazovanje. 

Belgija (flamanska zajednica), Češka Republika, Estonija, Francuska, Slovenija i Finska rotiraju predmete u nacionalnim testovima koji su osmišljeni s ciljem da se izmjeri „zdravlje“ njihovih obrazovnih sistema. U Belgiji (flamanska zajednica), Češkoj Republici, Sloveniji i Finskoj, predmeti obuhvaćeni testovima monitoringa se biraju u skladu sa nacionalnim prioritetima i stoga se ne sprovode u redovnim intervalima.

U Belgiji (flamanska zajednica) učenici su testirani iz „Orjentacije u svijetu“ u trećem razredu osnovnog obrazovanja 2010. godine (
), i „Građanskog obrazovanja“ u posljednjem razredu više srednjeg obrazovanja, kao i u IVET-u u školama 2016. godine.
U Češkoj Republici, istraživanje o učenicima 4. razreda nižeg srednjeg obrazovanja iz društvenih studija organizovano po prvi put 2011/12. godine, posljednji put je sprovedeno u maju 2015.

U Sloveniji jedan od tri testirana predmeta se rotira, a predmet određuje ministar na prijedlog Komisije za nacionalnu procjenu znanja. Samostalni predmet „patriotska i građanska kultura i etika“ održan je u periodu 2011/12. i 2014/15.

U Finskoj učenici u 9. razredu su testirani iz društvenih studija u 2010/11. godini i biće ponovo testirani iz ove oblasti 2022. godine, prema planovima evaluacije Ministarstva prosvjete i kulture.

Nasuprot tome, Estonija, Španija i Francuska redovno sprovode svoje prakse monitoringa.

U Estoniji procjena nivoa građanskog obrazovanja vrši se svakih 3-5 godina u poslednjoj godini osnovnog obrazovanja.

U Španiji su u junu 2017. uvedeni nacionalni testovi iz predmeta geografija i istorija, koji su namijenjeni praćenju društvenih i građanskih kompetencija. Oni će se godišnje sprovoditi među učenicima u posljednjem razredu obaveznog obrazovanja u svakoj Autonomnoj zajednici.

U Francuskoj se testovi monitoringa iz istorije, geografije i građanskog obrazovanja sprovode svakih šest godina među učenicima  posljednje godine i osnovnog i nižeg srednjeg obrazovanja, a posljednji put su sprovedeni 2012. godine.

Testovi organizovani u cilju monitoringa obrazovnog sistema se primjenjuju na uzorku učenika ili škola, osim u Estoniji gdje svi učenici u predmetnom razredu polažu test monitoringa.

Na kraju, u Litvaniji pojedine škole odlučuju svake godine da li će sprovoditi standardizovane testove u dvije oblasti koje imaju komponente građanskog obrazovanja, odnosno „poznavanje svijeta“ u četvrtom razredu osnovnog obrazovanja i „društvene nauke“ u četvrtom razredu nižeg srednjeg obrazovanja. Ove standardizovane testove obezbjeđuju školama organi nadležni za obrazovanje za svrhe evaluacije i poboljšanja na nivou pojedinaca, razreda i cjelokupne škole. Njihovi rezultati nisu objedinjeni na nacionalnom nivou.

Nacionalni testovi koji se sprovode u svrhu sertifikacije
Godišnji državni ispiti iz građanskog obrazovanja organizuju se bilo na obaveznoj osnovi za sve učenike ili kao opcioni ispiti. Ovaj aspekt je često povezan sa nivoom obrazovanja na kojem se obavljaju testovi, što zauzvrat reflektuje razlike između organizacionih struktura za niže i više srednje obrazovanje. Dok učenici u većini slučajeva prate isti nastavni plan i program do kraja nižeg nivoa srednje škole, viši nivo srednje škole obično se organizuje kroz različite obrazovne puteve koji kulminiraju širokim spektrom završnih ispita. 

Samo u Estoniji škole odlučuju da li je građansko obrazovanje dio tri ispita koji se sprovode na kraju 9. razreda. U preostalih pet zemalja sa nacionalnim ispitima iz građanskog obrazovanja koji se sprovode na kraju nižeg srednjeg obrazovanja, ispiti su obavezni za sve učenike. U Francuskoj i Irskoj, ovi ispiti se odnose na odvojene predmete iz građanskog obrazovanja, odnosno „građansko i obrazovanje o moralu“ i „građansko, socijalno i političko obrazovanje“. Ovo drugo ispitivanje, koje se sprovodi u okviru Junior sertifikata, posljednji put je sprovedeno u junu 2017. godine. Njegovo uklanjanje dio je široke reforme ocjenjivanja učenika na nivou niže srednje škole, čiji je cilj poklanjanje veće težine ocjenjivanju u učionici u poređenju sa eksternim ocjenjivanjem. U Letoniji se centralizovani ispiti iz istorije i letonskog jezika bave aktuelnim pitanjima koja se odnose na građansko obrazovanje (značenje građanstva, demokratije, tolerancije, patriotizma, nacionalnog identiteta i stavova prema migracijama). U Poljskoj dio završnog ispita u nižim srednjim školama bavi se „humanističkim predmetima“, predmetnim područjem koje ima komponente građanskog obrazovanja. U Švedskoj, nacionalni testovi iz društvenih studija, istorije, geografije i religije, koji imaju komponente građanskog obrazovanja, obavezni su za sve učenike 9. razreda.
Nacionalni ispiti iz građanskog obrazovanja koji se administriraju na višem nivou srednjeg obrazovanja obično su opcioni. Hrvatska, Poljska, Finska i Ujedinjeno Kraljevstvo (Engleska, Vels i Sjeverna Irska) nude nacionalne ispite iz obaveznih ili izbornih predmeta posvećenih konkretno građanskom obrazovanju. Ovo će takođe biti slučaj u Irskoj od juna 2018. godine, za izborni predmet „politika i društvo“ uveden 2016/17. g. 

U Hrvatskoj učenici posljednjeg razreda višeg srednjeg obrazovanja ili IVET –a u školama mogu izabrati fakultativni predmet „politika i ekonomija“ kao dio maturskog ispita.

U Poljskoj je „poznavanje društva“ izborni predmet za jedan od pismenih testova na maturskom ispitu. Učenici višeg srednjeg opšteg obrazovanja, kao i neki učenici IVET-a u školama imaju mogućnost da polažu maturski ispit, što je uslov za prijavu na univerzitet.

U Finskoj učenici  poslednjeg razreda višeg srednjeg opšteg obrazovanja mogu se odlučiti za maturski ispit iz društvenih studija.

U Ujedinjenom Kraljevstvu (Engleska), učenici se mogu odlučiti za standardizovane ispite iz „studija o građanstvu“ sve veće težine, kako napreduju kroz viši nivo srednjeg obrazovanja. Ovo su Opšti sertifikat o srednjem obrazovanju (GCSE) u 11 razredu, Opšti sertifikat obrazovanja, početni stepen naprednog nivoa u 12. razredu (GCE AS) i Opšti sertifikat obrazovanja, napredni nivo (GCE A) u 13. razredu. Sa izuzetkom GCSE iz građanskog obrazovanja, koje nije dostupno u Velsu, ove ispite mogu polagati učenici u Velsu u istim razredima i u Sjevernoj Irskoj u 12-14 razredu. Ispiti na nivou GCE AS i GCE A (za sve tri jurisdikcije) se ukidaju, a posljednji ispiti će se održati 2018.

Pored toga, Litvanija, Holandija, Slovenija i Ujedinjeno Kraljevstvo (Sjeverna Irska) organizuju fakultativne standardizovane ispite iz predmeta ili predmetnih oblasti sa komponentama građanskog obrazovanja. Letonija ima i opcione i obavezne ispite koji se bave građanskim obrazovanjem.

U Letoniji, učenici poslednjeg razreda višeg srednjeg opšteg obrazovanja, kao i oni iz prvog ili posljednjeg razreda  IVET-a u školama mogu odabrati da polažu centralizovani ispit iz letonske istorije i svjetske istorije. Pored toga, svi učenici iz posljednjeg razreda i opšteg obrazovanja i IVET-a u školama moraju polagati nacionalni ispit iz letonskog jezika.

U Litvaniji, učenici u posljednjem razredu višeg srednjeg opšteg obrazovanja ili pretposljednjem razredu IVET-a u školama imaju mogućnost da polažu nacionalni ispit zrelosti iz istorije, koja obuhvata teme kao što su „Ustav Republike Letonije“ i „demokratsko učešće“.

U Holandiji, učenici koji su izabrali društvene studije kao izborni predmet višeg srednjeg opšteg obrazovanja moraju da polažu odgovarajući centralni ispit u svojoj poslednjoj godini školovanja. Ovaj ispit obuhvata sljedeće oblasti: vještine, „političko odlučivanje“, „masovni mediji“, „multikulturalno društvo“, „ljudi i rad“, „kriminal i pravo“, „životna sredina i politika“ i „razvojna saradnja“.

U Sloveniji, učenici iz posljednjeg razreda višeg srednjeg opšteg obrazovanja mogu izabrati sociologiju, koja takođe uključuje i aspekte građanskog obrazovanja, kao jedan od dva izborna predmeta nacionalnog opšteg maturskog ispita. Učenici u tehničkom višem srednjem obrazovanju (četvorogodišnji program stručnog obrazovanja i osposobljavanja) završavaju svoje obrazovanje uz stručnu maturu, ali mogu odlučiti da polažu dodatni ispit opšte mature iz sociologije kako bi pristupili akademskim studijskim programima univerziteta.

U Ujedinjenom Kraljevstvu (Vels), učenici u 10 ili 11 razredu mogu imati mogućnost uzimanja GCSE iz „ličnog i socijalnog obrazovanja“ (PSE). GCSE ocjenjuje tri teme iz PSE: „aktivno građanstvo“; „zdravlje i emocionalno dobrostanje“; „održivi razvoj i globalno građanstvo“. Ova kvalifikacija se obustavlja, uz završni ispit 2017.

U Ujedinjenom Kraljevstvu (Sjeverna Irska), učenici u posljednjoj godini obaveznog obrazovanja mogu se odlučiti da  uzmu GCSE iz „učenja za život i rad“, obavezno područje učenja sa elementima građanskog obrazovanja.

3.3.2. Opseg i vrste pitanja na nacionalnim testovima iz građanskog obrazovanja 

Aspekti građanskog obrazovanja koje obuhvataju nacionalni testovi razlikuju se po zemljama. Standardizovana ocjena koja se fokusira na sve glavne komponente (znanje, vještine i stavovi) može se naći u Belgiji (flamanska zajednica), Estoniji, Irskoj, Španiji, Francuskoj, Litvaniji, Letoniji, Sloveniji (test monitoringa) i Poljskoj.

U Francuskoj, Diplome national du Brevet na kraju nižeg srednjeg obrazovanja uključuje pismeni ispit o građanskom i obrazovanju o moralu, koji od učenika zahtijeva da razmisle o građanskim pitanjima, na osnovu stvarnih situacija iz života, koja se mogu detaljno navesti u pratećim dokumentima.Ispit se zasniva na kompetencijama postavljenim u Socle Communu i uključuje ocjenu razumijevanja zakona i normi za zajednički život u društvu od strane učenika, sposobnosti da donose sudove (razmišljanje o sebi i razvoj svojih ideja sa drugima), i sposobnost da se angažuju u društvu (djelujući pojedinačno ili kolektivno na odgovoran način).

Za razliku od toga, u Holandiji, Švedskoj i Ujedinjenom Kraljevstvu (Engleska, Vels i Sjeverna Irska) nacionalni testovi iz građanstvu procjenjuju znanje i vještine učenika, ali ne i stavove. Konačno, u Hrvatskoj i Sloveniji (sertifikacijski testovi), standardizovane procjene građanstvu usmjerene su samo na znanje učenika.

U većini obrazovnih sistema  nacionalni testovi iz građanskog obrazovanja imaju oblik tradicionalnog pismenog ispita. U određenim zemljama razvijen je sistem računarskog testiranja. Na primjer, u Češkoj Republici testovi monitoringa zasnovani na uzorku iz društvenih studija blisko su prilagođeni individualnom nivou postignuća učenika koji ih polažu. Stepen postignuća koji učenik ostvari u prvom dijelu testa određuje koja će pitanja biti uključena u sljedeće djelove upitnika.

Što se tiče određenih tipova pitanja postavljenih u nacionalnim testovima iz građanstva Hrvatska koristi isključivo pitanja sa više ponuđenih odgovora. Sve druge zemlje koriste kombinaciju stavki sa više mogućih odgovora, kratkih odgovora ili eseja i / ili otvorenih pitanja. U Poljskoj, na primjer, maturski ispiti iz građanskog obrazovanja uključuju tumačenje dijagrama / podataka, razumijevanje izvornih tekstova, rješavanje problema, ocjenu programa političkih partija ili društvenih pojava, opis događaja itd.

Nadalje, nekoliko nacionalnih testova iz konkretnih predmeta posvećenih građanskom obrazovanju uključuju i neku vrstu ocjene zasnovane na projektu, koja pruža dokaze o učenju koje se akumulira tokom vremena u kontekstu praktičnih iskustava relevantnih za građansko obrazovanje.

U Francuskoj, Diplome national du Brevet na kraju nižeg srednjoškolkog obrazovanja uključuje fakultativni usmeni ispit na kojem učenici predstavljaju projekat realizovan u kontekstu interdisciplinarnih ili tematskih aktivnosti relevantnih za građansko obrazovanje (npr. u oblasti građanstva ili održivog razvoja).

U Irskoj, zvanična ocjena učenika od strane Državne komisije za ispite za dobijanje završnog sertifikata iz Politike i društva, koja će po prvi put biti održana u junu 2018. godine, biće djelimično zasnovana na izvještaju o učešću učenika u projektu o građanstvu.

U Ujedinjenom Kraljevstvu (Engleska i Sjeverna Irska), učenicima koji započinju GCSE studije iz građanstva postavljaju se pitanja o građanskim akcijama koje je trebalo da preduzmu za predmet. Građanska akcija se definiše kao „planirani tok informisane akcije za rješavanje građanskog pitanja ili pitanja koje izaziva zabrinutost u cilju ostvarivanja koristi ili promjena za određenu zajednicu ili šire društvo“. Od učenika se očekuje da sprovedu kritičku istragu koja vodi ka građanskoj akciji. Pitanja o građanskoj akciji čine najmanje 15% ukupnih ocjena GCSE. Učenici u Ujedinjenom Kraljevstvu (Engleska, Vels i Sjeverna Irska) koji imaju kvalifikaciju na nivou GCE AS ili GCE A nivoa moraju sastaviti profil aktivnog građanstva koji evidentira njihovo učešće u građanskim aktivnostima u učionici, školi, koledžu ili unutar šire zajednice. Učenici treba da koriste informacije u svom profilu da bi analizirali i procijenili svoje dokaze i razmišljali o pokrenutim problemima kao odgovor na postavljena pitanja.

3.4. Eksterna evaluacija škole
Građansko obrazovanje u školi se realizuje u različitim okruženjima učenja koji uključuju ne samo formalni nastavni plan, već i školski život i vannastavne aktivnosti (vidite poglavlje 2). U tom smislu, pored doprinosa pojedinih nastavnika, kultura cijele škole koja uključuje građansko obrazovanje može pružiti važnu podršku. Kako eksterna evaluacija škola nastoji da prati ili poboljša ukupan kvalitet škole, uključujući ponekad i pojedinačne nastavnike, ista može biti korisno sredstvo za promovisanje područja učenja kao što je građansko obrazovanje, gdje školska sredina igra važnu ulogu. U ovom dijelu se ispituje u kojoj mjeri su aspekti školske organizacije koji utiču na pružanje građanskog obrazovanja uključeni u evaluaciju škole.

Mnoge vrste školskih aktivnosti mogu se evaluirati u vezi sa nastavom građanskog obrazovanja. Za analitičke svrhe, ovi aspekti su grupisani u pet glavnih oblasti:
· učenje u učionici
· atmosfera u školi / učionici

· učešće učenika u školskom životu

· učešće roditelja u školskom životu

· odnosi sa lokalnom / širom zajednicom
U većini zemalja koje sprovode eksternu evaluaciju škole ovaj proces pokriva sve ili najmanje četiri područja školske aktivnosti koja su važna za građansko obrazovanje (vidjeti sliku 3.4). Učestvovanje učenika u školskom životu je područje koje se najčešće ocjenjuje, dok se odnosi sa lokalnom / širom zajednicom najmanje evaluiraju. U nekoliko zemalja, regulative sa najvišeg nivoa ili smjernice za eksternu evaluaciju ne uključuju bilo kakvo upućivanje na građansko obrazovanje. Moguće da je to rezultat eksternih evaluacionih sistema koji se fokusiraju na ograničene aspekte rada škole (Belgija (francuska zajednica)) ili se fokusiraju uglavnom na internu evaluaciju (Austrija) ili na decentralizaciju donošenja obrazovnih odluka na lokalnom nivou (Danska) (
). 
Evaluacija nastave u učionici, kao i iz drugih predmeta ili područja nastavnog plana i programa, se bavi poštovanjem sadržaja zvaničnih kurikuluma i preporučenih metoda nastave, kvalitetom procesa nastave i učenja i ishodima učenja učenika.

Atmosfera u školi ili učionici se, uglavnom, odnosi na „sistem stavova, vrijednosti, normi, vjerovanja, svakodnevne prakse, principa, pravila, nastavnih metoda i organizacije“ (Eurydice, 2005). Kriterijumi za evaluaciju koji se konkretno odnose na atmosferu u učionici obično naglašavaju mogućnosti učenika da se izraze sa samopouzdanjem i saslušaju jedni druge tokom diskusija ili rasprava u učionici. Opštija očekivanja u vezi sa školskom atmosferom mogu se odnositi na sigurnost, bezbjednost, zdravlje, odnos poštovanja, kao i praksu komunikacije u školi. Postojanje prakse usmjerene protiv nasilja ili nasilnog ponašanja takođe može biti dio kriterijuma za ocjenjivanje atmosfere u u školi.

Na primjer, u Španiji, nekoliko autonomnih zajednica u svoje planove inspekcije uključile su elemente kao što su suživot i atmosfera u školi, u okviru Strateškog plana za suživot u školi. Stoga je obrazovni inspektorat Aragona definisao sljedeće indikatore za praćenje aktivnosti koje škole sprovode u cilju promovisanja dobre atmosfere i iskorjenjivanja svih oblika nasilja. Inspektori treba:

· da ocijene model usvojen za praćenje i poboljšanje školskog života na osnovu dokaza iz školskih planova i politika;

· provjere da su usvojene i sprovedene politike za borbu protiv nasilja u školi, posebno nasilnog ponašanja;

· provjere da su Plan suživota i, gdje je to prikladno, inovativni projekti (vezani za predmet) pozitivno uticali na poboljšanje školskog života i pomogli u rješavanju sukoba.

Baveći se prioritetima koji su se nedavno pojavili inspektori u Ujedinjenom Kraljevstvu (Vels) treba da razmotre kako škola čuva učenike od opasnosti radikalizacije i ekstremizma u donošenju sudova o mehanizmima zaštite. Pored toga, nekoliko zemalja ima kriterijume eksterne evaluacije koji se odnose na konkretne vrijednosti koje treba promovisati u školi.

Na primjer, u Češkoj Republici, inspektori provjeravaju da li nastavnici podržavaju razvoj demokratskih vrijednosti i posvećenosti građana.

U Sloveniji inspektori nadziru da li škole podržavaju nacionalni identitet i znanje o istoriji Slovenije i njene kulture obilježavanjem državnih praznika, pjevanjem nacionalne himne i prikazivanjem zastave.

U Ujedinjenom Kraljevstvu (Engleska), Ofsted inspektori moraju procijeniti djelotvornost i uticaj odredbe koja se tiče duhovnog, moralnog, društvenog i kulturnog razvoja učenika. Jedan od indikatora društvenog razvoja učenika je „prihvatanje i angažovanje sa osnovnim britanskim vrijednostima demokratije, vladavine prava, individualne slobode i uzajamnog poštovanja i tolerancije prema onima koji imaju drugačije vjere i uverenja; oni razvijaju i demonstriraju vještine i stavove koji će im omogućiti da u potpunosti učestvuju i pozitivno doprinesu životu u savremenoj Britaniji“ (
).
Evaluacija učešća učenika u školskom životu može se odnositi na učešće u aktivnostima koje organizuje škola ili u donošenju odluka u školi putem predstavljanja u školskim ili učeničkim tijelima (
). Neke zemlje takođe razmatraju druge aspekte:
Na primjer, u Švedskoj, gdje je fokus eksterne evaluacije utvrđen Zakonom o obrazovanju (
),evaluacija uključenosti učenika u školski život podrazumijeva procjenu njihovog uticaja na sadržaj, metode rada i strukturu obrazovanja, npr. da li učenici učestvuju u izradi zadataka. 

U Francuskoj je Ministarstvo za nacionalno obrazovanje nedavno stavilo na raspolaganje alat koji omogućava školama i obrazovnim vlastima da procijene ne samo nivo učestvovanja učenika u višim srednjim školama, već i glavne prepreke za učešće.

Kapaciteti škola za obezbjeđenje uključenosti roditelja u školskom životu mogu se mjeriti ako se pogleda učešće roditelja u organima upravljanja školom (
), na sastancima vezanim za obrazovanje ili tokom dana koji se posebno obilježavaju. Kvalitet komunikacije sa roditeljima takođe se može procijeniti, na primjer razmatranjem načina na koji se strateški školski dokumenti kao što su izjave o misiji dijele sa roditeljima. 
Slika 3.4: Aspekti građanskog obrazovanja uključeni u eksterne evaluacije škola u skladu sa regulativama i preporukama sa najvišeg nivoa, u osnovnom, opštem srednjem obrazovanju I IVET-u školama (ISCED nivoi 1-3), 2016/17.g.

Objašnjenje
Eksternu evaluaciju sprovode evaluatori koji izvještavaju lokalnim, regionalnim ili organima na najvišem nivou, i koji nisu direktno uključeni u aktivnosti koje se ocjenjuju. Evaluacija škole se fokusira na aktivnosti koje sprovodi školsko osoblje, ne pokušavajući da prebaci odgovornost na pojedine članove osoblja. Evaluacija ove vrste nastoji da prati ili unaprijedi kvalitet škole i / ili rezultate učenika, a nalazi se prikazuju u opštem izvještaju koji ne uključuje individualne informacije o ocjenjivanju pojedinih nastavnika.

Napomene za pojedine zemlje
Belgija (BE nl): Fokus svake inspekcije određuje se preliminarnim ispitivanjem. Dakle, aspekti građanskog obrazovanja prikazani na slici 3.4 ne mogu se sistematski procjenjivati.

Belgija (BE nl) i Francuska: Evaluacija uključenosti učenika i / ili roditelja u školski život se odnosi samo na srednje škole.
Njemačka: Länder je odgovoran za kriterijume evaluacije. Prikazane informacije odražavaju kriterijume koji se obično koriste u Länder-ima.
Estonija, Irska i Lihtenštajn: Informacije se odnose samo na opšte obrazovanje.
Španija: prikazane informacije odražavaju aspekte obuhvaćene od strane Obrazovne inspekcije u Andaluziji, Aragonu i na Balearima (Illes).
Kipar: Aspekti uzeti u obzir prilikom spoljne evaluacije škola primjenjuju se na nivoe ISCED 2 i 3 opšteg obrazovanja.
Malta: Informacije se odnose samo na nivoe ISCED 1 i 2 opšteg obrazovanja, kao i na IVET u školama.
Švajcarska: Informacije prikazane za nivo ISCED 1 i 2 odražavaju oblasti školske aktivnosti koje su uobičajeno uključene u kantonalni okvir za eksternu evaluaciju škole. Za ISCED 3 i IVET uključivanje aspekata građanskog obrazovanja u eksternu evaluaciju zavisi od njihovog uključivanja u program kvaliteta škole.
Bivša Jugoslovenska Republika Makedonija i Srbija: Učestvovanje učenika u školskom životu procjenjuje se od ISCED 2 nivoa.
Školski odnosi sa lokalnom i širom zajednicom mogu se mjeriti kroz, na primjer, izradu projekata ili partnerstava sa institucijama i nevladinim organizacijama, odnosno centrima za obrazovanje i kulturu.

Na primjer, u Ujedinjenom Kraljevstvu (Sjeverna Irska), inspektori razmatraju veze koje su uspostavljene između škole i šire zajednice, uključujući, za srednje škole, veze sa poslodavcima.
Inspektori mogu koristiti različite izvore i metode za ocjenu kvaliteta građanskog obrazovanja. U nekim zemljama od škola se traži da formalizuju svoju posvećenost implementaciji građanskog obrazovanja u strateškim dokumentima, ponekad slijedeći politike visokog obrazovanja donijete nedavno na najvišem nivou vezano za ovu oblast učenja.

U Njemačkoj, u okviru preporuka Stalne konferencije ministara obrazovanja i kulturnih poslova 2014, u Sjećanju na našu prošlost za našu budućnost, od škola se očekuje da razviju školske profile koji odražavaju poštovanje prema demokratiji, ljudskim pravima i sjećanju i čvrsto utemeljuju ove vrijednosti unutar „školskog programa“, koji je predmet eksterne evaluacije u svakoj Land.

U Francuskoj nacionalni inspektori istražuju djelove o građanskom obrazovanju (volet citoiennete) školskog plana, kako bi procijenili, na primjer, uključivanje direktora škola, roditelja i učenika u Odbor za obrazovanje o zdravlju i građanstvu (Comite d'education a la citoiennete et a la sante - CESC) i u druge akcije na nivou škole i šire zajednice.

U Holandiji, pored praćenja osnovnih ciljeva o atmosferi u školi, inspektori takođe ispituju eksplicitno uključivanje pominjanja građanskog obrazovanja u izjave o misiji škole i drugim školskim planskim dokumentima. Škole moraju razviti školski plan u kojem će formulisati misiju i viziju za građansko obrazovanje koje će ponuditi i koji objašnjava i kako će se postići ciljevi učenja

Izvještaji inspekcije koji uključuju izvještaje eksterne evaluacije mogu dati pregled školske prakse u različitim aspektima građanskog obrazovanja, kao i naglasiti izazove i dobre prakse u ovoj oblasti.

Na primjer, u Njemačkoj, u Land Hamburga, inspektori su izdali onlajn vodič koji objašnjava karakteristike škola koje promovišu obrazovanje o demokratiji (
). 

U Francuskoj je angažovanje roditelja na nivou škole takođe ispitivano i učinjeno dostupnim u izvještajima o inspekciji koji pružaju sveobuhvatan pregled situacije (
). 

U Ujedinjenom Kraljevstvu (Engleska), 2013. godine, Inspektorat je objavio izvještaj o istraživanju koji ocjenjuje kvalitet građanskog obrazovanja u osnovnim i srednjim školama (
),u okviru svog godišnjeg programa ispitivanja predmeta i tema. 

U Ujedinjenom Kraljevstvu (Vels), u 2014. godini, Inspektorat je objavio rezultate svog istraživanja osnovnih i srednjih škola o napretku u obrazovanju za održivi razvoj i globalno građanstvo (
). 

Ad hoc ankete naručene od strane organa vlasti nadležnih za prosvjetu
Pored redovnih inspekcija koje sprovode školski inspektori ili druge vrste eksternih evaluatora, organi vlasti nadležni za prosvjetu naručuju ad hoc ankete o različitim aspektima školskih aktivnosti koje se odnose na građansko obrazovanje. Na primjer, češki školski inspektorat je 2016. godine administrirao onlajn upitnik na uzorku škola koje pružaju osnovno i niže srednje obrazovanje kako bi procijenio uslove, sadržaj i kvalitet građanskog obrazovanja, kao i  znanje učenika o relevantnim temama. Češki školski inspektorat je takođe istraživao i evaluirao različite specifične školske aktivnosti koje omogućavaju razvoj znanja i vještina učenika o građanstvu u stvarnom životu. Konačni izvještaj, koji uključuje preporuke za poboljšanje nastave i učenja građanskog obrazovanja u školi, dostupan je onlajn (
). 

U Francuskoj je nedavno ministarstvo nadležno za obrazovanje sprovelo više istraživanja o atmosferi u školi  (
) ili dobrobiti učenika. Štaviše, ministarstvo godišnje prati procenat roditelja koji glasaju na izborima da bi izabrali svoje školske predstavnike i objavljuje rezultate na svojoj veb stranici (
). Pored toga, u Estoniji, evaluacija atmosfere u učionici se vrši kroz sociometrijske upitnike u okviru programa prevencije nasilja (
).Konfederacija je 2015. godine objavila izvještaj o građanskom obrazovanju na višem srednjem nivou (opšte i stručno obrazovanje) (
). Glavni cilj je bio da se sazna kako Kantoni i njihove škole pokrivaju građansko obrazovanje i da se identifikuje potencijal za poboljšanje. Na osnovu rezultata, Konfederacija je zaključila da bi stručna komisija trebala razviti elemente građanstva za okvirne nastavne planove i programe, planovi obrazovanja trebali biti detaljniji, a nastavnici  više svjesni građanskog obrazovanja (
).

Rezime
Ispitivana su dva glavna načina na koje organi vlasti nadležni za obrazovanje mogu obezbijediti okvir za ocjenjivanje učenika iz građanskog obrazovanja: centralne smjernice za ocjenjivanje u učionici od strane nastavnika i nacionalni testovi. Sve u svemu, analiza u ovom poglavlju ukazuje da ocjenjivanje učenika iz građanskog obrazovanja nije oblast kojom se ispitivane zemlje sistematski bave na centralnom nivou.

Dvadeset i šest obrazovnih sistema pružaju nastavnicima zvanične smjernice za ocjenjivanje u učionici koje se primjenjuju na građansko obrazovanje. U preostalim obrazovnim sistemima više autonomije za izradu procedura ocjenjivanja je prepušteno lokalnom nivou, školama ili nastavnicima. Tamo gdje postoje zvanične smjernice se, u većini slučajeva, sastoje od opšteg okvira za cijeli proces ocjenjivanja, bez obzira koji je predmet u pitanju. U deset obrazovnih sistema (
), gdje su definisane smjernice za konkretne predmete ili kroskurikularne oblasti uključene u njihove nacionalne nastavne planove i programe, obezbjeđuju se smjernice specifične za građansko obrazovanje. 

Što se tiče fokusa ocjenjivanja u okviru zvaničnih smjernica, većina ispitivanih zemalja preporučuje ocjenu sve tri komponente građanskog obrazovanja, tj. znanja, vještina i stavova. Nasuprot tome, zvanične smjernice u Austriji, Sloveniji, Finskoj, Švedskoj i Ujedinjenom Kraljevstvu (Vels i Sjeverna Irska) ograničavaju obim ocjenjivanja na znanje i vještine.

Uopšteno gledano, zemlje sa smjernicama za ocjenjivanje u učionici preporučuju korišćenje specifičnih metoda ocjenjivanja. Ne postoje značajne razlike u metodama procjene koje se preporučuju u opštim smjernicama za sve predmete i konkretnim smjernica koje se odnose na predmete ili kroskurikularne teme koje se bave građanskim obrazovanjem. Sve u svemu, nema mnogo razlike u stepenu u kojem smjernice promovišu tradicionalne metode ocjenjivanja, kao što su upitnici sa više ponuđenih odgovora ili alternativne metode koje se smatraju posebno pogodnim u kontekstu građanskog obrazovanja, kao što su procjena zasnovana na projektu ili samoocjenjivanje/ocjenjivanje od strane kolega. Međutim, ocjena portfolija, koja je takođe među metodama ocjene istaknuta kao posebno pogodna za građansko obrazovanje, navodi se u nacionalnim smjernicama osam zemalja samo u osnovnom i srednjem obrazovanju. 

Skoro polovina obrazovnih sistema (17) organizuje nacionalno testiranje iz građanskog obrazovanja. Nacionalni testovi iz posebnih predmeta posvećenih građanskom obrazovanju i iz predmeta ili predmetnih oblasti koje integrišu komponente građanskog obrazovanja organizovani su u osam i jedanaest obrazovnih sistema (
) respektivno. Nacionalni testovi usmjereni na građanske kompetencije koje se predaju u okviru cijelog nastavnog plana i programa, što je još jedan izazov specifičan za ocjenjivanje građanskog obrazovanja istaknut u istraživačkoj literaturi, mogu se naći u Belgiji (Flamanska zajednica).
Svrha nacionalnog testiranja iz građanskog obrazovanja najčešće je dodjeljivanje sertifikata ili donošenje zvaničnih odluka u pogledu napredovanja učenika u sljedeću fazu obrazovanja. Međutim, osam obrazovnih sistema (
) sprovodi nacionalne testove iz građanskog obrazovanja u cilju evaluacije i praćenja obrazovnog sistema u cjelini i/ili pojedinačnih škola, a ne donošenja odluka o napredovanju učenika.
U većini ispitivanih obrazovnih sistema nacionalni testovi iz građanskog obrazovanja imaju oblik tradicionalnog pismenog ispitivanja, uključujući i kombinaciju stavki sa više ponuđenih odgovora, kratkih odgovora ili eseja i / ili otvorenih pitanja. Nasuprot tome, u Francuskoj, Irskoj i Ujedinjenom Kraljevstvu (Engleska i Sjeverna Irska), nacionalni testovi iz građanskog obrazovanja takođe uključuju neku vrstu ocjene zasnovane na projektu. Kao što je istaknuto u istraživačkoj literaturi, takve metode mogu omogućiti učenicima da demonstriraju širok spektar vještina akumuliranih tokom vremena u kontekstu praktičnih iskustava relevantnih za građansko obrazovanje.

Osim nacionalnih testova, još jedan način da se prikupe informacije o kvalitetu građanskog obrazovanja je eksterna evaluacija škole. U većini zemalja koje sprovode eksternu  evaluaciju škola, ovaj proces obuhvata nekoliko područja školske djelatnosti značajnih za pružanje građanskog obrazovanja. Učešće učenika u školskom životu je područje koje se najčešće evaluira, dok se odnosi sa lokalnom / širom zajednicom najmanje ocjenjuju. 
StudIJA SLUČAJA 3: IZRADA ALATA ZA OCJENU SOCIJALNIH I GRAĐANSKIH KOMPETENCIJA U ESTONIJI
Nacionalni nastavni planovi i programi za obavezno i više srednje obrazovanje u Estoniji sadrže osam polja opštih kompetencija za učenike. Svi nastavnici treba da dijele odgovornost za podučavanje ovih kompetencija koje se smatraju suštinskim za ličnu ispunjenost i razvoj, kako tokom školovanja, tako i kasnijeg života. Ova studija slučaja bavi se nedavnim nacionalnim inicijativama u Estoniji koje imaju namjeru da promovišu osam opštih kompetencija koje čine kroskurikularni element na svim nivoima školskog sistema. Studija daje pristup Ministarstva obrazovanja i istraživanja u daljem razvoju nastavnih i materijala za ocjenjivanje kako bi se podržale ove opšte kompetencije naručivanjem istraživačkog projekta Univerziteta u Talinu. Takođe su navedene i neke od poteškoća koje proizilaze iz ovog pristupa.
Definisanje građanskog obrazovanja kao kroskurikularne teme nastavnog plana i programa je rasprostranjeno među evropskim zemljama. Međutim, primjena područja nastavnog plana i programa na transverzalni način predstavlja značajne izazove u pogledu nastave i ocjenjivanja. Na primjer, integrisanje kroskurikularnih tema u nastavu pojedinih predmeta kao što su matematika ili jezici, zahtijeva zajedničko razumijevanje nastavnika o ishodima učenja koje treba postići (Evropska komisija / EACEA / Eurydice, 2012b). Osim toga, kako se navodi u literaturi (vidjeti Poglavlje 3), kroskurikularne teme će, vjerovatnije, biti efikasno sprovedene kada se zasnivaju na koordiniranim mjerama ocjenjivanja umjesto individualnih metoda ocjenjivanja vezanih za pojedinačne predmete. Ovdje su predstavljeni tekući nacionalni događaji koji su usmjereni na unaprjeđenje zajedničkog znanja nastavnika i razumijevanje najboljih metoda podučavanja i ocjenjivanja učenika iz multidisciplinarnih društvenih i građanskih kompetencija.
Informacije navedene u daljem tekstu se prvenstveno zasnivaju na intervjuima sa ključnim akterima u Ministarstvu (
) i timom istraživača (
) na Talinskom univerzitetu koji je sproveo gore pomenuti istraživački projekat. Informacije se takođe zasnivaju na intervjuima sa predavačem koji nadgleda inicijalno obrazovanje nastavnika istorije i građanskog obrazovanja (
), kao i predstavnikom državne agencije odgovorne za nacionalni sistem testiranja (
).Sve ove intervjue organizovao je i njima rukovodio rukovodilac estonske jedinice Eurydice mreže (
). 

Logički osnov i glavni ciljevi 

Nalazi eksternih evaluacija obrazovnog sistema (
) ukazuju da su nastavnici integrisanje opštih kompetencija u nastavu njihovih predmeta doživjeli kao izazovan zadatak.
	Oblasti opšte kompetencije za obavezno i više srednje obrazovanje u nacionalnim nastavnim planovima i programima Estonije, 2014

	Kulturna svjesnost i vrijednosti
	Komunikacija

	Socijalna svijest i građanstvo
	Matematika, nauka i tehnologija

	Samo-svjesnost
	Preduzetništvo

	Učenje kako učiti
	Digitalni svijet


Tumačenje Ministarstva je da je glavni razlog za poteškoće nastavnika nedostatak smjernica o odgovarajućim metodama učenja i ocjenjivanja u nacionalnim planovima i programima. Zaista, nacionalni nastavni planovi samo pružaju kratak opis glavnih ciljeva i ishoda učenja koje treba postići u odnosu na opšte kompetencije. Pored toga, pošto se ovi glavni ciljevi i ishodi učenja podjednako primjenjuju tokom čitavog perioda osnovnog i srednjeg obrazovanja, nema indikacija o tome kako nastavnici treba da ih razlože kako bi izgradili koherentan i progresivan nastavni plan i program koji odgovara djeci tokom školskih godina.
Opšte kompetencije nisu nova karakteristika estonskih nastavnih planova i programa. Iako je posljednja revizija nacionalnih nastavnih planova i programa u 2014.g. pojačala stavljanje akcenta na njihovo usvajanje, opšte kompetencije su već bile dio prvog nacionalnog nastavnog plana i programa koji je objavljen u Estoniji 1996. godine, nakon što je zemlja postala nezavisna od Sovjetskog Saveza 1991. godine.

Da bi se pružila bolja podrška nastavnicima u razvijanju opštih kompetencija učenika, 2011. godine, Odjeljenje za eksternu evaluciju Ministarstva prosvjete i istraživanja naručilo je od Fakulteta za psihologiju Univerziteta u Talinu da pokrene istraživački projekat. Cilj projekta je bio da razvije odgovarajuće ishode učenja, kao i da obezbijedi nastavnicima alate potrebne za ocjenjivanje opštih kompetencija učenika i time poboljša njihovu nastavu. Pored toga, iako je namjera Ministarstva bila da omogući nastavnicima da uspostave progresivne nastavne programe tokom godina školovanja, istraživački projekat se inicijalno fokusirao na jedan nivo obrazovanja, tj. niže srednje obrazovanje (7-9 razreda).

Proces i ishodi
Vođen od strane Univerziteta u Talinu, projektni tim činili su istraživači koji se bave psihologijom i obrazovanjem. Da bi mogao da razvije odgovarajuće ishode učenja i alate za ocjenjivanje za niži nivo srednje škole, tim istraživača je najprije pokušao da unaprijedi svoje znanje o stepenu postignuća koje treba očekivati od učenika iz opštih kompetencija kroz prikupljanje empirijskih podataka. Dakle, istraživački projekat pokrenuo je longitudinalno istraživanje performansi učenika koje je sprovedno u jesen 2011, 2012. i 2013. godine na uzorku učenika u 7, 8 i 9 razredu respektivno (
). Štaviše, kako bi se mogli identifikovati prediktori uspješnog sticanja opštih kompetencija od strane učenika, kontekstualni upitnici su takođe dati nastavnicima i roditeljima.
Da bi se ocijenile socijalne i građanske kompetencije učenika tokom longitudinalnog istraživanja, korišćeni su različiti alati za ocjenjivanje koji su uključivali sljedeće:

· video zapise i vinjete na različite teme (maltretiranje, prihvatanje od strane vršnjaka), koje su pratili računarski testovi sa pitanjima o percepciji učenika i reakcijama na video zapise, kao i pojedinačni intervjui sa učenicima;

· zadatke (zadaci prepoznavanja emocija i zadaci socijalnog planiranja obje vrste zasnovane na slikama);

· upitnike o socijalnim vještinama (mjerenje nivoa saglasnosti učenika sa 16 izjava o njihovom humoru, pro-socijalnom ponašanju, komunikaciji i samokontroli);

· upitnike o društvenim uvjerenjima (mjerenje stepena saglasnosti učenika sa tri izjave o mogućnostima aktivnog učešća u društvu, tri izjave o uvjerenjima o samoefikasnosti u vezi sa učešćem u društvenim aktivnostima, četiri izjave o njihovom interesu za društvene teme);

· upitnik o razumijevanju različitih koncepata vezanih za demokratiju od strane učenika;

· upitnik o stavovima prema demokratiji, uključujući 10 izjava;

· upitnik o stavovima prema manjinama, uključujući i tri izjave.

Rezultati istraživačkog projekta koji su dostavljeni Odjeljenju za eksternu evaluaciju Ministarstva prosvjete i istraživanja u 2014. godini uključivali su modele alata za ocjenjivanje za različite opšte kompetencije sadržane u nacionalnim nastavnim planovima i programima. Tokom longitudinalnog istraživanja osmišljen je i razvijen širok spektar alata za ocjenjivanje. Za završni izvještaj istraživanja uključeni su samo oni za koje je istraživački tim smatrao da su najpogodniji za korišćenje od strane nastavnika u njihovim učionicama, s obzirom na neophodnu stručnost za ispravno administriranje alata za ocjenjivanje i tumačenje njegovih rezultata. Stoga, za društvene i građanske kompetencije, izvještaj istraživanja uključuje upitnik o samoocjenjivanju socijalnih vještina učenika, kao i još jedan upitnik o stavovima učenika prema demokratiji.
Pored istraživačkog izvještaja, svim školama u Estoniji distribuiran je priručnik za nastavu i učenje opštih nadležnosti za obavezno školovanje (Kikas, E. i Tumela, A., 2015) (
). Ovaj priručnik daje pregled učenja i razvoja, naglašavajući različite lične i kontekstualne faktore koji igraju ulogu u ovom razvoju (npr. norme, zakoni, vrijednosti, uključenost roditelja, vršnjaci i nivo obrazovanja itd.). Time se naglašava da su nastavnici samo jedan od faktora koji mogu uticati na opšte kompetencije učenika. Priručnik sadrži i poglavlja o svim opštim kompetencijama navedenim u gornjem tekstu, osim samosvijesti. Svako poglavlje konceptualizuje neku kompetenciju i daje savjete o odgovarajućim alatima za procjenu.
Interesantno je da je, iako su socijalne i građanske kompetencije kombinovane u nastavnom planu i programu Estonije, u priručniku  napravljena razlika između njih. Glavni argument za to je da socijalne kompetencije već uključuju tri dimenzije koje treba samostalno razvijati, što pokazuju empirijski podaci prikupljeni putem longitudinalnog istraživanja. Ove tri dimenzije su: intrapersonalna (samoupravljanje), međuljudska („sam“ u odnosu na vršnjake) i društvena („sam“ u odnosu na društvo). Preciznije, longitudinalno istraživanje je pokazalo da razvoj međuljudske dimenzije ne mora nužno uključivati sličan razvoj u socijalnoj dimenziji. Zaista, visok nivo društvenih vještina, mjeren empatijom prema vršnjacima, nije bio dosljedno povezan sa stavovima  punim poštovanja prema manjinama.
Aktivnosti koje su uslijedile nakon istraživačkog projekta i naredni koraci
Namjera Ministarstva prosvjete i istraživanja bila je dvostruka: korišćenje rezultata istraživanja za razvoj sistema nacionalnog ocjenjivanja u cilju praćenja stepena postignuća učenika iz opštih kompetencija; i obezbjeđivanje alata za nastavnike za internu procjenu opštih kompetencija učenika. Međutim, modeli alata za ocjenu uključeni u izvještaj istraživanja nisu se smatrali odgovarajućim za ovu svrhu. Bez obzira na to, upitnik o motivaciji i kompetencijama učenja kako se uči matematika već je integrisan u nacionalne testove za dobijanje sertifikata iz matematike koji se daju na kraju nižeg srednjeg obrazovanja, u cilju pružanja povratnih informacija pojedinim školama, a time i poboljšanja nastave i učenja. Nasuprot tome, dva instrumenta za ocjenjivanje razvijena za socijalne i građanske kompetencije (tj. upitnici o socijalnim vještinama i stavovima prema demokratiji) nisu se smatrali odgovarajućim za interna ocjenjivanja od strane nastavnika ili za nacionalna ocjenjivanja. Zaista, pošto smjernice za istraživački projekat nisu bile dovoljno specifične za korisnike njegovih rezultata, osmišljena su dva upitnika od strane psihologa ili nastavnika specijalnog obrazovanja. Upitnici o socijalnim vještinama i stavovima prema demokratiji trebaju biti dalje prilagođeni, tako da ih mogu koristiti predmetni nastavnici u većini slučajeva ili biti integrisani u postojeće nacionalne testove. Kao rezultat toga, Ministarstvo je planiralo jednogodišnji projekat počevši od jeseni 2017. godine tokom kojeg će dva upitnika biti prilagođena za korišćenje od strane nastavnika kao dijagnostički instrumenti procjene.
Nadovezujući se na nalaze istraživačkog projekta koji je od 2011-2014.g. sproveo Univerzitet u Talinu, Ministarstvo je naručilo od istog tima istraživača da sprovedu drugi istraživački projekat (2016-2018.g.) za razvoj alata potrebnih za ocjenjivanje opštih kompetencija u osnovnom obrazovanju. Ovo je u skladu sa vizijom Ministarstva da podrži nastavnike u izradi nastavnih planova i programa koji učenicima omogućavaju progresivno sticanje opštih kompetencija kroz svaku fazu školskog obrazovanja.

Kao što je objašnjeno u prethodnom tekstu, rad Ministarstva na razvoju alata za ocjenjivanje sa najvišeg nivoa i nacionalnih testova iz socijalnih i građanskih kompetencija još uvijek je u toku. U tom smislu, vrijedi razmotriti nekoliko kontekstualnih informacija. Kada je Ministarstvo naručilo istraživački projekat Univerzitetu u Talinu 2011. godine, prvi put je dodijeljena nacionalna subvencija za razvoj alata za ocjenu opštih kompetencija. Nova Nacionalna strategija za cjeloživotno učenje 2014-2020, pruža novi podsticaj za ovu političku inicijativu. Uistinu, Strategija naglašava važnost poboljšanja postignuća iz opštih kompetencija, kao i razvijanje metoda za ocjenjivanje stepena postignuća učenika.

Međutim, potencijalna prepreka za budući rad u ovoj oblasti je činjenica da su predmeti i teme koje obuhvataju nacionalni testovi utvrđeni regulativom. Ona je nedavno izmijenjena i dopunjena kako bi se proširili nacionalni testovi i uključili opšte kompetencije učenja kako se uči (vidite u prethodnom tekstu), ali to još uvijek nije bio slučaj za socijalne i građanske kompetencije. Dalje izmjene propisa o nacionalnim testovima će stoga zavisiti od političkih prioriteta, imajući u vidu da su mogućnosti za nacionalno testiranje ograničene, zbog opterećenja za estonski obrazovni sistem u smislu  troškova i organizacije. S tim u vezi, integrisanje ocjenjivanja kompetencija u postojeći nacionalni test, kao što je već učinjeno u slučaju matematike (vidite u prethodnom tekstu), može predstavljati vrijednu opciju. Međutim, prethodne reforme u nacionalnim testovima ne potvrđuju dosljedan nivo prioriteta koji se pridaje građanskom obrazovanju. Uistinu, dok su dva nacionalna testiranja iz građanskog obrazovanja uvedena 2006. godine, ono koje je uvedeno na kraju višeg srednjeg obrazovanja naknadno je ukinuto 2012. godine u korist drugih predmeta, uključujući i strane jezike. Ukratko, budući razvoj alata za ocjenjivanje u odnosu na opšte kompetencije je proces koji se razvija sa potencijalom za dalje prevazilaženje prepreka.
Glavni nalazi 

· Da bi se nastavnicima pomoglo u razvijanju opštih kompetencija učenika u okviru predmeta koji predaju, Ministarstvo prosvjete i istraživanja pokrenulo je inicijativu i naručilo univerzitetski istraživački projekat u 2011. godini, u cilju boljeg razumijevanja kako razvijati i procjenjivati opšte kompetencije učenika u školi.

· Pristup istraživačkog projekta je bio da se razviju ishodi učenja i odgovarajući alati za ocjenjivanje zasnovani na temeljnom poznavanju razvoja opštih kompetencija učenika dobijenih iz empirijskih podataka prikupljenih uz pomoć longitudinarlnog istraživanja zasnovanog na uzorku.

· Alatke za ocjenjivanje socijalnih i građanskih kompetencija koje je razvio istraživački projekat nisu se smatrale pogodnim za ocjenjivanja nastavnika ili za nacionalno ocjenjivanje bez dalje modifikacije.

· Buduće uvođenje novih alata za procjenu socijalnih i građanskih kompetencija je i dalje na dnevnom redu, ali će takođe zavisiti od političkih prioriteta u vezi sa predmetima i temama odabranim za nacionalno testiranje.

POGLAVJE 4: OBRAZOVANJE NASTAVNIKA, 
STRUČNO USAVRŠAVANJE I PODRŠKA
Nastavnici su ključni akteri u obezbjeđivanu građanskog obrazovanja u školama. U svojim „zaključcima o efikasnom obrazovanju nastavnika“ (
), ministri obrazovanja EU naglasili su da nastavnici imaju glavnu ulogu u pružanju podrške učenicima u razvijanju znanja, vještina, stavova i vrijednosti koje su im potrebne kako bi postigli svoj puni potencijal kao aktivni članovi društva. Dostupnost relevantne, kvalitetne obuke nastavnika za građansko obrazovanje važan je preduslov da nastavnici dobiju kompetencije koje su im potrebne da ispune ovu ulogu. Stoga se postavlja pitanje kako organi vlasti na najvišem nivou rješavaju ovo pitanje u svojim propisima i preporukama o Inicijalnom obrazovanju nastavnika (ION), kontinuiranom profesionalnom razvoju (KPR) i drugim mjerama podrške za nastavnike i direktore škola.
Evropski izvještaj IEA o studiji Međunarodnog građanskog obrazovanja (ICCS) iz 2009. godine (Ker et al., 2010) pokazao je da su nastavnici u velikoj mjeri uvjereni da će podučavati određene teme vezane za građansko obrazovanje. U prosjeku, u evropskim zemljama učesnicama, većina nastavnika je bila sigurna da će podučavati o ustavu i političkim sistemima (79%), EU (78%), globalnoj zajednici i međunarodnim organizacijama (77 %). Međutim, druge studije su pokazale obrnuto; nekoliko njih ukazuje da nastavnici vjeruju da nisu dobili adekvatnu obuku za podučavanje građanskog obrazovanja i, stoga, nemaju jasne koncepte građanskog obrazovanja te se ne osjećaju sigurnim da ga podučavaju, ili nisu sigurni vezano za izbor pravih nastavnih pristupa (Bar et al., 2015; Čin & Barber, 2010; Paterson, Dopen & Misko, 2012; Tornberg, 2008; Viljemse et al., 2015). 

Cilj ovog poglavlja je da osvijetli teoretske i praktične elemente neophodne za efektivno inicijalno obrazovanje, profesionalni razvoj i podršku nastavnicima koji se bave podučavanjem građanskog obrazovanja u školama. Poglavlje počinje pregledom istraživačke literature na terenu (pogledati dio 4.1), najprije se osvrćući na ono što čini efektivnog predmetnog nastavnika, prije nego što da uvid u osnovna znanja i kompetencije potrebne za podučavanje ove predmetne oblasti, a  ukazuje i na neke od politika i mjera koje mogu pomoći u poboljšanju efektivnosti inicijalnog obrazovanja i stručnog usavršavanja.

Djelovi koji prate pregled literature navode postojeće regulative i preporuke sa najvišeg nivoa, kao i neke od mjera koje su evropske države usvojile kako bi promovisale profesionalne kompetencije nastavnika za građansko obrazovanje i pružile im odgovarajuće obrazovanje, obuku i podršku. Dio 4.2 se fokusira na politike vezane za inicijalno obrazovanje nastavnika koji su odgovorni za građansko obrazovanje; dok se u odeljku 4.3. analiziraju mogućnosti nastavnika za dalje stručno usavršavanje u ovoj oblasti. 

Direktori škola imaju važnu ulogu u obezbjeđivanju visokokvalitetnog građanskog obrazovanja za učenike koje će im omogućiti da postanu puni i aktivni članovi društva. Stoga ovo poglavlje  istražuje i kako su direktori škola pripremljeni za ovu ulogu. Ovo se ne odražava na pregled literature zbog trenutnog nedostatka istraživanja u toj oblasti; Međutim, analiza politike u dijelu 4.3.2 daje uvid i u aktivnosti KSU vezane za građanstvo za direktore škola koje su trenutno organizovane ili podržane od strane najviših nivoa obrazovnih vlasti. Na kraju, u dijelu 4.4 razmatraju se neke druge mjere koje su na raspolaganju i nastavnicima i direktorima škola kako bi podržali implementaciju građanskog obrazovanja u školama.

4.1. 
Pregled istraživačke literature
Postoje tri osnovna elementa za efektivno podučavanje predmeta: akademsko i naučno znanje o predmetu, pedagoške vještine i kompetencije, kao i razumijevanje socijalnog i kulturnog konteksta obrazovanja. Osim toga, obuka nastavnika treba da podstakne nastavnike da razmišljaju o i budu kritični u pogledu svoje nastavne prakse, upravljanja informacijama i znanjem, kao i njihove interakcije sa drugima, posebno svojim učenicima, vršnjacima i lokalnom zajednicom (Salema, 2005 and 2012). 

Obuka nastavnika za građansko obrazovanje ima dodatnu dimenziju u pogledu toga što znanje, vještine i kompetencije koje treba da razviju nastavnici moraju biti čvrsto zasnovane na demokratskim vrijednostima i ljudskim pravima. Od presudnog značaja za proces je važnost ličnog, etičkog i moralnog razvoja nastavnika i jačanje njihovih sposobnosti da djeluju kao uzori aktivnog i odgovornog građanstva (ibid.). U cilju pripreme djece i mladih za aktivan demokratski život, nastavnici građanskog obrazovanja moraju postati „nosioci i glasnici demokratskog znanja, vještina i vrijednosti“ (Mrnjaus 2012, str. 82).

Istovremeno, može se utvrditi da je nastava, generalno, moralna aktivnost koja ima za cilj da pomogne učenicima da razviju svoj lični identitet, uključujući moralne i društvene sposobnosti, kao i sposobnosti kritičkog razmišljanja (Viljemse et al., 2015). Stoga se svi nastavnici mogu smatrati odgovornim za razvijanje građanskih kompetencija svojih učenika - ne samo oni specijalizovani za predmet ili predmete koji su najbliskiji, kao što su istorija i društvene nauke - i zato svi nastavnici treba da budu  obučeni  kako da integrišu građansko obrazovanje u svakodnevnu nastavu.

Pitanja koja slijede iz prethodno rečenog su: koje su kompetencije potrebne nastavnicima i stručnjacima za građansko obrazovanje i nastavnicima drugih predmeta da bi podstakli učenike da razviju neophodne vještine kako bi postali aktivni, demokratski građani i koje vrste politika i druge mjere podrške su potrebne kako bi zadovoljile potrebe profesionalnog razvoja nastavnika?

4.1.1. Osnovne kompetencije nastavnika 

Da bi nastavnici postali kompetentni i efikasni u nastavi građanskog obrazovanja oni moraju imati široko znanje iz ove oblasti, njegove ciljeve i svrhu. Međutim, suprotno tradicionalnim, ali još uvijek u praksi preovlađujućim modelima nastave i učenja, koji ograničavaju ulogu nastavnika za prenošenje znanja i vještina i ulogu učenika da slušaju, podučavanje građanskog obrazovanja zahtijeva višestrani i višedimenzionalni pristup. Ono zahtijeva od nastavnika da obezbijede širok spektar dinamičnih mogućnosti učenja koje prevazilaze granice škole i zajednice, podjele između formalnog i neformalnog obrazovanja, nastavnih i vannastavnih aktivnosti, kao i između školovanja i socijalizacije“ (Dur, Spajic-Vrakaš & Martins 2000, str. 60).

Prema riječima Dur-a i njegovih kolega - koji su učestvovali u projektu Savjeta Evrope (SE) „Obrazovanje za demokratsko građanstvo“ (
), a koji je imao za cilj ne samo da utvrdi koje vještine i vrijednosti su potrebne da bi se oformili građani koji učestvuju, već i kako te vještine i vrijednosti mogu biti stečene i podučene - kompetencije nastavnika u pogledu građanskog obrazovanja moraju „preći sa odvojenog u interdisciplinarno znanje predmeta“, tj. povezivati ga sa drugim školskim predmetima. Oni takođe moraju da se udalje od linearnog i statičkog učenja kako bi „stvorili višestruki i dinamičniji proces nastave i učenja koji karakteriše“, na primjer, fleksibilno planiranje časova i upravljanje časom, kao i raznovrsne modele podučavanja i evaluacije; i od postavljanja samo „kognitivnih ciljeva ka višestrukim ciljevima obrazovanja“, koji promovišu sposobnosti učenika da djeluju u složenom svijetu (ibid.).
Osim toga, od nastavnika građanskog obrazovanja se očekuje da „usvoje razumijevanje, vještine, stavove i vrijednosti koje treba da razviju njihovi učenici. Oni bi trebalo da sebe vide kao uzore za aktivno, demokratsko građanstvo kako u nastavi, tako i u odnosima sa učenicima i kolegama“ (Hadlston, 2005). „Modeliranje i demonstriranje vrijednosti, principa i ljudskih prava“ se, u stvari, može smatrati jednim od najefikasnijih, implicitnih načina za promovisanje građanskog obrazovanja (Salema, 2012).

Najzad, nastavnici treba da pronađu načine da uspostave ravnotežu između usvajanja znanja, vještina, stavova i vrijednosti od strane svojih učenika. Ovi elementi su međusobno povezani i stoga se ne mogu učiti izolovano (Salema, 2005). Osim toga, budući da je građansko obrazovanje iznad svega praktična aktivnost, nastavnici moraju naučiti kako da integrišu ova četiri elementa na praktičan način u učionici (ibid.).

Prethodno navedeno pokazuje je da postoje mnoga veoma visoka očekivanja kada su u pitanju kompetencije nastavnika za građansko obrazovanje. Shodno tome, ne postoji konačan spisak specifičnih kompetencija koje se očekuju od nastavnika građanskog obrazovanja. Međutim, bilo je nekoliko pokušaja da se klasifikuju potrebne kompetencije u cilju obezbjeđivanja određene strukture i smjernica za one koji rade na terenu (cf. Odižije, 2000; Birzea, 2000; Dur, Spajic-Vrakaš i Martins, 2000; Hadlston et al., 2007; Bret, Monpoin-Gajar i Salema, 2009). 

Prva dimenzija je podučavanje građanskog obrazovanja, što je, prema različitim klasifikacijama, vezano za znanje i razumijevanje nastavnika. Ovo obuhvata široko poznavanje predmeta, tj. opštih ciljeva i svrhe građanskog obrazovanja, kao i raspon znanja, vještina, stavova i vrijednosti koje  učenici treba da razviju (Hadlston et al., 2007; Bret et al., 2009). Obuhvata takođe i temeljno razumijevanje ključnih principa i vrijednosti, kao što su ljudska prava i slobode, demokratija i demokratski principi; koncepata građana, civilnog društva, globalizacije itd. (Odižije, 2000; Birze, 2000; Dur et al., 2000; Bret, et al., 2009); znanje pravne i političke prirode, tj. u vezi sa pravilima kolektivnog života i raspodjele vlasti u demokratskom društvu na svim nivoima političkog upravljanja, kao i poznavanje sadašnjeg svijeta, uključujući njegove istorijske, socijalne, kulturne i ekonomske dimenzije (Odižije, 2000); i ključne međunarodne okvire i principe koji se odnose na građansko obrazovanje i obrazovanje o ljudskim pravima (Bret et al., 2009). 

Znanje i razumijevanje nastavnika mora takođe uključiti široko znanje sadržaja, ciljeva i svrhe nastavnog plana i programa građanskog obrazovanja (Hadlston et al., 2007; Bret et al., 2009), i razumijevanje skrivenog nastavnog plana i programa - prenošenog kroz rad na projektu, posjete na terenu, umrežavanja itd. - kao i upoznavanje sa interdisciplinarnim, holističkim i transverzalnim pristupom građanskom obrazovanju (Bîrzéa, 2000). Svi ovi kognitivni elementi čine dio osnovnog znanja koje je nastavnicima potrebno da bi mogli da implementiraju nastavni plan i program  građanskog obrazovanja i da postignu pravu ravnotežu između učenja znanja, vještina, stavova i vrijednosti.
Pored njihovog znanja o tome šta treba podučavati, još jedan skup osnovnih kompetencija za podučavanje građanskog obrazovanja nagalašen u različitim klasifikacijama odnosi se na metodološki kapacitet nastavnika da planiraju aktivnosti učenja, primjenjuju ih i ocjenjuju učenje i razvoj učenika. Kako je građansko obrazovanje posebna vrsta predmetne oblasti, koja ima za cilj da pripremi učenike da postanu aktivni, demokratski građani, nastavnici „treba da budu u stanju da promovišu aktivno učenje učenika i njihov angažman u aktivnostima učenja koje su relevantne, participativne, interaktivne, kolaborativne i stimulišuće“ (Hadlston et al., 2007; Bret et al., 2009). Primjeri srodnih pristupa podučavanja i učenja su strukturisane debate, rješavanje problema, generisanje ideja, igranje uloga i simulacije, učenje podržano medijima, radionice i slične metode, koje stavjaju aktivno učešće, angažman i razvoj učenika u centar procesa učenja. (Birzea, 2000; vidite takođe Poglavlje 2). 

Kompetencije nastavnika koje se odnose na građansko obrazovanje obuhvataju i njihovu sposobnost da uključe relevantne principe, vrijednosti i prakse unutar drugih predmeta (Bret et al., 2009). Oni takođe uključuju razumijevanje vrsta učenja koje se mogu ocjenjivati u građanskom obrazovanju i kako se ovo ocjenjivanje može obaviti, npr. koristeći niz tehnika za formativno i sumarno ocjenjivanje; omogućavanjem ocjenjivanja od strane vršnjaka i samoocjenjivanja; i efikasno i odgovorno korišćenje informacija o ocjeni (Peper, 2013; vidite takođe Poglavlje 3).

Treća dimenzija bitna za podučavanje građanskog obrazovanja vezana je za društvene kompetencije nastavnika. Ista obuhvata, na primjer, znanje kako da se podstaknu diskusije i rasprave u učionici u okviru atmosfere učenja koja nije prijeteća i omogućava svima da kritički razmišljaju i slobodno govore, posebno kada se bave kontroverznim i osjetljivim temama; takođe se odnosi na njihovu sposobnost da promovišu angažovanje učenika u školskom životu tako što će djeci i mladima dati određene uloge i odgovornosti vezane za vođenje škole; i uključuje sposobnost razvijanja aktivnog građanstva kod učenika kroz promovisanje i podržavanje njihovog učešća u inicijativama ili događajima u zajednici (Hadlston et al., 2007). 

Ovo drugo, pored toga, takođe podrazumijeva i vještine saradnje nastavnika koje im omogućavaju da rade sa odgovarajućim partnerima kao što su kolege nastavnici i drugi stručnjaci za obrazovanje, roditelji ili porodice, mediji, organizacije civilnog društva i politički predstavnici itd. kako bi planirali i sproveli širok spektar mogućnosti za učenike da se bave pitanjima građanstva u svojim zajednicama i u društvu uopšte (Odižije, 2000; Birzea, 2000; Bret et al., 2009).

Na kraju, ali ne i najmanje važno, još jedna oblast kompetencija potrebnih za podučavanje građanskog obrazovanja, koja se razmatra u različitim klasifikacijama, odnosi se na sposobnost nastavnika da razmišljaju, evaluiraju i unapređuju. Budući da je dinamična predmetna oblast koja je povezana sa društvenim, kulturnim, političkim i ekonomskim razvojem, građansko obrazovanje zahtjeva od nastavnika da neprekidno razmišljaju i unapređuju svoje aktivnosti podučavanja i učenja i tako postanu nastavnici koji promišljaju svoju praksu (Birzea, 2000). 

Drugi važni aspekti promišljanja odnose se na svijest nastavnika o sopstvenim vrijednostima i stavovima i odnosu između ovih vrijednosti i njihovih pristupa implementaciji građanskog obrazovanja. Potreba nastavnika za stručnim usavršavanjem u cilju ažuriranja i inoviranja njihovih nastavnih kompetencija predstavlja još jedan važan element za razmišljanje (Huddleston et al., 2007). 

I ono što je konačno, takođe, uključeno u ovu dimenziju kompetencije je i sposobnost nastavnika da doprinese ocjenjivanju stepena u kojem učenici imaju mogućnosti da učestvuju u odlučivanju u školi i da se angažuju u životu zajednice (Brett i sar., 2009); i, šire, sposobnost nastavnika da ocijene sprovođenje građanskog obrazovanja u svojim školama u cjelini i njihov potencijal da se uključe u izradu prijedloga i akcija za poboljšanje (Hadlston et al., 2007). 

4.1.2. Politike i mjere za podršku obuci nastavnika 

Nakon razmatranja nekih od glavnih kompetencija za građansko obrazovanje koje se traže od nastavnika, u ovom dijelu predstavljene su neke od politika i mjera koje imaju za cilj poboljšanje efikasnosti obuke nastavnika u ovoj oblasti. Zaključci Savjeta za obrazovanje o efikasnom obrazovanju nastavnika (
) zaista podstiču evropske zemlje da promovišu razvoj sveobuhvatnih okvira stručnih kompetencija za nastavnike, koji se mogu koristiti za podizanje standarda kvaliteta u inicijalnom obrazovanju nastavnika, kroz definisanje kompetencija i kvaliteta koje nastavnici zahtijevaju u različitim fazama svojih karijera ili u različitim nastavnim situacijama. 

Jedan od rijetkih istraživačkih dokumenata koji se bave načinima na koje politike mogu promovisati znanje i kompetencije nastavnika vezane za građansko obrazovanje je „Alat za osposobljavanje nastavnika za obrazovanje za demokratsko građanstvo i obrazovanje o ljudskim pravima“ (
) Savjeta Evrope. U ovom dokumentu Hadlston (2005) tvrdi da je postojanje „pisane politike koja izražava poželjnost nacionalnog pristupa obrazovanju nastavnika iz građanskog obrazovanja i posvećenost pronalaženju resursa potrebnih za njegovu implementaciju“ (ibid, str. 57) važan element u tom pogledu. Ovakva politička posvećenost - koja bi mogla biti, na primjer, dio nacionalne strategije ili akcionog plana za građansko obrazovanje (vidite Aneks 1 dostupan onlajn) – trebalo bi da obuhvati i inicijalno obrazovanje nastavnika i kontinuirano stručno usavršavanje, a takođe treba naglasiti važan doprinos organizacija civilnog društva u vezi sa obrazovanjem nastavnika za građansko obrazovanje (Hadlston et al., 2007). 

Što se tiče inicijalnog obrazovanja nastavnika konkretno, Hadlston (2005) preporučuje uvođenje opšteg modula za građansko obrazovanje koji obuhvata glavne kompetencije neophodne za podučavanje ove teme u obuku svih novih nastavnika, tj. svih nastavnika razredne nastave na primarnom nivou, kao i nastavnika srednjeg obrazovanja specijalizovanih za različite predmete. Pored toga, podsticanje specijalizovanja nastavnika iz građanskog obrazovanja dovelo bi do stvaranja grupe specijalista za građansko obrazovanje, koji bi mogli ne samo da predaju građansko obrazovanje kao poseban predmet, već i podijeliti svoju stručnost i obučavati druge nastavnike u školi (ibid.). 

Dodatni elementi obuke mogu biti neophodni  kako bi se osigurala efikasnost inicijalnog obrazovanja nastavnika iz građanskog obrazovanja. Prema Hadlston-u et al. (2007) to uključuje pružanje mogućnosti za predavanje građanskog obrazovanja u stvarnim okolnostima, npr. tokom stažiranja ili usavršavanja u školama koje se mogu smatrati primjerima dobre prakse u nastavi građanskog obrazovanja. Štaviše, po završetku inicijalnog obrazovanja nastavnika, nastavnici početnici treba da imaju indukcioni period koji im omogućava da utvrde ono što su naučili, kao i da im se obezbijedi profesionalni mentor koji može ponuditi opseg podrške koja je potrebna nastavnicima na početku njihove profesionalne karijere (ibid.).

Što se tiče kontinuiranog usavršavanja nastavnika Hadlston et al. (2007) preporučuju istraživanje spektra postojećih aktivnosti obuke, kao i identifikovanje njihovih nedostataka  kao važan prvi korak ka razvoju sistemskog pristupa. Organizovanje i koordiniranje svih aktivnosti kontinuirane obuke nastavnika od strane, na primjer, (nacionalnog ili regionalnog) koordinacionog tijela, moglo bi osigurati bolju pokrivenost koja zadovoljava potrebe obuke iz opšteg građanskog obrazovanja za sve nastavnike, kao i posebnu obuku u cilju produbljivanja znanja i kompetencija nastavnika specijalizovanih za građansko obrazovanje, a to bi, takođe, omogućilo redovno praćenje i ocjenu kvaliteta pružanja usluga (ibid.).

Druge strukture podrške koje mogu podsticati efektivne mogućnosti osposobljavanja nastavnika za građansko obrazovanje, prema riječima Hadlston-a (2005), uključuju resursne centre - bilo u obliku institucija ili veb stranica - koje omogućavaju pristup mnoštvu materijala za nastavu i obuku. Ove materijale nastavnici mogu koristiti da razvijaju aktivnosti učenja, informišu se o novim oblicima prakse u građanskom obrazovanju i  kao komplementarne kursevima kontinuiranog stručnog osposobljavanja nastavnika. Profesionalno udruženje predstavlja još jedan element podrške za obuku nastavnika iz građanskog obrazovanja, npr. kroz uspostavljanje vršnjačkih grupa, organizovanje i koordinisanje seminara i radionica, širenje informacija o istraživanjima ili dijeljenje iskustava u stručnom časopisu ili biltenu, itd. (Hadlston et al., 2007). 
Politike i mjere koje se ovdje razmatraju predstavljaju samo neke od elemenata potrebnih za osiguranje efikasnosti obuke nastavnika za građansko obrazovanje. Uzimajući u obzir da je građansko obrazovanje višeslojna i multidimenzionalna predmetna oblast koje postavlja mnoge zahtjeve za nastavnike i škole, vjerovatno će biti potreban odgovarajući široki spektar inicijativa i visok nivo političke posvećenosti i praktične koordinacije.

4.2.
Nacionalne politike o inicijalnom obrazovanju nastavnika
Prije detaljnog razmatranja regulativa ili preporuka na najvišem nivou koje imaju za cilj da pripreme nastavnike građanskog obrazovanja za njihovu ulogu, neophodno je prvo razmotriti profile zaposlenih nastavnika i konkretnih kvalifikacija koje su im potrebne da predaju taj predmet na različitim nivoima obrazovanja u različitim evropskim zemljama. Raspoloživost nastavnika koji su se na neki način specijalizovali za građansko obrazovanje može, kao što je pomenuto u poglavlju 4.1.2 pregleda literature, olakšati pružanje građanskog obrazovanja kao posebnog predmeta, kao i dati podršku  znanju i izgradnji kapaciteta drugih nastavnika u školi da predaju taj predmet.

4.2.1. Nastavnici odgovorni za građansko obrazovanje na nivou osnovnog obrazovanja
Kada se građansko obrazovanje podučava na osnovnom nivou (vidite Sliku 1.1 u Poglavlju 1), uglavnom ga predaju nastavnici razredne nastave koji su kvalifikovani da predaju sve ili većinu predmeta nastavnog plana. Međutim, nekoliko zemalja - Danska, Estonija i Luksemburg - navode da građansko obrazovanje, kao i druge predmete, podučavaju nastavnici specijalizovani ili polu-specijalizovani za određene predmete ili predmetne oblasti. One generalno uključuju istoriju, politiku, društvene nauke / sociologiju, filozofiju, geografiju, ekonomiju, religiju, etiku, jezike i psihologiju.

U Norveškoj i Turskoj, i nastavnici razredne nastave i nastavnici specijalizovani za neke od gore pomenutih predmeta su odgovorni za predavanje građanskog obrazovanja na nivou osnovne škole.  U Belgiji (francuska zajednica) odgovornost za podučavanje građanskog obrazovanja kao posebnog predmeta na nivou osnovne škole (u školama koje nude izbor između različitih predmeta iz religije i studija morala) isključivo će pripadati nastavnicima specijalizovanim za građansko obrazovanje kada ova specijalizacija postane obavezna u septembru 2020. godine (pogledajte dolje navedeni primjer zemlje za dodatne informacije o uvođenju ove specijalizacije). U privatnim školama koje zavise od vlade, sadržaj i ciljevi „filozofije i građanstva“ moraju biti sprovedeni od strane svih nastavnika u svim predmetima osnovne škole.

4.2.2. Nastavnici odgovorni za građansko obrazovanje na nivou srednjeg obrazovanja 

Za razliku od osnovnog obrazovanja u većini zemalja na srednjem nivou, uključujući i IVET, građansko obrazovanje podučavaju nastavnici koji su specijalizovani za određene predmete, tj. ili građansko obrazovanje ili druge predmete (vidite sliku 4.1). U nekim zemljama postoje razlike između opšteg obrazovanja i IVET-a. U Austriji nastavnici poluspecijalisti u oblasti građanskog obrazovanja podučavaju građanstvo u opštem srednjem obrazovanju, dok nastavnici specijalizovani za druge predmete takođe predaju građanstvo u programima honorarnog stručnog obrazovanja / programima za pripravnike. U Švajcarskoj, nastavnici razredne nastave su odgovorni za podučavanje građanskog obrazovanja u IVET-u; na Islandu, predmet se ne predaje u IVET-u; a u Lihtenštajnu, učenici IVET-a pohađaju švajcarske stučne škole. Informacije o građanskom obrazovanju u IVET-u nisu dostupne za Kipar i stoga nisu uključene u ovu Sliku. 

Slika 4.1:Nastavnici koji su uopšteno nadležni za podučavanje građanskog obrazovanja u opštem srednjem obrazovanju i u školama IVET (ISCED 2-3), 2016/17

	Nastavnici specijalizovani za građansko obrazovanje

	
	[image: image96.png]



	Nastavnici polu-specijalisti građanskog obrazovanja

	Nastavnici specializovani za druge predmete

	
	
	

	
	
	

	
	
	Izvor: Eurydice.


Objašnjenje

„Nastavnici specijalizovani za građansko obrazovanje“ odnosi se na nastavnike koji su se specijalizovali tokom Inicijalnog obrazovanja nastavnika za podučavanje građanskog obrazovanja. „Nastavnici polu-specijalisti za građansko obrazovanje“ odnosi se na nastavnike koji su se tokom inicijalnog obrazovanja nastavnika specijalizovali za nastavu građanskog obrazovanja i do tri druga predmeta. Ovi profili se mogu uglavnom naći na nivou srednjeg obrazovanja.

Napomene za pojedine zemlje
Belgija (BE fr): Specijalizacija „Nastavnik filozofije i građanstva“ uvedena je u septembru 2016. godine i progresivno će se primjenjivati tako da će do septembra 2020. samo nastavnici koji su stekli sertifikat iz ove specijalizacije moći da podučavaju predmet „Filozofija i građanstvo“. Nastavnici takođe moraju imati najmanje diplomu bečelor i biti obučani za „neutralnost“ (formation à la neutralité).

Danska: Program „Master upravljanja i građanstva“ dostupan je od jeseni 2017.
Kipar: Informacije o građanskom obrazovanju u IVET-u nisu dostupne.
Austrija: U IVET-u, nastavnici specijalizovani za druge predmete takođe predaju ovu temu.
Švajcarska: U IVET-u, nastavnici razredne nastave su odgovorni za podučavanje građanskog obrazovanja.
Island: Građansko obrazovanje se ne predaje u IVET školama.
Lihtenštajn: Nema IVET-a u školama.

Kada je obrazovanje za građanstvo multidisciplinarna tema na srednjem nivou (vidite Sliku 1.1 u Poglavlju 1), svi predmetni nastavnici dijele odgovornost za nastavu, a devet obrazovnih sistema (
) imaju propise ili preporuke u cilju osiguranja da svi nastavnici stiču konkretne kompetencije za podučavanje građanskog obrazovanja tokom inicijalnog obrazovanja nastavnika (vidjeti takođe dio 4.2.3 u daljem tekstu o „Razvijanju kompetencija nastavnika tokom inicijalnog obrazovanja nastavnika“).
U obrazovnim sistemima u Evropi gdje je građansko obrazovanje ili poseban predmet ili je integrisano u druge predmete (pogledajte sliku 1.2 u poglavlju 1), u većini slučajeva ga predaju nastavnici koji su specijalizovani za predmete kao što su istorija, političke nauke, društvene nauke / sociologija, filozofija itd. Dok je u školskoj 2010/11. godini jedino bilo moguće specijalizovati se za građansko obrazovanje tokom inicijalnog obrazovanja nastavnika u Ujedinjenom Kraljevstvu (Engleska) (Evropska komisija / EACEA / Eurydice, 2012a), u 2016/17. godini to je bilo moguće u pet obrazovnih sistema, Belgija (francuska zajednica), Irska, Luksemburg, Holandija i Ujedinjeno Kraljevstvo (Engleska); a od jeseni 2017. ovo je dostupno i u Danskoj: 

U francuskoj zajednici Belgije, u školama koje nude izbor između različitih predmeta iz religije i studija morala, specijalizacija nastavnika filozofije i građanstva uvedena je u septembru 2016 (
) i trebalo je postepeno da se sprovodi uz uvođenje novog školskog predmeta „filozofija i građanstvo“ (od 2016/17. u osnovnim školama i 2017/18. u srednjim školama). Od septembra 2020. godine, samo nastavnici koji su stekli ovaj specijalistički sertifikat i koji imaju, pored toga, najmanje diploma Bečelor studija, kao i obuku iz „neutralnosti“ (formation a la neutralite), biće dozvoljeno da predaju ovaj predmet. Sertifikat dodjeljuju provajderi inicijalnog obrazovanja nastavnika koji su ili finansirani ili subvencionisani od strane francuske zajednice.
U Irskoj, sve veći broj nastavnika ima diplomu iz metoda „građanskog, socijalnog i političkog obrazovanja“ (CSPE), kao dio postdiplomskog stepena obrazovanja (na ISCED 2). Nastavnici koji traže priznanje Savjeta nastavnika iz CSPE moraju imati diplomu osnovnih/magistarskih studija koja se fokusirana na sociologiju i / ili politiku, moraju pokazati dovoljno znanja, vještina i razumijevanja za podučavanje nastavnog plana CSPE i imati jedan ili više modula metodologije iz nastave CSPE (
). Na višem srednjem nivou (ISCED 3), nastavnici novog predmeta „politika i društvo“, koji se trenutno uvodi i još uvek je izborni za učenike, imaju diplomu iz oblasti politike, sociologije i srodnih predmeta. Očekuje se da će sa potpunom implementacijom ovog predmeta u 2018. godini biti pružena detaljnija uputstva o kvalifikacionim zahtjevima za nastavnike ovog predmeta.
U Luksemburgu od 2015. godine obučavaju se i regrutuju nastavnici specijalizovani za građansko obrazovanje. Ovi nastavnici imaju magisterij iz oblasti političkih nauka, s fokusom na političke teorije i sisteme, međunarodne odnose, evropske integracije, političku ekonomiju, sociologiju i građansko obrazovanje. Oni se zatim biraju na osnovu rezultata ispita koji sadrži, između ostalog, pisani test i rad na teme vezane za građansko obrazovanje (
).

U Holandiji, građansko obrazovanje obično podučavaju nastavnici specijalizovani za „građansko obrazovanje i sociologiju“. Oni koji predaju na ISCED 2 nivou i IVET-u prate osnovne studije u trajanju od četiri godine, dok specijalizovani nastavnici koji predaju na ISCED 3 studiraju još jednu godinu magistarskih studija.

U Ujedinjenom Kraljevstvu (Engleska), dostupna je kvalifikacija specifična za građanstvo – „Stručni diplomski sertifikat iz obrazovanja / postdiplomski sertifikat iz građanskog obrazovanja“ (PGCE) - ali je ne upisuje značajan broj budućih nastavnika (
). PGCE kurseve o građanstvu nudi nekoliko visokoškolskih ustanova i traju jednu akademsku godinu.
Najzad, u Danskoj je od jeseni 2017. godine dostupan „Master studij iz upravljanja i građanstva“. To su dvogodišnje master studije koje omogućavaju učesnicima da razviju pedagoške i didaktičke kompetencije neophodne kako bi učenicima pomogli da razumiju odnos između pojedinca i zajednice u saradnji sa konceptima poput individualizma, globalizacije, evropeizacije i multikulturalizma. Učesnici će takođe moći da razumiju i procijene različite oblike građanstva i njihovu relevantnost i validnost u različitim kontekstima.

U sedam ostalih zemalja građansko obrazovanje obično predaju polu-specijalizovani nastavnici, tj. nastavnici koji su specijalizovani za građansko obrazovanje, i još jedan ili dva predmeta, ali uglavnom istoriju:

U Češkoj Republici nastavnici su obično specijalizovani za dva predmeta. Građansko obrazovanje stoga uglavnom podučavaju nastavnici koji su studirali građanstvo pored još jednog školskog predmeta. Međutim, nastavnik koji je u potpunosti kvalifikovan, može, uz saglasnost direktora škole, takođe predavati druge predmete izvan svojih specijalizacija.

U nekoliko zemalja nastavnici kombinuju specijalizacije iz građanskog obrazovanja i  podučavanje istorije. To je slučaj, na primjer, u Estoniji i Poljskoj, gdje građanske i socijalne kompetencije uglavnom podučavaju nastavnici specijalizovani za istoriju i građanstvo. Slično tome, u Letoniji, građansko obrazovanje u 10-12. razredu predaju polu-specijalizovani nastavnici obučeni iz društvenih studija i drugih predmeta kao što su istorija ili geografija. U Litvaniji nove osnovne studije iz predmeta Predmenta nastava - Istorija i građansko obrazovanje uzimaju studenti koji žele da predaju istoriju ili građansko obrazovanje ili oba ova predmeta. Specijalizacija iz društvenih studija obuhvata četiri komponente: građansko obrazovanje, obrazovanje o etici, zdravstveno obrazovanje i ekonomiju. U Austriji takođe, nastavnici građanskog obrazovanja imaju bečelor/master diplomu iz istorije, društvenih studija i građanskog obrazovanja, kao i iz drugih dodatnih predmeta.
Konačno, u Slovačkoj, građansko obrazovanje obično predaju polu-specijalizovani nastavnici koji su obučeni da predaju filozofiju i građansko obrazovanje.

U Lihtenštajnu, Crnoj Gori i Republici Srbiji, građansko obrazovanje predaju nastavnici koji su specijalizovani za druge predmete, koji takođe moraju da prođu stručnu obuku iz ove oblasti (vidite Aneks 5 koji je dostupan onlajn):

Pošto studenti nastavničkih fakulteta iz Lihtenštajna završavaju inicijalno obrazovanje nastavnika u Švajcarskoj ili Austriji, prilikom ulaska u profesiju moraju polagati i položiti tri predmeta i ispita koji podrazumijevaju građanstvo i građansko obrazovanje, školsko zakonodavstvo i nacionalnu istoriju.

U Crnoj Gori, svi nastavnici mogu podučavati građansko obrazovanje pod uslovom da su završili dva obavezna modula obuke o osnovnim konceptima nastavnog plana i programa građanskog obrazovanja i o primjeni odgovarajućih strategija učenja za nastavu ovog predmeta.  Slično tome, u Srbiji, svaki kvalifikovani nastavnik može da predaje građansko obrazovanje pod uslovom da je završio jedan ili više određenih kurseva kontinuiranog stručnog usavršavanja. Ovi kursevi kontinuiranog stručnog usavršavanja su posebno usklađeni sa temama građanskog obrazovanja u nastavnom planu i programu, a podržavaju ih organi vlasti nadležni za obrazovanje na najvišem nivou.

4.2.3. Razvijanje kompetencija nastavnika tokom inicijalnog obrazovanja nastavnika
Tokom inicijalnog obrazovanja nastavnika očekuje se da budući nastavnici građanskog obrazovanja steknu značajni nivo osnovnih znanja, kao i vještine, stavove i vrijednosti koje ih pripremaju da efikasno obavljaju svoju ulogu i odgovornosti u učionici, školi i širim zajednicama. U mnogim obrazovnim sistemima u Evropi, visokoškolske institucije (VSI) imaju potpunu autonomiju za određivanje sadržaja svojih programa inicijalnog obrazovanja nastavnika. U drugim slučajevima  organi vlasti nadležni za obrazovanje  na najvišem nivou utvrdili su propise ili preporuke kojima se definišu neke od osnovnih kompetencija koje treba da razviju budući nastavnici građanskog obrazovanja tokom inicijalnog obrazovanja nastavnika (pogledati takođe i pregled istraživačke literature o kompetencijama nastavnika za građansko obrazovanje u dijelu 4.1.1, kao i neophodne okvire politike opisane u dijelu 4.1.2).

Samo pet od 12 obrazovnih sistema, koji imaju specijalizovane ili polu-specijalizovane nastavnike građanskog obrazovanja koji su odgovorni za nastavu građanskog obrazovanja na srednjem nivou, imaju regulativu ili preporuke sa najvišeg nivoa koje određuju konkretne kompetencije koje treba obuhvatiti tokom inicijalnog obrazovanja nastavnika (vidite sliku 4.2a). Ovaj mali broj se može objasniti činjenicom da se sadržaj programa inicijalnog obrazovanja nastavnika za specijalizovane i polu-specijalizovane nastavnike prirodno fokusira na kompetencije vezane za građanstvo, a samim tim je i manja potreba za propisima ili preporukama sa najvišeg nivoa u ovoj oblasti.

U dvije zemlje u kojima postoje takvi propisi ili preporuke - Holandiji i Austriji - oni se odnose na konkretne kompetencije vezane za građansko obrazovanje koje treba da  steknu tokom inicijalnog obrazovanja nastavnika budući specijalizovani i polu-specijalizovanih nastavnici. U Irskoj, Poljskoj i Ujedinjenom Kraljevstvu (Engleska), s druge strane, suštinske kompetencije nastavnika koje treba steći tokom inicijalnog obrazovanja nastavnika nisu specifične za građansko obrazovanje, ali su relevantne za isto. Shodno tome, ovi propisi ili preporuke ne primjenjuju se samo na buduće specijalizovane ili polu-specijalizovane nastavnike građanskog obrazovanja iz ovih zemalja, već i na sve druge predmetne nastavnike (vidite takođe Sliku 4.2b).

Iako su VSI autonomne u Holandiji, Ministarstvo prosvjete, kulture i nauke finansiralo je kreiranje baza znanja. Asocijacija univerziteta primijenjenih nauka je kao rezultat razvila bazu znanja za svaki predmet, a instituti za obuku nastavnika ih integrišu u svoje programe na dobrovoljnoj osnovi. Program obrazovanja nastavnika za holandske nastavnike koji se specijalizuju za građansko obrazovanje i sociologiju obuhvata teme utvrđene u bazi znanja za stepen bečelor (
) i master (
) iz građanskog obrazovanja i sociologije“. Ovo uključuje pitanja kao što su političko, ustavno i demokratsko građanstvo; masovni mediji i komunikacije; kriminal i bezbjednost; rad i dobrostanje; društveni pluralizam; kultura i socijalizacija; društveni i globalni razvoj.
U Austriji, 14 univerzitetskih koledža za obrazovanje nastavnika i nekoliko austrijskih univerziteta koji nude studije za obrazovanje nastavnika organizovani su u četiri regionalna klastera. Od 2016/17. akademske godine svi klasteri prate osnovnu strukturu bečelor i master programa „Novo obrazovanje nastavnika“ (
); međutim, svaki klaster ima svoj nastavni plan i program. Nastavni plan i program za sjeveroistočni klaster (Donja Austrija, Beč), na primjer, određuje ishode nastave i učenja za buduće nastavnike „istorije, društvenih studija i građanskog obrazovanja“. To podrazumijeva poznavanje osnovnih teorija, metoda, koncepata i kategorija političke didaktike; sposobnost prenošenja znanja putem odgovarajućih metoda, uključujući nove medije; upoznavanje sa modelom kompetencije za građansko obrazovanje; sposobnost razmišljanja o građanskom obrazovanju, traženje povratnih informacija i procjenu sopstvene nastave; znanje o tome kako sarađivati sa spoljnim akterima; i sposobnost bavljenja različitošću i inkluzijom, kao i promovisanje rodne ravnopravnosti (
). Nastavni planovi drugih klastera imaju slične ishode nastave i učenja, a takođe su zasnovani na kompetencijama.
Slika 4.2a: Regulativa ili preporuke sa najvišeg nivoa vezano za razvoj kompetencija za podučavanje građanskog obrazovanja tokom inicijalnog obrazovanja nastavnika ( budući specijalizovani i polu-specijalizovani nastavnici u opštem srednjem obrazovanju i IVET-u u školama (ISCED 2-3), 2016/17

	Postoje regulative i preporuke na najvišem nivou

	Ne postoje regulative ili preporuke sa najvišeg nivoa/autonomija VSI-a

	Nema specijalizovanih ili polu-specijalizovanih nastavnika građanskog obrazovanja

	
	
	

	
	
	

	
	
	Izvor: Eurydice.


Objašnjenje
Kompetencije za podučavanje građanskog obrazovanja koje se razvijaju tokom inicijalnog obrazovanja nastavnika mogu obuhvatiti znanje o nastavnom planu i programu građanskog obrazovanja, ciljevima i sadržaju; nastavnim vještinama i metodama adekvatnim za građansko obrazovanje; sposobnosti angažovanja sa učenicima, roditeljima i lokalnom zajednicom; i sposobnost razmišljanja o i poboljšanja prakse i performansi itd.

Napomene za pojedine zemlje
Belgija (BE fr) i Luksemburg: Najviši nivoi obrazovnih vlasti su trenutno u procesu definisanja osnovnih kompetencija koje moraju da steknu svi budući nastavnici specijalizovani za građansko obrazovanje tokom inicijalnog obrazovanja nastavnika.
Danska: Program „Master upravljanja i građanstva“ dostupan je od jeseni 2017.
U Belgiji (francuska zajednica), Danskoj i Luksemburgu, gdje su nedavno uvedene specijalizacije za građansko obrazovanje, organi nadležni za obrazovanje na visokom nivou su u procesu definisanja ključnih kompetencija koje tokom inicijalnog obrazovanja nastavnika moraju steći svi budući nastavnici specijalizovani za građansko obrazovanje.

Pored politike promovisanja razvoja kompetencija među specijalizovanim i polu-specijalizovanim nastavnicima građanskog obrazovanja, skoro polovina svih evropskih obrazovnih sistema ima širi nivo propisa ili preporuka sa najvišeg nivoa o inicijalnom obrazovanju nastavnika koje se bave svim budućim kompetencijama nastavnika na nivou osnovne i / ili srednje škole (vidite Sliku 4.2b). Ponovo se može napraviti razlika između onih zemalja u kojima se postojeći propisi ili preporuke fokusiraju konkretno na kompetencije za građansko obrazovanje i onih čije politike promovišu razvoj opštih pedagoških vještina koje su takođe relevantne i prikladne za sprovođenje građanskog obrazovanja.
Propisi ili preporuke sa najvišeg nivoa koje imaju za cilj promovisanje razvoja specifičnih kompetencija za podučavanje građanskog obrazovanja tokom ION među svim studentima nastavničkih fakulteta postoje u devet obrazovnih sistema - njemačka zajednica Belgije, Danska, Njemačka, Španija, Francuska, Mađarska i Holandija, Ujedinjeno Kraljevstvo (Vels) i Norveška (pogledajtei i tabelu niže Slika 4.2b za pregled specifičnih nadležnosti za građansko obrazovanje koje se promovišu kroz ION). U Portugalu ne postoje propisi i preporuke najvišeg nivoa koji promovišu razvoj specifičnih kompetencija nastavnika; međutim, nacionalno tijelo odgovorno za akreditaciju studijskih programa za ION (Avaliação e Acreditação do Ensino Superior) potvrđuje da postoji komponenta građanskog obrazovanja  u oblastima obuhvaćenim predmetima.
Slika 4.2b: Regulativa ili preporuke sa najvišeg nivoa o razvoju kompetencija za podučavanje građanskog obrazovanja za vrijeme ION – svi budući nastavnici na nivou osnovne i opšte srednje škole i u IVETu u školama (ISCED 1-3), 2016/17

	Regulative ili preporuke sa najvišeg nivoa o konkretnim kompetencijama za građansko obrazovanje 

	Regulative ili preporuke sa najvišeg nivoa o opštim pedagoškim kompetencijama relevantne za građansko obrazovanje

	Ne postoje regulative ili preporuke sa najvišeg nivoa/autonomija VOI

Objašnjenje
Kompetencije za podučavanje građanskog obrazovanja koje se razvijaju tokom ION mogu obuhvatiti znanje o nastavnom planu i programu građanskog obrazovanja, ciljevima i sadržaju; nastavnim vještinama i metodama odgovarajućim za građansko obrazovanje; sposobnost angažovanja sa učenicima, roditeljima i lokalnom zajednicom; i sposobnost razmišljanja i unaprjeđenja prakse i performansi, itd.

Napomene za pojedine zemlje
Belgija (BE de): ION se nudi samo studentima koji se obrazuju da postanu nastavnici na ISCED-u 1.

Luksemburg: Od 2017/18. g. svi budući nastavnici mogu da prate modularni kurs obuke o demokratskoj školskoj kulturi (12 sati) (
).

Lihtenštajn: Studenti nastavničkih fakulteta završavaju svoje obrazovanje u Švajcarskoj ili Austriji; Međutim, oni moraju pohađati i polagati tri ispita koji obuhvataju građansko obrazovanje, školsko zakonodavstvo i nacionalnu istoriju koji su fokusirani na Lihtenštajn, nakon što počnu da rade.
Holandija: Asocijacija univerziteta primijenjenih nauka razvila je baze znanja za osnovne i magistarske studije iz oblasti „građanstva i sociologije“, kao i opšte baze znanja za obrazovanje nastavnika, finansirane od strane Ministarstva prosvjete, kulture i nauke. Instituti za obrazovanje nastavnika integriše baze znanja u svoje programe na dobrovoljnoj osnovi.
	Pregled konkretnih kompetencija za podučavanje građanskog obrazovanja koje se razvijaju za vrijeme ION  kod svih budućih nastavnika na nivou osnovnog, opšteg srednjeg obrazovanja i IVET-a u školama (ISCED 1-3), 2016/17 (Slika 4.2b)

	Belgija – njemačka zajednica
ION za ISCED 1 (
)

· Osnovno poznavanje političkih koncepata i građanskog obrazovanja

· Prevođenje političkih koncepata na jezik prilagođen djetetu

· Razmatranje i rješavanje aktuelnih socijalnih pitanja

· Otvorenost, tolerantnost i poštovanje prema drugima

· Izgradnja efikasnih i konstruktivnih odnosa sa drugima, uključujući roditelje

· Kritičko procjenjivanje građanskog obrazovanja
· Razmatranje kulturnog identiteta, raznolikosti i etnocentričko razmišljanje
Danska
Program osnovnih studija obrazovanje nastavnika(
)
· Poznavanje ljudskih i dječjih prava i filozofske osnove za razmišljanje o odnosima između ljudskih prava, religije i demokratije
· Poznavanje različitih oblika građanstva i svjetskog građanstva u istorijskoj i savremenoj perspektivi
· Sposobnost bavljenja složenim izazovima unutar nastavničke profesije u kontekstu kulturnog, vrjednosnog i vjerskog pluralizma
· Sposobnost da se osigura učenje, razvoj i blagostanje učenika


	Njemačka
Zahtjevi vezani za sadržaj i standardi za obrazovanje nastavnika (
)
· Demokratsko obrazovanje i demokratska didaktika za nastavnike iz oblasti politike / društvenih studija / ekonomije

· Poznavanje ustava, zakona i konvencija o ljudskim pravima

Španija
Osnovni studij Nastavnik osnovnog obrazovanja (ISCED 1); i
Master iz obrazovanje nastavnika za niže i više srednjoškolsko obrazovanje, stručno osposobljavanje i nastavu stranih jezika (ISCED 2 i 3, opšte i IVET) (
)

Za nastavnike osnovnog nivoa (ISCED 1):

· Promovisanje demokratskog obrazovanja građana i prakse društveno kritičkog mišljenja

· Kritičko analiziranje i inkorporiranje najrelevantnijih pitanja u današnjem društvu, kao što su: promjene u odnosima između polova i među generacijama, multikulturalizam i interkulturalizam, diskriminacija i socijalna uključenost i održivi razvoj

· Stvaranje i regulisanje prostora za učenje u različitim kontekstima uz pažnju usmjerenu na rodnu ravnopravnost, jednakost, poštovanje ljudskih prava i vrijednosti građanskog obrazovanja 

· Saradnja sa različitim sektorima obrazovne zajednice i društvenog okruženja



	Španija (nastavak)

Za nastavnike srednjeg nivoa (ISCED 2 i 3, opšte and IVET):

· Povezivanje obrazovanja sa životnom sredinom i razumijevanje obrazovne uloge porodice i zajednice, kako u sticanju vještina i učenju, tako i u pogledu prava i sloboda, jednakih prava i mogućnosti za muškarce i žene i jednakog tretmana i nediskriminacije prema ljudima s invaliditetom

· Ovladavanje vještinama i socijalnim vještinama neophodnim za podsticanje učenja, interakcije, komunikacije i suživota u učionici, i rješavanje pitanja discipline i  sukoba
· Razvijanje i sprovođenje formalnih i neformalnih aktivnosti učenja koje pomažu da škola postane mjesto učešća i suživota u okruženju u kojem se nalazi

	Francuska
Okvir kompetencija za nastavničke profesije, ISCED 1-3, opšte and IVET; i 

Akcioni plan „Velika mobilizacija škole za vrijednosti Republike“ (
)

· Promovisanje sekularizma i odbacivanje svih oblika nasilja i diskriminacije

· Promovisanje vrijednosti Republike

· Uzimanje u obzir raznolikosti učenika i praćenje učenika u procesu učenja

· Postupanje kao odgovoran i etičan pedagog
· Integrisanje digitalnih alata u nastavni proces
· Saradnja u timovima, sa roditeljima i školskim partnerima
· Doprinos akcijama školske zajednice


	Mađarska
Ministarska odluka o ishodima učenja obrazovanja nastavnika (
)

· Osnovno znanje o demokratskim procesima, multikulturalizmu i razvoju društvenih zajednica

· Razvijanje tolerantnog miljea u učionici i zajednici učenika
· Bavljenje konfliktima i pomoć u razvoju aktivnog građanstva među učenicima
· Posvećenost demokratskim i nacionalnim vrijednostima, odsustvo predrasuda i spremnost da se prihvate i poštuju različita mišljenja i vrijednosti
· Saradnja sa roditeljima
Holandija
Opšte baze znanja za obuku nastavnika (
)

· Osnovno znanje o građanskom obrazovanju i vještinama za građansko obrazovanje 




	Norveška
Okvirni planovi za osnovno i niže srednje obrazovanje nastavnika (ISCED 2 opšte) (
)

· Znanja i vještine vezane za teme demokratije i građanstva



U većini gore pomenutih obrazovnih sistema, u razvijanju specifičnih kompetencija za podučavanje građanskog obrazovanja u ION među svim budućim nastavnicima osnovnih i / ili srednjih škola, fokus je na razvijanju ne samo znanja, već i vještina i stavova relevantnih za podučavanje ove teme. Osim toga, u Danskoj, Španiji, Francuskoj i Mađarskoj promovisane kompetencije uključuju i vrijednosti, tj. posvećenost vrijednostima vezanim za građanstvo (npr. demokratske vrijednosti) i poštovanje drugih, kao i sposobnost bavljenja razlikama u vrijednostima, kao što je slučaj Danske, Španije i Mađarske; i promovisanje nacionalnih vrijednosti, kao u Francuskoj i Mađarskoj.

Dimenzija znanja u svim ovim obrazovnim sistemima uključuje osnovno znanje o pitanjima građanskog obrazovanja pod nazivom obrazovanje o demokratiji (Njemačka), demokratsko građansko obrazovanje (Španija) i obrazovanje za održivi razvoj i globalno građanstvo (Ujedinjeno Kraljevstvo - Vels). Štaviše, ova dimenzija obuhvata poznavanje ljudskih i dječijih prava (Danska, Njemačka i Španija), razumijevanje političkih koncepata (njemačka zajednica Belgije) i svijest o istorijskoj perspektivi (Danska i Lihtenštajn).

Što se tiče vještina za podučavanje građanskog obrazovanja, propisi / preporuke sa  najvišeg nivoa u četiri zemlje (Danska, Španija, Francuska i Mađarska) odnose se na potrebu promovisanja sposobnosti nastavnika da stvore odgovarajuće prostore za učenje, razviju toleranciju i bave se izazovima koji se odnose na raznolikost učenika, uključujući kulturne, vjerske i različitosti koje se odnose na vrijednosti. Preporuka se odnosi i na vještine potrebne za podsticanje komunikacije i diskusije, posebno o aktuelnim socijalnim pitanjima (u njemačkoj zajednici Belgije i Španiji), kao i za rješavanje  sukoba i promovisanje suživota (Španija i Mađarska).

Još jedna ključna kompetencija vezana za angažman sa učenicima, roditeljima i lokalnom zajednicom uključena je u propise ili preporuke sa najvišeg nivoa za ION u njemačkoj zajednici Belgije, Španiji, Francuskoj, Mađarskoj i Ujedinjenom Kraljevstvu (Vels).To podrazumijeva izgradnju efektivnih odnosa i rad u timovima u školi i sa obrazovnom zajednicom, partnerima škole, roditeljima i, uopšte, lokalnom zajednicom, u cilju promovisanja aktivnog demokratskog građanstva među učenicima.

Najzad, kompetencije koje se odnose na reflektovanje, evaluaciju i unaprjeđenje građanskog obrazovanja se pominju samo u propisima i preporukama sa najvišeg nivoa njemačke zajednice Belgije i Španije. U oba slučaja naglasak je na kritičkoj procjeni građanskog obrazovanja i njegovog sadržaja.

Još deset evropskih obrazovnih sistema – flamanska zajednica Belgije (
), Bugarska (
), Irska (
), Italija (
), Litvanija (
), Austrija (
), Poljska (
), Slovenija (
) i Ujedinjeno Kraljevstvo (Engleska (
) and Sjeverna Irska (
)) – takođe imaju regulative ili preporuke na najvišem nivou koje imaju za cilj promovisanje kompetencija svih nastavnika kroz ION. Međutim, njihov fokus nije konkretno vezan za kompetencije koje se tiču građanskog obrazovanja, već opštih pedagoških vještina koje takođe mogu biti korisne za sprovođenje građanskog obrazovanja.
U svim ovim obrazovnim sistemima, glavni naglasak regulativa ili preporuka na najvišem nivou je razvoj znanja nastavnika specifičnog za određene predmete, kao i metoda podučavanja i učenja (kao što je podsticanje saradnje i učenje u grupama), ali ne i na njihovim stavovima i vrijednostima. U Italiji i Litvaniji poseban akcenat stavljen je na promovisanje inkluzivnog učenja; slično tome, u Sloveniji i Ujedinjenom Kraljevstvu (Sjeverna Irska) iste podrazumijevaju sposobnost nastavnika da obezbijede sigurno i podsticajno okruženje za učenje u kojem se učenici osjećaju prihvaćeni i gdje se poštuju raznolikosti u smislu društvenih, kulturnih, jezičkih, vjerskih i drugih ličnih okolnosti učenika.
Drugi element koji se ponavlja u mnogim uredbama ili preporukama najvišeg nivoa ovih obrazovnih sistema je mogućnost rada u timovima i uspostavljanje partnerstava u školama sa roditeljima kao i sa drugim zainteresovanim stranama u lokalnoj zajednici. S druge strane, nijedan od ovih obrazovnih sistema ne pominje razvoj kompetencija nastavnika koji se odnosi na promišljanje i poboljšanje praksi iz predmeta koji predaju.

4.2.4. Stručno osposobljavanje za vrijeme ION i tokom prelaska u profesiju nastavnika
Kao što je istaknuto u dijelu 4.1.2 pregleda literature, mogućnosti obavljanja prakse iz građanskog obrazovanja u stvarnim okruženjima u formi stručnih praksi tokom perioda indukcije ili uz pomoć stručnog mentora predstavljaju važne elemente praktičnog osposobljavanja nastavnika za buduće nastavnike i nastavnike početnike. Iako sva tri elementa postoje u većini evropskih zemalja i mnoge nacionalne vlasti definišu njihovo minimalno trajanje (Evropska komisija / EACEA / Eurydice, 2015b), politike sa najvišeg nivoa obično ne utiču na sadržaj.

Samo šest evropskih obrazovnih sistema - Francuske, Mađarske, Slovenije i Ujedinjenog Kraljevstva (Engleska, Vels i Sjeverna Irska) - imaju postojeće propise ili preporuke na najvišem nivou koje promovišu kompetencije vezane za građansko obrazovanje kroz stručne prakse, fazu indukcije i / ili mentorstva za sve predmetne nastavnike. Među njima, Francuska i Slovenija su jedine zemlje koje kombinuju specifične zahtjeve za kompetencije nastavnika za građansko obrazovanje tokom perioda indukcije uz pružanje podrške kroz mentorstvo:

Tokom druge godine stručnog osposobljavanja nastavnika u Francuskoj studenti nastavničkih fakulteta dolaze u kontakt sa učenicima, provode vrijeme u nastavi i imaju kvalifikovane nastavnike za mentore. Okvir kompetencija (
) koji je u osnovi stručnog usavršavanja budućih nastavnika fokusira se na pitanja kao što su promovisanje vrijednosti Republike, uzimanje u obzir raznolikosti učenika, djelovanje kao odgovoran i etički edukator, rad u timovima sa roditeljima i partnerima škole i doprinos akcijama školske zajednice (vidite takođe Studiju slučaja 4).
Slovenački „Pravilnik o praksama za stručnjake u obrazovanju“ (
) propisuje da i period indukcije i stručno mentorstvo moraju imati sadržaj koji se odnosi na promovisanje demokratije među učenicima, kao i poštovanje ljudske raznolikosti i multikulturalizma.
U Mađarskoj i Ujedinjenom Kraljevstvu (Engleska, Vels i Sjeverna Irska) propisi ili preporuke sa najvišeg nivoa o kompetencijama nastavnika koje treba razviti tokom ION (vidjeti dio 4.2.3) odnose se i na prakse, period indukcije i profesionalno mentorstvo. Kao što je prethodno klasifikovano odredbe u Mađarskoj i Ujedinjenom Kraljevstvu (Vels) više se fokusiraju na promociju kompetencija nastavnika u vezi sa građanskim obrazovanjem, dok su u Engleskoj i Sjevernoj Irskoj to opšte pedagoške vještine koje su takođe relevantne i pogodne za nastavu građanskog obrazovanja.

4.3. Kontinuirano stručno usavršavanje 

Nakon inicijalnog obrazovanja nastavnika i ulaska u profesiju javlja se potreba za daljim stručnim razvojem. Stoga su djelovi koji slijede usmjereni na aktivnosti KSU u vezi sa građanskim obrazovanjem koje su organizovane i / ili podržane od strane najviših nivoa obrazovnih vlasti, prije svega za nastavnike i direktore srednjih škola.

4.3.1. Aktivnosti KSU za nastavnike organizovane ili podržane od strane organa vlasti nadležnih za obrazovanje na najvišem nivou
Organizaciju i obezbjeđivanje KSU obično karakteriše raznolikost kako u pogledu pružalaca usluga, tako i predmeta. U većini evropskih zemalja, niz provajdera uključuje centre za obuku nastavnika, udruženja nastavnika, škole, visokoškolske ustanove, privatne provajdere itd. KSU se smatra profesionalnom dužnošću u većini obrazovnih sistema, ali se u nekoliko njih preporučuje ili nije obavezno (Evropska komisija / EACEA / Eurydice, 2015b).

Slika 4.3 pokazuje da su u oblasti građanskog obrazovanja organi vlasti nadležni za obrazovanje na najvišem nivou u oko dvije trećine svih evropskih obrazovnih sistema uključeni u pružanje relevantnih aktivnosti KSU (vidite i Aneks 5, kao i Studiju slučaja 4), iako su visokoškolske ustanove uopšteno gledano autonomne. Osnovni cilj ovih aktivnosti KSU je razvijanje znanja i kompetencija nastavnika, a time i unaprjeđenje nastave građanskog obrazovanja u školama, iako učešće nastavnika često nije obavezno. Uključivanje organa vlasti na najvišem nivou može podrazumijevati pružanje relevantnog KSU kroz nacionalne ili regionalne institucije za obuku i / ili obezbjeđivanje sredstava na najvišem nivou za podršku takvim aktivnostima.
Dok su u većini obrazovnih sistema aktivnosti KSU organizovane ili podržane od strane najviših nivoa obrazovnih vlasti namijenjene svim nastavnicima, neke zemlje ih usmjeravaju na nastavnike određenih predmeta. To mogu biti specijalizovani ili polu-specijalizovani nastavnici građanskog obrazovanja - kao što je slučaj, na primjer, u francuskoj zajednici Belgije, Irskoj, Litvaniji i Slovačkoj; ili nastavnici drugih specifičnih predmeta, kao što su društvene studije, istorija, geografija, etika itd. - kao što je slučaj, na primjer, u Francuskoj, Italiji, Malti i Turskoj. Međutim, mora se primijetiti da u Irskoj, Litvaniji i Italiji KSU vezano za građansko obrazovanje nije rezervisano isključivo za predmetne nastavnike kojima je namijenjeno.

U francuskoj zajednici Belgije, Irskoj, Litvaniji i Slovačkoj, kursevi KSU organizovani i / ili podržani od strane najviših nivoa obrazovnih vlasti direktno su povezani u cilju jačanja specijalističkih ili polu-specijalističkih znanja, vještina i kompetencija nastavnika u predmetu nastavnog plana i programa ili oblasti građanskog obrazovanja.
U Francuskoj, Italiji, na Malti i u Turskoj, s druge strane, neki kursevi KSU organizovani ili podržani od strane najviših nivoa obrazovnih vlasti usmjereni su na predmetne nastavnike koji su obično uključeni u nastavu građanskog obrazovanja. Oni obuhvataju znanje nastavnika o temama kao što su pravo i pravda, ljudska prava i demokratsko građanstvo, kao i evropsko građanstvo i građanske kompetencije. Osim toga, uključene su i vještine saradnje i menadžerske vještine, inkluzivni i participativni nastavni pristupi, svijest o pitanjima kao što su integracija manjinskih grupa, međunarodne konvencije o pravima djeteta i etičke vrijednosti.

Slika 4.3: Aktivnosti KSU koje organizuju ili podržavaju najviši nivoi vlasti nadležni za obrazovanje kako bi pomogli nastavnicima da razviju kompetencije potrebne za pružanje obrazovanja za građanstvo, 2016/17

	Postoje aktivnosti KSU organizovane ili podržane od strane organa vlasti na najvišem nivou

Objašnjenje
Kompetencije za podučavanje građanskog obrazovanja koje se razvijaju tokom KSU mogu obuhvatiti znanje o nastavnom planu i programu, ciljevima i sadržaju građanskog obrazovanja; nastavne vještine i metode odgovarajuće za građansko obrazovanje; sposobnost angažovanja sa učenicima, roditeljima i lokalnom zajednicom; i sposobnost razmišljanja o i poboljšanja prakse i učinka td.

U drugim obrazovnim sistemima (
), organi vlasti nadležni za visoko obrazovanje organizuju i / ili podržavaju aktivnosti KSU kako bi razvili kompetencije svih nastavnika iz oblasti građanskog obrazovanja:
Na primjer, u Španiji, niz programa KSU obezbjeđuje Ministarstvo obrazovanja, kulture i sporta (MECD) i vlade različitih autonomnih oblasti. Teme koje su obuhvaćene su, između ostalog, suživot u školi i aktivno građanstvo u digitalnom dobu (MECD); promovisanje poštovanja i tolerancije za rodnu raznolikost (Vlada Kastilje i Leona); rješavanje konflikata (Vlada Kastilje La Manče); volontiranje i aktivno učešće učenika u solidarnim projektima, interkulturalno obrazovanje, inkluzivno obrazovanje, vrednovanje obrazovanja i globalno građanstvo (Vlada Galiciije).

Na Kipru, seminari KSU za nastavnike srednjih škola koje nudi Kiparski pedagoški zavod 2016/17, bave se pitanjima kao što su njegovanje empatije, primjena anti-rasističke politike u školama, ljudski odnosi i upravljanje krizama, obrazovanje o ljudskim pravima, integracija učenika migranata u škole, razvijanje sposobnosti empatije i poštovanje različitosti.

Najskorije aktivnosti KSU koje je obezbedio Centar za razvoj obrazovanja kojim upravlja Ministarstvo za nacionalno obrazovanje u Poljskoj obuhvatile su pitanja kao što su pravno obrazovanje u školi, suzbijanje govora mržnje, etičko vaspitanje, društvene i građanske kompetencije u formalnom obrazovanju, aktivne škole i globalna odgovornost, školska demokratija, građanstvo i obrazovanje o ljudskim pravima, multikulturalizam u školskoj praksi.

U Portugalu, Ministarstvo prosvjete / Opšti direktorat za obrazovanje obezbjeđuje kurseve KSU za nastavnike svih predmeta i nivoa u skladu sa „Smjernicama za građansko obrazovanje“. Nedavno obuhvaćena pitanja uključuju finansijsko obrazovanje, učenje kroz preduzetničke izazove i obrazovanje za mir.

Neke zemlje nastoje da utiču na razvoj kompetencija vezanih za građanstvo među svim predmetnim nastavnicima, ne samo kroz pružanje kurseva i seminara osposobljavanja, već i kroz druge metode kao što su održavanje nacionalnih konferencija (Hrvatska), razvoj akademskih specijalizacija (Austrija) i pružanje onlajn paketa KSU (Švedska). U Njemačkoj organi najvišeg nivoa intervenišu direktno navođenjem sadržaja za kurseve KSU.

U Njemačkoj nekoliko zvaničnih dokumenata izdatih od strane Stalne konferencije ministara obrazovanja i kulturnih poslova Länder-a utvrđuju zajedničke zahtjeve za sadržaj obuke nastavnika koji se primjenjuju na sve Länder-e. One obuhvataju demokratsko obrazovanje i didaktiku demokratije, poznavanje Osnovnog zakona (njemački ustav) i konvencija o ljudskim pravima.

U Hrvatskoj je nedavno održan niz nacionalnih konferencija otvorenih za sve nastavnike koje su se bavile temama kao što su građansko obrazovanje i održivi razvoj, metode neformalnog učenja u građanskom obrazovanju, građansko obrazovanje i komunikacija za stručnjake iz obrazovanja i rehabilitacije i strukturne i funkcionalne dimenzije građanskih kompetencija u nastavi geografije.

Austrijsko federalno ministarstvo obrazovanja finansira svake druge godine učešće 12 nastavnika na magistarskim studijama na Dunavskom univerzitetu Krems (Univerzitet za kontinuirano obrazovanje). Cilj kursa je da pruži nastavnicima akademske i praktične vještine vezane za građansko obrazovanje. Oni su obučeni za sprovođenje građanskog obrazovanja kao integrisane teme, kao i kroskurukularnog obrazovnog principa. Teme obuhvaćene kursom uključuju osnovne koncepte građanskog obrazovanja, politike i medija, kulture, ekonomije, Evropu, učešća itd. Svaki ciklus studija posvećen je različitoj glavnoj temi.

Švedska nacionalna agencija za obrazovanje pruža nekoliko onlajn kurseva KSU za nastavnike, kao i za direktore škola na teme vezane za građansko obrazovanje, kao što su kooperativno učenje, poboljšanje kritičkog razmišljanja i medijska pismenost i promovisanje demokratskih vrijednosti.

Pored gore navedene tekuće ponude KSU, neke evropske države takođe imaju za cilj razvijanje kompetencija nastavnika za predavanje građanskog obrazovanja kroz učešće u evropskim projektima i inicijativama:

Na primjer, Kipar je učestvovao u svojstvu punog partnera u dva ciklusa projekta EU / SE na temu „Podučavanje spornih pitanja - razvijanje efikasne obuke za nastavnike i direktore škola“. Cilj projekta bio je razviti efikasnu obuku o ovim pitanjima i jačati sposobnost i pouzdanje nastavnika i direktora škola u ovoj oblasti. Druge zemlje uključene u projekat bile su Irska, Španija, Ujedinjeno Kraljevstvo i Crna Gora, uz podršku Francuske, Austrije, Švedske i Albanije. Prvi ciklus projekta sproveden je 2014-2015.g. (Na temu „Živjeti sa nesuglasicama - alat za obuku nastavnika“), a drugi ciklus 2015-2016. godine (o „Upravljanju nesuglasicama: instrument obuke za cijelu školu“). Ishod projekta je program profesionalnog razvoja za nastavnike osmišljen da podrži i promoviše podučavanje spornih pitanja u školama u Evropi.
2016. godine Poljska je učestvovala u projektu „Demokratija u školi“, zajedničkom poduhvatu Ministarstva za nacionalno obrazovanje, Centra za razvoj obrazovanja, Evropskog Vergeland Centra (EWC) (
) i Savjeta Evrope. Riječ je o jednogodišnjem projektu koji se sprovodi u međunarodnom okruženju i sastoji se od dvije faze, jednonedjeljnog kursa obuke u Centru za razvoj obrazovanja i desetomjesečne implementacije projekata u školama.
Nekoliko drugih evropskih zemalja, uključujući i Češku Republiku, Estoniju, Grčku, Letoniju, Litvaniju i Slovačku, takođe su učestvovale u inicijativama koje je organizovao EWC, a posebno u regionalnim i nacionalnim (ljetnjim) akademijama (
).Akademije imaju za cilj podsticanje demokratske kulture u školama širom Evrope kroz razvoj kompetencija stručnjaka za obrazovanje i aktera zajednice u obrazovanju za građanstvo i ljudska prava. Učesnici uče i aktivno koriste praktične alate i strategije za promociju demokratije i ljudskih prava u školama i njihovim zajednicama. Regionalne i nacionalne akademije nudi EWC u bliskoj saradnji sa ministarstvima obrazovanja, nacionalnim institucijama za obrazovanje nastavnika i Savjetom Evrope.
4.3.2. Aktivnosti KSU za direktore škola organizovane kao podrška od strane organa vlasti na najvišem nivo nadležnih za obrazovanje 
Kao i nastavnici, direktori škola su takođe važni akteri u pogledu implementacije građanskog obrazovanja u školama. Direktori škola imaju ključnu ulogu, na primjer, u podsticanju povoljne školske kulture, promovisanju aktivnog učešća svih članova školske zajednice ili stvaranju mogućnosti za aktivnosti vezane za građansko obrazovanje (Evropska komisija / EACEA / Eurydice, 2012a). Uopšteno gledano, direktori škola su slobodni da učestvuju u svim aktivnostima KSU ponuđenim nastavnicima. Međutim, ciljana stručna obuka i podrška mogu pomoći da se direktorima škola pruže specifične kompetencije koje su im potrebne za  ulogu koju imaju.
U školskoj 2016/17. godini bilo je 14 evropskih zemalja (
) u kojima su organi  nadležni za visoko obrazovanje na najvišem nivou organizovali ili podržali aktivnosti KSU kako bi promovisali kompetencije direktora škola za implementaciju građanskog obrazovanja u svojim školama (vidite sliku 4.4). U četiri od njih - Bugarska, Francuska, Austrija i Poljska - fokus je na građanskom obrazovanju u širem smislu: 

U Bugarskoj, na primjer, Nacionalni institut za obrazovanje i kvalifikacije obezbjeđuje tematske aktivnosti obuke za direktore škola, uključujući i građansko obrazovanje, s fokusom na praktični rad i aktivne metode učenja (
).Slično tome, u Francuskoj, Nacionalni plan obuke za 2016/17.g. uključuje obuku direktora škola iz građanskog i obrazovanja o moralu i putu građanstva, sprječavanju radikalizacije, prenošenju vrijednosti Republike, itd.

U Hrvatskoj, Italiji i Holandiji, s druge strane, programi obuke za direktore škola koje obezbjeđuju najviši nivoi vlasti nadležni za obrazovanje odnose se, između ostalog, na specifične aspekte vezane za implementaciju nastavnog plana i programa za građanstvo:
I u Hrvatskoj i u Italiji, pitanja koja su obuhvaćena radionicama i seminari za direktore škola uključuju implementaciju građanskog obrazovanja kao kroskurikularnu temu u školama.

U Holandiji, jedan od kurseva koje organizuju organi vlasti nadležni za obrazovanje sa najvišeg nivoa pod nazivom „Formiranje građana“ (
) omogućava direktorima i rukovodiocima škola da razvijaju ideje o tome kako integrisati građansko obrazovanje u osnovnim školama.
Glavnih fokus nekih aktivnosti KSU za direktore škola u nekoliko drugih zemalja - uključujući Estoniju, Irsku, Kipar, Letoniju i Sloveniju - je implementacija građanskog obrazovanja kroz školsku kulturu i upravljanje. Iako je program obuke u Sloveniji obavezan za sve buduće direktore škola, oni u Estoniji i Kipru namijenjeni su onima koji su nedavno imenovani; a u Irskoj, Španiji i Letoniji svi direktori škola su ciljna grupa: 

Obrazovne vlasti na najvišem nivou u Sloveniji nude program upravljanja školama kao okruženjima za učenje u kojima se primjenjuje građanstvo. Učešće u programu „Licenca za rukovodstvo“ je preduslov da bi se postalo direktor škole. Program sadrži module na teme kao što su obrazovanje o ljudskim pravima, ljudi u organizacijama, direktori škola kao obrazovni lideri i implementacija ljudskih i dječijih prava u školi kao dio školske kulture i kao jedna od odgovornosti direktora škole. Opcioni programi KSU za direktore škola obuhvataju druge teme vezane za građansko obrazovanje, kao što su liderstvo, profesionalizam i etika (
).

I u Estoniji i na Kipru, aktivnosti KSU koje su nedavno obezbijedile vlasti nadležne za prosvjetu na najvišem nivou bile su namijenjene direktorima škola. Estonski program se fokusira na demokratsko upravljanje školom (
),dok  kiparski na ulogu školskog rukovodstva (u osnovnim i srednjim školama) u podučavanju, upravljanju i poboljšanju socio-kulturne raznolikosti (
).Štaviše, Kiparski pedagoški zavod i Ministarstvo prosvjete i kulture nude seminare za direktore škola koji rade u osnovnim školama, koji se bave temama kao što su rasizam i stereotipovi u školama i promovisanje i podučavanje jednakosti i ljudskih prava.

Mogućnosti stručnog osposobljavanja za direktore škola u Irskoj usmjerene su na promovisanje građanstva i angažovanja učenika kroz kulturne promjene u školama (
). Program obuke u Letoniji za predstavnike školskih uprava, uključujući direktore, zamjenike rukovodilaca i specijaliste za metodologiju, pokriva pitanja poput građanskog obrazovanja u radu sa roditeljima, u obrazovnom radu i aktivnostima van razreda; resursa za građansko obrazovanje i njihove primjene; i strategije za promovisanje saradnje nastavnika u sprovođenju građanskog obrazovanja u školi.

U Španiji, zakonodavstvo (
) koje je razvio MECD zahtijeva da se kursevi za direktore škola moraju baviti temama školskog suživota (tj. sprječavanje konflikata i strategije, programi i mjere za poboljšanje suživota). Drugim riječima, autonomne zajednice i MECD na teritorijama kojima upravlja (autonomni gradovi Ceuta i Melilja) moraju uključiti ovu temu u aktivnosti KSU za direktore škola na njihovim teritorijama.

Slika 4.4: Aktivnosti KSU koje organizuju ili podržavaju najviši nivoi vlasti nadležni za obrazovanje kako bi direktorima škola pomogli da razviju kompetencije potrebne za sprovođenje građanskog obrazovanja, 2016/17

	Postoje aktivinosti KSU organizovane od strane ili podržane od organa vlasti na najvišem nivou

	Ne postoje aktivnosti KSU organizovane ili podržane od strane organa vlasti na najvišem nivou/institucionalna autonomija

	
	
	

	
	
	

	
	
	Izvor: Eurydice.


Napomene za pojedine zemlje
Luksemburg: Centar za građansko obrazovanje (Zentrum fir politesch Bildung) planira da obezbijedi KSU za direktore škola od 2018. godine.

Lihtenštajn: Direktori škola mogu učestvovati u aktivnostima KSU za nastavnike (vidite sliku 4.3 i Aneks 5).

4.3.3. Koordinaciona tijela za KSU na najvišem nivou 

Prethodni odjeljci o KSU za nastavnike i direktore škola u oblasti građanskog obrazovanja pokazali su da u mnogim evropskim zemljama zaista postoji veliki broj mogućnosti za obuku koje organizuju ili podržavaju organi nadležni za prosvjetu na najvišem nivou. Koordinaciono tijelo na najvišem nivou, kako je opisano u pregledu literature (vidite Dio 4.1.2), može pomoći u upravljanju svim aktivnostima KSU, osigurati širi obuhvat i ponuditi kurseve koji zadovoljavaju potrebe nastavnih kadrova.
Slika 4.5 pokazuje da skoro polovina evropskih obrazovnih sistema (
) ima koordinaciono tijelo na najvišem nivou za aktivnosti stručnog usavršavanja, koje se obično bavi svim nastavnim predmetima i pedagoškim temama, uključujući građansko obrazovanje (vidite Aneks 6 dostupan na internetu za listu svih nacionalnih koordinacionih tijela). U većini zemalja, ovo je nacionalni centar ili institut (npr. Univerzitet, pedagoški zavod, nacionalni centar za obuku itd.) koji su direktno povezani sa ili finansirani od strane ministarstava obrazovanja. Ova koordinaciona tijela na najvišem nivou mogu imati nekoliko različitih zadataka, uključujući osiguranje primjene politike u pogledu KSU za nastavnike i direktore škola, koordiniranje postojećih aktivnosti KSU, pružanje kurseva obuke, kao i razvijanje materijala za obuku i praćenje i evaluaciju kvaliteta ponude KSU. 

Slika 4.5: Koordinaciona tijela za KSU na najvišem nivou, uključujući za građansko obrazovanje, 2016/17

	[image: image112.jpg]



	
	

	
	
	

	
	
	

	
	[image: image113.png]



	Formirano koordinaciono tijelo na najvišem nivou

	Ne postoji koordinaciono tijelo na najvišem nivou /institucionalma autonomija 

	
	
	

	
	
	Izvor: Eurydice.


Objašnjenje
Koordinaciono tijelo na najvišem nivou odnosi se na nacionalni centar ili institut (npr. Univerzitet, pedagoški institut, nacionalni centar za obuku i sl.) zaduženo od strane organa vlasti na najvišem nivou za osiguranje sprovođenja politike KSU za nastavnike i direktore škola, uključujući koordinaciju i pružanje inicijativa za obuku i praćenje i procjenu kvaliteta ponuđene obuke.

Napomene za pojedine zemlje
Njemačka: Instituti za školsku pedagogiju u Länder služe kao koordinacioni centri za KSU nastavnika, uključujući i na temu građanskog obrazovanja.

Španija: Nacionalni institut za obrazovne tehnologije i obrazovanje nastavnika (INTEF), u okviru MECD-a i u saradnji sa Autonomnim zajednicama, razvija posebne programe za KSU nastavnika. Odgovorno je za organizovanje takve obuke na teritorijama kojima upravlja MECD (Autonomni gradovi Ceuta i Melilja). Osim toga, Autonomne zajednice, preko svojih ministarstava za obrazovanje, organizuju programe KSU na svojim teritorijama.

Italija: Koordinacija aktivnosti KSU za stručnjake koji se bave nastavom je osigurana kroz Nacionalni plan za obrazovanje nastavnika, što je okvir za KSU koji dodjeljuje finansijske resurse školama za stručno usavršavanje u praksi na devet prioritetnih tema, uključujući integraciju, nadležnosti za građanstvo i globalno građanstvo.

Ujedinjeno Kraljevstvo (ENG): Uprkos nepostojanja centralne odredbe i propisa u vezi sa KSU (vidite sliku 4.4), postoji nacionalno koordinaciono tijelo, koje pomaže školama i njihovim partnerima da razvijaju i pružaju kvalitetno KSU i obuku za liderstvo.
U samo nekoliko zemalja - Francuskoj, Luksemburgu, Austriji i Poljskoj - koordinaciona tijela na najvišem nivou imaju konkretan mandat za upravljanje aktivnostima KSU za građansko obrazovanje.

U Francuskoj, Opšti direktorat za školsko obrazovanje (DGESCO) određuje nacionalne smjernice za obrazovanje nastavnika, uključujući i građansko obrazovanje, i ovaj zadatak prenosi na Opšti inspektorat. Opšti inspektorat obezbjeđuje integraciju mogućnosti KSU iz građanskog obrazovanja u planove obuke različitih akademija, tj. Glavnih administrativnih okruga Ministarstva prosvjete i Ministarstva za visoko obrazovanje i istraživanje. Svaka académie tako organizuje stručnu obuku, određuje službene dane ili nedjelje i organizuje događaje posvećene građanskom obrazovanju.
U Luksemburgu Centar za građansko obrazovanje (Zentrum fir politesch Bildung) (
) osnovan je u oktobru 2016.g. To je fondacija koju je kreiralo Ministarstvo prosvjete, ali radi nezavisno. Jedna od njenih misija je da koordinira i ponudi KSU o implementaciji i promovisanju građanskog obrazovanja za nastavnike i direktore škola.
U Austriji, Savezni centar za društveno učenje (Bundeszentrum für Gesellschaftliches Lernen) (
) osnovan je 2013. godine od strane Federalnog ministarstva obrazovanja. Savezni centar doprinosi održivom poboljšanju kvaliteta obrazovanja iz istorije i građanskog obrazovanja, kao i akademskog istraživanja u okviru didaktike istorije i građanskog obrazovanja. Rezultati njegovih didaktičkih i osnovnih naučnih istraživanja značajno utiču na ION i KSU austrijskih nastavnika na svim školskim nivoima i u svim vrstama škola. Pored naučnih aktivnosti i publikacija, Savezni centar organizuje konferencije za nastavnike, izrađuje materijale za podučavanje građanskog obrazovanja zasnovanog na kompetencijama i uspostavilo je saradnju između univerzitetskih koledža za obrazovanje nastavnika i univerzitetskih institucija kojima je povjerena didaktika istorije i građanskog obrazovanja. 

Centar za razvoj obrazovanja (
) u Poljskoj je javna ustanova koju vodi Ministarstvo za nacionalno obrazovanje i koja nudi praktičnu obuku nastavnika na nacionalnom nivou. Centar obuhvata odjeljenje za „Razvoj društvenih i građanskih kompetencija“. Obim aktivnosti ovog odjeljenja obuhvata podršku za institucije za praktičnu obuku nastavnika koji pružaju usluge KSU za razvoj društvenih i građanskih kompetencija; podršku trenerima nastavnika i mrežama nastavnika koje se bave ovom temom; i saradnju sa nacionalnim i međunarodnim vladinim i nevladinim organizacijama aktivnim u oblasti razvoja društvenih i građanskih kompetencija.
4.4. Druge mjere podrške za nastavnike i direktore škola
Pored aktivnosti KSU i njihove koordinacije putem tijela na najvišem nivou, obrazovne vlasti pružaju i druge oblike podrške kako bi nastavnicima i direktorima škola pomogli u implementaciji građanskog obrazovanja (pogledajte Sliku 4.6, kao i pregled istraživačke literature o politikama i mjerama za podršku obrazovanju nastavnika za  građansko obrazovanje u dijelu 4.1.2). 

Najčešći oblici podrške u odnosu na popularnosti su obezbjeđivanje veb sajtova, nakon čega slijede resursni centri i konačno udruženja nastavnika. Sva tri su ili uspostavljena od samih obrazovnih vlasti ili ih one finansijski podržavaju. Međutim, važno je napomenuti da se u praksi ova tri oblika podrške mogu preklapati. 

Na primjer, u Hrvatskoj, Agencija za obrazovanje i obrazovanje nastavnika (
) kombinuje sve tri mjere podrške. Organizuje i podržava mreže nastavnika i trenera nastavnika koji su uključeni u građansko obrazovanje. Agencija takođe izrađuje nastavne resurse za građansko obrazovanje i čini ih dostupnim na svojim veb stranicama.
Postoje i drugi slični slučajevi gdje resursni centri, tj. fizičke institucije koje nastavnicima pružaju informacije, materijale za učenje, kao i obuku iz građanskog obrazovanja, promovišu svoj rad onlajn: 

Na primjer, u Njemačkoj, Federalna agencija za građansko obrazovanje (Bundeszentrale für politische Bildung) (
) je federalni centar koji nudi građansko obrazovanje i informacije o političkim pitanjima za sve ljude u Njemačkoj, a na svojoj veb stranici pruža mnoštvo resursa, uključujući izvještaje i nastavne materijale itd.
I na kraju, udruženja ili mreže nastavnika često rade  onlajn, na namjenskoj veb stranici:

U Litvaniji, na primjer, veb stranica (Ugdymo sodas) (
) je informacioni sistem za obrazovne sadržaje. Sadrži obrazovni materijal o građanskom obrazovanju, kao i o drugim pitanjima; a postoji i prostor za nastavnike da razmjenjuju i diskutuju o pitanjima vezanim za obrazovanje.
Slika 4.6: Drugi oblici podrške koje pružaju organi vlasti na najvišem nivou kako bi dali podršku nastavnicima i direktorima škola u implementaciji građanskog obrazovanja, 2016/17

Izvor: Eurydice.

Objašnjenje
Osim obrazovanja nastavnika koje pružaju ili podržavaju nadležni organi na najvišem nivou kako bi pomogli nastavnicima i direktorima škola u sprovođenju građanskog obrazovanja, forme podrške mogu uključivati obezbjeđivanje resursnih centara, udruženja učitelja ili vebsajtove. U praksi, ova tri oblika podrške se mogu preklapati, npr. resursni centri mogu promovisati svoj rad na svojoj veb stranici ili udruženja nastavnika ili mreže mogu raditi onlajn.

Napomene za pojedine zemlje
Luksemburg: Centar za građansko obrazovanje (Zentrum fir politesch Bildung) pruža sve tri mjere podrške.

Veb sajtovi koje obezbjeđuju najviši nivoi organa nadležnih za obrazovanje kao podršku nastavnicima i direktorima škola u implementaciji građanskog obrazovanja obično pružaju pristup svim važnim informacijama i vijestima o školama i obrazovanju, konferencijama i obuci, kao i o edukativnim materijalima o predmetima i temama, uključujući i građansko obrazovanje. Samo mali broj zemalja, kao što su Španija, Austrija, Slovačka i Švajcarska, imaju veb sajtove koji su konkretno posvećeni građanskom obrazovanju i pitanjima blisko povezanim sa njim:

Španski veb sajt „Suživot u školi“ (
) nudi razne informacije o školskom životu i suživotu. Ova veb stranica je organizovana u nekoliko sekcija koje pružaju resurse povezane sa „Strateškim planom za školski život“ razvijenim od strane Ministarstva obrazovanja, kulture i sporta u saradnji sa Autonomnim zajednicama, uključujući informacije o obuci nastavnika, protokolima, publikacijama, zakonodavstvu i druge korisne linkove.
I u Austriji (
) i u Švajcaraskoj (
), postoje veb stranice koje služe kao informativna platforma o građanskom obrazovanju koja nudi informacije o nastavnim planovima i programima, institucijama, nastavnim materijalima i, u slučaju Švajcarske, mogućnostima umrežavanja za nastavnike i učenike zainteresovane za građansko obrazovanje.
U Slovačkoj, vebsajt „Globalno obrazovanje“ (
) ima za cilj povećanje svijesti o globalnim pitanjima, promovisanje kritičkog razmišljanja i povećanje razumijevanja tema vezanih za globalna pitanja među zainteresovanim nastavnicima, učenicima i roditeljima.
Resursni centri - koji se u ovom dokumentu odnose na fizičke institucije koje pružaju podršku stručnjacima koji se bave obrazovanjem u vidu informacija, materijala za učenje, obuka itd. - u mnogim slučajevima su posvećeni nastavi i učenju generalno, ali uključuju i građansko obrazovanje. Međutim, u nekoliko zemalja, uključujući Njemačku, Austriju i Norvešku, neki resursni centri se specijalizuju za građansko obrazovanje ili vrlo blisko povezana pitanja:

Osim gore pomenute Savezne agencije za građansko obrazovanje (Bundeszentrale fur politische Bildung), najviši nivoi vlasti nadležni za obrazovanje u Njemačkoj takođe podržavaju Njemačko društvo za demokratsko obrazovanje (Deutsche Gesellschaft für Demokratiepädagogik) (
).Ovo je neprofitna organizacija koja okuplja stručnjake iz oblasti obrazovnih istraživanja i prakse, izdavače obrazovnih materijala, roditelje i učenike kako bi zajednički promovisali demokratiju kroz obrazovanje.

Austrijski centar za obrazovanje građana (Zentrum polis – Politik Lernen in der Schule) (
) još je jedan primjer centralne obrazovne ustanove za promociju građanskog obrazovanja u školama. Centar pomaže nastavnicima u implementaciji građanskog i obrazovanja o ljudskim pravima u učionici, služi kao informativna platforma i savjetodavni centar, redovno izrađuje nove materijale za učionicu, nudi primjere dobre prakse iz građanskog obrazovanja, ima ulogu u evropskim i austrijskim raspravama o građanskom obrazovanju, ima uticajnu ulogu u obuci nastavnika i koordinira godišnje „Austrijske dane građanstva“.
U Norveškoj postoji šest „Centara za mir i ljudska prava“ (
) koji dobijaju državna sredstva od organa vlasti nadležnih za prosvjetu. Centri nude edukativne aktivnosti za nastavnike, učenike i opštu javnost vezane za jednu ili više od sljedećih tema: ljudska prava, genocidi, holokaust / Drugi svjetski rat, sprječavanje radikalizacije, manjinska pitanja, demokratija i učešće.
Pored pomenutih udruženja nastavnika ili mreža koja funkcionišu onlajn, u nekim zemljama postoje stručne grupe nastavnika koje sarađuju na pitanjima vezanim za građansko obrazovanje i srodnim pitanjima. Dok je rad udruženja nastavnika u Irskoj fokusiran na građansko obrazovanje, ona se u Estoniji, Letoniji i Malti fokusiraju na istoriju i građanske ili socijalne studije. Udruženje nastavnika u Sloveniji fokusira se na građansko obrazovanje i druge predmete koji se bave sličnim temama.

Irsko Ministarstvo za obrazovanje i vještine pruža podršku i finansijska sredstva Udruženju nastavnika građanskog, socijalnog i političkog vaspitanja (ACT) (
). ACT distribuira mnoge resurse za nastavnike i svake godine održava konferenciju za obuku.

Nacionalni institut za obrazovanje Republike Slovenije zapošljava stručnjaka iz oblasti građanskog obrazovanja i koordinira studijsku grupu za nastavnike predmeta „patriotska i građanska kultura i etika“, koja obezbjeđuje vezu između nastavnika i stručnjaka na terenu, između ostalog i kroz virtuelne učionice (
). Studijske grupe postoje za sve predmete, i one koje uključuju građansko obrazovanje.

Udruženja nastavnika u Estoniji, Letoniji i Malti fokusiraju se na obrazovanje iz istorije (Letonija (
)),istoriju i građansko obrazovanje (Estonija (
))i istoriju, lični, društveni i karijerni razvoj (PSCD) i društvene studije (Malta (
)). Njihov glavni cilj je da se obezbijedi forum za nastavnike gdje će se oni povezivati, diskutovati, te dijeliti resurse i važne informacije. Oni organizuju i seminare i obuke za svoje članove.
Treba napomenuti da slične vrste podrške nastavnicima pružaju ili podržavaju NVO-i i druge organizacije civilnog društva. Iako ove inicijative nisu istraživane u ovom dokumentu, one čine dio pejzaža organizacija za stručno usavršavanje, aktivnosti i resursa koji podržavaju nastavnike i direktore škola u oblasti građanskog obrazovanja.

Rezime
Analiza politika i mjera u ovom poglavlju koje trenutno postoje širom Evrope kao podrška razvoju stručnih kompetencija nastavnika u oblasti građanskog obrazovanja pokazuje da su organi vlasti na najvišem nivou, generalno, povećali svoje napore posljednjih godina. Dok je, na primjer, u školskoj 2010/11. godini, mogućnost specijalizacije iz građanskog obrazovanja putem ION postojala samo u Ujedinjenom Kraljevstvu (Engleska), 2016/17. to je bilo moguće u još četiri obrazovna sistema - Belgiji (francuska zajednica ), Irskoj, Luksemburgu i Holandiji; a od jeseni 2017. godine, to je postalo moguće i u Danskoj. Još sedam zemalja – Češka Republika, Estonija, Letonija, Litvanija, Austrija, Poljska i Slovačka - obučavaju nastavnike da postanu polu-specijalisti građanskog obrazovanja. Najzad, u Lihtenštajnu, Crnoj Gori i Srbiji, svi predmetni nastavnici mogu da podučavaju građansko obrazovanje, pod uslovom da su završili određenu stručnu obuku u ovoj oblasti.
Devet obrazovnih sistema – njemačka zajednica Belgije, Danska, Njemačka, Španija, Francuska, Mađarska, Holandija, Ujedinjeno Kraljevstvo (Vels) i Norveška - definisali su skup zajedničkih kompetencija koje su posebno vezane za građanskio obrazovanje koje treba da steknu svi potencijalni nastavnici osnovnih ili srednjih škola. Deset dodatnih obrazovnih sistema promovišu opšte pedagoške kompetencije koje nisu specifične, ali su relevantne za nastavu građanskog obrazovanja. Sve zajedno pokrivaju suštinske dimenzije navedene u pregledu istraživačke literature, a naročito znanje i razumijevanje nastavnika, njihove vještine podučavanja i društvene vještine potrebne za rad sa učenicima, roditeljima, vršnjacima i lokalnom zajednicom. Međutim, samo uredbe i preporuke sa najvišeg nivoa njemačke zajednice Belgije i Španije bave se kompetencijama koje se odnose na prakse promišljanja neophodne za stalno ocjenjivanje i unaprjeđenje aktivnosti nastave i učenja u oblasti građanskog obrazovanja. 

Takođe, iako je u svim zemljama koje uključuju kompetencije vezane za građansko obrazovanje u ION fokus na razvijanju znanja, vještina i stavova za podučavanje građanskog obrazovanja, samo četiri zemlje - Danska, Španija, Francuska i Mađarska – pridaju sličan značaj promovisanju razumijevanja i svijesti o blisko vezanim vrijednostima kao što su demokratija, vladavina prava, ljudska prava i jednakost. 

Još jedna oblast koja ostaje u velikoj mjeri bez uticaja organa vlasti nadležnih za obrazovanje na najvišem nivou jeste praktična obuka nastavnika iz građanskog obrazovanja prije njihovog stupanja u službu. Iako su mogućnosti za podučavanje građanskog obrazovanja u stvarnim situacijama, npr. kroz praksu, fazu indukcije i / ili uz pomoć mentora navedene u istraživačkoj literaturi kao važni elementi osposobljavanja, samo šest evropskih obrazovnih sistema - Francuske, Mađarske, Slovenije i Ujedinjenog Kraljevstva (Engleska, Vels i Sjeverna Irska) upućuje na njih u propisima ili preporukama sa najvišeg nivoa.

Što se tiče stručnog usavršavanja nastavnika u praksi, organi vlasti nadležni za obrazovanje na najvišem nivou u oko dvije trećine evropskih obrazovnih sistema uključeni su u obezbjeđenju KSU. Većina aktivnosti KSU je otvorena za sve nastavnike, stručnjake, polu-specijaliste kao i druge predmetne nastavnike, a one pokrivaju veliki broj relevantnih pitanja (građansko obrazovanje i obrazovanje o ljudskim pravima, školska demokratija, sprječavanje diskriminacije i promovisanje poštovanja različitosti, interkulturalno obrazovanje, globalna odgovornost i građanstvo, multikulturalizam u praksi,  obrazovanje o miru itd.). Obuka se nudi u različitim formatima (kursevi i seminari, konferencije, onlajn paketi itd.). Neke zemlje takođe preciziraju uslove za sadržaj KSU. Osnovni cilj aktivnosti u okviru KSU je poboljšanje sposobnosti nastavnika da predaju građansko obrazovanje u školi, iako obuka uopšteno gledano nije obavezna. Pored toga, neke zemlje su uključene u evropske projekte kako bi osigurale efikasnu obuku nastavnika za građansko obrazovanje. To uključuje saradnju sa evropskim organizacijama kao što su Savjet Evrope i Evropski centar Vergeland. 

Još jedna promjena u oblasti KSU odnosi se na direktore škola koji igraju ključnu ulogu u kreiranju školske kulture povoljne za sprovođenje građanskog obrazovanja. U školskoj 2016/17. godini u 14 evropskih zemalja - Bugarskoj, Estoniji, Irskoj, Španiji, Francuskoj, Hrvatskoj, Italiji, Kipru, Letonji, Litvaniji, Holandiji, Austriji, Poljskoj i Sloveniji – organi nadležni za obrazovanje na najvišem nivou organizovali su ili podržavali obuku na radnom mjestu za direktore škola o tome kako promovisati građansko obrazovanje u školama, kroz nastavni plan i program, kao i kroz demokratsku školsku kulturu i upravljanje, uključujući rad sa roditeljima, vannastavne aktivnosti i kroz promovisanje saradnje među nastavnicima.

Polovina evropskih obrazovnih sistema takođe ima nacionalno tijelo zaduženo za koordinaciju postojećih aktivnosti KSU za nastavnike i direktore škola. Ova tijela takođe obezbjeđuju obuku, kao i materijale za obuku. Njihov rad obično obuhvata sve predmete i teme nastavnog plana i programa, a u četiri zemlje - Francuskoj, Luksemburgu, Austriji i Poljskoj - imaju poseban mandat za upravljanje KSU iz građanskog obrazovanja.

Pored aktivnosti KSU, najviši nivoi vlasti nadležni za obrazovanje u gotovo svim evropskim zemljama podržavaju druge mjere kako bi nastavnicima i direktorima škola pomogli u implementaciji građanskog obrazovanja. Veb sajtovi su glavni sredstva širenja informacija i najboljih praksi o građanskom obrazovanju i drugim temama, ali ulogu u tome imaju i konferencije i kursevi obuke. Obezbjeđuju se i edukativni materijali na različite teme uključujući i građansko obrazovanje. Neke zemlje takođe imaju resursne centre koji pružaju informacije, materijale za učenje i obuku, dok udruženja ili mreže nastavnika obezbjeđuju prostor za nastavnike gdje se oni povezuju, razmjenjuju ideje i sarađuju na temu građanskog obrazovanja.

Važno je napomenuti da osim navedenih zvaničnih politika i mjera, postoje i druge nevladine inicijative širom Evrope kako bi se nastavnicima i drugom obrazovnom kadru pružila podrška u implementaciji građanskog obrazovanja. Ove inicijative pokrivaju ne samo aktivnosti u školama i učionicama, već i informalne i neformalne aktivnosti učenja van škole. Iako ove inicijative nisu pomenute u ovom poglavlju, namjera nije da se umanji njihov značaj. Naprotiv, organizacije civilnog društva tradicionalno igraju važnu ulogu u promovisanju demokratskih vrijednosti, ljudskih prava i građanskog obrazovanja, te stoga njihov doprinos i stručnost mogu pružiti vrijedne resurse za promovisanje obrazovanja i stručnog usavršavanja nastavnika profesionalaca i podržati ih u implementaciji građanskog obrazovanja u školama u Evropi.

StudIJA SLUČAJA 4:
oBRAZOVANJE I OSPOSOBLJAVANJE NASTAVNIKA U FrancUSKOJ
Reforma u oblasti obrazovanja i osposobljavanja nastavnika u Francuskoj (Loi d'orientation et de programmation de la refondation de l'école de la République) (
), koja je uvedena u julu 2013. godine, stavila je veći naglasak na potrebu nastavnika da steknu određene osnovne profesionalne vještine. Ovo uključuje specifične kompetencije za promovisanje kulture demokratije i građanskog i moralnog obrazovanja (enseignement moral et civique - EMC). Ova studija slučaja izabrana je zbog sveobuhvatne prirode reforme koja se prvobitno odnosila samo na inicijalno obrazovanje nastavnika (ION), ali je zatim proširena na kontinuirano stručno usavršavanje (KSU) i druge mjere podrške, kao što je obezbjeđivanje nastavnih resursa. Dakle, svi glavni elementi koji doprinose efektivnoj ponudi građanskog obrazovanja, kao što je razmatrano u Poglavlju 4 ovog izvještaja,obuhvaćeni su reformom u Francuskoj.

Informacije u ovoj studiji slučaja prikupljene su tokom aktivnosti vršnjačkog učenja (PLA) Radne grupe za obrazovanje i obuku 2020 za „Promovisanje građanstva i zajedničkih vrijednosti slobode, tolerancije i nediskriminacije kroz obrazovanje“ pod nazivom „Obrazovanje nastavnika, ključni instrument za implementaciju Pariške deklaracije“, koja je održana od 29. do 31. marta 2017. godine u Parizu. Tokom aktivnosti vršnjačkog učenja PLA bilo je više prezentacija na temu različitih elemenata obrazovanja i osposobljavanja nastavnika koji se odnose na građansko i obrazovanje o moralu, a iste su korišćene za izradu ove studije slučaja. Obuhvaćene su i druge informacije koje su prikupljene kroz neformalne komunikacije tokom PLA sa nekim od zainteresovanih strana uključenih u obrazovanje i obuku nastavnika u Francuskoj - predstavnikom Ministarstva obrazovanja, Direkcije za škole / Jedinice za obuku; profesora u Centru za inicijalnu obuku nastavnika u Tuluzu; i studenta nastavničkog fakulteta koji je upisan na pedagoški i obrazovni fakultet (École supérieure du professorat et de l'éducation de Paris – ESPE).

Logička osnova i glavni ciljevi
U nastojanju da promoviše stručne kompetencije nastavnika kroz stručni razvoj (element edukacije i osposobljavanja nastavnika koji je ukinut u septembru 2010. godine), francuska vlada je, u sklopu svog programa školske reforme od 8. jula 2013. godine, uvela novu politiku obrazovanja i osposobljavanja nastavnika i uspostavila nove nastavne i obrazovne koledže. Ovi novi koledži, nazvani ESPE (Ecoles superieures du Professarate et de l'Education) - koji predstavjaju institucije visokog obrazovanja uključene u univerzitete i koji sarađuju sa univerzitetima - otvorili su svoja vrata 1. septembra 2013. godine; pokrenut je dvogodišnji magistarski studij iz oblasti obrazovanja (Masters des métiers de l'enseignement, de l'éducation et de la formation – MEEF)(
). 

Novi program nudi budućim nastavnicima rani kontakt sa učenicima, značajno vrijeme provedeno u učionicama i visokokvalitetnu podršku, uključujući i mentorstvo od strane kvalifikovanih nastavnika. Program sadrži osnovni kurikulum (
),koji obučava sve studente nastavničkih fakulteta da: promovišu vrijednosti Republike; uzimaju u obzir raznolikost prilikom pružanja podrške učenicima u njihovom procesu učenja; djeluju kao odgovorni i edukatori koji se etički ponašaju; sarađuju u timovima, sa roditeljima i školskim partnerima, i doprinose aktivnostima školske zajednice. Nastavni plan i program takođe integriše digitalne alate u nastavni proces. Svi studenti nastavničkih fakulteta koji su upisani u ESPE-ov Master program moraju da polažu sveobuhvatan ispit za nastavnike na kraju prve godine; tokom druge godine smješteni su u škole radi sticanja praktičnog iskustva i rade na magistarskoj tezi. Studenti nastavničkih fakulteta koji su studirali i položili konkurentan ispit za učitelje van ESPE-a (tj. koji su studirali drugačiji magistarski studij) moraju, ipak, pohađati drugu godinu u ESPE-u i, nakon završetka  dobiti istu diploma mastera iz obrazovanja (MEEF).

Danas, širom Francuske ima 32 ESPE sa 179 lokacija za obuku i oko 60 000 studenata koji su trenutno upisani u ESPE programe. Direktore ESPE-a zajednički biraju Ministarstvo prosvjete i Ministarstvo za visoko obrazovanje i istraživanje; svi ESPE-i dijele isti cilj, a to je stvaranje jakih veza između univerziteta i škola. Oni stoga uključuju i mnoge različite profesionalce: trenere nastavnika, inspektore, direktore škola, profesionalce sa univerziteta, kao i predstavnike organizacija civilnog društva. 

Druga srodna mjera predložena u okviru programa reforme škola francuske vlade od 8. jula 2013.g. odnosi se na promjene u nastavnom planu i programu građanskog i obrazovanja o moralu (
).Glavni stubovi novog programa, od osnovnog do višeg srednjeg obrazovanja, zasnovani su na principima i vrijednostima sadržanim u glavnim deklaracijama o ljudskim pravima, Međunarodnoj konvenciji o pravima djeteta i Ustavu Pete Francuske Republike.

Umjesto da nametne dogme ili obrasce ponašanja, novi nastavni plan i program građanskog i obrazovanja o moralu nastoji da prenese građansku i moralnu kulturu i kritički duh, čiji je krajnji cilj razvoj odredbi koje omogućavaju učenicima da razviju svijest o svojim odgovornostima u svom ličnom i društvenom životu. Ovaj obrazovni program zasniva se na sljedeće četiri dimenzije: svijesti, pravilima i pravima, prosuđivanju i angažmanu. Isti artikuliše vrijednosti (npr. sloboda, jednakost, bratstvo, sekularizam, solidarnost, pravda, poštovanje i odsustvo svih oblika diskriminacije); znanje (književno, naučno, istorijsko, pravno, itd.); i kompetencije (npr. razvijanje sposobnosti rezonovanja, uzimanje u obzir tačke gledišta drugih i preduzimanje akcije).

Proces i rezultati
Nakon terorističkih napada od 7. do 9. januara 2015. godine, pažnja koja se posvećuje ulozi škola i nastavnika u pružanju građanskog i obrazovanja o moralu, a naročito u promovisanju gore pomenutih francuskih vrijednosti značajno je veća. Nakon tragičnih događaja 22. januara 2015. godine, francuski ministar obrazovanja, Najat Valo-Belkacem, predstavio je akcioni plan koji sadrži jedanaest mjera za „Mobilizaciju velike škole za vrijednosti Republike“ (Grande mobilisation de l'école pour les valeurs de la République) (
). Prenošenje zajedničkih vrijednosti sekularizma, građanstva i kulture angažmana, borba protiv socijalnih nejednakosti i predrasuda, kao i mobilizacija visokog obrazovanja i istraživanja su u centru ovog akcionog plana. 

Radi dostizanja ovih ciljeva, prva od jedanaest mjera odnosi se na aktivnosti obrazovanja i osposobljavanja nastavnika i školskog osoblja. ESPE su zadužene da u ION stavljaju snažan naglasak na podučavanje sekularizma i odbacivanje svih oblika nasilja i diskriminacije u zajedničkom jezgru nastavnog plana i programa za inicijalno obrazovanje i obuku, što se odnosi na sve nastavnike i vaspitače u osnovnom i srednjoškolskom obrazovanju, bez obzira na njihove specifične discipline. Štaviše, od konkursa za zapošljavanje nastavnika 2015. godine kod kandidata za kurseve obuke procjenjuju se njihove sposobnosti da objasne i promovišu vrijednosti Republike.

Urađen je nacionalni plan za kontinuirano stručno usavršavanje (KSU) nastavnika i školskog osoblja koji će im pomoći u rješavanju pitanja koja se odnose na (francusko i evropsko) građanstvo, sekularizam i borbu protiv predrasuda. Ovaj nacionalni plan obuke sadrži tri faze. 

· U fazi 1 (jun 2015 g.) fokus je bio na prezentaciji novog programa za oko 1 000 stručnjaka za obrazovanje, posebno za inspektore i trenere za nastavnike, u okviru različitih francuskih académis - tj. glavnih administrativnih oblasti Ministarstva prosvjete i Ministarstva visokog obrazovanja i istraživanja - koji su zatim imali zadatak da prenesu ovo znanje svojim vršnjacima u njihovim académis. Cilj je bio da se do kraja 2017. godine na ovaj način obuči 300 000 nastavnika. 

· Fazu 2 (2015-2016.g.) obilježilo je objavljivanje Eduscol i Canope resursa (pogledajte i informacije koje su prikazane u nastavku o podršci za nastavnike). 

· Faza 3 je započela promovisanjem promjena u profesionalnim praksama i pedagoškim metodama koje su vodile prenošenju kulture demokratije kroz, između ostalog, nacionalni seminar za trening o podučavanju građanskog i moralnog obrazovanja i implementaciju građanskog puta u učionice i škole (parcours citoyen) (
) (Brive, 8-9 marta 2017).

Nacionalni seminar sadržao je prezentacije posvećene građanskim i socijalnim pitanjima. Prezentacije su podrazumijevale radionice stručne prakse o pokretačkim snagama i preprekama za promovisanje znanja i kompetencija učenika koji se odnose na građansko i obrazovanje o moralu u učionicama i školama; razmjene mišljenja između stručnjaka o obrazovnoj politici u akademiji u cilju promovisanja kolektivne odgovornosti za građansko i moralno obrazovanje u osnovnom i srednjoškolskom obrazovanju; i stvaranje zajedničke onlajn platforme za obuku, „m@gistère“ (
) koja će koristiti doprinos seminara. Da bi se obezbijedio nastavak, sljedeći nacionalni seminar za obuku ove vrste očekuje se u martu 2018;  fokusiraće se na građansko i moralno obrazovanje, posebno na poučavanje činjeničnih informacija o religijama, razvijanje kritičke svijesti, „put građana“, borbu protiv diskriminacije itd. 

Kako bi se odgovorilo daljim potrebama za obukom nastavnika i obrazovnog osoblja, akademski dopisnici Opšteg inspektorata za nacionalno obrazovanje (IGEN) i Opšteg inspektorata za administraciju nacionalnog obrazovanja, nastavu i istraživanje (IGAENR) na godišnjem nivou prikupljaće informacije o vrstama poteškoća sa kojima se susrijeću i potrebama za obukom izraženim na osnovnom nivou, na osnovu kojih će IGEN i Generalna Direkcija za školsko obrazovanje (DGESCO) izraditi odgovarajuće aktivnosti obuke i uraditi nastavne resurse.

Novi pedagoški resursi, kao i kursevi obuke kreiraju se i stavljaju na raspolaganje nastavnicima i obrazovnom osoblju, uključujući i platformu M @ gistere, te se fokusiraju na pedagogiju sekularizma i sekularno učenje činjeničnih informacija o religijama. Izrađena je i brošura koja sadrži osnovni pedagoški sadržaj (npr. tekstove i povelju o sekularizmu (
)), linkove za resurse za treninge, pravna pitanja / odgovore na osjetljive teme vezane za sekularizam.) U audio-vizuelnoj oblasti, novi obrazovni video sadržaj za sljedeću školsku godinu proizveden je sa Canope mrežom (
). Sastoji se od serije kratkih filmova koji prikazuju epizode iz istorije o, na primer, borbi za sekularizam i značajnim ličnostima iz prošlosti i sadašnjosti. Pored toga, stvoren je portal koji omogućava pristup nastavnim resursima o borbi protiv rasizma i antisemitizma i povezan je sa Međuministarskom delegacijom za borbu protiv rasizma, antisemitizma i mržnje prema LGBT osobama (DILCRA). Na kraju, brošura sa praktičnom pomoći u borbi protiv radikalizacije pripremljena je kroz međuministarske konsultacije.

Razmišljanja o reformi
Opšti utisak različitih zainteresovanih strana uključenih u razvoj i sprovođenje politika i reformi u vezi sa obrazovanjem i osposobljavanjem nastavnika u Francuskoj je pozitivan. Značajne promjene u ovoj oblasti uvedene su od 2013. godine – naročito od 2015. godine kako bi se ojačale kompetencije nastavnika u prenošenju vrijednosti koje se odnose na građansko i obrazovanje morala putem ION, KSO i nastavne resurse. Jedan aspekt koji je mogao dovesti do ovih promjena jeste činjenica da su mnogi različiti srodni elementi, uključujući nastavni plan i program, pedagoške pristupe, ocjenjivanje učenika i osposobljavanje nastavnika,  preispitani kao dio široke reforme koja ima za cilj da podrži razvoj učenika kao građana koji mogu kritički razmišljati i imaju moralnu svijest koja će im omogućiti da razumiju, poštuju i dijele humanističke vrijednosti solidarnosti, poštovanja i odgovornosti.

Međutim, i dalje postoje neki izazovi sa kojima se treba suočiti. Svi različiti akteri - uključujući Ministarstvo obrazovanja, institucije za osposobljavanje nastavnika i učenika - složili su se da je na početku postojala potreba za poboljšanjem inicijalnog obrazovanja i osposobljavanja nastavnika, jer je podučavanje nešto što treba naučiti. Znanje o predmetu koji treba predavati nije dovoljno, osnovno jezgro kompetencija je od suštinskog značaja, posebno kada je u pitanju podučavanje transverzalnih područja kao što je građansko i obrazovanje o moralu, i moraju ih steći svi nastavnici. Svi akteri takođe su naglasili da je veza između osposobljavanja nastavnika i škola ključna u ovom kontekstu. Efektivno ION zahtijeva multiprofesionalno angažovanje koje okuplja univerzitete, inspektore, trenere nastavnika i direktore škola. Takođe je istaknuto da postojeću obuku nastavnika treba podvrgnuti redovnoj evaluaciji kako bi se ona stalno poboljšavala. U slučaju Francuske, očekuje se da će se izvršiti sveobuhvatna nacionalna evaluacija reformi obrazovanja i osposobljavanja nastavnika pet godina od datuma njenog početka. 

U pogledu KSU nastavnika, zainteresovane strane su naglasile da škole moraju biti svjesne svoje osnovne uloge u prepoznavanju potreba za obukom svojih nastavnika i obrazovnog osoblja. Principi koji su naglašeni u kontekstu francuskog pristupa su fleksibilnost sistema i povjerenje u aktere na terenu. Usljed nepostojanja obaveznog KSU za nastavnike koji predaju na srednjoškolskom nivou, škole se podstiču da rade zajedno sa inspektorima i institucijama za obuku kako bi pronašli rješenja za potrebe obuke; takođe se očekuje da nastavnici preuzmu aktivnu ulogu u svojoj daljoj obuci i razmijene stečena znanja sa svojim kolegama. 

Gore navedene promjene u obrazovanju nastavnika i stručnom usavršavanju odnose se na još jedan ključni izazov u Francuskoj. Obrazovni sistem tradicionalno karakterišu nastavnici koji prenose znanje, nasuprot transverzalnim kompetencijama kao što su građanske i moralne, i učenici koji slušaju umjesto da kritički razmišljaju i razgovaraju sa nastavnicima, kao i između sebe. Promjena koja je nastala kao posljedica postojeće reforme u obrazovanju i osposobljavanju nastavnika je prema svim akterima suštinska, a svi nastavnici nisu još uvek dobro pripremljeni. Ona zahtijeva od nastavnika da prihvate novu dinamiku, u kojoj oni više nisu u centru učionice i „oni koji kontrolišu“, već oni koji vode i koji prate svoje učenike i olakšavaju njihovo učenje i razvoj. 

Novi sistem ION nastoji da promoviše ove promjene tako što će obezbijediti studentima nastavničkih fakulteta neophodne kompetencije za njihovu novu ulogu u učionici i pružiti praktične vještine i mogućnosti za povezivanje teorije sa praksom i podsticati ih da prate istraživanje i eksperimentisanje sa novim pristupima, kao što su upotreba medija i ICT-a, itd. Što se tiče treninga tokom rada, slično tome fokus je na učenju kroz praktične situacije i iskustva, kao što su debate o spornim pitanjima, moralne dileme, igranje uloga itd. Mnoštvo onlajn i štampanih resursa je razvijeno za podršku nastavnicima u njihovom stručnom razvoju. 

Da zaključimo, mnogi elementi obrazovanja, osposobljavanja i podrške za nastavnike u Francuskoj su reformisani u posljednjih nekoliko godina, a za tako sveobuhvatne promjene potrebno je vrijeme. Osim značajne promjene u ulozi nastavnika kao facilitatora učenja učenika, uključujući i promociju sposobnosti učenika da se uključe u rasprave i razvijaju svoje vještine kritičkog razmišljanja, postoje i drugi tekući izazovi sa kojima se nastavnici suočavaju u učionicama, kao što su razredi sa velikim brojem učenika i različite sposobnosti i milje samog učenika. Ipak, čini se da je u Francuskoj preduzeto puno početnih koraka kako bi reforma obrazovanja i osposobljavanja nastavnika bila djelotvorna i podržala druge tekuće napore da se promovišu građanske i moralne kompetencije učenika i na taj način osigura prenošenje francuskih vrijednosti kroz nastavu i učenje u školama.

Glavni nalazi
· Reforma ION u Francuskoj započela je 2013. godine, uspostavljanjem novih nastavnih i obrazovnih koledža i uvođenjem dvogodišnjeg stepena master studija u obrazovanje koje svi budući nastavnici moraju da steknu. Ovaj novi sistem zahtijeva od nastavnika da usvoje novu ulogu kao facilitatora u učenju i razvoju učenika.

· Akcioni plan koji je nastao kao rezultat terorističkih napada iz 2015. g. rezultirao je povećanjem napora da se ojačaju stručne kompetencije nastavnika kako bi oni prenijeli zajedničke vrijednosti, razumijevanje sekularizma i građanstva i kulturu angažovanja itd. kroz relevantno ION i KSU.

· Definisani okvir kompetencija i srodni postupci ocjenjivanja u ION smatraju se korisnim kako bi se osiguralo da svi nastavnici dobiju neophodna znanja, vještine, stavove i vrijednosti za primjenu transverzalnog nastavnog područja, kao što su građansko i obrazovanje o moralu.

· Nacionalni plan obuka na radnom mjestu koji je razvijen za promovisanje građanstva, sekularizma i borbe protiv predrasuda rezultirao je, između ostalog, obukom značajnog broja stručnjaka za obrazovanje, kao što su inspektori i treneri nastavnika, koji su zatim dobili zadatak da prenesu ovo znanje svojim vršnjacima u svojoj akademiji. 

· Dakle, uprkos činjenici da KSU nije obavezno za nastavnike koji predaju na nivou srednjoškolskog obrazovanja, otvoreni kanal komunikacije i interakcije između Ministarstva prosvjete, inspektora, trenera nastavnika, škola i nastavnika pomogao je da se naglasi potreba nastavnika za obukom i promovišu njihova znanja i vještine vezane za građansko i obrazovanje o moralu.

· Zainteresovane strane su istakle da efikasne aktivnosti KSU iz građanskog i obrazovanja o moralu podrazumijevaju učenje kroz praktične situacije i iskustva, kao što su debata o kontroverznim pitanjima, diskutovanje o moralnim dilemama ili igranje uloga.

· Pored aktivnosti stručnog osposobljavanja, posvećeni resursni centri, koji su lako dostupni širom zemlje i koji pružaju mnoge relevantne nastavne resurse, pokazali su se bitnim elementom podrške francuskim nastavnicima i školama.

Evropska komisija, 2011. Korišćenje ishoda učenja - Evropski kvalifikacijski okvir. Serija: Napomena 4. Luksemburg: Kancelarija za publikacije Evropske unije.

Evropska komisija, 2012. Radni dokument službe Komisije. Procjena ključnih kompetencija u inicijalnom obrazovanju i obuci. Policy Guidance. Prateći dokument. Komunikacija Komisije. Razmišljanje o obrazovanju: ulaganje u vještine za bolje socio-ekonomske rezultate. [pdf] 

Glosar 

I. Definicije

Stav: Ustaljen način razmišljanja ili osjećanja koji može biti naučen i može navesti pojedince da, bilo svjesno ili nesvjesno, procjenjuju stvari ili reaguju na ideje, osobe ili situacije na određene načine. Stavovi se temelje na vrijednostima, ubjeđenjima i utiču na ponašanje. (UNESCO. IBE (Međunarodna kancelarija za obrazovanje), 2013).

Građanske kompetencije: Kombinacija znanja, vještina i stavova koja omogućava pojedincima da u potpunosti učestvuju u građanskom životu, na osnovu znanja o društvenim i političkim konceptima i strukturama, te posvećenosti aktivnom i demokratskom učešću. (Preporuka Evropskog parlamenta i Savjeta od 18. decembra 2006.g. o ključnim kompetencijama za cjeloživotno učenje, Sl. list L 394, 30.12.2006, str.10).

Organizacija civilnog društva: Veliki broj asocijacija oko kojih se društvo dobrovoljno organizuje i koje predstavljaju širok raspon interesa i veza. One mogu uključivati organizacije koje djeluju u zajednici, organizacije autohtonih naroda i ne-vladine organizacije (NVO-e).

Kontinuirano stručno usavršavanje (KSU): Odnosi se na formalne i neformalne aktivnosti stručnog usavršavanja u praksi, koje mogu, na primjer, podrazumijevati obuku za određene predmete ili pedagošku obuku. U određenim slučajevima, ove aktivnosti mogu dovesti do dodatnih kvalifikacija.

Evaluacija škola: Usmjerena je na aktivnosti koje zaposleni u školi sprovode, bez nastojanja da se pojednim zaposlenima pripisuju odgovornosti. Ova vrsta evaluacija ima za cilj da prati ili unaprijedi kvalitet škole i/ili rezultate učenika, a njeni nalazi se predstavljaju u opštem izvještaju koji ne uključuje informacije o ocjenama pojedinih nastavnika. Evaluacija škola može biti eksterna ili interna. 

Vannastavne aktivnosti: Aktivnosti van formalnog nastavnog plana i programa i redovnog rasporeda časova. Učešće u ovim aktivnostima je dobrovoljno. 

Smjernice i materijali za podršku: Dokumenta koja izrađuju organi vlasti na najvišem nivou kao podršku nastavnicima i/ili školama za implementaciju nacionalnih ciljeva nastavnog plana i programa. Ova dokumenta mogu podrazumijevati: zakonodavstvo, pedagoške savjete, objašnjenja, vodiče vezane za sadržaj i/ili alate. 

Period indukcije: Faza strukturirane podrške koja se pruža novim kvalifikovanim nastavnicima. Za vrijeme indukcije, novi nastavnici sprovode u potpunosti ili djelimično zadatke koji se povjeravaju iskusnim nastavnicima, i dobijaju nadoknadu za tu aktivnost. Indukcija obično uključuje osposobljavanje i evaluaciju, a imenuje se i stručni mentor koji pruža ličnu, socijalnu i stručnu podršku, te pomaže nastavnicima u okviru strukturiranog sistema. Ova faza traje najmanje nekoliko mjeseci, i može se odvijati tokom probnog perioda.

Inicijalno obrazovanje nastavnika (ION): Podrazumijeva i obrazovanje prije početka rada, opšte obrazovanje (pružanje studentima budućim nastavnicima detaljnog znanja jednog ili više predmeta kao i širokog opšteg obrazovanja) i stručno osposobljavanje. Ovo drugo pruža budućim nastavnicima i teorijski i praktičan uvid u njihovo buduće zanimanje. Pored predmeta iz psihologije i nastavnih metoda, obično uključuje praksu u školama bez nadoknade. Inicijalno obrazovanje nastavnika isključuje fazu indukcije, osim u slučajevima kada se stručno usavršavanja dešava samo tokom ove faze.

Stručna praksa: Period sticanja praktičnog radnog iskustva u školi ili koledžu, koji obično traje nekoliko nedjelja. Predstavlja sastavni dio stručnog osposobljavanja prije početka rada i može biti uz nadoknadu ili bez nje. Budući nastavnik obično ima iskusnog školskog nastavnika kao supervizora, uz periodično ocjenjivanje od strane zaposlenih iz institucije u kojoj se obučava.

Znanje: Ishod usvajanja informacija kroz proces učenja. Znanje predstavlja skup činjenica, principa, teorija i praksi koje su vezane za određenu oblast studija ili rada (CEDEFOP 2011/2014).

Ishodi učenja: Izjave o tome šta učenik zna, razumije ili je u stanju da uradi nakon završetka nivoa ili modula učenja. Ishodi učenja se odnose na postignuća učenika, a ne na namjere nastavnika (izražene u ciljevima modula ili kursa) (Harvi, 2004). Ishodi učenja ukazuju na stvarne nivoe postignuća dok ciljevi učenja definišu kompetencije koje treba razvijati u opštem smislu. 

Nacionalni plan i program: Svaki zvanični dokument koji izdaju organi vlasti na najvišem nivou koji sadrži programe studija ili bilo koji od sljedećih segmenata: sadržaj učenja, ishode učenja, ciljeve koje treba postići, smjernice za ocjenjivanje učenika ili silabuse. Takođe su uzete u obzir i specifične pravne uredbe u nekim zemljama. U određenom trenutku u nekoj zemlji mogu biti na snazi više od jednog tipa dokumenta koji uređuje ovu oblast, koji sadrži odredbe vezane za građansko obrazovanje i oni mogu nametati različite nivoe obaveza koje škole moraju poštovati. Mogu na primjer sadržati savjete, preporuke ili regulative. Međutim, koji god nivo obaveze bio u pitanju, one sve uspostavljaju osnovni okvir u kome škole realizuju svoju nastavu kako bi zadovoljile potrebe učenika. 

Nacionalni program: Skup projekata ili aktivnosti na određenu temu ili sa zajedničkim ciljem, koji su ili inicirani ili predloženi od strane organa vlasti nadležnih za prosvjetu na najvišem nivou, a organi vlasti na najvišem nivou bi trebalo da obezbijede makar djelimično finansiranje. 
Nacionalni testovi: Standardizovani testovi/ispiti utvrđeni od strane organa vlasti na najvišem nivou i sprovedeni pod njihovom nadležnošću. Standardizovani testovi/ispiti predstavljaju svaki oblik testa koji (a) zahtijeva od svih koji test polažu da odgovore na ista pitanja (ili pitanja izabrana iz zajedničke baze pitanja) i (b) koji se ocjenjuje na standardizovan i konzistentan način. Testovi urađeni na nivou škole na osnovu centralno osmišljenog referentnog okvira ne smatraju se nacionalnim testovima.

Stručna udruženja: Mreža koja funkcioniše na nacionalnom nivou kao podrška stručnom usavršavanju nastavnika i dijeljenju informacija o istraživanjima i najboljoj praksi npr. putem biltena, seminara/radionica, onlajn platformi itd.
Stručna mentorstva: Stručna podrška koja se pruža novim kvalifikovanim nastavnicima obično od strane iskusnijih kolega. Mentorstvo može biti dio faze indukcije novih nastavnika u profesiju. Može takođe biti dostupno svakom nastavniku kome je potrebna podrška.

Resursni centar: Centar koji pruža nastavnicima informacije, nastavne materijale, metode i savjete o dobrim praksama.

Inicijalno stručno obrazovanje i osposobljavanje u školama (IVET): U ovom dokumentu se odnosi na ISCED nivoe 2 i/ili 3 koji uključuju najmanje part-time obrazovanje u školama, koje se može smjenjivati sa periodima praktičnog radnog iskustva na radnom mjestu. Za ovaj izvještaj, precizan obuhvat IVET-a u školama uglavnom je fokusiran na nastavni plan i program koji je isti za sve učenike (osnovni nastavni plan i program), i na izborne predmete dostupne svim učenicima, bez obzira na konkretnu stručnu granu koju prate. 

Vještina: Sposobnost da se obavljaju zadaci i rješavaju problemi (CEDEFOP, 2011/2014).

Socijalne kompetencije: Podrazumijevaju lične, interpersonalne i interkulturalne kompetencije i zasnivaju se na kombinaciji znanja, vještina i stavova. Socijalne kompetencije obuhvataju sve oblike ponašanja koji pojedince osposobljavaju da učestvuju na efektivan i konstruktivan način u socijalnom i radnom životu. Posebno su značajne u kontekstu sve raznovrsnijih društava s obzirom da mogu pomoći u rješavanju sukoba (Preporuka Evropskog parlamenta I Savjeta od 18.decembra 2006. g. o ključnim kompetencijama za cjeloživotno učenje, Sl.l. L 394, 30.12.2006,str 10).

Specijalizovani ili polu-specijalizovani nastavnici građanskog obrazovanja: Specijalizovani nastavnik građanskog obrazovanja u ovom dokumentu odnosi se na nastavnike koji su se specijalizovali tokom ION za podučavanje građanskog obrazovanja. Polu-specijalizovani nastavnici građanskog obrazovanja odnose se na nastavnike koji su se specijalizovali tokom ION za podučavanje građanskog obrazovanja i do tri druga predmeta. Ovi profili nastavnika uglavnom se mogu naći na nivou srednjeg obrazovanja.

Organi vlasti na najvišem nivou: Najviši nivo vlasti odgovoran za obrazovanje u datoj zemlji, obično lociran na nacionalnom (državnom) nivou. Međutim, za Belgiju, Njemačku, Španiju i Ujedinjeno Kraljevstvo, the Communautés, Länder, Comunidades Autónomas i prenesene administracije respektivno su  ili u potpunosti nadležne ili dijele nadležnosti sa državnim nivoom za sve ili skoro sve oblasti vezane za obrazovanje. Stoga se ove administracije smatraju organima vlasti na najvišem nivou za oblasti za koje su nadležne, dok za one oblasti za koje dijele nadležnost sa nacionalnim (državnim) nivoom, oba nivoa smatraju organima vlasti na najvišem nivou.

Koordinaciono tijelo za obrazovanje nastavnika na najvišem nivou: Organ vlasti ili institucija (npr. univerzitet, pedagoški institut, nacionalni centar za osposobljavanje, itd.) koji je zadužen od strane organa vlasti na najvišem nivou da osigura implementaciju politike koja se odnosi na obrazovanje nastavnika iz građanskog obrazovanja. Isti takođe može vršiti koordinaciju inicijativa za obuku i pratiti i evaluirati kvalitet obuke.

Strategija/akcioni plan na najvišem nivou: To su zvanična politička dokumenta o važnim političkim pitanjima koja obično izdaju organi vlasti na najvišem nivou, bilo nacionalnom ili regionalnom. Ona utvrđuju konkretne ciljeve koje treba postići i/ili detaljne korake ili akcije koje treba preduzeti u okviru datog vremenskog okvira kako bi se dostigli željeni ciljevi. 

Vebsajtovi za nastavnike građanskog obrazovanja: Namijenjeni su da pomognu nastavnicima da razviju svoje stručno znanje kroz diseminaciju informacija. Podržavaju učenike, buduće nastavnike, novokvalifikovane nastavnike, mentore i druge aktere odgovorne za građansko obrazovanje tako što pružaju resurse, izvještaje, studije slučaja, informativna dokumenta itd. 

II. ISCED Klasifikacija 

Međunarodna standardna klasifikacija obrazovanja (ISCED) razvijena je kako bi se omogućilo poređenje statističkih podataka i indikatora o obrazovanju između zemalja na bazi uniformnih definicija dogovorenih na međunarodnom nivou. ISCED obuhvata sve organizovane i kontinuirane mogućnosti učenja za djecu, mlade ljude i odrasle osobe, uključujući i one s posebnim obrazovnim potrebama, bez obzira na institucije ili organizacije koje ih pružaju ili oblik u kojem se nude. Prvo prikupljanje statističkih podataka na osnovu nove klasifikacije (ISCED 2011) obavljeno je 2014.g. (tekt i definicije usvojene od strane UNESCA, 1997, UNESCO/OECD/Eurostat, 2013. i UNESCO/UNESCO Institut za statitiku, 2011). 

ISCED 0: Predškolsko obrazovanje

Programi na nivou 0 (predškolski), definisani kao inicijalna faza organizovanog podučavanja, osmišljeni su prvenstveno kako bi se veoma mala djeca uvela u okruženje koje podsjeća na školu, tj. da bi se obezbijedio prelaz između kućne i školske atmosfere. Nakon završetka ovih programa, djeca nastavljaju svoje obrazovanje na nivou 1 (osnovno obrazovanje).

Predškolsko obrazovanje se organizuje u školama ili centrima i namijenjeno je djeci ne mlađoj od 3 godine.

ISCED 1: Osnovno obrazovanje

Osnovno obrazovanje pruža učenje i obrazovanje koje je obično osmišljeno tako da obezbijedi učenicima osnovne vještine čitanja, pisanja i matematike (tj. pismenost i matematičku pismenost). Ovo obrazovanje pruža čvrstu osnovu za dalje učenje, dobro razumijevanje ključnih oblasti znanja i podstiče lični razvoj, pripremajući na taj način učenike za niže srednje obrazovanje. Osnovno obrazovanje obezbjeđuje učenje na osnovnom nivou sa malim stepenom ili bez specifičnih znanja.

Ovaj nivo počinje između 5. i 7. godine, obavezan je za sve zemlje i uglavnom traje od četiri do šest godina.

ISCED 2: Niže srednje obrazovanje

Programi na ISCED 2 nivou, ili niže srednje obrazovanje, obično se nastavlja na osnovne procese nastave i učenja koji počinju na nivou ISCED 1. Obrazovni cilj je obično da se postave osnove za cjeloživotno učenje i lični razvoj koji priprema učenike za dalje  obrazovanje. Programi na ovom nivou obično su više organizovani na osnovu predmetnog nastavnog plana i programa, uz uvođenje teorijskih koncepata u velikom broju predmeta.

Ovaj nivo obično počinje oko 11. ili 12. godine i uglavnom se završava u uzrastu od 15. ili 16. godina, često se podudarajući sa završetkom obaveznog obrazovanja.


ISCED 3: Više srednje obrazovanje

Programi na nivou ISCED 3, ili više srednje obrazovanje, obično su osmišljeni kako bi se završilo srednjoškolsko obrazovanje kao priprema za visoko obrazovanje, ili pružili vještine relevantne za zaposlenje, ili i jedno i drugo. Programi na ovom nivou nude učenicima više programa koji su usmjereni na predmete, specijalistički su i pružaju šire znanje nego na nivou nižeg srednjeg obrazovanja (ISCED 2).Raznovrsniji su, sa većim opsegom opcija i dostupnih usmjerenja. 

Uopšteno gledano,ovaj nivo počinje po završetku obaveznog obrazovanja u uzrastu od 15 ili 16 godina. Obično su potrebne kvalifikacije za upis (npr. završeno obavezno obrazovanje) ili drugi minimalni zahtjevi. Trajanje ISCED 3 nivoa varira od dvije do pet godina.

ISCED 4: Post-sekundarno ne-tercijarno obrazovanje 
Post-sekundarno ne-tercijarno obrazovanje koje se nastavlja na srednje obrazovanje pruža aktivnosti učenja i obrazovanja koje pripremaju učenike za ulazak na tržište rada i/ili  visoko obrazovanje. Obično je namijenjeno učenicima koji su završili više srednje obrazovanje (ISCED nivo 3), ali koji žele da unaprijede vještine koje su im dostupne. Programi obično nisu mnogo napredniji od onih na višem srednjem nivou, s obzirom da uglavnom služe da se prošire znanja, vještine i kompetencije. Oni su stoga postavljeni ispod višeg nivoa kompleksnosti koji je karakterističan za visoko obrazovanje.

ISCED 5: Kratki ciklusi tercijarnog obrazovanja
Programi na ISCED nivou 5 su kratki ciklusi tercijarnog obrazovanja i često su osmišljeni tako da učesnicima pružaju stručna znanja, vještine i kompetencije. Obično su zasnovani na praksi i specifični za zanimanje, te pripremaju studente za ulazak na tržište rada. Međutim, ovi programi mogu takođe obezbijediti put do drugih programa visokog obrazovanja. 

Akademski programi tercijarnog obrazovanja niži od nivoa bečelor ili ekvivalentnog programa takođe su klasifikovani kao ISCED nivo 5. 

ISCED 6: Nivo bečelora ili ekvivalentan nivo
Programi na nivou ISCED 6 odgovaraju bečelor ili ekvivalentnom nivou, često su osmišljeni tako da obezbijede učesnicima akademska i / ili stručna znanja, vještine i kompetencije srednjeg nivoa, koje vode do prvog stepena ili ekvivalentne kvalifikacije. Programi na ovom nivou su obično bazirani na teoriji, ali mogu uključivati praktične elemente; uzimaju u obzir najsavremenija istraživanja i / ili najbolju profesionalnu praksu. Programe ISCED 6 tradicionalno nude univerziteti i ekvivalentne institucije tercijarnog obrazovanja.

ISCED 7: Nivo mastera ili ekvivalentan nivo
Programi na nivou ISCED 7 su na master ili ekvivalentnom nivou i često su osmišljeni da obezbijede polaznicima napredna akademska i / ili profesionalna znanja, vještine i kompetencije, što dovodi do drugog stepena ili ekvivalentne kvalifikacije. Programi na ovom nivou mogu imati značajnu istraživačku komponentu, ali ne vode do kvalifikacije doktora nauka. Tipično, programi na ovom nivou su zasnovani na teoriji, ali mogu uključivati praktične komponente i uzimaju u obzir najnovija istraživanja i / ili najbolju profesionalnu praksu. Tradicionalno ih nude univerziteti i druge visokoobrazovne institucije.

ISCED 8: Nivo doktorata ili ekvivalentan nivo
Programi nivoa ISCED 8 su na nivou doktorata ili ekvivalentnom nivou, a prevashodno treba da vode sticanju napredne istraživačke kvalifikacije. Programi na ovom ISCED nivou posvećeni su naprednim studijama i originalnim istraživanjima i obično ih nude samo institucije visokog obrazovanja orjentisane na istraživanje, kao što su univerziteti. Doktorski programi postoje i u akademskim i stručnim oblastima.
Za dodatne informacije o ISCED klasifikaciji, vidjeti 
http://uis.unesco.org/sites/default/files/documents/international-standard-classification-of-education-isced-2011-en.pdf [pristupljeno u martu 2017.g.]. 

(�) 	Ove široke oblasti kompetencija, kako su razvijene u ovom izvještaju, zasnovane su na referentnom okviru EU o socijalnim i građanskim kompetencijama (Evropski parlament i Savjet, 2006), kompetencijama za demokratsku kulturu Savjeta Evrope (Savjet Evrope, 2016), pregledu literature o građanskim kompetencijama (Ten Dam et al., 2010) i empirijskom testiranju nekih od ovih oblasti kompetencija od strane Ten Dam et al. (2011).


(�)	Preporuka 2006/962 / EK Evropskog parlamenta i Savjeta od 18. decembra o ključnim kompetencijama za cjeloživotno ućenje, SL l. 394, 30.12.2006.


(�)	Zaključci Savjeta od 12. maja 2009. o strateškom okviru za evropsku saradnju u obrazovanju i osposobljavanju („ET 2020“), SL C 119, 28.5.2009.


(�)	2015 Zajednički izvještaj Savjeta i Komisije o sprovođenju strateškog okvira za evropsku saradnju u obrazovanju i osposobljavanju (ET 2020) - Novi prioriteti za evropsku saradnju u obrazovanju i osposobljavanju. Sl. l. C 417, 15.12.2015, str. 25-35.


(�)	Takođe pogledajte brošuru Eurydice o praćenju Pariške deklaracije (Evropska komisija / EACEA +/ Eurydice, 2016b).


(�)	� HYPERLINK "http://en.unesco.org/gced" �http://en.unesco.org/gced�


(�)	Terorizam, rasizam i totalitarizam ovdje se smatraju ekstremnim primjerima zloupotrebe pojedinca počinjene od strane ili u ime zajednice. Isto tako, politička apatija i anomija se smatraju ekstremnim primjerima u kojima se interesi pojedinca zastupaju na račun interesa zajednice.


(�)	Postoji i drugi izvor konceptualne promjenljivosti koji proizilazi iz varijacije u kriterijumima za dodjelu građanstva. Kao što je poznato, oni takođe variraju u vremenu i po regionima. Ovo pitanje nije ovdje razmatrano, jer ne utiče direktno na građansko obrazovanje. Obično učenici uče građansko obrazovanje, bez obzira da li su formalni građani zemlje u kojoj žive.


(�)	Za pregled različitih modela građanstva pogledajte Doganaj (2012).


(�)	Utopijski zato što pretpostavljaju globalnu suverenu državu koja (još uvijek) ne postoji ili neodgovarajući zato što ne mogu sadržati rastući populizam Evrope i etnocentrični nacionalizam (Auer, 2010).


(�)	Za zainteresovanog čitatelja, Dogani (2012) pruža pregled nekih postojećih modela, kao i rad Kitinga (2014) i Geboersa et al. (2013) takođe je koristan u tom pogledu.


(�)	Na primjer, Dion Hrizostom (oko AD 40-120) identifikovao je opreznost, umjerenost, pravdu, sveznanje, filantropiju I snagu duha kao ključne kvalitete kojima bi idealan kralj trebalo da stremi (Nemo 2013, str. 361-362). Slično tome, Euzebije iz Cezareje (oko AD 260-340) u svojoj panegirijskoj formi tvrdio je rimskom caru Konstantinu da „kroz upoznavanje sa bosanskim on oblači svoju dušu u odjeću izvezenu umjerenošću i pravdom, poboljnošću i ostalim vrlinama, što je zaista adekvatna odora za suverena“ (citirano u Nemo 2013, str. 375).


(�)	Najpoznatiji primjer takvih traktata je Makjavelijev „Vladalac“ (Makjaveli, 2008.) koji je prvobitno objavljen 1532. godine. Taj traktat  je ozloglašen zbog toga što je instruisao vladara da svoju vladavinu stavi iznad svega ostalog, ne uzmičući ni od upotrebe sile ili prevare ako je to neophodno.


(�)	O odnosu između obrazovanja i nacionalizma vidite, na primjer, Hobsbavm (1989) i Smit (1991).


(�)	O pojmu globalnog obrazovanja o građanstvu i ciljevima njegovog kurikuluma, vidite Zahabioun et al. (2013). Više o konceptualnim problemima vezanim za postnacionalno obrazovanje o građanstvu, vidite Maršal (2009).


(�)	„Ovo uključuje lične, međuljudske i međukulturalne kompetencije i obuhvata sve oblike ponašanja koji omogućavaju pojedincima da učestvuju na efikasan i konstruktivan način u društvenom i radnom životu, a naročito u sve raznovrsnijim društvima i da rješavaju sukobe kada je to potrebno. Građanska kompetencija priprema pojedince da u potpunosti učestvuju u građanskom životu, na osnovu znanja o društvenim i političkim konceptima i strukturama i posvećenosti aktivnom i demokratskom učešću. Preporuka 2006/962 / EK Evropskog parlamenta i Savjeta od 18. decembra 2006. o ključnim kompetencijama za cjeloživotno učenje, SL L394. 30.12.2006, str. 16-17.


(�)	Savjet Evrope (2016, str. 69-70) identifikuje čak 55 kompetencija koje su relevantne za kulturu demokratije.


(�)	O kritičkom mišljenju kao građanskoj kompetenciji, vidite, na primjer, Ten Dam i Volman (2004).


(�)	Aneksi su dostupni na linku: � HYPERLINK "http://dx.publications.europa.eu/10.2797/1072" �http://dx.publications.europa.eu/10.2797/1072�


(�)	� HYPERLINK "http://eacea.ec.europa.eu/education/eurydice/index_en.php" �http://eacea.ec.europa.eu/education/eurydice/index_en.php�   


(�)	� HYPERLINK "https://www.gov.uk/government/uploads/system/uploads/attachment_data/file/623124/SFR28_2017_Main_Text.pdf" ��https://www.gov.uk/government/uploads/system/uploads/attachment_data/file/623124/SFR28_2017_Main_Text.pdf� 


(�)	Ključne opcije nastavnog plana i programa su predmeti koje sve škole moraju ponuditi kao dio skupa izbornih predmeta.


(�)	� HYPERLINK "https://www.kmk.org/fileadmin/Dateien/veroeffentlichungen_beschluesse/1980/1980_12_04-Menschenrechtserziehung-englisch.pdf" ��https://www.kmk.org/fileadmin/Dateien/veroeffentlichungen_beschluesse/1980/1980_12_04-Menschenrechtserziehung-englisch.pdf�


(�)	� HYPERLINK "http://www.kmk.org/fileadmin/veroeffentlichungen_beschluesse/1996/1996_10_25-Interkulturelle-Bildung.pdf" �http://www.kmk.org/fileadmin/veroeffentlichungen_beschluesse/1996/1996_10_25-Interkulturelle-Bildung.pdf�


(�)	� HYPERLINK "http://www.kmk.org/fileadmin/veroeffentlichungen_beschluesse/2009/2009_03_06-Staerkung_Demokratieerziehung.pdf" �http://www.kmk.org/fileadmin/veroeffentlichungen_beschluesse/2009/2009_03_06-Staerkung_Demokratieerziehung.pdf� 


(�)	� HYPERLINK "http://www.kmk.org/fileadmin/Dateien/veroeffentlichungen_beschluesse/2012/2012_03_08_Medienbildung.pdf" �http://www.kmk.org/fileadmin/Dateien/veroeffentlichungen_beschluesse/2012/2012_03_08_Medienbildung.pdf�


(�)   � HYPERLINK "http://www.kmk.org/fileadmin/veroeffentlichungen_beschluesse/2014/2014_12_11-Empfehlung-Erinnerungskultur_englisch.pdf" �http://www.kmk.org/fileadmin/veroeffentlichungen_beschluesse/2014/2014_12_11-Empfehlung-Erinnerungskultur_englisch.pdf�


(�)	� HYPERLINK "http://www.azoo.hr/images/Kurikulum_gradanskog_odgoja_i_obrazovanja.pdf" �http://www.azoo.hr/images/Kurikulum_gradanskog_odgoja_i_obrazovanja.pdf�


(�)	Za sličnu i prethodnu analizu integrisanja građanskog obrazovanja u nacionalne nastavne planove i programe evropskih zemalja pogledajte Bozec, 2016.


(�)	Bugarska, Estonija, Irska, Grčka, Kipar, Litvanija, Luksemburg, Poljska, Slovenija, Finska, Bivša Jugoslovenska Republika Makedonija, Crna Gora i Turska


(�)	Pogledajte napomenu za zemlju za sliku 1.2.


(�)	Pogledajte napomenu koja se odnosi na državu na slici 1.2.


(�)	U školama koje nude izbor između različitih kurseva o religiji i studija morala.


(�)	Pogledajte sliku specifičnu za državu na slici 1.2.


(�)	„Ljudi i društvo“ (flamanska zajednica Belgije i Bugarska), „Ljudi i njihov svijet“ (Češka Republika), „društvene nauke“ (Njemačka i Španija), „društvene studije“ (Letonija, Malta, Švedska, Island, Crna Gora Norveška i Turska), „otkrivanje svijeta“ (Litvanija), „lična i orijentacija u svijetu“, „čovjek i društvo“ (Holandija); „opšte i društvene studije“ (Austrija); „istorija i društvo“ (Poljska), „društvo“ (Slovenija i Bivša Jugoslovenska Republika Makedonija), „domovina“ (Slovačka); „humanističke i društvene nauke“ (Švajcarska), „čovječanstvo i životna sredina“ (Lihtenštajn). U Belgiji (njemačka govorna zajednica), Francuskoj, Italiji i Luksemburgu, „društvene nauke“ već se predaju kroz istoriju i geografiju od osnovne škole.


(�)	„Lični razvoj“ (Rumunija), „lični, socijalni i karijerni razvoj“ (Malta), „socijalno, lično i zdravstveno obrazovanje“ (Irska), „lični i društveni razvoj, blagostanje i kulturna raznolikost“ i „lično i socijalno obrazovanje“ (Ujedinjeno Kraljevstvo - Vels), „lični razvoj i međusobno razumevanje“ (Ujedinjeno Kraljevstvo - Sjeverna Irska), „životne vještine“ (Lihtenštajn).


(�)	Irska, Poljska, Rumunija, Finska, Crna Gora, Norveška, Srbija i Turska


(�)	ISCED 1: Hrvatska, Mađarska i Portugalija; ISCED 2: Belgija (flamanska zajednica), Hrvatska i Portugalija; ISCED 3 opšte: Belgija (flamanska zajednica), Danska, Portugalija i Island.


(�) 	Belgija (francuska i flamanska zajednica), Bugarska Danska, Estonija, Irska, Španija, Francuska, Hrvatska, Kipar, Letonija, Mađarska, Malta, Austrija, Poljska, Rumunija, Slovenija, Slovačka, Finska, Švedska, Ujedinjeno Kraljevstvo (Vels i Sjeverna Irska), Bosna i Hercegovina, Švajcarska, Island, Crna Gora, Norveška i Turska


(�)	Ovo se odnosi na francusku zajednicu Belgije, Bugarsku, Španiju, Francusku, Hrvatsku, Kipar, Mađarsku, Austriju, Poljsku, Rumuniju, Sloveniju, Slovačku, Finsku, Švedsku, Veliku Britaniju (Vels i Sjevernu Irsku), Bosnu i Hercegovinu i Crnu Goru.


(�)	Upitnici su vraćeni na engleskom ili na francuskom i kodirani su od strane analitičara koji imaju dobro znanje ovih jezika.


(�)	Preporuka 2006/962 / EK Evropskog parlamenta i Savjeta od 18. decembra o ključnim kompetencijama za cjeloživotno učenje, Sl.l. L 394, 30.12.2006.


(�)	Savjet Evrope (2016) identifikuje 55 mogućih kompetencija za građanstvo. Da bi se olakšala analiza, ovde je pomenuto samo 41 od njih, od kojih su neke bile blago prilagođene da se bolje poklapaju sa četiri područja građanskih kompetencija. Pored toga, identifikovane su još tri nadležnosti koje nisu povezane sa četiri šire oblasti kompetencija: preduzetništvo, prava potrošača i ponašanje i (fizička i mentalna) zdravstvena zaštita. S obzirom da se ove kompetencije odnose samo indirektno na građanstvo i građansko obrazovanje, one se ovdje ne ispituju detaljno.


(�)	Obrazovanje o preduzetništvu je obrađeno u drugom izvještaju Eurydice (Evropska komisija / EACEA / Euridice, 2016a).


(�)	Ispitanici (po abecednom redu) su: g. J. Brzobohati (nastavnik Njemačkog jezika i istorije/građanskog obrazovanja u srednjoj školi, predavač na Univerzitetu u Beču i predavač na Visokoj školi za obrazovanje nastavnika, Beč / Krems, gđa P. Hladšik (Direktor Polisa - Austrijskog centra za građansko obrazovanje), g-din. P. Mitnik (šef Centra za građansko obrazovanje na Univerzitetskom koledžu za obrazovanje nastavnika, Beč), g-din. S. Polzer (Ministarstvo Obrazovanja Austrije, Eurydice Jedinica), gospođa S. Steininger (Ministarstvo Obrazovanja Austrije, zamjenik šefa odjeljenja za građansko obrazovanje), gđa J. Tradinik (Predsjednica Nacionalnog savjeta za omladinu Austrije), g-din. B. Vogel (načelnik srednje škole i nastavnik istorije i građanskog obrazovanja).


(�)	Kompletan tekst (na njemačkom jeziku) novog nastavnog plana i programa građanskog obrazovanja može se naći ovdje:	�� HYPERLINK "https://www.ris.bka.gv.at/Dokumente/BgblAuth/BGBLA_2016_II_113/BGBLA_2016_II_113.pdf" �https://www.ris.bka.gv.at/Dokumente/BgblAuth/BGBLA_2016_II_113/BGBLA_2016_II_113.pdf� (last accessed 26 May 2017).


(�) 	Radni program austrijske federalne vlade može se naći u potpunosti (na engleskom jeziku) ovdje: � HYPERLINK "https://www.bka.gv.at/DocView.axd?Cobld=53588" �https://www.bka.gv.at/DocView.axd?Cobld=53588� 


(�)	Autori su bili Prof. T. Helmut, Prof. C. Kühberger i Prof. A. Eker.


(�)	Fondacija za građanstvo je registrovana humanitarna organizacija u Ujedinjenom Kraljevstvu koja podržava nastavnike, škole i kreatore politike da uključe visokokvalitetno građansko obrazovanje u obrazovne sisteme u Velikoj Britaniji.


(�)	Brojni međunarodni izvještaji naglašavaju nastavu i učenje koje obuhvata karakteristike maksimalističkog obrazovanja građana, kao što je Evropska komisija (Evropska komisija/EACEA/Eurydice, 2012a, 2012b), UNESCO (1998), UNESCO-IBE (2017), IDEA (1999) i Savjet Evrope (Dür et al., 2000). 


(�)	Za više informacija, pogledajte � HYPERLINK "http://www.citizenshipfoundation.org.uk/main/page.php?281" ��http://www.citizenshipfoundation.org.uk/main/page.php?281�  


(�)	Iz resursa iz 2017. godine Zašto građansko obrazovanje u školama? razvio Dejvid Ker za Fondaciju za građanstvo. [Onlajn] � HYPERLINK "http://www.citizenshipfoundation.org.uk/main/page.php?456" �http://www.citizenshipfoundation.org.uk/main/page.php?456� [pristupljeno 10. maja 2017].


(�)	Iz resursa Zašto građansko obrazovanje u školama? autora Dejvida Ker-a za Fondaciju za građanstvo. [Onlajn] � HYPERLINK "http://www.citizenshipfoundation.org.uk/main/page.php?456" �http://www.citizenshipfoundation.org.uk/main/page.php?456� [Pristupljeno 10. mja 2017.g.].


(�)	Primjeri koji postoje u Irskoj, Francuskoj, Hrvatskoj, Italiji, Letoniji, Mađarskoj, Malti, Austriji, Portugalu, Rumuniji, Sloveniji, Slovačkoj, Finskoj, Lihtenštajnu i Srbiji


(�)	Za više informacija pogledajte � HYPERLINK "http://www.coe.int/en/web/compass" �http://www.coe.int/en/web/compass� 


(�)	Za više informacija pogledajte � HYPERLINK "http://en.unesco.org/gced" �http://en.unesco.org/gced� 


(�)	Belgija (tri zajednice), Danska, Luksemburg, Ujedinjeno Kraljevstvo (Engleska i Škotska), Bosna i Hercegovina i Bivša Jugoslovenska Republika Makedonija


(�)	Belgija (Francuska zajednica), Bugarska, Njemačka, Irska, Grčka, Španija, Francuska, Hrvatska, Italija, Kipar, Letonija, Litvanija, Mađarska, Austrija, Poljska, Portugal, Rumunija, Slovenija, Bosna i Hercegovina, Island, Crna Gora, Norveška i Turska


(�)	Belgija (Francuska zajednica), Bugarska, Irska, Grčka, Španija, Francuska, Hrvatska, Italija, Kipar, Letonija, Litvanija, Austrija, Poljska, Portugal, Rumunija, Bosna i Hercegovina, Island, Lihtenštajn, Crna Gora, Srbija i Turska


(�)	Vidite EntreComp: Evropski referentni okvir za kompetencije preduzetništva � HYPERLINK "https://ec.europa.eu/jrc/en/publication/eur-scientific-and-technical-research-reports/entrecomp-entrepreneurship-competence-framework" �https://ec.europa.eu/jrc/en/publication/eur-scientific-and-technical-research-reports/entrecomp-entrepreneurship-competence-framework� 


(�)	Vidite Građansko obrazovanje u Evropi (Evropska komisija / EACEA / Eurydice, 2012a), Slika 2.2 na strani 41.


(�)	Nove zemlje uključene u ovu studiju 2017. godine, u odnosu na prethodnu verziju studije iz 2012. godine, su Bosna i Hercegovina, Švajcarska, Bivša Jugoslovenska Republika Makedonija, Crna Gora i Srbija.


(�)	U Modelu Evropskog parlamenta, dvije sjednice EU 28 + održavaju se svake godine u različitoj evropskoj prijestonici. Pet učenika se bira da predstavljaju svaku državu članicu EU, a svaki delegat predstavlja svoju zemlju u jednom od deset odbora radi diskusija o međunarodnim pitanjima koja se pojavljuju na dnevnom redu Evropskog parlamenta. � HYPERLINK "http://www.mepeurope.eu" �www.mepeurope.eu� 


(�)	Evropski parlament mladih (� HYPERLINK "http://www.eyg.org)" �� HYPERLINK "http://eyp.org/" ��http://eyp.org/�)� uključuje: Albaniju, Jermeniju, Austriju, Azerbejdžan, Bjelorusiju, Belgiju (sve), Bosnu i Hercegovinu, Hrvatsku, Kipar, Češku Republiku, Dansku, Estoniju, Finsku, Francusku, Gruziju , Njemačku, Grčku, Island, Irsku, Italiju, Kosovo, Letoniju, Litvaniju, Luksemburg, Holandiju, Norvešku, Poljsku, Portugal, Rumuniju, Rusiju, Srbiju, Slovačku, Sloveniju, Španiju, Švedsku, Švajcarsku, Tursku, Ukrajinu, Ujedinjeno Kraljevstvo (sve).


(�)	Obrazovanje o građanstvu u školi (Evropska komisija / EACEA / Euridice 2012a) - pogledajte podatke o učešću roditelja u školskim upravnim tijelima na slici 2.12 na str. 53.


(�)	Za više informacija, pogledajte: � HYPERLINK "https://www.vlaanderen.be/nl/publicaties/detail/voet-2010-nieuwe-vakoverschrijdende-eindtermen-voor-het-secundair-onderwijs" �https://www.vlaanderen.be/nl/publicaties/detail/voet-2010-nieuwe-vakoverschrijdende-eindtermen-voor-het-secundair-onderwijs� 


(�)	Testovi Nacionalnog programa procjene razvijeni su pod nadzorom Agencije za osiguranje kvaliteta u obrazovanju i osposobljavanju (AKOV) (dio flamanskog Ministarstva obrazovanja i osposobljavanja). Prvi cilj NAP-a je prikupljanje informacija o rezultatima postignuća učenika vezano za ciljeve koje treba dostignuti na flamanskom nivou. Međutim, škole koje učestvuju u NAP-u dobijaju izvještaj o povratnoj informaciji škole, što je vrijedan instrument za procjenu uspješnosti učenika i koji ilustruje upoređivanje sa drugim školama.


(�)	Pogledajte: � HYPERLINK "http://www.gemeenschapsonderwijs.be/sites/portaal_nieuw/english/educationinflanders/Pages/default.aspx" �http://www.gemeenschapsonderwijs.be/sites/portaal_nieuw/english/educationinflanders/Pages/default.aspx� 


(�)	Intervjuisani su bili Dilis Vincke (predsjedavajući Radne grupe GO! mreže za građanstvo i Go! Pedagoški savjetnik, Go! Obrazovna Mreža), Eline de Ridder (Nacionalni kontakt za mrežu Euridice u Flandriji, Odjeljenje za obrazovanje i obuku, Flamanska vlada) Ann de Jaegere (Službenik za politiku, Odeljenje za obrazovanje i obuku, Flamanska vlada), Marleen Timmermans (Vodeći profesor za građansko obrazovanje u tehničkoj i stručnoj školi KTA Brasschaat), Marijke Eeckhout (predavač De Reinaertschool, škola za posebne potrebe u Oostakkeru) .


(�)	Pet izjava je eliminisano iz upitnika za osnovne škole. Svi drugi su identični po sadržaju istraživanju koje je namijenjeno starijim učenicima. Broj pitanja je ograničen, međutim kada je potreban dublji uvid u određenu temu, škole se usmeravaju ka specijalnim alatima, npr. kulturno obrazovanje, pol, seksualni identitet, medijska pismenost i održivost.


(�)	VLOR – Vlaamse Onderwijsraad – je Flamanski savet za obrazovanje, koji ima široko članstvo u kojem učestvuju svi učesnici u obrazovanju, kao što su organizacije nastavnika, sindikati nastavnika, roditelji i učenici. See � HYPERLINK "http://www.vlor.be" �www.vlor.be� 


(�)	Evropska komisija, 2009. 


(�)   � HYPERLINK "http://www.academia.edu/28260557/Competences_for_democratic_culture_and_global_citizenship_components_and_assessment" �http://www.academia.edu/28260557/Competences_for_democratic_culture_and_global_citizenship_components_and_assessment�


(�)	Vidjeti i djelove 3.2.1 i 3.3.1 za novije informacije o ovoj temi u specifičnim oblastima građanskog obrazovanja.


(�)	Vidjeti i dio 3.2.1 za više informacija o ovoj temi.


(�)	Za više informacija o efektima nacionalnog testiranja na nastavnike i škole, pogledajte Nacionalno testiranje učenika u Evropi: ciljevi, organizacija i korišćenje rezultata. Evropska komisija / EACEA / Eurydice, 2009.


(�)   � HYPERLINK "http://cache.media.eduscol.education.fr/file/EMC/63/9/Ress_emc_evaluation_ecole_college_521639.pdf" �http://cache.media.eduscol.education.fr/file/EMC/63/9/Ress_emc_evaluation_ecole_college_521639.pdf�


(�)	� HYPERLINK "http://www.education.gouv.fr/pid285/bulletin_officiel.html?pid_bo=32675" �Bulletin officiel spécial n°6 du 25 juin 2015� 


(�)	� HYPERLINK "http://www.ncca.ie/en/Curriculum_and_Assessment/Early_Childhood_and_Primary_Education/Primary-Education/Primary_School_Curriculum" ��http://www.ncca.ie/en/Curriculum_and_Assessment/Early_Childhood_and_Primary_Education/Primary-Education/Primary_School_Curriculum�


(�)	� HYPERLINK "http://www.juniorcycle.ie/Curriculum/Wellbeing" ��http://www.juniorcycle.ie/Curriculum/Wellbeing�. 


(�)	� HYPERLINK "http://curriculumonline.ie/Senior-cycle/Senior-Cycle-Subjects/Politics-and-Society/Assessment" ��http://curriculumonline.ie/Senior-cycle/Senior-Cycle-Subjects/Politics-and-Society/Assessment�


(�)	� HYPERLINK "http://ccea.org.uk/sites/default/files/docs/curriculum/area_of_learning/pdmu/ks1_2_pdmu_guidance.pdf" �http://ccea.org.uk/sites/default/files/docs/curriculum/area_of_learning/pdmu/ks1_2_pdmu_guidance.pdf�


(�)	� HYPERLINK "http://ccea.org.uk/sites/default/files/docs/curriculum/area_of_learning/learning_life_work/ks4_citizenship_guidance.pdf" �http://ccea.org.uk/sites/default/files/docs/curriculum/area_of_learning/learning_life_work/ks4_citizenship_guidance.pdf�


(�)	� HYPERLINK "https://www.hm.ee/en/national-curricula-2014" �https://www.hm.ee/en/national-curricula-2014�


(�)	� HYPERLINK "http://www.boe.es/boe/dias/2015/01/29/pdfs/BOE-A-2015-738.pdf" �http://www.boe.es/boe/dias/2015/01/29/pdfs/BOE-A-2015-738.pdf�


(�)	Real Decreto 126/2014 (BOE 01-03-2014)


(�)	Real Decreto 1105/2014 (BOE 03-01-2015)


(�)	Real Decreto 127/2014 (BOE 05-03-2014)


(�)   � HYPERLINK "http://brunnur.stjr.is/mrn/utgafuskra/utgafa.nsf/xsp/.ibmmodres/domino/OpenAttachment/mrn/utgafuskra/utgafa.nsf/E7DE015E63AA2F2C00257CA2005296F7/Attachment/adalnrsk_greinask_ens_2014.pdf" �http://brunnur.stjr.is/mrn/utgafuskra/utgafa.nsf/xsp/.ibmmodres/domino/OpenAttachment/mrn/utgafuskra/utgafa.nsf/E7DE015E63AA2F2C00257CA2005296F7/Attachment/adalnrsk_greinask_ens_2014.pdf�


(�)	� HYPERLINK "http://www.nicurriculum.org.uk/docs/skills_and_capabilities/training/TSPC-Guidance-KS12.pdf" �http://www.nicurriculum.org.uk/docs/skills_and_capabilities/training/TSPC-Guidance-KS12.pdf� � HYPERLINK "http://www.nicurriculum.org.uk/docs/skills_and_capabilities/training/TSPC-Guidance-KS3.pdf" �http://www.nicurriculum.org.uk/docs/skills_and_capabilities/training/TSPC-Guidance-KS3.pdf�


(�)	� HYPERLINK "http://gov.wales/docs/dcells/publications/160812-foundation-phase-profile-en-v3.pdf" ��http://gov.wales/docs/dcells/publications/160812-foundation-phase-profile-en-v3.pdf�


(�)	Nacionalni nastavni planovi i programi građanstva i građanskog obrazovanja na obaveznom i višem srednjem nivou


(�)	Multidisciplinarni nastavni plan i program za osnovno obrazovanje


(�)	Ocjena oblasti „ličnog i građanskog obrazovanja“ nakon prve godine nižeg srednjeg obrazovanja (Zajednička suština znanja, kompetencija i kulture )


(�)	Smjernice za ocjenu u učionici na nižem srednjem nivou


(�)	� HYPERLINK "https://www.hm.ee/en/national-curricula-2014" �https://www.hm.ee/en/national-curricula-2014�


(�)	Orjentacija u svijetu bila je oblast učenja koja uključuje komponente građanskog obrazovanja 2010/11. Za više informacija pogledajte Evropska komisija / EACEA / Eurydice, 2012a.


(�)	Za više informacija o eksternoj evaluaciji škola pogledajte Evropska komisija / EACEA / Euridice, 2015a.


(�)	� HYPERLINK "https://www.gov.uk/government/uploads/system/uploads/attachment_data/file/553942/School_inspection_handbook-section_5.pdf" �https://www.gov.uk/government/uploads/system/uploads/attachment_data/file/553942/School_inspection_handbook-section_5.pdf�  


(�)	Za više informacija o propisima i preporukama o učešću učenika u upravljanju školama, pogledajte Evropska komisija / EACEA / Eurydice, 2012a.


(�)	� HYPERLINK "http://www.riksdagen.se/sv/dokument-lagar/dokument/svensk-forfattningssamling/skollag-2010800_sfs-2010-800" �http://www.riksdagen.se/sv/dokument-lagar/dokument/svensk-forfattningssamling/skollag-2010800_sfs-2010-800�


(�)	Za više informacija o propisima i preporukama o učešću roditelja u upravljanju školama, pogledajte Evropska komisija / EACEA / Euridice, 2012a.


(�)	� HYPERLINK "http://li.hamburg.de/demokratie/material/3137692/artikel-merkmale-demokratiepaedagogischer-schulen/" ��http://li.hamburg.de/demokratie/material/3137692/artikel-merkmale-demokratiepaedagogischer-schulen/� (p. 18)


(�)	� HYPERLINK "http://media.education.gouv.fr/file/47/0/3470.pdf" �http://media.education.gouv.fr/file/47/0/3470.pdf� - � HYPERLINK "http://cache.media.education.gouv.fr/file/11_-_novembre/66/1/20151110_Rapport_statut_parent_delegue_496661.pdf" �http://cache.media.education.gouv.fr/file/11_-_novembre/66/1/20151110_Rapport_statut_parent_delegue_496661.pdf�


(�)	� HYPERLINK "https://www.gov.uk/government/publications/citizenship-consolidated-a-survey-of-citizenship-in-schools" ��https://www.gov.uk/government/publications/citizenship-consolidated-a-survey-of-citizenship-in-schools�


(�)	� HYPERLINK "https://www.estyn.gov.wales/thematic-reports/esdgc-progress-education-sustainable-development-and-global-citizenship-june-2014" ��https://www.estyn.gov.wales/thematic-reports/esdgc-progress-education-sustainable-development-and-global-citizenship-june-2014�


(�)	� HYPERLINK "http://www.csicr.cz/html/TZ_Obcanka/html5/index.html?&locale=CSY" ��http://www.csicr.cz/html/TZ_Obcanka/html5/index.html?&locale=CSY�


(�)	� HYPERLINK "http://cache.media.education.gouv.fr/file/2015/10/1/depp-ni-2015-50-neuf-eleves-sur-dix-declarent-se-sentir-bien-dans-leur-lycee_517101.pdf" �http://cache.media.education.gouv.fr/file/2015/10/1/depp-ni-2015-50-neuf-eleves-sur-dix-declarent-se-sentir-bien-dans-leur-lycee_517101.pdf� ; � HYPERLINK "http://cache.media.education.gouv.fr/file/2013/97/7/DEPP_NI_2013_26_perception_climat_scolaire_collegiens_reste_positive_283977.pdf" �http://cache.media.education.gouv.fr/file/2013/97/7/DEPP_NI_2013_26_perception_climat_scolaire_collegiens_reste_positive_283977.pdf�; � HYPERLINK "http://cache.media.education.gouv.fr/file/2015/66/5/depp-ni-2015-49-sivis-2014-2015_514665.pdf" �http://cache.media.education.gouv.fr/file/2015/66/5/depp-ni-2015-49-sivis-2014-2015_514665.pdf�


(�)	� HYPERLINK "http://www.education.gouv.fr/cid2659/les-parents-d-eleves.html" �http://www.education.gouv.fr/cid2659/les-parents-d-eleves.html�


(�)	� HYPERLINK "http://www.kivaprogram.net/estonia" �http://www.kivaprogram.net/estonia�


(�)	� HYPERLINK "http://edudoc.ch/record/122676/files/3751_Expertenbericht_f_DEF.pdf" �http://edudoc.ch/record/122676/files/3751_Expertenbericht_f_DEF.pdf�


(�)	� HYPERLINK "https://www.sbfi.admin.ch/dam/sbfi/fr/dokumente/2016/06/bericht-br.pdf.download.pdf/PO_13-3751_BR-Bericht_f_DEF.pdf" �https://www.sbfi.admin.ch/dam/sbfi/fr/dokumente/2016/06/bericht-br.pdf.download.pdf/PO_13-3751_BR-Bericht_f_DEF.pdf�


(�)	Estonija, Irska, Španija, Francuska, Letonija, Slovenija, Ujedinjeno Kraljevstvo (Sjeverna Irska), Island, Srbija i Turska


(�)	Nacionalni testovi iz posebnih predmeta posvećenih građanskom obrazovanju: Estonija, Irska, Francuska, Hrvatska, Poljska, Slovenija, Finska i Ujedinjeno Kraljevstvo (Engleska). Nacionalni testovi iz predmeta ili predmetnih oblasti koje integrišu komponente građanskog obrazovanja: Belgija (flamanska zajednica), Češka Republika, Španija, Letonija, Litvanija, Holandija, Poljska, Slovenija, Švedska i Ujedinjeno Kraljevstvo (Vels I Sjeverna Irska).


(�)	Belgija (flamanska zajednica), Češka Republika, Estonija, Španija, Francuska, Litvanija, Slovenija i Finska


(�)	Aivar Ots and Kersti Kivirüüt (Chief Experts) 


(�)	Eve Kikas (Profesor Fakulteta za psihologiju), Mariliis Kaldoja (Vanredni profesor), Elina Malleus (Istraživač)


(�)	Mare Oja (Predavač didaktike istorije)


(�)	Regina Multram (Rukovodilac eksterne evaluacije)


(�)	Kersti Kaldma


(�)	Vidite, na primjer, Logma et al. (2009), analiza rezultata Estonije u Međunarodnom istraživanju OECD-a za nastavu i učenje.


(�)	Longitudinalno istraživanje obuhvatilo je 1 277 učenika distribuiranih u 26 škola estonskog jezika (45 razreda) i šest škola ruskog jezika (12 razreda). Uzorak je manje više isti iz godine u godinu.


(�)	� HYPERLINK "https://www.hm.ee/sites/default/files/oppimine_ja_opetamine_3_kooliastmes.pdf" �https://www.hm.ee/sites/default/files/oppimine_ja_opetamine_3_kooliastmes.pdf� 


(�)	Zaključci Savjeta o efikasnom obrazovanju nastavnika. Sl.. C 183, 14.6.2014, pp. 22-25. (� HYPERLINK "http://eur-lex.europa.eu/legal-content/EN/TXT/PDF/?uri=CELEX:52014XG0614(05)&from=EN" �http://eur-lex.europa.eu/legal-content/EN/TXT/PDF/?uri=CELEX:52014XG0614(05)&from=EN�)


(�) 	Grupa koja je radila projekat „Obrazovanje za demokratsko građanstvo“ sastojao se od predstavnika ministarstava obrazovanja, stručnjaka, međunarodnih institucija i nevladinih organizacija aktivnih u oblasti obrazovanja za demokratsko građanstvo. Grupa je razvila okvir koncepata za obrazovanje za demokratsko građanstvo, uključujući i identifikaciju osnovnih vještina potrebnih za demokratske prakse u evropskim društvima. Takođe je istraživala inicijative koje su inovativne i koje osnažuju u kojima su građani aktivno učestvovali u društvu i koje su uključivale partnerstva između različitih aktera koji se bave obrazovanjem za građanstvo. Konačno, grupa je identifikovala efikasne metode i načine učenja, podučavanja i edukacije za demokratsko građanstvo.


�Zaključci Savjeta o efektivnom obrazovanju nastavnika, Sl.l C 183, 14.6. 2014. Str. 22-25 (http:eur-lex.europa.eu/legal/content/EN/TXT/PDF/?url=CELEX;52014XG0614(05)&from=EN


(�) 	Ovaj alat se zasniva na iskustvima i stručnosti zemalja koje su tada bile članice Savjeta Evrope u pogledu vrste aktivnosti potrebne za podršku nastavnicima koji žele promovisati građansko obrazovanje i ljudska prava.


(�)	Njemačka zajednica Belgije, Danska, Nemačka, Španija, Francuska, Mađarska, Holandija, Ujedinjeno Kraljevstvo (Vels) i Norveška


(�)	� HYPERLINK "http://www.enseignement.be/hosting/circulaires/upload/docs/FWB%20-%20Circulaire%205821%20(6052_20160720_104743).pdf" �http://www.enseignement.be/hosting/circulaires/upload/docs/FWB %20- %20Circulaire %205821 %20(6052_20160720_104743).pdf� 


(�)	� HYPERLINK "http://www.teachingcouncil.ie/en/Publications/Registration/Documents/Curricular-Subject-Requirments-after-January-2017.pdf" �http://www.teachingcouncil.ie/en/Publications/Registration/Documents/Curricular-Subject-Requirments-after-January-2017.pdf� 


(�)	� HYPERLINK "http://www.men.public.lu/fr/secondaire/personnel-ecoles/recrutement-enseignant-fonctionnaire/programmes-epreuves/sciences-politiques.pdf" �http://www.men.public.lu/fr/secondaire/personnel-ecoles/recrutement-enseignant-fonctionnaire/programmes-epreuves/sciences-politiques.pdf� 


(�) 	Prema podacima o broju upisanih Nacionalnog koledža za nastavu i liderstvo (NCTL), broj mjesta za inicijalno obrazovanje nastavnika za specijalizacije iz predmeta građansko obrazovanje za akademsku 2015/16. godinu bio je 175	�(� HYPERLINK "https://www.gov.uk/government/publications/initial-teacher-training-allocations-for-academic-year-2015-to-2016" �https://www.gov.uk/government/publications/initial-teacher-training-allocations-for-academic-year-2015-to-2016�)


(�)	� HYPERLINK "https://www.10voordeleraar.nl/toetsen/oefenmateriaal?openhandleiding=26" �https://www.10voordeleraar.nl/toetsen/oefenmateriaal?openhandleiding=26�


(�)	� HYPERLINK "https://www.10voordeleraar.nl/documents/kennisbases_master/kb_maatschappijleer_master.pdf" �https://www.10voordeleraar.nl/documents/kennisbases_master/kb_maatschappijleer_master.pdf�


(�)	� HYPERLINK "http://www.schulpsychologie.at/fileadmin/upload/bildungsinformation/bw_engl.pdf" �http://www.schulpsychologie.at/fileadmin/upload/bildungsinformation/bw_engl.pdf� 


(�)	� HYPERLINK "http://www.univie.ac.at/mtbl02/2015_2016/2015_2016_243.pdf" �http://www.univie.ac.at/mtbl02/2015_2016/2015_2016_243.pdf�  


(�)	� HYPERLINK "https://ssl.education.lu/ifen/descriptionformation?idFormation=109382" �https://ssl.education.lu/ifen/descriptionformation?idFormation=109382� 


(�) 	� HYPERLINK "http://www.ahs-dg.be/PortalData/13/Resources/downloads/Kursbeschreibung_Lehramt_Primar_2015-2016.pdf" �http://www.ahs-dg.be/PortalData/13/Resources/downloads/Kursbeschreibung_Lehramt_Primar_2015-2016.pdf� 


(�) 	� HYPERLINK "https://www.retsinformation.dk/forms/R0710.aspx?id=174218" �https://www.retsinformation.dk/forms/R0710.aspx?id=174218�


(�) 	� HYPERLINK "http://www.kmk.org/fileadmin/Dateien/veroeffentlichungen_beschluesse/2008/2008_10_16-Fachprofile-Lehrerbildung.pdf" �http://www.kmk.org/fileadmin/Dateien/veroeffentlichungen_beschluesse/2008/2008_10_16-Fachprofile-Lehrerbildung.pdf�; and 	�� HYPERLINK "http://www.kmk.org/fileadmin/Dateien/veroeffentlichungen_beschluesse/2004/2004_12_16-Standards-Lehrerbildung.pdf" �http://www.kmk.org/fileadmin/Dateien/veroeffentlichungen_beschluesse/2004/2004_12_16-Standards-Lehrerbildung.pdf�


(�)	Orden ECI/3857/2007; Orden ECI/3858/2007; Orden EDU/3498/2011


(�) 	� HYPERLINK "http://www.education.gouv.fr/pid25535/bulletin_officiel.html?cid_bo=73066" �http://www.education.gouv.fr/pid25535/bulletin_officiel.html?cid_bo=73066�; � HYPERLINK "http://www.education.gouv.fr/cid85644/onze-mesures-pour-un-grande-mobilisation-de-l-ecole-pour-les-valeurs-de-la-republique.html" ��http://www.education.gouv.fr/cid85644/onze-mesures-pour-un-grande-mobilisation-de-l-ecole-pour-les-valeurs-de-la-republique.html�


(�)	� HYPERLINK "http://net.jogtar.hu/jr/gen/hjegy_doc.cgi?docid=A1300008.EMM&timeshift=20160901" �http://net.jogtar.hu/jr/gen/hjegy_doc.cgi?docid=A1300008.EMM&timeshift=20160901� 


(�)	� HYPERLINK "http://www.arbeidsmarktplatformpo.nl/fileadmin/bestanden/themas/opleidentotleraar/generiek.pdf" �http://www.arbeidsmarktplatformpo.nl/fileadmin/bestanden/themas/opleidentotleraar/generiek.pdf�; and � HYPERLINK "https://10voordeleraar.nl/documents/kennisbases_bachelor/kb-generiek.pdf" �https://10voordeleraar.nl/documents/kennisbases_bachelor/kb-generiek.pdf�  


(�)	� HYPERLINK "http://gov.wales/legislation/subordinate/nonsi/educationwales/2009/3220099/?lang=en" �http://gov.wales/legislation/subordinate/nonsi/educationwales/2009/3220099/?lang=en� and � HYPERLINK "http://gov.wales/docs/dcells/publications/081204infoteachertraineesen.pdf" �http://gov.wales/docs/dcells/publications/081204infoteachertraineesen.pdf�  


(�)	� HYPERLINK "https://www.regjeringen.no/contentassets/c454dbe313c1438b9a965e84cec47364/forskrift-om-rammeplan-for-grunnskolelarerutdanning-for-trinn-1-7---engelsk-oversettelse-l1064431.pdf" �https://www.regjeringen.no/contentassets/c454dbe313c1438b9a965e84cec47364/forskrift-om-rammeplan-for-grunnskolelarerutdanning-for-trinn-1-7---engelsk-oversettelse-l1064431.pdf�;  and � HYPERLINK "https://www.regjeringen.no/contentassets/c454dbe313c1438b9a965e84cec47364/forskrift-om-rammeplan-for-grunnskolelarerutdanning-for-trinn-5-10---engelsk-oversettelse.pdf" �https://www.regjeringen.no/contentassets/c454dbe313c1438b9a965e84cec47364/forskrift-om-rammeplan-for-grunnskolelarerutdanning-for-trinn-5-10---engelsk-oversettelse.pdf�


(�)	� HYPERLINK "http://www.ond.vlaanderen.be/decretenbundel/documenten/2006_lerarenopleidingen.htm" �http://www.ond.vlaanderen.be/decretenbundel/documenten/2006_lerarenopleidingen.htm� 


(�)	Odluka br. 12 Ministra prosvjete i nauke od 01.09.2016. godine o statusu i stručnom usavršavanju nastavnika, direktora i drugih pedagoških stručnjaka (matični broj 75 27.099.2016) i prijava br. 2 do čl. 42, par. 2 tačka 1 uredbe.


(�)	� HYPERLINK "http://www.teachingcouncil.ie/en/Publications/Teacher-Education/Initial-Teacher-Education-Criteria-and-Guidelines-for-Programme-Providers.pdf" �http://www.teachingcouncil.ie/en/Publications/Teacher-Education/Initial-Teacher-Education-Criteria-and-Guidelines-for-Programme-Providers.pdf�  


(�) 	Zakon 107/2015, Član. 1, par. 115-120 i Ministarska uredba br. 850/2015.


(�)	� HYPERLINK "http://www.smm.lt/web/lt/teisesaktai/listing?date_from=2015-12-10&date_till=2015-12-10&text=&submit_lawacts_search=%20No.V-1264" ��http://www.smm.lt/web/lt/teisesaktai/listing?date_from=2015-12-10&date_till=2015-12-10&text=&submit_lawacts_search= No.V-1264� 


(�) 	Savezni zakon o organizaciji univerziteta i njihovim studijama - Univerzitetski akt 2002; Zakon o visokom obrazovanju, 2006; Savezni okvirni zakon o uvođenju novog obrazovanja nastavnika, 2013; i Uredba o nastavnim programima za visoko obrazovanje, 2013.


(�)	� HYPERLINK "http://isap.sejm.gov.pl/DetailsServlet?id=WDU20120000131" �http://isap.sejm.gov.pl/DetailsServlet?id=WDU20120000131�


(�)	� HYPERLINK "http://www.uradni-list.si/1/objava.jsp?urlid=201194&stevilka=4013" �http://www.uradni-list.si/1/objava.jsp?urlid=201194&stevilka=4013� 


(�) 	� HYPERLINK "https://www.gov.uk/government/publications/teachers-standards" �https://www.gov.uk/government/publications/teachers-standards�


(�)	� HYPERLINK "http://www.gtcni.org.uk/userfiles/file/The_Reflective_Profession_3rd-edition.pdf" �http://www.gtcni.org.uk/userfiles/file/The_Reflective_Profession_3rd-edition.pdf� 


(�)  http://www.education.gouv.fr/pid25535/bulletin_officiel.html?cid_bo=73066


(�)	� HYPERLINK "http://www.pisrs.si/Pis.web/pregledPredpisa?id=PRAV6697" �http://www.pisrs.si/Pis.web/pregledPredpisa?id=PRAV6697�


(�) 	Njemačka zajednica Belgije, Češka Republika, Njemačka, Španija, Hrvatksa, Italija, Kipar, Litvanija, Luksemburg, Mađarska, Austrija, Poljska, Portugal, Slovenija, Švedska, Lihhtenštajn, Crna Gora i Srbija


(�)	EWC je resursni centar koji su 2008. godine osnovali Savjet Evrope i Norveška, kako bi promovisali obrazovanje za interkulturalno razumijevanje, ljudska prava i demokratsko građanstvo.


(�)	� HYPERLINK "http://www.theewc.org/Content/What-we-do/Summer-Academies" �http://www.theewc.org/Content/What-we-do/Summer-Academies�  


(�)	Bugarska, Estonija, Irska, Španija, Francuska, Hrvatska, Italija, Kipar, Letonija, Litvanija, Holandija, Austrija, Poljska i Slovenija


(�) 	� HYPERLINK "http://www.niokso.bg/obucheniya/katalog-2016" �http://www.niokso.bg/obucheniya/katalog-2016�  


(�)    � HYPERLINK "http://www.onderwijsadvies.nl/diensten/dienstenoverzicht/burgerschap/" �http://www.onderwijsadvies.nl/diensten/dienstenoverzicht/burgerschap/� 


(�)	� HYPERLINK "http://www.solazaravnatelje.si" �http://www.solazaravnatelje.si�    


(�)	� HYPERLINK "https://www.hm.ee/et/tegevused/opetaja-ja-koolijuht/alustavate-koolijuhtide-arenguprogramm" �https://www.hm.ee/et/tegevused/opetaja-ja-koolijuht/alustavate-koolijuhtide-arenguprogramm� 


(�)	� HYPERLINK "http://enimerosi.moec.gov.cy/d/dme6871" �http://enimerosi.moec.gov.cy/d/dme6871�  


(�)	� HYPERLINK "http://www.pdst.ie" �http://www.pdst.ie� 


(�) 	� HYPERLINK "https://www.boe.es/buscar/doc.php?id=BOE-A-2014-11494" �https://www.boe.es/buscar/doc.php?id=BOE-A-2014-11494�


(�) 	Francuska I njemačka zajednica Belgije, Češka Republika, Njemačka Irska, Grčka, Španija, Francuska, Hrvatska, Kipar, Letonija, Litvanija, Luksemburg, Malta, Austrija, Poljska, Portugal, Rumunija, Slovenija, Ujedinjeno Kraljevstvo (Engleska) i Srbija


(�)	 � HYPERLINK "http://www.zpb.lu" �www.zpb.lu�  


(�)	� HYPERLINK "http://www.geschichtsdidaktik.com" �www.geschichtsdidaktik.com�  


(�) 	� HYPERLINK "https://www.ore.edu.pl/materialy-do-pobrania" �https://www.ore.edu.pl/materialy-do-pobrania�


(�) 	� HYPERLINK "http://www.azoo.hr/index.php?Itemid=615" �http://www.azoo.hr/index.php?Itemid=615�  


(�) 	� HYPERLINK "http://www.bpb.de" �www.bpb.de�  


(�) 	� HYPERLINK "https://sodas.ugdome.lt" �https://sodas.ugdome.lt�  


(�) 	� HYPERLINK "http://www.mecd.gob.es/educacion-mecd/eu/mc/convivencia-escolar/inicio.html" �http://www.mecd.gob.es/educacion-mecd/eu/mc/convivencia-escolar/inicio.html�


(�) 	� HYPERLINK "http://www.politische-bildung.at" �www.politische-bildung.at�  


(�) 	� HYPERLINK "http://www.politischebildung.ch" �www.politischebildung.ch�  


(�) 	� HYPERLINK "http://www.globalnevzdelavanie.sk/co-je-gv" �http://www.globalnevzdelavanie.sk/co-je-gv� 


(�) 	� HYPERLINK "http://www.degede.de" �www.degede.de�  


(�)	� HYPERLINK "http://www.politik-lernen.at" �www.politik-lernen.at�  


(�) 	Centar za studije holokausta i vjerskih manjina (Oslo – � HYPERLINK "http://www.hlsenteret.no/english/" �http://www.hlsenteret.no/english/�), Nansen centar za mir i dijalog (Istočna Norveška – � HYPERLINK "http://peace.no/" �http://peace.no/�), Falstad centar (Srednja Norveška – � HYPERLINK "http://falstadsenteret.no/en/" �http://falstadsenteret.no/en/�), Stiftelsen Arkivet (Južna Norveška – � HYPERLINK "http://www.stiftelsen-arkivet.no/english" �http://www.stiftelsen-arkivet.no/english�), Narvik ratni muzej (Sjeverna Norveška – � HYPERLINK "http://warmuseum.no/" �http://warmuseum.no/�), Rafto Fondacija (Zapadna Norveška– � HYPERLINK "https://www.rafto.no/" �https://www.rafto.no/�)


(�) 	� HYPERLINK "http://www.cspeteachers.ie/" �http://www.cspeteachers.ie/�  


(�) 	� HYPERLINK "https://skupnost.sio.si/course/index.php?categoryid=903b" �https://skupnost.sio.si/course/index.php?categoryid=903b� 


(�) 	� HYPERLINK "http://www.vsb.lv/" �http://www.vsb.lv/�


(�) 	� HYPERLINK "http://www.eays.edu.ee/aja/" �http://www.eays.edu.ee/aja/�


(�)	� HYPERLINK "http://history.skola.edu.mt/" �http://history.skola.edu.mt/�; � HYPERLINK "https://htamalta.wordpress.com/" �https://htamalta.wordpress.com/�; � HYPERLINK "http://psd.skola.edu.mt/" �http://psd.skola.edu.mt/�; � HYPERLINK "http://mpsda.org.mt/" �http://mpsda.org.mt/�


(�)     � HYPERLINK "https://www.legifrance.gouv.fr/affichTexte.do;jsessionid=?cidTexte=JORFTEXT000027677984&dateTexte=&oldAction=rechJO&categorieLien=id" �https://www.legifrance.gouv.fr/affichTexte.do;jsessionid=?cidTexte=JORFTEXT000027677984&dateTexte=&oldAction=rechJO&categorieLien=id� 


(�) 	� HYPERLINK "https://www.legifrance.gouv.fr/eli/arrete/2013/8/27/ESRS1319419A/jo/texte" �https://www.legifrance.gouv.fr/eli/arrete/2013/8/27/ESRS1319419A/jo/texte� 


(�) 	� HYPERLINK "http://www.education.gouv.fr/pid285/bulletin_officiel.html?cid_bo=73066" �http://www.education.gouv.fr/pid285/bulletin_officiel.html?cid_bo=73066�  


(�)     � HYPERLINK "https://www.legifrance.gouv.fr/affichTexte.do;jsessionid=?cidTexte=JORFTEXT000027677984&dateTexte=&oldAction=rechJO&categorieLien=id" �https://www.legifrance.gouv.fr/affichTexte.do;jsessionid=?cidTexte=JORFTEXT000027677984&dateTexte=&oldAction=rechJO&categorieLien=id� 


(�)    � HYPERLINK "http://www.education.gouv.fr/cid85644/onze-mesures-pour-un-grande-mobilisation-de-l-ecole-pour-les-valeurs-de-la-republique.html" �http://www.education.gouv.fr/cid85644/onze-mesures-pour-un-grande-mobilisation-de-l-ecole-pour-les-valeurs-de-la-republique.html� 


�    Građanski put je dio opšteg obrazovnog programa studenata. Cij je da se razviju građani koji postepeno postaju svjesni svojih prava, dužnosti i odgovornosti. Podržani od strane svih predmeta, posebno građanskog i obrazovanja o moralu, medijima i obrazovanju o informacijama, i dio osnovnih znanja, vještina i kulture, građanski put doprinosi prenosu vrijednosti i principa Republike i života u demokratskim društvima. Implementira se tokom cijelog školskog obrazovanja učenika, od osnovne do više srednje škole, ali i kroz formalna, informalna i neformalna iskustva učenja učenika. Vidite: http://www.education.gouv.fr/cid100517/le-parcours-citoyen.html


(�)	� HYPERLINK "https://wiki.magistere.education.fr" �https://wiki.magistere.education.fr�  


(�) 	� HYPERLINK "http://www.education.gouv.fr/cid95865/la-laicite-a-l-ecole.html" �http://www.education.gouv.fr/cid95865/la-laicite-a-l-ecole.html� 


(�) 	Canope je mreža od 102 resursna i trening centra  u svakoj akademiji u Francuskoj, koja pruža mnoštvo resursa u štampanoj verziji i na veb sajtu i obuku nastavnika u pet ključnih oblasti: pedagogija, ICT, obrazovanje o građanstvu, umjetnost i kultura i dokumentacija. Pogledajte: � HYPERLINK "https://www.reseau-canope.fr/" �https://www.reseau-canope.fr/�  

Znanje, vještine i stavovi vezani za:

Demokratsko djelovanje

Znanje, vještine i stavovi vezani za:

Demokratko djelovanje

Efektivnu i konstruktivnu interakciju

Kritičko razmišljanje

CILJEVI

SREDSTVA

Društveno odgovorno djelovanje

Inicijalno obrazovanje nastavnika, kontinuirano struno usavršavanje, podrška školama






















